
Perutusan
Menteri

Assalamualaikum WBT dan Salam Malaysia MADANI,

Tahun 2024 merupakan tahun yang amat signifikan bagi Kementerian Pendidikan Tinggi (KPT) dalam meneruskan 
agenda transformasi pendidikan tinggi negara yang berteraskan aspirasi Malaysia MADANI. KPT kekal komited 
membina ekosistem pendidikan tinggi yang progresif, berdaya tahan dan berimpak global – berpaksikan nilai 

kemanusiaan, kesejahteraan serta inovasi sebagai teras kemajuan bangsa.

Sepanjang tahun ini, pelbagai kejayaan strategik telah dicapai oleh sektor pendidikan tinggi negara. Institusi Pendidikan 
Tinggi (IPT) tempatan terus mengukuh kedudukan dalam penarafan antarabangsa, mempertingkat mutu penyelidikan 
dan inovasi serta mencatat peningkatan kadar kebolehpasaran graduan. Inisiatif seperti Industry on Campus (IoC) telah 
memperkukuh hubungan strategik antara akademia dan industri, memastikan graduan Malaysia kekal kompetitif dan relevan 
dalam pasaran kerja masa kini serta masa hadapan.

Tahun 2024 juga menjadi detik penting dengan pembangunan Pelan Pembangunan Pendidikan Tinggi Malaysia  
2026–2035 (PPTM 2026–2035) yang bakal menjadi kompas utama hala tuju pendidikan tinggi negara untuk satu dekad akan 
datang. PPTM 2026–2035 memberi tumpuan kepada transformasi digital, pengantarabangsaan, kelestarian, pembangunan 
bakat serta kesejahteraan insaniah bagi memastikan sistem pendidikan tinggi Malaysia kekal mampan, responsif dan 
berimpak tinggi di peringkat global.

Dalam memperkukuh jaringan dengan warga pendidikan tinggi, KPT turut memperkenalkan                                                                                                                         
Program “In Person With Doc Zam”, satu platform libat urus secara langsung antara Menteri Pendidikan Tinggi dan warga 
IPT di seluruh negara. Program ini membuka ruang dialog terbuka yang memperkukuh komunikasi dua hala, memperdalam 
kefahaman dasar serta memperkasa semangat kebersamaan antara kepimpinan kementerian dan komuniti akademik.

Tahun ini turut mencatat sejarah penting dengan pelancaran Fakulti Kecerdasan Buatan (AI) dimulakan di Universiti 
Teknologi Malaysia (UTM) dan diteruskan ke beberapa buah universiti terpilih, sebagai langkah strategik memperkukuh 
keupayaan negara dalam bidang teknologi masa depan. Pembangunan fakulti ini menandakan komitmen KPT dalam 
mendepani arus Revolusi Industri 4.0 dan Revolusi Digital, di samping memastikan Malaysia menjadi peneraju dalam 
penyelidikan, pembangunan dan aplikasi AI yang beretika, lestari dan memberi manfaat kepada masyarakat.

Kementerian juga terus menonjolkan inovasi dan keterbukaan melalui penganjuran 
Festival Idea Putrajaya (Putrajaya FOI) yang julung kali diadakan pada tahun ini. 
Putrajaya FOI menjadi medan pemikiran dan kreativiti, menghimpunkan pelajar, 
penyelidik dan penggiat industri untuk berkongsi idea, inspirasi dan solusi terhadap 
cabaran semasa. Kejayaan Putrajaya FOI membuktikan bahawa pendidikan tinggi 
bukan sekadar tentang pengajaran dan pembelajaran, tetapi juga pemangkin kepada 
budaya inovasi dan pemikiran baharu negara.

Di samping itu, pelbagai lagi program dan inisiatif berimpak tinggi telah 
dilaksanakan sepanjang tahun 2024, termasuk perluasan pendidikan dan latihan 
teknikal dan vokasional (TVET), pengukuhan Politeknik dan Kolej Komuniti serta 
pelaksanaan pelbagai program pengantarabangsaan, penyelidikan, digitalisasi 
dan pembangunan bakat. Semua ini mencerminkan komitmen berterusan 
KPT untuk memperkukuh kedudukan Malaysia sebagai hab pendidikan 
tinggi unggul di rantau ini.

Kesemua kejayaan ini tidak akan tercapai tanpa dedikasi warga 
pendidikan tinggi, pentadbir, pensyarah, penyelidik, pelajar serta 
rakan strategik industri dan masyarakat. Saya merakamkan 
setinggi-tinggi penghargaan atas sokongan, semangat dan 
komitmen berterusan semua pihak dalam menjayakan visi dan 
misi Kementerian. Marilah bersama-sama kita memperkukuhkan 
keunggulan pendidikan tinggi Malaysia dengan memacu inovasi, 
membina bakat dan mengangkat martabat ilmu demi kemakmuran rakyat 
dan kemajuan Malaysia MADANI.

DATO’ SERI DIRAJA DR. ZAMBRY ABD KADIR
MENTERI PENDIDIKAN TINGGI

Perutusan
Ketua Setiausaha

Assalamualaikum WBT dan Salam Malaysia MADANI 

Alhamdulillah, sepertimana pada setiap tahun, Kementerian Pendidikan Tinggi (KPT) pada kali ini berjaya menerbitkan 
Laporan Tahunan 2024. Penerbitan laporan ini menterjemahkan seluruh komitmen bersepadu warga KPT dalam 
melaksanakan semua tanggungjawab yang berkaitan serta menyumbang perkhidmatan terbaik kepada semua 

pemegang taruh. 

Sebagai Kementerian yang menerajui pendidikan tinggi negara, KPT akan terus merancang dan melaksanakan pelbagai 
strategi untuk mempertingkatkan prestasi pendidikan tinggi negara demi melahirkan para mahasiswa/i serta warga pendidik 
dan penyelidik yang dapat membantu memacu kepada kestabilan dan kesejahteraan negara serta rakyat dalam pelbagai 
aspek. KPT turut memastikan pentadbiran dalaman Kementerian sendiri adalah sentiasa responsif, sekali gus membawa 
kepada organisasi yang berbudaya cemerlang. 

Pada tahun 2024, pelbagai inisiatif diperkukuhkan demi memperkasakan dan menambahbaik inisiatif; antaranya kolaborasi 
bersama industri bagi menangani masalah kebolehpasaran pekerjaan, Program SULUNG 2.0, kebajikan mahasiswa/i di 
Institusi Pendidikan Tinggi (IPT), kerjasama pendidikan tinggi antarabangsa dan lain-lain lagi usaha Kementerian demi 
kejayaan pendidikan tinggi negara. 

Saya percaya manfaatnya dapat dirasai dan memberi faedah kepada semua yang terlibat dan memerlukannya. Inisiatif 
ini menjadi agenda nasional bukan hanya kepada KPT sahaja tetapi juga memayungi kebajikan dan kesejahteraan para 
mahasiswa/i serta golongan pendidik dan penyelidik peringkat pendidikan tinggi. 

Melangkah ke hadapan juga, antara aktiviti utama tahun 2024 memperlihatkan 
KPT memperbaharui Pelan Pembangunan Pendidikan Malaysia 2015-2025 
(Pendidikan Tinggi) atau PPPM (PT) yang bakal tamat pada tahun 2025, maka 
usaha menerbitkan dan merealisasikan pelan baharu turut dilaksanakan pada 
tahun 2024 ini dengan mengambil kira memartabatkan pendidikan negara 
sehingga ke peringkat antarabangsa. 

Akhir kata, saya ingin merakamkan setinggi-tinggi penghargaan dan 
tahniah kepada seluruh warga kerja Kementerian atas komitmen 
merealisasikan seluruh perancangan yang disusun sepanjang tahun 
2024. Saya berharap kita dapat melalui segala cabaran dengan 
iltizam dan terus komited merancang serta melaksanakan pelbagai 
inisiatif kepada rakyat Malaysia secara keseluruhannya pada 
masa-masa akan datang. 

Salam Hormat. 

DATO’ SERI IR. DR. ZAINI UJANG 
KETUA SETIAUSAHA 
KEMENTERIAN PENDIDIKAN TINGGI

Pengenalan

Visi dan Misi KPT

Kementerian Pendidikan Tinggi (KPT) berperanan penting dalam mewujudkan ekosistem pendidikan tinggi yang terbaik 
di Universiti Awam (UA), Institusi Pendidikan Tinggi Swasta (IPTS), Politeknik dan juga Kolej Komuniti. Semua institusi 
ini merupakan komponen utama ekosistem pendidikan dan latihan negara yang akan menjana para pemikir, ilmuwan, 

sarjana, tenaga kerja mahir dan separa mahir sesuai dengan peranan masing-masing.

Bersesuaian dengan matlamat ini, KPT mempunyai dua (2) buat Jabatan bagi pengurusan Institusi Pendidikan Tinggi (IPT) 
iaitu Jabatan Pendidikan Tinggi (JPT) yang menguruskan UA dan IPTS manakala Jabatan Pendidikan Politeknik dan Kolej 
Komuniti (JPPKK) menguruskan Politeknik dan Kolej Komuniti.

Usaha untuk mencapai matlamat ini turut disokong oleh agensi yang berperanan penting dalam pendidikan tinggi iaitu:-
 

1.	 Akademi Kepimpinan Pendidikan Tinggi (AKEPT)- pusat transformasi pembangunan modal insan.

2.	 Perbadanan Tabung Pendidikan Tinggi Nasional (PTPTN)- badan yang mengurus pembiayaan untuk tujuan 
pendidikan tinggi.

3.	 Agensi Kelayakan Malaysia (Malaysian Qualification Agency - MQA)- badan tunggal yang menyelia dan menyelaras 
jaminan kualiti dan akreditasi pendidikan tinggi negara.

4.	 Education Malaysia Global Services (EMGS) - mempromosikan diplomasi pendidikan dan pengantarabangsaan 
sektor pendidikan Malaysia.

Visi
Malaysia sebagai hub 

bakat dan pengetahuan  
yang unggul.

Misi

Memperkukuh ekosistem pendidikan 
tinggi menerusi pemerkasaan bakat dan 

pengetahuan bagi mencapai 
kesejahteraan masyarakat untuk 
kemajuan negara yang mampan.

Piagam Pelanggan
1.	 Mengumumkan keputusan permohonan kemasukan pelajar dalam tempoh 30 hari bekerja sebelum pendaftaran pelajar 

baharu ke UA, Politeknik, Kolej Komuniti dan Institut Latihan Kemahiran Awam (ILKA)

2.	 Mengeluarkan surat tawaran Biasiswa/Pinjaman kepada pegawai dalam perkhidmatan dan mahasiswa dalam tempoh 
tujuh hari bekerja selepas kelulusan pihak berkuasa melulus.

3.	 Mengeluarkan kelulusan kepada IPTS seperti berikut :-

4.	 Pengeluaran pembiayaan PTPTN baharu dibuat tidak melebihi 21 hari bekerja selepas dokumen perjanjian pembiayaan 
yang sempurna diterima mengikut kelompok yang ditetapkan.

5.	 Surat keputusan bagi permohonan akdreditasi program dikeluarkan daripada pembekal pendidikan tinggi dalam tempoh 
tujuh (7) bulan selepas semua permohonan lengkap diterima.

6.	 Mengeluarkan keputusan permohonan FRGS dalam tempoh 45 hari dari tarikh tutup permohonan.

(i)	 Surat Kebenaran Penubuhan IPTS dalam tempoh 45 hari bekerja setelah kesemua dokumen lengkap 
diterima.

(ii)	 Sijil Perakuan Pendaftaran IPTS dalam tempoh 30 hari bekerja setelah kesemua dokumen lengkap 
diterima [termasuk kelulusan daripada tiga (3) agensi].

(iii)	 Surat kelulusan Mengendalikan Kursus Pengajian Baharu/ Tambahan dalam tempoh 30 hari bekerja 
setelah mendapat syor MQA.

(iv)	 Sijil Permit Mengajar dalam tempoh lima (5) hari bekerja setelah ke semua dokumen lengkap diterima.

(v)	 Surat Sokongan Permohonan Pas Penggajian Tenaga Pengajar Warga Asing dalam tempoh lima (5) 
hari bekerja setelah kesemua dokumen lengkap diterima.

PEMBANGUNAN)

AKADEMI KEPIMPINAN

Carta Oganisasi

Menteri dan Timbalan Menteri

YB Dato’ Seri Diraja Dr. Zambry bin Abd Kadir 
(mulai 12 Disember 2023 hingga kini)

YB Datuk Ts. Mustapha bin Sakmud 
(mulai 12 Disember 2023 hingga kini)

MENTERI PENDIDIKAN TINGGI TIMBALAN MENTERI PENDIDIKAN TINGGI

(Tarikh menyandang jawatan dikira sehingga 31 Disember 2024)

Pengurusan Tertinggi

YBhg. Dato’ Seri Ir Dr. Zaini bin Ujang  
(mulai 13 Februari 2024 hingga kini) 

KETUA SETIAUSAHA

YBhg. Dato’ Dr. Haji Megat Sany bin Megat 
Ahmad Supian 

(mulai 1 Mac 2022 hingga kini) 

TIMBALAN KETUA SETIAUSAHA 
(DASAR)

YBhg. Datuk Mohamad Azhan bin Md. Amir  
(mulai 1 Disember 2023 hingga kini)  

TIMBALAN KETUA SETIAUSAHA 
(PENGURUSAN DAN 

PEMBANGUNAN) 

(Tarikh menyandang jawatan dikira sehingga 31 Disember 2024)

(Tarikh menyandang jawatan dikira sehingga 31 Disember 2024)

Sektor Dasar

Dr. Wan Baharudin bin Wan Mahmood  
(mulai 18 Julai 2022 hingga kini)  

Datin Noorazah binti Omar   
(mulai 6 Julai 2020 hingga kini)  

Puan Fazidah binti Mustafa  
(mulai 3 April 2023 hingga kini)  

Puan Marhanum binti M. Haniff   
(mulai 4 Disember 2023 hingga kini)

SETIAUSAHA BAHAGIAN
Bahagian Dasar dan Penyelidikan

SETIAUSAHA BAHAGIAN
Bahagian Hubungan Antarabangsa SETIAUSAHA BAHAGIAN

Bahagian Biasiswa 

SETIAUSAHA BAHAGIAN
Bahagian Perancangan Strategik

Sektor Pengurusan dan Pembangunan

Encik Mansor bin Ibrahim   
(mulai 15 Disember 2017 hingga kini) 

Tuan Haji Kamaruzaman bin 
Mahmood   

(mulai 10 Mac 2020 hingga 
2 Julai 2024)

Puan Azlinda binti Azman    
(mulai 22 Februari 2021 hingga kini)   

Puan Harlina binti Othman    
(mulai 6 Mac 2023 hingga kini) 

 

Encik Fazli bin Said     
(mulai 5 Disember 2022 hingga kini) 

Encik Hasan bin Muda   
(mulai 3 Julai 2024 hingga kini)  

   

Encik Patrick Majatig   
(mulai 16 April 2020 hingga kini) 

SETIAUSAHA BAHAGIAN
Bahagian Pengurusan Sumber Manusia

SETIAUSAHA BAHAGIAN
Bahagian Kewangan

SETIAUSAHA BAHAGIAN
Bahagian Pembangunan

SETIAUSAHA BAHAGIAN
Bahagian Pengurusan Maklumat

SETIAUSAHA BAHAGIAN
Bahagian Khidmat Pengurusan 

SETIAUSAHA BAHAGIAN
Bahagian Kewangan

KETUA AKAUNTAN
Bahagian Akaun

(Tarikh menyandang jawatan dikira sehingga 31 Disember 2024)

PENASIHAT UNDANG-UNDANG 
Unit Undang-Undang 

KETUA UNIT AUDIT DALAM  
Unit Audit Dalam 

KETUA KOMUNIKASI 
KORPORAT

Unit Komunikasi Korporat 

KETUA UNIT INTEGRITI 
Unit Integriti  

KETUA UNIT HEAD
Unit Pengurusan Prestasi dan 

Penyampaian Pendidikan Tinggi 
(HEAD)

KETUA UNIT HEAD
Unit Pengurusan Prestasi dan 

Penyampaian Pendidikan Tinggi 
(HEAD)

Unit-Unit

Puan Fatin binti Khazin    
(mulai 1 November 2022 hingga kini)  

Encik Norhushaffiz bin Hussin    
(mulai 1 Oktober 2020 hingga kini)   

Encik Mohamad Hafizi bin Rosli  
(mulai 1 September 2023 hingga kini)  

Encik Abid bin Abdul Jalil    
(mulai 8 Mei 2023 hingga kini)

Prof. Dr. Zainal Amin bin Ayub   
(mulai 1 Oktober 2023 hingga 4 November 2024) 

Dr. Muhammad Farihan Irfan 
bin Mohd Nor   

(mulai 5 November 2024 hingga kini)  

(Tarikh menyandang jawatan dikira sehingga 31 Disember 2024)

KETUA PENGARAH 
Jabatan Pendidikan Tinggi (JPT)  

KETUA PENGARAH 
Jabatan Pendidikan Politeknik dan 

Kolej Komuniti (JPPKK) 

PENGARAH 
Akademi Kepimpinan Pendidikan 

Tinggi (AKEPT) 

KETUA PEGAWAI EKSEKUTIF 
Agensi Kelayakan Malaysia 

(Malaysian Qualifications Agency - MQA) 

KETUA EKSEKUTIF 
Perbadanan Tabung Pendidikan 

Tinggi Nasional (PTPTN) 
KETUA PEGAWAI EKSEKUTIF  

Education Malaysia Global Services 
(EMGS) 

KETUA PEGAWAI EKSEKUTIF  
Yayasan Perkasa Siswa 

(YPS)

Jabatan/ Agensi

Datuk Profesor 
Dr. Azlinda binti Azman     

(mulai 31 Mei 2023 hingga kini)   
  Dato’ Prof. Dr. 

Mohammad Shatar bin Sabran
(mulai 2 Februari 2021 hingga kini)

Prof. Dr. Harshita Aini binti 
Haroon   

(mulai 1 November 2023 hingga kini)

Encik Novie bin Tajuddin 
(mulai 3 April 2023 hingga kini)    

Dato’ Dr. Haji Mohd Zahari bin 
Ismail     

(mulai 16 November 2022 hingga kini)

Encik Ahmad Dasuki bin Abdul Majid
(mulai 21 Januari 2020 hingga kini)    

   

Encik Hirman bin Awang
(mulai 6 Disember 2023 hingga kini)   

(Tarikh menyandang jawatan dikira sehingga 31 Disember 2024)

RINGKASAN PENCAPAIAN KPT 2024RINGKASAN PENCAPAIAN KPT 2024
20

YB Dato' Seri Diraja Dr. Zambry Abd Kadir
Menteri Pendidikan Tinggi
Majlis Landasan Hala Tuju

Kementerian Pendidikan Tinggi Tahun 2024
12 Januari 2024 | Universiti Malaya

BAGI TAHUN 2024
FOKUS UTAMA KPT5

1.

2.

3.

4.

5.

Esensi utama pendidikan adalah tentang 
pembetukan “otak dan watakˮ

Anjakan paradigma pendidikan seharusnya 
seimbang di antara paksi teknologi 
(technology-centric)

Kemenjadian pelajar & mahasiswa

Sektor pendidikan tinggi bukan hanya untuk 
meningkatkan kapasiti individu & membuka 
peluang untuk mempertingkat tahap 
sosioekonomi keluarga

Pengurusan multibahasa & kemampuan 
mengartikulasi idea

Memperkukuhkan pembangunan & 
penyampaian kurikulum

Pengukuhan akhlak & integriti akademik

Keupayaan menangani krisis minda & ilmu 
serta kemampuan melakukan mitigasi

Menyemai nilai & budaya ilmu, 
kelaziman wacana, budaya pembelajaran 
(learning culture) & budaya kesarjanaan 

Institusi harus melakukan jalinan  kerjasama 
bermakna dengan pihak industri

Selain membangunkan bakat, KPT mempunyai 
tanggungjawab besar untuk memberdayakan 
komuniti & industri melalui program pemindahan & 
perkongsian ilmu atau Knowledge Sharing and 
Transfer Programme (KSTP)

Meningkatkan secara optima keupayaan & 
ketangkasan mengejar & mendakap perubahan. 
Letusan Revolusi Industri 4.0 (IR-4.0), ledakan 
kecerdasan buatan (artificial intelligent-AI) & 
kecanggihan transformasi digital

Pengukuhan & pemerkasaan TVET & work based 
learning

Menjadikan Malaysia sebagai hab pendidikan 
serantau & antarabangsa

Menuju proses pengatarabangsaan-memastikan 
sistem pendidikan tinggi Malaysia berkualiti & 
setanding di peringkat antarabangsa

Keupayaan dalam menimbang neraca keutamaan, 
“how to prioritizeˮ

Kepimpinan IPT perlu berani melakukan perubahan 
dalam menangani kerenah birokrasi

Secara serius mewujudkan budaya 
“performance excellenceˮ

Membangun kerjasama pintar melalui pendekatan 
“whole-of-nation approachˮ

Sektor pendidikan tinggi negara perlu inklusif dan 
terbuka kepada semua kelompok termasuklah 
golongan OKU 

YB Dato' Seri Diraja Dr. Zambry Abd Kadir
Menteri Pendidikan Tinggi
Majlis Landasan Hala Tuju
Kementerian Pendidikan Tinggi Tahun 2024
12 Januari 2024 | Universiti Malaya

FOKUS 1 : PENYEDIAAN BAKAT TERBAIK NEGARA

Program Pembelajaran
Berasaskan Kerja (WBL)

1,284
pelajar

Program Initiative for
Future Talent (GIFT)

Inisiatif upskilling

Bakat Kepimpinan

iFUTURE 2024

1,000
mahasiswa

KARISMA

3,227
peserta

FOKUS 2: PENGUKUHAN EKOSISTEM PENYELIDIKAN DAN INOVASI

RINGKASAN PENCAPAIAN KPT 2024

Fakulti AI

Pertama di UTM

101
pelajar kohort pertama

MIDA | Inari Technology | Micron Memory
Malaysia | Stellantis Gurun | CelcomDigi |

Huawei Malaysia | MRANTI | NVIDIA

Kerjasama dengan
syarikat & agensi kerajaan

7MoU 1LoI

Peruntukan untuk penyelidik
IPT & perusahaan sosial

RM10Juta
pelaksanaan projek sosial yang memberi

kesan langsung kepada masyarakat

Kerjasama dengan
Kementerian

KPM | MOSTI | MINDEF | KPKM
bagi pemantapan ekosistem penyelidikan

& inovasi negara serta pengiktirafan

FOKUS 3 : PROGRAM PEMINDAHAN & PERKONGSIAN ILMU

3siri
Bincang isu kritikal negara

Forum Ilmuwan Malaysia MADANI

Akta Badan-badan Berkanun
(Tatatertib dan Surcaj) 2000 (Akta 605)

Pelantikan Profesor Diraja Terpuji

Pelantikan Tan Sri
Dr. Syed Muhammad Naquib Al-Attas

sebagai Profesor Diraja Terpuji

100,000pengunjung

Festival Idea Putrajaya 2024

Merakyatkan idea dan pendidikan tinggi
Menjadikan Putrajaya City of Ideas

238,056
penyertaan

11,163
program

PSH PolyCCSemakan Semula Akta

350peserta

RINGKASAN PENCAPAIAN KPT 2024

FOKUS 4: PENGANTARABANGSAAN

Cawangan Universiti Tsukuba di Malaysia
Kampus pesisir di Qatar & Indonesia

Penubuhan Kampus

133,413
orang

Melepasi sasaran

Mobiliti pelajar antarabangsaAktiviti Pengantarabangsaan

17 lawatan
luar negara

4 MoU/ MoA/ LoA

40 kunjungan hormat
daripada negara luar

FOKUS 5 : PEMANTAPAN EKOSISTEM PEMBOLEH DAYA

Akta Universiti & Kolej Universiti
(AUKU) (Pindaan) 2024 [A1713]

1 Oktober 2024
dikuatkuasakan pada

PPTM 2025-2035

30
libat urus

6,000
pemegang taruh

Baucar Buku

1.2
juta pelajar
layak tebus

RM120
juta lebih

peruntukan

Projek Pembangunan

1,260
projek usang

diselenggara/ dinaiktaraf
(peruntukan RM300 juta)

380
projek baharu

RM4.127
bilion

Kolaborasi Industri di PolyCC

19,970
industri

berkolaborasi

72
Industry on

Campus (IOC)

Talk To Us
(TTU)

In Person With
DOC ZAM

Sesi Dialog Bersama Pelajar

Agihan Dividen Skim Simpan SSPN
(tahun 2023)

3.6%
dividen

RM357.65
juta peruntukan

6.25
juta akaun

Program Penajaan

20
program

29,770
pelajar, akademia & staf

RM202
juta

Kebajikan Pelajar

SULUNG 2.0

4,729 pelajar B40
pengecualian
yuran pengajian

5,581 pelajar
terima

WPP PTPTN

RM1,500 per individu
RM8.37 juta peruntukan

Bahagian Dasar dan Penyelidikan
1.	 Pengenalan

Bahagian Perancangan Dan Penyelidikan Dasar (BPPD) telah ditubuhkan selaras dengan pengasingan semula 
Kementerian Pendidikan Malaysia dan Kementerian Pendidikan Tinggi pada 10 Mac 2020.

Jabatan Perkhidmatan Awam (JPA) telah meluluskan cadangan penstrukturan semula BPPD pada April 2022. 
Kementerian Kewangan Malaysia (Ministry of Finance - MOF) telah meluluskan Waran Perjawatan Bil. S56 Tahun 
2022 bertarikh 27 April 2022 melibatkan penstrukturan semula BPPD kepada dua (2) bahagian baharu iaitu: Bahagian 
Dasar dan Penyelidikan (BDP) dan Bahagian Perancangan Strategik (BPS) berkuatkuasa mulai 1 Mei 2022.

Penjenamaan BPPD kepada Bahagian Dasar Dan Penyelidikan (BDP) dan Bahagian Perancangan Strategik (BPS) 
bertujuan memastikan pembahagian tugas yang lebih berfokus dan efektif. Keadaan ini disebabkan oleh terdapatnya 
tambahan fungsi dan peranan dalam memastikan pembangunan, pelaksanaan dan pemantuan dasar pendidikan 
tinggi dapat dilaksanakan dengan lebih berkesan.

Sekretariat Majlis Pendidikan dan Latihan Teknikal dan Vokasional Negara telah dipindahkan kepada BDP bermula 
18 Julai 2022 dan pemindahan perjawatannya telah diperakukan oleh JPA pada 8 Ogos 2022.

Bahagian Dasar dan Penyelidikan merangkumi Seksyen berikut:

	(i)	 Seksyen Dasar Strategik;

	(ii)	 Seksyen Modal Insan; dan

	(iii)	 Seksyen Penyelidikan dan PPRN.

2.	 Fungsi
	(i)	 Mengurus dan memantau akta/ dasar/ pelan utama negara yang berkaitan dengan pendidikan tinggi;

	(ii)	 Merancang dan menggubal akta/ dasar utama pendidikan tinggi negara bagi memastikan ia menepati  
		 dasar dan aspirasi pendidikan tinggi negara;
	
	(iii)	 Menyelaras dan menyediakan input serta pendirian KPT berhubung akta/ dasar/ mesyuarat yang  
		 mempunyai hubung kait dengan pendidikan tinggi yang dilaksanakan oleh kementerian/jabatan/ 
		 agensi lain;

BAHAGIAN DASAR DAN PENYELIDIKAN

	(iv)	 Merancang, mengurus setia, menyelaras, memantau dan menyediakan maklum balas KPT berkenaan  
		 dasar utama negara bagi memastikan ia menepati hala tuju pendidikan tinggi negara;

		
	(v)	 Merancang, mengurus setia, menyelaras, memantau dan menyediakan maklum balas KPT berkenaan  
		 Pembelajaran Sepanjang Hayat;

	(vi)	 Mengurus dan memantau pelaksanaan projek PPRN bagi memastikan industri mendapat manfaat  
		 daripada hasil penyelidikan yang dilaksanakan oleh IPTA; dan

	(vii) 	 Mengurus dan memantau pelaksanaan kajian polisi pendidikan bagi memastikan kajian yang  
		 dilaksanakan menepati keperluan dasar dan aspirasi pendidikan tinggi negara.

3.	 Program Utama Tahun 2024
	 3.1. 	 Pembangunan Pelan Pendidikan Tinggi Malaysia (PPTM) 2025-2035

PPTM 2025-2035 ialah pelan bagi memacu hala tuju pendidikan tinggi negara yang menyambung kelestarian 
Pelan Pembangunan Pendidikan Malaysia 2015-2025 (Pendidikan Tinggi) [PPPM (PT)] yang tamat tempoh 
pada tahun 2025. 

PPTM 2025-2035 dibangunkan dengan mengambil kira pelbagai faktor perubahan dan perkembangan 
yang berlaku di peringkat nasional dan global bagi memastikan pendidikan tinggi kekal relevan, responsif, 
berdaya tahan dan kompetitif dalam mendepani cabaran khususnya kemunculan teknologi baharu (emerging 
technology).

Dalam hubungan ini, Universiti Putra Malaysia (UPM) telah dilantik sebagai Jawatankuasa Kerja pembangunan 
PPTM 2025-2035. Pembangunan PPTM telah dimulakan pada Mei 2024 dan didukung oleh kolaborasi 40 
ahli Kumpulan Pakar tempatan yang berpengalaman daripada pelbagai bidang di dalam dan luar ekosistem 
pendidikan tinggi, 15 Ahli Jawatankuasa Pemandu serta 26 Ahli Jawatankuasa Penasihat yang melibatkan 
keanggotaan tokoh kepimpinan berwibawa seperti mantan Menteri Pendidikan Tinggi, YBhg. Dato’ Sri 
Mustapa Mohamed dan YBhg. Tan Sri Dato’ Seri Idris Jusoh serta tokoh industri seperti YBhg. Dato’ Sri Idris 
Jala, YBhg. Tan Sri Dato’ Seri Abdul Wahid Omar dan YBhg. Tan Sri Dato’ Sri Tony Fernandes.

Kumpulan Pakar berperanan untuk mencadangkan dan menyediakan draf Laporan Interim, Awal dan Laporan 
Akhir serta indikator sasaran bagi matlamat akhir PPTM dan laporan berkenaan akan dipertimbang dan 
diluluskan oleh Jawatankuasa Pemandu. Manakala, Jawatankuasa Penasihat berperanan menentukan hala 
tuju pendidikan tinggi negara yang baharu, menetapkan falsafah dan konsep utama dalam pembentukan 
dokumen dan memastikan pembangunan dokumen adalah inklusif dan mencakupi keseluruhan kategori 
pemegang taruh dalam ekosistem pendidikan tinggi.

Sebanyak 35 sesi libat urus yang melibatkan lebih 6,500 orang pemegang taruh daripada pelbagai kelompok 
dalam dan luar ekosistem pendidikan tinggi telah dilaksanakan sepanjang tempoh pembangunan. Manakala 
lebih 1,800 orang telah memberikan maklum balas melalui tinjauan nasional yang dilaksanakan, sekali gus 
menjadikan lebih 8,000 orang pemegang taruh dilibatkan dalam pembangunan PPTM.

BAHAGIAN DASAR DAN PENYELIDIKAN

Draf Laporan Akhir PPTM telah diluluskan dalam Mesyuarat Jawatankuasa Pemandu Bilangan 3/2025 
pada 4 Disember 2024. Langkah selanjutnya ialah pembentangan Laporan Akhir PPTM dalam Mesyuarat 
Jawatankuasa Penasihat sebelum dibentangkan dalam Mesyuarat Kabinet bagi mendapatkan kelulusan 
Jemaah Menteri.

	
	 3.2.	 Seminar Perancangan Hala Tuju Strategik KPT Tahun 2025 (SPHT KPT 2025)

Seminar Perancangan Hala Tuju Strategik KPT (SPHT KPT) merupakan program tahunan yang berfungsi 
sebagai platform utama bagi melapor pencapaian dan menetapkan hala tuju Kementerian pada tahun 
berikutnya. Seminar Perancangan Hala Tuju Strategik KPT Tahun 2025 telah diadakan pada 6-8 Disember 
2024 di Pulau Pinang.

SPHT KPT Tahun 2025 telah dianjurkan dengan kerjasama strategik antara KPT dan Universiti Sains Malaysia 
(USM) selaku tuan rumah. Objektif SPHT KPT Tahun 2025 adalah bertujuan untuk:

		 (i)	 Melaporkan prestasi pencapaian KPT bagi tahun 2024;

		 (ii)	 Membentangkan perancangan KPT tahun 2025 berdasarkan hala tuju Pelan Pembangunan 	
			  Pendidikan Tinggi Malaysia 2026-2035; dan

		 (iii)	 Membincangkan isu-isu strategik berkaitan KPT dan cadangan penyelesaian untuk dicerna 	
			  dalam penyediaan hala tuju dan aspirasi YBM PT 2025.

Ketua Setiausaha KPT, YBhg. Dato’ Sri Zaini Ujang mempengerusikan Mesyuarat 
Jawatankuasa Pemandu PPTM Bilangan 3/2025 bagi meluluskan Draf Laporan 

Akhir PPTM 2025-2035

Sesi Libat Urus PPTM bersama 
Golongan Orang Kurang Upaya (OKU) 

pada 24 Oktober 2024 di Universiti 
Malaya

Menteri Pendidikan Tinggi, YB Dato’ 
Seri Diraja Zambry Abd Kadir bersama 

Ketua Pegawai Eksekutif Capital A 
Berhad, YBhg. Tan Sri Dato’ Sri Tony 
Fernandes, antara Ahli Jawatankuasa 

Penasihat PPTM 2025-2035

Ahli Jawatankuasa Penasihat dan Kumpulan Pakar PPTM bergambar bersama YB Menteri Pendidikan Tinggi di Mesyuarat Jawatankuasa Penasihat PPTM 
Bilangan 1 pada 11 Julai 2024 di World Trade Centre (WTC), Kuala Lumpur

BAHAGIAN DASAR DAN PENYELIDIKAN

Seminar ini telah dihadiri oleh YB Menteri Pendidikan Tinggi, YB Timbalan Menteri, Ketua Setiausaha KPT, 
Pengurusan Tertinggi KPT, Pegawai-pegawai Kanan Kementerian/ Jabatan/ Agensi, Pengerusi Lembaga 
Pengarah Universiti Awam (UA), Naib Canselor Universiti Awam, Pengarah Politeknik dan Kolej Komuniti Zon 
Utara serta Presiden dan Ketua Pegawai Eksekutif Government Linked Universities (GLU).

Antara pengisian SPHT KPT Tahun 2025 ialah sesi forum, dialog bersama YB Menteri selain pembentangan 
pencapaian KPT Tahun 2024 dan perancangan hala tuju KPT Tahun 2025. Selaras dengan pembangunan 
pelan pendidikan tinggi yang baharu iaitu PPTM 2025-2035, sesi pembentangan PPTM telah diadakan 
kepada semua peserta bagi mendapatkan pandangan dan maklum balas selain mendapatkan komitmen 
awal barisan kepimpinan tertinggi IPT dalam menjayakan pelan ini kelak.

Selain itu, bagi sesi sumbang saran, peserta SPHT KPT 2025 telah dibahagikan kepada 10 kumpulan 
mengikut 10 lonjakan dalam PPTM iaitu:

		 (i)	 Lonjakan 1 : Pelajar yang Adaptif, Berteraskan Kemanusiaan Dan Keusahawanan;

		 (ii)	 Lonjakan 2 : Bakat Berprestasi Tinggi Berteraskan Matlamat;

		 (iii)	 Lonjakan 3 : Kompetensi TVET Termaju;

		 (iv) 	 Lonjakan 4 : Kemampanan Kewangan;

		 (v)	 Lonjakan 5 : Tadbir Urus Cekap dan Berdaya Tahan;

		 (vi)	 Lonjakan 6 : RDICE yang Bertanggungjawab;

		 (vii)	 Lonjakan 7 : Keunggulan Global;

		 (viii)	 Lonjakan 8 : Pendidikan Fleksibel dan Pembelajaran Sepanjang Hayat;

		 (ix)	 Lonjakan 9 : Kesihatan dan Kelestarian Planet; dan

		 (x)	 Lonjakan 10 : Penyampaian Responsif dan Dinamik.

Setiap kumpulan telah mencadangkan inisiatif yang akan dilaksanakan dalam PPTM dan telah dibentangkan 
kepada YB Menteri, YB Timbalan Menteri Pendidikan Tinggi dan KSU KPT untuk pandangan dan maklum 
balas serta dijadikan sebagai input kepada pembangunan dokumen PPTM 2025-2035.

BAHAGIAN DASAR DAN PENYELIDIKAN

Majlis Perasmian Seminar Perancangan 
Hala Tuju KPT 2025 oleh 

Timbalan Menteri Pendidikan Tinggi

Sesi Forum Navigasi Pendidikan Tinggi Pra PPTM 2025-2035 Sesi Townhall bersama Menteri Pendidikan Tinggi

Sekretariat bersama SPHT KPT 2025 iaitu BDP, KPT dan USM bergambar 
bersama-sama YB Menteri Pendidikan Tinggi

Pembentangan Pencapaian KPT 2024 oleh HEAD

Sesi Pembentangan draf PPTM 
2025-2035 oleh Pengerusi Kumpulan 
Pakar PPTM, YBhg. Profesor Emerita 

Datuk Dr. Asma Ismail

BAHAGIAN DASAR DAN PENYELIDIKAN

	 3.3.	 Bengkel Pembangunan Rancangan Malaysia Ketiga Belas, 2026-2030 Peringkat Kementerian   
		  Pendidikan Tinggi (KPT)

Bengkel Pembangunan Rancangan Malaysia Ketiga Belas (RMK13), 2026-2030 Peringkat Kementerian 
Pendidikan Tinggi (KPT) telah diadakan pada 11 dan 12 November 2024 di Dewan Za’ba yang bertujuan 
untuk menyediakan cadangan strategik dan inklusif bagi membangunkan sektor pendidikan tinggi negara 
dalam RMK13. Bengkel ini telah menghimpunkan pemegang taruh utama dalam sektor pendidikan tinggi 
iaitu Bahagian-bahagian di KPT, Jabatan dan Agensi di bawah KPT (JPT, JPPKK, AKEPT, MQA, PTPTN 
dan EMGS), semua Universiti Awam, beberapa buah Politeknik, IPTS dan juga pakar-pakar di dalam Pelan 
Pendidikan Tinggi Malaysia 2025-2035.

Sebanyak lapan kumpulan fokus telah diwujudkan bagi tujuan sesi bengkel ini dan senarai kumpulan fokus 
adalah seperti berikut:

		 (i)	 Pembangunan Kurikulum;

		 (ii)	 Pembelajaran Sepanjang Hayat;

		 (iii)	 Pelaburan Strategik Pendidikan;

		 (iv)	 Kepimpinan dan Pembangunan Bakat;

		 (v)	 Tadbir Urus Pendidikan Tinggi;

		 (vi)	 Permintaan dan Penawaran Tenaga Kerja;

		 (vii)	 Research, Development, Innovation, Commercialisation and Economy; dan

		 (viii)	 Kesihatan Bumi.

Hasil bengkel ini diterjemahkan kepada cadangan strategi dan inisiatif pembangunan dan pemerkasaan 
sektor pendidikan tinggi yang telah dikemukakan kepada Kementerian Ekonomi sebagai input penyediaan 
dokumen Rancangan Malaysia Ketiga Belas (RMK13).

Bengkel Pembangunan Rancangan Malaysia Ketiga Belas, 2026-2030 Peringkat KPT yang telah dilaksanakan pada 11 dan 12 November 2024 di 
Dewan Za’ba dan dirasmikan oleh Timbalan Ketua Setiausaha (Dasar), KPT,

YBhg. Dato’ Dr. Haji Megat Sany Megat Ahmad Supian

BAHAGIAN DASAR DAN PENYELIDIKAN



31
BAHAGIAN DASAR DAN PENYELIDIKAN

	 3.4.	 Sambutan Hari TVET Negara 2024

Kerajaan telah mengisytiharkan tarikh 2 Jun sebagai Hari Pendidikan dan Latihan Teknikal dan Vokasional 
(TVET) Negara sebagai menghargai jasa, sumbangan dan kejayaan bidang TVET dalam memacu 
pertumbuhan ekonomi negara. Sambutan Minggu TVET Negara 2024 telah diadakan pada 7-8 Jun 2024 
di Institusi Latihan Perindustrian Kuala Langat. Penganjurannya diselaraskan di peringkat nasional melalui 
Sekretariat Majlis TVET Negara dengan kerjasama Jawatankuasa Kerja melibatkan 13 Kementerian berkaitan 
TVET, termasuk KPT.

Dalam program HTN tahun ini, KPT melalui BDP, KPT dengan kerjasama jawatankuasa kerja dari Politeknik 
Banting telah menerajui Jawatankuasa (JK) Hub 2: TVET Seminar yang telah berlangsung dengan jayanya 
pada Jumaat, 7hb Jun 2024.

TVET Seminar ini melibatkan sesi diskusi panel bertajuk Pasca SPM: Akademik atau TVET?. Sesi ini dihadiri 
lebih 350 orang penonton dari kalangan pelajar, warga sekolah dan anak-anak muda khususnya lepasan 
SPM. Panel diskusi didatangkan dari kalangan influencer, ikon industri/ success story TVET bagi berkongsi 
pengalaman, aspirasi dan inspirasi dalam pendidikan dan kerjaya TVET.

Seterusnya telah diadakan sesi taklimat Jom Masuk TVET yang disampaikan oleh lima pegawai Kementerian 
iaitu daripada KPT, KPM, KBS, KESUMA dan KKDW. Secara keseluruhannya, slot TVET Seminar HTN 2024 
ini menjadi wadah perkongsian bagi memberi kefahaman berhubung program, kelebihan dan peluang 
pendidikan TVET yang ditawarkan di pelbagai institusi TVET di dalam negara. Selain itu, ia juga bertujuan 
memberi pengetahuan dan merangsang kesedaran masyarakat terhadap kebolehcapaian TVET bagi 
mengarusperdanakan pendidikan TVET sebagai pilihan utama masyarakat khususnya golongan muda.

Setiausaha Bahagian BDP, KPT bersama-sama ahli panel diskusi panel bertajuk 
Pasca SPM: Akademik atau TVET?

Timbalan Perdana Menteri Malaysia, YAB Dato’ Seri Dr. Ahmad Zahid Hamidi 
membuat lawatan ke Hub 2: TVET Seminar yang telah berlangsung pada 7 Jun 

2024

Para pengunjung yang turut serta menghadiri sesi diskusi panel dan taklimat 
berkaitan TVET yang dianjurkan oleh KPT

Sesi taklimat Jom Masuk TVET yang disampaikan Puan Noor Hasniza Mat Salleh 
daripada Bahagian Dasar dan Penyelidikan, KPT

	 3.5.	 Bengkel Artikulasi TVET 2024 Siri 1 hingga Siri 3

Artikulasi program Politeknik dengan Rangkaian Universiti-Universiti Teknikal Malaysia (MTUN) merupakan 
salah satu inisiatif strategik berimpak tinggi yang bertujuan memperkukuh kesinambungan laluan akademik 
antara Politeknik dan MTUN selaras dengan agenda pemerkasaan TVET negara. Kesinambungan ini 
membolehkan Credit Transfer atau Credit Exemption dibuat untuk melayakkan graduan Politeknik terus 
menyambung pengajian di MTUN iaitu sekurang-kurangnya ke tahun kedua pengajian. Ini kerana artikulasi 
Politeknik-MTUN akan membolehkan pemindahan kredit minimum sebanyak 40 kredit atau setara dengan 
satu tahun pengajian. Implikasinya dapat memendekkan tempoh masa belajar dan mengurangkan kos 
pengajian yang ditanggung oleh pelajar. Sekaligus menyediakan kelebihan kepada graduan politeknik yang 
merupakan sumber utama kemasukan ke program TVET untuk menyambung pengajian di peringkat lebih 
tinggi di MTUN.

Sepanjang tahun 2024, KPT melalui penyelarasan Unit TVET, Bahagian Dasar dan Penyelidikan telah 
menggerakkan inisiatif artikulasi secara bersepadu melibatkan MTUN dan Jabatan Pendidikan Politeknik 
dan Kolej Komuniti (JPPKK). Pelaksanaan artikulasi Program Politeknik-MTUN melibatkan gerak kerja 
pemetaan kurikulum bagi menyetarakan 129 program Tahun 1 di MTUN dengan program-program 
Diploma Politeknik.

BAHAGIAN DASAR DAN PENYELIDIKAN

Sepanjang tahun 2024, sebanyak tiga siri bengkel telah dilaksanakan iaitu masing-masing telah diadakan 
pada Jun-September 2024 bagi melaksanakan pemetaan kurikulum. Pelaksanaannya melibatkan sebanyak 
68 program atau 53% program MTUN dari tujuh bidang pengajian yang utama iaitu:

		 (i)	 Mechanical Engineering Technology;

		 (ii)	 Electrical Engineering Technology;

		 (iii)	 Civil Engineering Technology;

		 (iv)	 Chemical Engineering Technology;

		 (v)	 Electronic Engineering Technology;

		 (vi)	 Manufacturing Engineering Technology; dan

		 (vii)	 Computer Science.

Kemudahan Artikulasi minimum 40 kredit program Politeknik-MTUN boleh mula dinikmati oleh pelajar yang 
layak bermula kemasukan tahun 2025 bagi program-program yang berkaitan. Kemudahan artikulasi ini akan 
menjadi identiti dan memberi keistimewaan kepada pendidikan TVET KPT.

Selain itu akan dapat dimanfaatkan sebagai selling point kepada program di MTUN dan Politeknik bagi 
meningkatkan kemasukan pelajar ke program TVET.

BAHAGIAN DASAR DAN PENYELIDIKAN

1.	 Pengenalan
Bahagian Perancangan Strategik (BPS), Kementerian Pendidikan Tinggi (KPT) telah diwujudkan melalui penstrukturan 
organisasi Bahagian Perancangan dan Penyelidikan Dasar (BPPD) berkuat kuasa 1 Mei 2022. Bahagian ini diterajui 
oleh Setiausaha Bahagian Gred JUSA C bersama-sama dengan 54 perjawatan yang terdiri daripada pelbagai skim, 
gred dan jawatan.

BPS terdiri daripada lima (5) Seksyen seperti berikut:

(i)	 Kebolehpasaran Graduan dan Keusahawanan;
(ii)	 Seksyen Parlimen, Inovasi dan Pemerkasaan Bahasa Melayu;
(iii)	 Seksyen Data;
(iv)	 Seksyen Sukan; dan
(v)	 Seksyen Pentadbiran, Pengurusetiaan dan Jemaah Menteri.

2.	 Fungsi
Lanjutan daripada penstrukturan ini, BPS dimandatkan untuk melaksanakan fungsi yang berikut:

(i)	 Melahirkan graduan yang dapat memenuhi permintaan pasaran dan kehendak industri; dan bercirikan 
keusahawanan melalui platform yang bersesuaian;

(ii)	 Menjadi pusat pangkalan data dan maklumat pendidikan tinggi bagi tujuan perancangan dan penggubalan 
dasar pendidikan tinggi negara;

(iii)	 Membentuk sahsiah dalam kalangan graduan melalui program dan aktiviti pembangunan dan pembudayaan 
sukan di Institusi Pendidikan Tinggi (IPT);

(iv)	 Memastikan perkara berkenaan Parlimen dan Inovasi di peringkat Kementerian berjalan lancar selaras 
dengan arahan dan peraturan yang berkuat kuasa; dan

(v)	 Memastikan perancangan mesyuarat-mesyuarat utama KPT, hal ehwal pentadbiran bahagian 
dan urusan berkaitan kertas Jemaah Menteri dilaksanakan dengan cekap dan berkesan. 

3.	 Program Utama Tahun 2024
	 3.1. 	 Kejohanan Sukan Universiti ASEAN (AUG)

Kejohanan Sukan Universiti ASEAN (ASEAN University Games - AUG) merupakan satu kejohanan sukan 
yang dianjurkan oleh ASEAN University Sports Council (AUSC) secara dwitahunan dan melibatkan 
penyertaan daripada 11 buah negara. Kejohanan AUG kali ke-21 ini berlangsung selama 12 hari bermula dari  
25 Jun-6 Julai 2024 dan mempertandingkan 19 jenis sukan di 11 lokasi pertandingan di Surabaya dan Malang, 
Indonesia.

Bahagian Perancangan Strategik

Bagi edisi kali ini, Kontinjen Malaysia telah menyertai 18 acara sukan dengan kekuatan kontinjen seramai 
265 orang atlet dan 118 orang pegawai yang diketuai Ketua Kontinjen Malaysia, YBrs. Encik Suhairi Ismail 
selaku Pengerusi Majlis Sukan Komuniti (MASKOM). Majlis Penyerahan Jalur Gemilang Kontinjen Malaysia ke 
Kejohanan AUG ke-21 telah diadakan pada 20 Jun 2024 bertempat di Dewan Za’ba, KPT dan disempurnakan 
oleh Menteri Pendidikan Tinggi, YB Dato’ Seri Diraja Dr. Zambry Abd Kadir.

Kontinjen Malaysia telah menyasarkan untuk mengekalkan pencapaian tempat kedua semasa kejohanan 
Sukan Universiti ASEAN Ubon Ratchathani, Thailand, 2022 dengan memenangi sekurang-kurangnya  
35 pingat emas bagi edisi kali ini.

Kontinjen Malaysia berjaya melepasi sasaran 35 pingat emas dan mencatatkan kejayaan cemerlang apabila 
menduduki tempat ketiga daripada 11 buah negara yang bertanding dengan memungut 38 pingat emas,  
47 pingat perak dan 62 pingat gangsa pada kejohanan edisi ke-21 ini. Pasukan Judo merupakan penyumbang 
emas pertama kontinjen Malaysia daripada atlet Nur Farah Izzati Wallah, Universiti Putra Malaysia (UPM) 
dalam acara bawah 52 kilogram (Wanita). Beberapa pasukan telah melepasi sasaran pingat emas yang telah 
ditetapkan dengan masing-masing iaitu Olahraga dengan 13 pingat emas, Renang dengan 9 pingat emas 
dan Judo dengan 3 pingat emas.

Prestasi cemerlang Kontinjen Malaysia di Kejohanan AUG kali ke-21 yang berjaya mencapai sasaran pingat 
emas menunjukkan kesungguhan yang tinggi dalam kalangan atlet negara untuk bersaing di pentas sukan 
berprestij ini. Kejayaan pasukan Olahraga, Renang, Judo, dan Taekwondo yang berjaya mencapai sasaran 
pungutan pingat emas menunjukkan pasukan ini mampu untuk terus cemerlang di Kejohanan AUG 2026 
yang akan diadakan di Malaysia. Pemberian insentif dan ganjaran oleh KPT kepada atlet Institusi Pendidikan 
Tinggi (IPT) yang telah berjaya mendapat pingat di kejohanan kali ini adalah satu perkara yang baik kepada 
pembangunan sukan IPT kerana ia dapat meningkatkan semangat juang para atlet IPT.

Secara keseluruhannya, pencapaian pada kali ini membuktikan penyertaan kontinjen negara ke AUG masih 
relevan untuk satu pertandingan bertaraf tinggi kepada atlet IPT negara.

Timbalan Menteri Pendidikan Tinggi, YB Datuk Ts. Mustapha Sakmud meraikan 
kemenangan emas pertama yang dimenangi oleh Nur Farah Izzati Wallah (UPM) 

atlet Judo (Kategori 52kg Wanita)

Setiausaha Bahagian, BPS, Puan Fazidah Mustafa bergambar bersama-sama 
Kontinjen Malaysia

3.2.	 Pemeteraian Nota Kerjasama (Note of Cooperation - NoC) Bersama Kementerian Pertahanan (MINDEF)

Majlis menandatangani Nota Kerjasama (NoC) telah dilaksanakan di MINDEF, Kuala Lumpur pada 2 Disember 
2024. NoC ditandatangani oleh Ketua Setiausaha (KSU) KPT, YBhg. Datuk Seri Dr. Ir. Zaini Ujang mewakili 
KPT dan mewakili MINDEF, YBhg. Datuk Lokman Hakim Ali turut disaksikan oleh Menteri Pendidikan Tinggi, 
YB Dato’ Seri Diraja Dr. Zambry Abd Kadir dan Menteri Pertahanan, YB Dato’ Seri Khaled Nordin. Kerjasama 
strategik ini berjaya mewujudkan tiga (3) bidang kerjasama iaitu Inisiatif Pembelajaran Berasaskan Kerja 
(Work Based Learning), Inisiatif Program Komuniti Tertumpu dan Inisiatif Program Kolaborasi Industri 
(Industrial Collaboration Program – ICP) antara kedua-dua Kementerian. Kerjasama ini adalah berkaitan 
pembangunan pelaksanaan projek khas Work-Based Learning (WBL) 2.0 dengan pelaksanaan pemetaan 
kurikulum program berasaskan pengalaman dan perkhidmatan anggota tentera. Inisiatif ini juga bertujuan 
memperkasakan kompetensi dan kebolehpasaran anggota Angkatan Tentera Malaysia (ATM) menjelang 
persaraan, dengan pengiktirafan pengalaman kerja mereka kepada akreditasi akademik selain merakyatkan 
inovasi dan penyelidikan IPT demi pembangunan komuniti.

Setiausaha Bahagian, BPS, Puan Fazidah Mustafa meraikan pencapaian sasaran 
target 35 pingat emas bersama para atlet

Setiausaha Bahagian, 
BPS, Puan Fazidah 
Mustafa telah 
menerima bendera 
AUSC menandakan 
Malaysia akan menjadi 
tuan rumah pada edisi 
berikutnya pada tahun 
2026

KPT telah menandatangani NoC bersama MINDEF pada 2 Disember 2024
KSU KPT, YBhg. Datuk Seri Dr. Ir. Zaini Ujang, mewakili KPT dan wakil MINDEF, 
YBhg. Datuk Lokman Hakim Ali dengan disaksikan Menteri Pendidikan Tinggi, 

YB Dato’ Seri Diraja Dr. Zambry Abd Kadir dan Menteri Pertahanan, YB Dato’ Seri 
Khaled Nordin

3.3.	 Majlis Menandatangani Memorandum Persefahaman (MoU) Antara KPT dan Malaysia Technology  
	 Development Corporation Sdn. Bhd. (MTDC)

Majlis Menandatangani Memorandum Persefahaman (Memorandum of Understanding – MoU) antara KPT 
dan Malaysia Technology Development Corporation Sdn. Bhd. (MTDC) telah diadakan pada 28 November 
2024 bertempat di Pusat Konvensyen Antarabangsa Putrajaya (PICC) Putrajaya bersempena penganjuran 
Putrajaya Festival of Ideas (FOI) 2024. Tujuan MoU ini adalah bagi membantu pembangunan keusahawanan di 
IPT melalui program-program latihan yang akan direncanakan oleh KPT dan MTDC, terutamanya melibatkan 
pembangunan keusahawanan dalam bidang teknologi dan inovasi bagi menggalakkan penubuhan syarikat 
pemula dalam bidang tersebut. MoU ini juga turut memberi fokus kepada pembangunan program serta inisiatif 
yang melibatkan peningkatan kompetensi mahasiswa bagi membantu meningkatkan kadar kebolehpasaran 
graduan.

Selain itu, MTDC juga akan bertindak selaku pemudah cara kepada usahawan-usahawan dan mahasiswa 
IPT dalam menghubung jalin graduan dan perniagaan pelajar kepada pemain industri di bawah jaringan 
MTDC.

MoU ditandatangani oleh Timbalan Ketua Setiausaha (Dasar) KPT, YBhg. Dato’ Dr. Megat Sany Megat 
Ahmad Supian, dengan disaksikan oleh Menteri Pendidikan Tinggi, YB Dato’ Seri Diraja Dr. Zambry Abd Kadir 
dan turut dihadiri oleh, Ketua Pegawai Eksekutif Kumpulan MTDC, Ts. Hj. Mohammad Hazani Hj. Hassan,  
Naib Presiden Eksekutif MTDC, Puan Mariamah Daud, Setiausaha Bahagian, BPS, Puan Fazidah Mustafa 
dan Naib Presiden Kanan, MTDC,YM Tengku Nila Puti Tengku Ilham.

YBM bersama pegawai utama MTDC dan wakil KPTMajlis Pertukaran MoU antara KPT dan MTDC

3.4. 	 Pemeteraian Memorandum Persefahaman (MoU) Bersama Malaysia Digital Economy Corporation  
	 Sdn. Bhd. (MDEC)

KPT pada 27 Jun 2024 telah memeterai MoU bersama Malaysia Digital Economy Corporation Sdn. Bhd. 
(MDEC) di Nexus Ballroom, Kuala Lumpur. MoU yang ditandatangani oleh Timbalan Ketua Setiausaha (Dasar) 
KPT, YBhg. Dato’ Dr. Megat Sany Megat Ahmad Supian mewakili KPT dan mewakili MDEC, YBhg. Datuk Ts. 
Mahadhir Aziz dan turut disaksikan oleh Ketua Setiausaha KPT, YBhg. Datuk Seri Dr. Ir. Zaini Ujang, KSU 
Kementerian Digital (KD), YBrs. Tuan Fabian Bigar. Kerjasama ini adalah berkaitan program pembangunan 
bakat dalam teknologi digital dan keusahawanan digital di IPT. MoU ini turut merintis peluang perkongsian 
pengetahuan data, kepakaran, peralatan dan fasiliti berkaitan pembangunan akademik dan kebolehpasaran 
graduan serta merupakan peluang bagi kedua-dua pihak meneroka peluang teknologi baharu seterusnya 
menjana pendapatan melalui platform digital yang merangkumi pelbagai inisiatif kolaboratif yang dirancang 
untuk memberikan manfaat besar kepada pelajar, pensyarah, dan keseluruhan ekosistem pendidikan tinggi 
di Malaysia.

Ketua Setiausaha KPT, YBhg. Datuk Seri Dr. Ir. Zaini Ujang mewakili YBM 
memberi ucap tama

KPT dan MDEC telah melancarkan ‘Premier Digital Tech Institution (PDTI) Tech 
Club’ yang menumpukan kepada peningkatan kemahiran para pelajar

Kolaborasi KPT dengan MDEC sebagai agensi utama yang mencorakkan 
transformasi digital negara selama ini telah menyumbang kepada pembukaan 

Fakulti Kecerdasan Buatan (AI) Universiti Teknologi Malaysia (UTM), serta turut 
dilantik sebagai Penasihat Industri kepada sektor Politeknik dan Kolej Komuniti

Majlis Pertukaran MoU antara KPT dan MDEC

3.5. 	 Majlis Penganugerahan Tokoh Akademik Bahasa Melayu 2024

KPT telah berjaya menganjurkan Majlis Penganugerahan Tokoh Akademik Bahasa Melayu 2024 di Dewan 
Za’ba, KPT pada 3 Oktober 2024 dan secara rasminya mengumumkan penerima Anugerah Tokoh Akademik 
Bahasa Melayu (ATABM) 2024.

Tahun 2024 merupakan tahun ke-13 majlis berprestij ini dianjurkan oleh KPT bagi mengiktiraf pencapaian 
ahli-ahli akademik yang telah memperlihatkan dampak penggunaan Bahasa Melayu sebagai bahasa ilmu di 
IPT. Setakat ini, secara kumulatifnya seramai 11 orang ahli akademik IPTA dari pelbagai bidang kepakaran 
telah dinobatkan sebagai penerima Tokoh Akademik Bahasa Melayu.

Pemenang ATABM pada tahun 2024 ialah YBrs. Prof. Madya Dr. Indirawati @ Indrawati Zahid, seorang 
Pensyarah Kanan Bahasa Melayu (Semantik Leksikal, Fonetik dan Fonologi, Pragmatik) dari Universiti 
Malaya (UM). Kemenangan beliau adalah bertepatan dengan karisma dan kesarjanaan beliau dalam arena 
tempatan mahupun antarabangsa.

Dalam usaha menggalakkan penglibatan ahli akademik untuk memartabatkan Bahasa Melayu, KPT turut 
memberi laluan dan peluang pengiktirafan kepada pensyarah-pensyarah muda Universiti Awam (UA). 
Malah, peluang ini tidak hanya terhad kepada UA, tetapi turut diperluas kepada pensyarah di Politeknik 
dan Kolej Komuniti melalui pemberian Anugerah Tokoh Harapan Akademik Bahasa Melayu (ATHABM) dan 
Anugerah Tokoh Bahasa Melayu Sektor Teknikal (ATBMST).

Bersempena tahun ke-5 pemberian anugerah bagi dua (2) kategori ini di peringkat Kementerian, ATHABM 
pada tahun 2024 telah dimenangi oleh YBrs. Prof. Madya Dr. Rozita Radhiah Said dari UPM manakala YBrs. 
Puan Siti Suhaila Samian dari Politeknik Ibrahim Sultan (PIS) pula dinobatkan sebagai penerima ATBMST.

Buat julung kalinya pada tahun 2024, KPT juga telah mewujudkan Anugerah Khas Menteri Pendidikan 
Tinggi sebagai simbol pemerkasaan Bahasa Melayu dan usaha berterusan mengangkat Bahasa Melayu ke 
tahap yang lebih tinggi. Penerima anugerah ini adalah YBrs. Profesor. Dr. Novel Anak Lyndon dari Universiti 
Kebangsaan Malaysia (UKM) dan YBrs. Profesor Madya Dr. Goh Sang Seong dari Universiti Sains Malaysia 
(USM).

Semoga pengiktirafan ini sedikit sebanyak dapat memberi motivasi kepada ahli-ahli akademik yang lain 
untuk terus memperjuang serta memartabat Bahasa Melayu dalam setiap cabang disiplin ilmu.

BAHAGIAN PERANCANGAN STRATEGIK

Majlis Perasmian Penganugerahan Tokoh Akademik Bahasa Melayu 2024 oleh 
Menteri Pendidikan Tinggi, YB Dato’ Seri Diraja Dr. Zambry Abd Kadir 

pada 3 Oktober 2024 di Dewan Za’ba, KPT

Pertunjukan persembahan pembukaan daripada Pusat Kebudayaan Universiti 
Sains Islam Malaysia (USIM)

Jawatankuasa Kerja Majlis Penganugerahan Tokoh Akademik Bahasa Melayu 2024 bersama Timbalan Menteri Pendidikan Tinggi, YB Datuk Ts. Mustapha Sakmud 
dan Pengurusan Tertinggi KPT

Sesi Forum bertajuk Kemampanan dan Kemampuan Bahasa Melayu 
Dalam Era Digital

Penerima-penerima Anugerah yang telah berjaya diiktiraf mengikut kategori yang 
dipertandingkan

BAHAGIAN PERANCANGAN STRATEGIK

3.6. 	 Majlis Anugerah Keusahawanan Kementerian Pendidikan Tinggi 2023 (AKKPT 2023)

Majlis Anugerah Keusahawanan Kementerian Pendidikan Tinggi (AKKPT) 2023 telah diadakan pada  
8 Mac 2024 bertempat di M Resort & Hotel, Kuala Lumpur. Program ini telah disempurnakan oleh Menteri 
Pendidikan Tinggi, Dato’ Seri Diraja Dr. Zambry Abdul Kadir. Turut hadir ialah Ketua Setiausaha KPT, YBhg. 
Dato’ Seri Ir. Dr. Zaini Ujang, Timbalan Ketua Setiausaha (Dasar), KPT, YBhg Dato’ Dr. Haji Megat Sany Megat 
Ahmad Supian, Ketua Pengarah Pendidikan Tinggi (KPPT), YBhg. Datuk Profesor Dr. Azlinda Azman, Ketua 
Pengarah Pendidikan Politeknik & Kolej Komuniti (KPPK), YBhg. Dato’ Dr. Haji Mohd Zahari Ismail, Ketua 
Pegawai Eksekutif SME Corp yang juga bertindak selaku pengerusi Jawatankuasa Penilai AKKPT 2023, 
Encik Rizal Nainy, Pengasas jenama Lewre’ sebagai ketua juri AKKPT 2023, Dato’ Lewre Lew serta Pengarah 
dan Penerbit Filem, Datuk Md. Yusof Md. Haslam Khan. Turut hadir sama Ketua Pegawai Eksekutif AirAsia, 
Tan Sri Tony Fernandes, Ketua Pegawai Eksekutif Aerodyne, Encik Kamarul A Mohamed, Ketua Pegawai 
Eksekutif Ericson, Encik David Hagerbo, dan Country Director Samsung, Dato’ Roh Jae Yeol.

Majlis ini merupakan salah satu pengiktirafan tertinggi di peringkat KPT kepada IPT, pelajar, graduan 
serta tenaga pengajar yang menunjukkan kecemerlangan dan komitmen tinggi dalam menjayakan agenda 
keusahawanan di menara gading. Pada penganjuran kali ini, KPT telah menerima sebanyak 213 penyertaan 
daripada IPT seluruh Malaysia yang seterusnya telah dinilai oleh panel penilai yang dilantik dalam kalangan 
tokoh industri dan pakar pelbagai bidang terutamanya keusahawanan. Sebanyak 16 kategori telah 
dipertandingkan; sembilan (9) daripada Kategori Utama dan tujuh (7) lagi untuk Kategori Anugerah Khas 
Keusahawanan Digital dan Inovasi.

AKKPT 2023 menyaksikan Universiti Pendidikan Sultan Idris (UPSI) dan Universiti Mutimedia (MMU) telah 
dipilih untuk menjadi pemenang bersama bagi Kategori Utama iaitu Universiti Terbaik dengan nilai hadiah 
berupa geran sebanyak RM250 ribu; Kategori Politeknik Terbaik telah dimenangi oleh Politeknik Merlimau, 
Melaka manakala kategori Kolej Komuniti Terbaik telah dimenangi oleh Kolej Komuniti Bandar Darul Aman. 
Bagi Kategori Usahawan Pelajar Terbaik, Jue Dried Seafood (UiTM) meraih anugerah tersebut manakala 
AZ PRINTING (Universiti Sains Islam Malaysia - USIM) telah menerima pengiktirafan sebagai Perusahaan 
Graduan Terbaik.

Buat julung kalinya juga, AKKPT 2023 mempertandingkan tujuh (7) kategori Anugerah Khas Digital dan 
Inovasi iaitu Anugerah Media Sosial (Siswa & Graduan) Terbaik, Anugerah Syarikat Pemula (Siswa 
& Graduan) Terbaik, Anugerah Projek Berteknologi Terbaik (AR/ VR & Video Kreatif) dan Geran Latihan 
Siswa (Pemasaran Digital). Pengenalan kepada kategori anugerah baharu ini merupakan satu pengiktirafan 
kepada usahawan siswa yang menerapkan elemen digital dan inovasi ke dalam perniagaan mereka seiring 
perubahan landskap perniagaan semasa.

Ucapan oleh Menteri Pendidikan Tinggi, YB Dato’ Seri Dr. Zambry Abd Kadir, 
sempena AKKPT 2023

Pemenang Anugerah Universiti Terbaik AKKPT 2023

Barisan Pemenang Anugerah AKKPT 2023

Sesi bergambar bersama barisan panel

44

3.7. 	 Program Impact Digital Community Tourism 2023 (IDCT 2023)

Program Impact Digital Community Tourism 2023 (IDCT 2023) yang telah dirasmikan oleh Timbalan 
Menteri Pendidikan Tinggi, YB Datuk Ts. Mustapha Sakmud pada 10 Ogos 2024 bertempat di Kota 
Samarahan, Sarawak. Turut hadir ialah Timbalan Ketua Setiausaha (Dasar), Dato’ Dr. Haji Megat Sany 
Megat Ahmad Supian, Setiausaha Bahagian, BPS, Puan Fazidah Mustafa serta Timbalan Naib Canselor  
(Hal Ehwal Pelajar dan Alumni) [TNC (HEPA)], Universiti Malaysia Sarawak (UNIMAS),  
Prof. Ir. Ts. Dr. Al-Khalid Hj Othman.

Program yang dianjurkan secara bersama antara Unit Keusahawanan, BPS dengan UNIMAS ini bertujuan 
untuk memperkukuh penglibatan keusahawanan pelajar IPT Borneo bersama komuniti dalam bidang 
pelancongan di Sabah dan Sarawak dengan mengetengahkan penggunaan teknologi digital sebagai kaedah 
pemasaran.

IDCT 2023 merupakan program keusahawanan peringkat nasional yang telah dilaksanakan selama setahun 
bermula pada bulan Jun 2023 melibatkan penyertaan pelajar dari 16 IPTA di Sabah dan Sarawak bersama 
16 komuniti terpilih serta rakan-rakan strategik pelancongan di kedua-dua buah negeri tersebut. Agensi-
agensi negeri yang terlibat adalah Tourism Malaysia Sarawak, Sarawak Tourism Board, Kementerian 
Pelancongan, Kebudayaan dan Alam Sekitar Sabah, agensi Kerajaan dan Swasta seperti Malaysia Digital 
Economy Corporation (MDEC), Sarawak Economic Development Corporation (SEDC), Tabung Ekonomi 
Gagasan Anak Sarawak (TEGAS) dan SEEDLab.

Pada majlis tersebut juga, YBTM turut menyampaikan hadiah kepada kesemua peserta dan pemenang 
kategori-kategori program IDCT 2023 iaitu Anugerah Transformasi Komuniti Terbaik di Sarawak  
(UNIMAS - Borneo Hunter, Komuniti Kampung Gedong), Anugerah Transformasi Komuniti Terbaik di Sabah 
[Universiti Malaysia Sabah (UMS) - Reckers, Komuniti - Kalimpapat Entreprise, Seri Serbang Bongawan] 
dan Anugerah Pemasaran Digital Inovatif Terbaik dimenangi oleh UMS - Reckers, Komuniti - Kalimpapat 
Entreprise, Seri Serbang Bongawan.

Pemenang Anugerah Transformasi Terbaik IDCT 2023

3.8.	 Program University To Community (UTC) 2.0

KPT terus komited melahirkan usahawan muda sekali gus memperkukuh kolaborasi antara Kerajaan, 
IPT, industri dan masyarakat menerusi penganjuran Program UTC 2.0. Program ini telah diadakan pada  
18 Disember 2024 di Tanjung Malim, Perak. Majlis Penutupan dirasmikan oleh Timbalan Menteri Pendidikan, 
YB Datuk Ts. Mustapha Sakmud. Turut hadir sama ialah Setiausaha Bahagian, BPS, Puan Fazidah Mustafa 
dan Naib Canselor UPSI, Dato’ Prof. Dr. Md Amin Md Taff.

Program anjuran Unit Keusahawanan, BPS, KPT bersama UPSI tersebut menyaksikan penyertaan 420 orang 
pelajar dari 21 buah IPT dengan fokus kepada pemindahan ilmu dan transformasi model perniagaan ke arah 
pembangunan komuniti.

Sokongan sektor swasta, seperti PKT Logistics Group Sdn. Bhd. turut memainkan peranan penting dalam 
memperkasakan program ini menerusi sumbangan dana pemula berjumlah RM50,000 bagi memacu potensi 
tinggi usahawan IPT yang terlibat dalam program ini.

Pada majlis tersebut juga, YBTM turut menyampaikan hadiah kepada kesemua pemenang kategori-kategori 
program UTC 2.0 iaitu Pembentangan Terbaik (UM); Pempamer Terbaik [Universiti Utara Malaysia (UUM)]; 
Projek Terbaik [Universiti Malaysia Perlis (UniMAP)]; serta Anugerah Khas Juri (Kolej Komuniti Beaufort, 
Sabah).

Majlis Penutupan Program Keusahawanan UTC 2.0 Pemenang Tempat Pertama Pameran UTC Terbaik

Barisan Pemenang UTC 2.0

BAHAGIAN PERANCANGAN STRATEGIK



46

3.9.	 Sukan Institusi Pendidikan Tinggi (SUKIPT) 2024

KPT dengan kerjasama Majlis-majlis Sukan IPT telah menganjurkan SUKIPT 2024 bertempat di Universiti 
Utara Malaysia (UUM) pada 6 hingga 14 September 2024. UUM telah dipilih sebagai tuan rumah kepada 
Edisi Ke-6 penganjuran temasya sukan terbesar di peringkat IPT yang dianjurkan secara dwitahunan ini.

Secara keseluruhannya temasya SUKIPT 2024 telah mempertandingkan sebanyak 28 acara sukan dan 
disertai oleh 74 Kontinjen IPT dari seluruh negara. SUKIPT edisi kali ini turut menerima sokongan dari 700 
orang sukarelawan, 100 orang petugas media, 1,500 orang petugas dan sumbangan dari 7 rakan sukan iaitu 
Maxis, Yakult, Extrajoss, Asics, Perbadanan Usahawan Nasional Berhad (PUNB), Fexie Wear, HPE Aruba 
dan Yayasan Sukarelawan Siswa (YSS).

SUKIPT juga telah menghimpunkan seramai 6,148 orang atlet yang hadir dari IPTA, Institusi Pendidikan Tinggi 
Swasta (IPTS), Politeknik, Kolej Komuniti dan juga lima (5) kontinjen jemputan dari Institut Perguruan Guru 
Malaysia (IPGM). Jumlah ini meningkat daripada jumlah 4,683 orang atlet yang bersaing di Edisi SUKIPT 
2022 di UPSI. Seramai empat (4) orang Olimpian Paris 2024 juga turut bersaing dalam acara renang dan 
memanah.

SUKIPT 2024 juga telah meletakkan satu aras yang tinggi untuk penganjuran di edisi akan datang apabila 
sebanyak enam (6) rekod kebangsaan berjaya dipecahkan dalam acara kayak dan sebanyak 24 rekod 
kejohanan dipecahkan melibatkan sembilan (9) rekod di gelanggang olahraga dan 15 rekod di gelanggang 
memanah.

Majlis Perasmian SUKIPT 2024 telah disempurnakan oleh Timbalan Menteri Pendidikan Tinggi, YB Datuk 
Ts. Mustapha Sakmud dan Majlis Penutup pula disempurnakan oleh Ketua Setiausaha KPT, YBhg, Dato’ Seri 
Dr. Ir. Zaini Ujang. 

UiTM telah muncul sebagai Juara Keseluruhan SUKIPT 2024 apabila mengatasi Kontinjen UPM dengan 
hanya perbezaan satu (1) pingat Perak apabila memungut secara keseluruhannya memungut 38 Pingat 
Emas, 20 Pingat Perak dan 39 Pingat Gangsa. UPM muncul Naib Juara dengan 38 Pingat Emas, 19 Pingat 
Perak dan 21 Pingat Gangsa. Kontinjen Politeknik menduduki tempat ke-3 dengan pungutan sebanyak 27 
Pingat Emas, 14 Pingat Perak dan 13 Pingat Gangsa.

UiTM muncul Juara Keseluruhan SUKIPT 2024 dengan memenangi 38 Emas, 20 Perak dan 39 Gangsa

3.10.	 Sesi Taklimat Berkaitan Rang Undang-Undang Akta Universiti dan Kolej Universiti (PINDAAN) 2023  
	 kepada Ahli Parlimen

KPT melalui BPS dan Jabatan Pendidikan Tinggi (JPT) telah mengadakan Sesi Taklimat RUU AUKU 2023 
kepada ahli-ahli Parlimen pada 11 Mac 2024. Taklimat tersebut bertujuan untuk memberi penerangan 
terperinci berkenaan enam (6) pindaan yang terdapat di dalam RUU AUKU 2023 yang dibacakan buat kali 
kedua dan ketiga pada sidang Mesyuarat Pertama, Penggal Ketiga, Parlimen Kelima Belas Tahun 2024.

Pindaan-pindaan tersebut antaranya merangkumi kebenaran memungut wang, menerima sumbangan dan 
menyelenggara kumpulan wang kepada Majlis Perwakilan Pelajar (MPP) atau Badan Pelajar, penyelarasan 
tempoh pemilihan MPP berdasarkan kalendar akademik, serta pemantapan amalan tadbir urus tatatertib 
mahasiswa.

Sesi Taklimat RUU AUKU 2023 ini dimulakan dengan ucapan aluan oleh Menteri Pendidikan Tinggi, YB Dato’ 
Seri Diraja Dr. Zambry Abd Kadir sebelum diteruskan dengan sesi penerangan oleh Penasihat Undang-
Undang (PUU), Universiti Sains Malaysia (USM), YBrs. Dr. Khairul Anuar Che Azmi dan sesi soal jawab 
daripada ahli-ahli Parlimen yang hadir.

Turut hadir bersama adalah Timbalan Menteri Pendidikan Tinggi, YB Datuk Ts. Mustapha Sakmud, Ketua 
Setiausaha KPT, YBhg. Dato’ Seri Ir. Dr. Zaini Ujang, Timbalan Ketua Setiausaha (Dasar), YBhg. Dato’ Dr. 
Haji Megat Sany Megat Ahmad Supian; dan Timbalan Ketua Setiausaha (Pengurusan dan Pembangunan),  
YBhg. Datuk Mohamad Azhan Md Amir.

Sesi penerangan oleh PUU, USM, YBrs. 
Dr. Khairul Anuar Che Azmi kepada 

semua Ahli Parlimen yang hadir pada 11 
Mac 2024

Sesi Soal Jawab daripada ahli-ahli Parlimen berhubung Rang Undang-Undang AUKU Pindaan 2023 
(RUU AUKU 2023)

1.	 Latar Belakang 
Bahagian Hubungan Antarabangsa (BHA) telah ditubuhkan bertujuan untuk menjadi peneraju, penyelaras serta 
pelaksana utama Kementerian Pendidikan Tinggi (KPT) dalam inisiatif-inisiatif pengantarabangsaan pendidikan 
tinggi Malaysia. Menerusi jalinan hubungan dua hala (bilateral) serta penglibatan dalam platform pelbagai hala 
(multilateral), BHA bertanggungjawab untuk meningkatkan imej global Malaysia sebagai salah satu peneraju unggul 
utama dalam bidang pendidikan tinggi. Antara usaha lain yang diterajui oleh BHA termasuklah memastikan Malaysia 
terus mendapat manfaat daripada penglibatan dan keahlian dalam pertubuhan dan organisasi antarabangsa. 

2.	 Fungsi 
Merancang, mengurus dan menyelaras penglibatan Malaysia di dalam arena pendidikan tinggi di peringkat 
antarabangsa melalui hubungan dua hala ataupun pelbagai hala. Di dalam konteks ini, BHA berusaha memastikan: 

 
		  (i)	 Keberkesanan penglibatan Malaysia dalam program-program dan aktiviti pertubuhan-pertubuhan 	
			   antarabangsa dan serantau;
	
		  (ii)	 Peningkatan kerjasama dalam bidang pendidikan tinggi khususnya dengan negara-negara yang  
			   telah menandatangani perjanjian kerjasama;

		  (iii)	 Peningkatan imej dan kepimpinan negara melalui penyertaan dan sumbangan yang berkesan kepada  
			   pertubuhan-pertubuhan dan negara-negara yang berkaitan; dan

		  (iv)	 Keberkesanan usaha-usaha Kementerian untuk menjadikan Malaysia sebagai Pusat Kecemerlangan  
			   Pendidikan Tinggi di rantau Asia Pasifik.

3.	 Program Utama Tahun 2024	  
	 3.1.	 Lawatan Ke Luar Negara Menteri Pendidikan Tinggi 

Dasar Pengantarabangsaan Pendidikan Tinggi diperhebat melalui beberapa siri lawatan kerja YB Menteri 
Pendidikan Tinggi ke luar negara. Lawatan kerja ini bertujuan untuk memperkasakan jenama pendidikan 
tinggi Malaysia di arena global. Menerusi lawatan ini, pelbagai usaha pengantarabangsaan pendidikan 
tinggi dapat diterokai dan diperkukuhkan lagi melalui syarahan umum oleh YB Menteri yang mana ianya 
merangkumi aspek pemasaran pendidikan tinggi, mobiliti, TVET, pendigitalan, SDG dan penyelidikan serta 
amalan-amalan terbaik pengurusan pendidikan tinggi. Antara negara-negara yang menjadi tumpuan adalah 
seperti berikut:   

Bahagian Hubungan Antarabangsa

(i)	 Lawatan kerja ke United Kingdom dan Menghadiri Asia-Europe (ASEM) Education Ministers Meeting 
(ASEMME) 9 di Malta; 

(ii)	 Lawatan kerja YB Menteri Pendidikan Tinggi dan delegasi KPT ke Jepun pada 16-21 Februari 2024; 

(iii)	 Lawatan kerja ke Arab Saudi dan Turkiye pada 27 Februari-2 Mac 2024; 

(iv)	 Lawatan kerja ke Qatar dan Republik Kyrgys pada 11-16 Mei 2024; 

(v)	 Lawatan kerja ke United Kingdom bagi menghadiri Persidangan Menteri-Menteri Pendidikan Komanwel 
ke-22 (22CCEM) pada 16-18 Mei 2024; 

(vi)	 Lawatan kerja Ke United Kingdom bagi menghadiri Education World Forum (EWF) 2024 pada 19-21 Mei 
2024 dan Lawatan kerja ke Jerman pada 22-24 Mei 2024; 

(vii)	 Lawatan kerja YB Menteri Pendidikan Tinggi ke Brunei Darussalam bagi menghadiri The 25th Annual 
Leaders’ Consultation between Malaysia and Brunei Darussalam yang diadakan pada 25-26 Ogos 2024; 

(viii)	 Lawatan kerja ke Switzerland bagi menghadiri World Trade Forum di Bern, Switzerland pada  
4-7 September 2024 dan Forum ASEAN di Geneva pada 9 September 2024; 

(ix)	 Mesyuarat Tahunan Suruhanjaya Bersama Malaysia-Persekutuan Rusia Mengenai Kerjasama Ekonomi, 
Saintifik, Teknikal Dan Kebudayaan Ke-3 Di St. Petersburg, Rusia, (Joint Malaysia-Russia Commission 
For Economic, Scientific, Technical and Cultural Cooperation –JC-ESTC) pada 8-10 Oktober 2024; 

(x)	 Lawatan kerja YB Menteri Pendidikan Tinggi bagi mengiringi Lawatan Negara KDYMM Seri Paduka 
Baginda YDPA pada 12-15 Oktober 2024; dan 

(xi)	 Sidang Kemuncak Ke-11 Kumpulan Lapan Negara Membangun D8 di Kaherah, Mesir pada 17-20 Disember 
2024.

	

YB Menteri Pendidikan Tinggi 
menyampaikan syarahan umum di  
The School of Oriental and African 

Studies (SOAS), University of London

YB Menteri Pendidikan Tinggi menyampaikan ucaptama dalam 
sesi perbincangan meja bulat di ASEMME 9

YB Menteri Pendidikan Tinggi sebagai 
ahli panel dalam Sesi Plenary yang 
bertajuk Beyond 2030: Towards A 

Resilient Future Through Education di 
22nd Conference of Commonwealth 

Education Minister 2024

Naib Canselor Universiti Tenikal Malaysia Melaka (UTeM) menyampaikan 
cenderamata kepada Madam Kamei Haruko, Ketua Pengarah, 

Bahagian Pembangunan Manusia, Ibu Pejabat JICA 

YB Menteri Pendidikan Tinggi bergambar bersama para panelis di hari terakhir 
HCI 2024, Riyadh 

YAB Timbalan Perdana Menteri dan YB Menteri Pendidikan Tinggi bergambar 
bersama-sama dengan pelajar-pelajar Malaysia di Tokyo 

YB Menteri Pendidikan Tinggi dan TYT Valery Falkov, Menteri Sains dan 
Pendidikan Tinggi Persekutuan Rusia dalam sesi menandatangani  

“Agreed Minutes” JC-ESTC

YB Menteri Pendidikan Tinggi menjadi salah seorang panelis dalam HCI 2024, 
Riyadh 

YB Menteri Pendidikan Tinggi bersama Ketua-Ketua Negara Anggota D8 yang 
menghadiri Sidang Kemuncak Ke-11 Kumpulan Lapan Negara Membangun (D8) 

	 3.2. 	 Majlis Ramah Mesra dan Perjumpaan Dengan Wakil-Wakil Kedutaan Asing di Malaysia 

YB Menteri Pendidikan Tinggi telah mengadakan majlis ramah mesra dan perjumpaan dengan wakil-wakil 
kedutaan asing di Malaysia pada 5 Februari 2024, bertempat di Wyndham Grand Bangsar, Kuala Lumpur.

Majlis ini mengumpulkan wakil-wakil kedutaan negara asing yang telah beliau kenali semenjak menjadi 
Menteri Luar Negeri. YB Menteri dalam majlis ini telah menyatakan bahawa hubungan yang sedia terjalin 
tidak harus terputus walaupun YB Menteri telah berada di portfolio kementerian yang berbeza. Atas inisiatif 
itu, KPT melalui BHA telah mengambil peranan untuk mengadakan pertemuan ini. 

Perjumpaan ini dihadiri lebih daripada 71 wakil kedutaan. Turut hadir ialah wakil Kementerian Luar Negeri 
(KLN), wakil Kementerian Pelaburan, Perdagangan dan Industri (MITI), wakil Institusi Pendidikan Tinggi 
Awam dan Swasta (IPTA/ IPTS), agensi KPT dan juga pihak media. 

YB Menteri juga dalam ucapannya berkongsikan mengenai polisi pendidikan tinggi yang sedia ada serta  
data-data pelajar luar negara yang sedang belajar di Malaysia termasuklah peluang dan ruang yang 
disediakan oleh kerajaan dalam usaha mengantarabangsakan pendidikan tinggi negara. Pada masa sama, 
KPT juga mengharapkan pihak kedutaan luar yang ada di Malaysia dapat membantu mempromosikan 
Malaysia sebagai hab pendidikan tinggi bagi menarik lebih ramai pelajar luar negara menyambung pelajaran 
di Malaysia.

	

	

YB Menteri Pendidikan Tinggi menyampaikan ucaptama semasa Majlis Ramah 
Mesra dan Perjumpaan dengan Wakil-Wakil Kedutaan Asing di Malaysia

Sesi bergambar YB Menteri Pendidikan Tinggi bersama wakil kedutaan yang hadir 
ke Majlis Ramah Mesra dan Perjumpaan dengan Wakil-Wakil Kedutaan Asing 

di Malaysia

	 3.3. 	 Permeteraian Memorandum Persefahaman (Memorandum of Understanding - MoU) Antara Negara 

Pemeteraian MoU merupakan satu medium bagi merancakkan lagi kerjasama di antara Malaysia dengan 
negara luar yang berkongsi kepentingan bersama secara amnya dalam bidang pendidikan tinggi. Bagi tahun 
2024, sebanyak empat (4) MoU telah ditandatangani oleh Malaysia dengan negara luar seperti berikut: 

MoU Antara Kerajaan Malaysia Dengan Kerajaan Australia Dalam Bidang Pendidikan Tinggi, 
Pendidikan dan Latihan Teknikal dan Vokasional (TVET) dan Penyelidikan 

MoU antara Kerajaan Malaysia dengan Kerajaan Australia dalam bidang Pendidikan Tinggi, TVET 
dan Penyelidikan telah ditandatangani pada 4 Mac 2024. Menteri Luar Negeri, YB Dato’ Seri Utama 
Haji Mohamad bin Haji Hasan, telah menandatangani MoU ini bagi pihak Kerajaan Malaysia semasa 
Lawatan Kerja YAB Perdana Menteri ke Australia.  

Skop kerjasama menerusi MoU ini meliputi sokongan dan promosi kerjasama teknikal dalam bidang 
pendidikan tinggi, TVET, penyelidikan, penyampaian pendidikan transnasional, pendidikan atas talian, 
jaminan kualiti dan pengiktirafan kelayakan.  

Pemeteraian MoU di antara Kerajaan Malaysia dan Kerajaan Australia membuktikan bahawa kedua-
dua negara komited untuk mengukuhkan lagi hubungan dua hala yang telah terjalin terutamanya 
melalui kerjasama dalam bidang pendidikan tinggi. Selain itu, pemeteraian MoU ini juga merupakan 
elemen penting dalam menaiktarafkan hubungan Malaysia sebagai Rakan Strategik Komprehensif 
dengan Australia sejak tahun 2021. 

MoU Antara Kerajaan Malaysia Dengan Kerajaan Republik Rakyat China mengenai Kerjasama Dalam 
Bidang Pendidikan Tinggi 

Premier Republik Rakyat China, TYT Li Qiang telah mengadakan lawatan rasmi ke Malaysia pada  
18-20 Jun 2024. Lawatan rasmi ke Malaysia ini merupakan sebagai inisiatif strategik Republik 
Rakyat China untuk memperluaskan dan memperkukuhkan lagi kerjasama dua hala dengan Malaysia 
bersempena dengan Ulang Tahun ke-50 Hubungan Diplomatik Malaysia-Republik Rakyat China.  

Semasa lawatan tersebut, satu MoU antara Kerajaan Malaysia dan Kerajaan Republik Rakyat 
China bagi kerjasama dalam bidang pendidikan tinggi telah ditandatangani dan disaksikan oleh  
YAB Perdana Menteri Malaysia dan Premier Republik Rakyat China. Majlis pertukaran dokumen MoU 
tersebut telah dilaksanakan oleh YB Menteri Pendidikan Tinggi bersama Duta Besar China ke Malaysia, 
TYT Ouyang Yujing pada 19 Jun 2024.  

MoU tersebut merangkumi pelbagai aspek kerjasama, termasuk dalam bidang Sains, Teknologi, 
Kejuruteraan dan Matematik (STEM), TVET, teknologi maklumat, transformasi digital serta Kecerdasan 
Buatan (AI). MoU ini turut menggalakkan kerjasama teknikal dalam beberapa bidang strategik seperti 
teknologi pendidikan baharu dalam pendidikan tinggi, dasar pendidikan tinggi, penubuhan bersama 
Institut Penyelidikan Lanjutan oleh Institusi Pendidikan Tinggi (IPT) dari kedua-dua negara, serta 
pelaksanaan pemindahan kredit dan program ijazah secara bersama. Selain itu, MoU ini juga melibatkan 

(i)

(ii)

perkongsian maklumat dan pertukaran kepakaran yang berpotensi untuk memperkasa IPT tempatan 
agar lebih kompetitif dalam menawarkan program pendidikan berkualiti, sekali gus menarik lebih ramai 
pelajar antarabangsa melanjutkan pengajian tinggi di Malaysia.  

Melalui pemeteraian MoU dan pendekatan kolaboratif, kedua-dua buah negara berharap agar hubungan 
dan kerjasama yang lebih erat dapat diteruskan dan bakal membuka peluang kepada Malaysia untuk 
terlibat secara langsung dalam pelbagai bentuk kerjasama sektor pendidikan tinggi dengan China 
yang sekali gus dapat memberi manfaat kepada kedua-dua pihak.

MoU Antara Kerajaan Malaysia Dengan Universiti Al-Azhar, Republik Arab Mesir Mengenai 
Kerjasama Dalam Program Fakulti Ulum Islamiah 

MoU antara Kerajaan Malaysia dengan Universiti Al-Azhar, Republik Arab Mesir mengenai kerjasama 
dalam Program Fakulti Ulum Islamiah yang telah ditandatangani oleh Menteri Luar Negeri dalam versi 
bahasa Arab dan bahasa Inggeris dan disaksikan oleh YAB Perdana Menteri semasa lawatan rasmi ke 
Republik Arab Mesir pada 9 hingga 12 November 2024. 

Dengan pemeteraian MoU ini akan memberi peluang kepada pelajar lepasan SPM untuk melanjutkan 
pengajian di Fakulti Ulum Islamiah pada setiap sesi pengambilan dalam bidang-bidang pengajian yang 
telah ditetapkan. 

MoU Antara Kerajaan Malaysia Dengan Kementerian Pendidikan Republik Korea Mengenai Kerjasama 
Dalam Bidang Pendidikan Tinggi  

YB Menteri Pendidikan Tinggi dan Timbalan Perdana Menteri merangkap Menteri Pendidikan Korea 
Selatan, TYT Dr. Lee Ju Ho telah menandatangani MoU bagi kerjasama dalam bidang pendidikan 
tinggi. Majlis pertukaran dokumen MoU tersebut telah diwakili oleh Menteri Luar Negeri disaksikan 
oleh YAB Perdana Menteri Malaysia dan TYT Presiden Korea Selatan pada 25 November 2025. 

Antara skop kerjasama yang 
dicadangkan termasuk pelaksanaan 
pemindahan kredit dan program 
pengajian bersama antara IPT, 
kerjasama dalam bidang TVET, STEM, 
teknologi komunikasi serta pertukaran 
maklumat berkaitan struktur pendidikan 
tinggi dan teknologi pendidikan. 
Perkongsian maklumat dan pertukaran 
kepakaran ini akan meningkatkan 
daya saing institusi pendidikan tinggi 
Malaysia dalam menawarkan program 
pendidikan berkualiti. 

Menteri Luar Negeri mewakili Menteri Pendidikan Tinggi dalam Majlis Pertukaran 
MoU antara Kerajaan Malaysia dengan Kementerian Pendidikan Republik Korea

(iii)

(iv)

Kerjasama yang berterusan dalam bidang pendidikan tinggi ini akan memberi kesan positif kepada 
pembangunan ekonomi dan meningkatkan kualiti pelaburan di rantau ini. Melalui pendekatan 
kolaboratif ini, kedua-dua negara berharap dapat memperkukuh hubungan diplomatik serta membuka 
lebih banyak peluang untuk terlibat secara langsung dalam pelbagai bentuk kerjasama pendidikan 
tinggi yang saling menguntungkan.

	 3.4.	 BMCC Recruitment Drive  

MOHE-British Malaysian Chamber of Commerce (BMCC) Recruitment Drive 2024 telah diadakan pada  
26 Oktober 2024. Program ini bertujuan meningkatkan peluang kerjaya untuk graduan tempatan. Program 
ini adalah hasil kerjasama awam-swasta iaitu KPT-MOHE; Dewan Perniagaan British-Malaysia (BMCC); 
serta Unit Penyelarasan Lonjakan Prestasi, Jabatan Perdana Menteri (PACU) yang mencerminkan komitmen 
bersama dalam pembangunan bakat tempatan bagi memenuhi keperluan industri global. 

YB Menteri Pendidikan Tinggi telah diwakilkan oleh Timbalan Ketua Setiausaha (Dasar) KPT,  
YBhg. Dato’ Dr. Haji Megat Sany Megat Ahmad Supian. Dalam ucapan, beliau telah menegaskan pentingnya 
kerjasama strategik antara institusi pendidikan dan sektor swasta dalam menyediakan graduan yang berdaya 
saing di peringkat antarabangsa. Program ini juga menjadi jambatan penghubung antara bakat tempatan dan 
peluang pekerjaan, sejajar dengan usaha KPT untuk memastikan graduan bersedia menghadapi cabaran 
ekonomi berasaskan pengetahuan.  

Pameran kerjaya yang julung kali diadakan ini telah berlangsung di Dewan Tun Dr. Ismail, Pusat Dagangan 
Dunia (World Trade Centre - WTC) Kuala Lumpur yang juga menyaksikan penyertaan lebih daripada  
25 syarikat terkemuka British di Malaysia dengan menawarkan lebih 300 peluang pekerjaan kepada graduan, 
termasuklah skim latihan siswazah.  

Program ini menawarkan pelbagai manfaat kepada peserta, antaranya peluang pekerjaan di peringkat 
antarabangsa, sesi interaksi dengan majikan terkemuka, peluang meningkatkan kemahiran kerjaya, dan 
memperluas rangkaian profesional. KPT sangat menekankan kebolehpasaran graduan melalui Dasar 
Pendidikan Malaysia 2030 dan Pelan 
Pembangunan Pendidikan Malaysia, 
dengan lebih 75% graduan mendapat 
pekerjaan dalam tempoh enam bulan 
selepas tamat pengajian. Kerjasama 
dengan BMCC akan memberi akses kepada 
platform antarabangsa dan pendedahan 
kepada amalan terbaik global, sekali gus 
memperkukuh hubungan pendidikan dan 
perdagangan antara Malaysia dan United 
Kingdom. 

Timbalan Ketua Setiausaha (Dasar) KPT menyampaikan ucapan mewakili 
YB Menteri Pendidikan Tinggi semasa Majlis Perasmian BMCC 

A3 BMCC

A4 Infobid Asia Pacific 
Sdn. Bhd.

A5 YTL Construction

A6
M&N Management 

Consultants (M) Sdn. 
Bhd.

A7 Malaysia Productivity 
Corporation (MPC)

A8 Sports Direct Malaysia 
Sdn. Bhd.

A9
AICPA Ernst & Young 
Consulting Sdn. Bhd. 

(EY) CIMA

A10 Sunway Group

B11 Synthomer

B12 IPSOS Sdn. Bhd.

B13 FDM Group

B14 MABECS Sdn. Bhd.

B15 One International 
Group Sdn. Bhd.

B16 PWC in Malaysia

B17 St. John’s International 
Edu Group

B18 ARUP

B19 Sime Darby Property

B20 Handd Business 
Solutions

C23 Astrazeneca

C24 Michael Page Malaysia

C25 Standard Chartered 
Malaysia

C26 Activpayroll Malaysia 
Sdn. Bhd.

C27 Malaysia Aviation 
Group

C28 HSBC Bank Malaysia 
Berhad

C29 BP Malaysia

11-14 Sunway University

Senarai 25 syarikat yang menawarkan peluang pekerjaan kepada para peserta BMCC

	 3.5.	 Sesi Kunjungan Hormat

YB Menteri Pendidikan Tinggi dan Timbalan Menteri Pendidikan Tinggi dan Pengurusan Tertinggi KPT 
telah menerima kunjungan hormat daripada tetamu kehormat dari luar negara. Sesi kunjungan hormat 
yang diadakan adalah bertujuan untuk mengeratkan hubungan di antara Malaysia dengan negara luar bagi 
membincangkan mengenai situasi semasa pendidikan tinggi, hala tuju serta sebarang peluang kerjasama 
yang boleh dijalinkan untuk manfaat pendidikan tinggi di kedua-dua buah negara. Perbincangan ini 
membolehkan perkongsian maklumat berkenaan perkara-perkara seperti cadangan penubuhan kampus di 
Malaysia, penawaran biasiswa antarabangsa dan peluang kerjasama baharu dalam bidang pendidikan tinggi 
sekaligus dapat menyerlahkan ketersediaan dan komitmen Malaysia dalam meningkatkan kualiti pendidikan 
tinggi.

Pertemuan dua hala ini juga secara tidak langsung dapat mempromosikan Malaysia sebagai hab pendidikan 
tinggi dan destinasi pilihan untuk menyambung pengajian di peringkat tertinggi. Berikut merupakan senarai 
kunjungan hormat yang telah diterima oleh Pengurusan Tertinggi KPT:

Bil. Kunjungan Hormat Tarikh

1 Kunjungan Hormat Duta Besar Republik Kyrgyz ke atas YB Menteri Pendidikan Tinggi 17.1.2024

2 Kunjungan Hormat Pesuruhjaya Tinggi United Kingdom ke Malaysia, TYT Ailsa Terry CMG ke atas YB Menteri Pendidikan Tinggi 9.2.2024

3 Kunjungan Hormat Duta Besar Qatar ke atas YB Menteri Pendidikan Tinggi 7.3.2024

4 Kunjungan Hormat Executive Director MACEE ke atas YB Menteri Pendidikan Tinggi 18.3.2024

5 Kunjungan Hormat Minister of Foreign Affairs and Trade of Hungary ke atas YB Menteri Pendidikan Tinggi 20.3.2024

6 Kunjungan Hormat Duta Besar Turkiye ke atas YB Menteri Pendidikan Tinggi 27.3.2024

7 Kunjungan Hormat Menteri Luar Negeri Kyrgyz Republik ke atas YB Menteri Pendidikan Tinggi 2.4.2024

8 Kunjungan Hormat oleh Kerajaan Libya ke atas YB Menteri Pendidikan Tinggi 25.4.2024

9 Kunjungan Hormat Menteri Pendidikan China ke atas YB Menteri Pendidikan Tinggi 26.4.2024

10 Kunjungan Hormat Menteri Perdagangan Arab Saudi ke atas YB Menteri Pendidikan Tinggi 6.5.2024

11 Kunjungan Hormat Duta Besar Kyrgyz Republik ke atas YB Menteri Pendidikan Tinggi 8.5.2024

12 Kunjungan Hormat Duta Besar Qatar ke atas YB Menteri Pendidikan Tinggi 8.5.2024

13 Kunjungan Hormat Profesor Tetsuya Watanabe, President Economic Research Institute for ASEAN and East Asia (ERIA) ke atas 
YB Timbalan Menteri Pendidikan Tinggi 13.5.2024

14 Kunjungan Hormat UNHCR Malaysia ke atas YB Menteri Pendidikan Tinggi 10.6.2024

15 Kunjungan Hormat TYT Nuriddin Ismoilov, Speaker Parlimen Republik Uzbekistan ke atas YB Menteri Pendidikan Tinggi 3.7.2024

16 Kunjungan Hormat Menteri Pendidikan Tinggi Sri Lanka ke atas YB Menteri Pendidikan Tinggi 9.7.2024

17 Kunjungan Hormat Duta Besar Republik Kazakhstan ke atas YB Menteri Pendidikan Tinggi 11.7.2024

18 Kunjungan Hormat Menteri Pendidikan Tinggi dan Penyelidikan Saintifik Sudan ke atas YB Menteri Pendidikan Tinggi 17.7.2024

19 Kunjungan Hormat TYT Valiollah Mohammadi Nasrabadi, Duta Besar Iran ke atas YB Menteri Pendidikan Tinggi 25.7.2024

20 Kunjungan Hormat Duta Besar Poland ke Malaysia ke atas YB Menteri Pendidikan Tinggi 25.7.2024

21 Kunjungan Hormat Duta Besar Republik Sudan ke atas Ketua Setiausaha 26.7.2024

22 Kunjungan Hormat Pengerusi Majlis Penyelidikan Dasar Parti Demokratik Liberal Jepun dan Mantan Menteri Pendidikan, Kebudayaan, 
Sukan, Sains dan Teknologi ke atas YB Menteri Pendidikan Tinggi 29.7.2024

23 Kunjungan Hormat Markfield Institute of Higher Education ke atas YB Menteri Pendidikan Tinggi 19.8.2024

24 Kunjungan Hormat Timbalan Menteri Kanan Kementerian Pendidikan, Kebudayaan, Sukan, Sains dan Teknologi Jepun ke atas 
YB Menteri Pendidikan Tinggi 2.9.2024

25 Kunjungan Hormat dan Perbincangan Dua Hala Oleh Al Habib Muhammad Abdullah bin Ali Al Aydarus, Ketua Bahagian Dakwah dan 
Ahli Majlis Fatwa Darul Mustofa Tareem, Yaman ke atas YB Menteri Pendidikan Tinggi 26.9.2024

26 Kunjungan Hormat President of Turkish Maarif Foundation (TMV) ke atas YB Menteri Pendidikan Tinggi 30.9.2024

27 Kunjungan Hormat TYT Mr. Fuad Muradov, Pengerusi Jawatankuasa Negara Peringkat Kerja Dengan Diaspora Daripada Republik 
Azerbaijan ke atas YB Timbalan Menteri Pendidikan Tinggi 9.10.2024

28 Kunjungan Hormat Duta Besar US ke atas YB Menteri Pendidikan Tinggi 7.11.2024

29 Kunjungan Hormat TYT Ismael Nabe Menteri Perancangan dan Kerjasama Antarabangsa Republik Guinea ke atas 
YB Menteri Pendidikan Tinggi 14.11.2024

30 Kunjungan Hormat Naib Canselor Universiti Muhammadiyah ke atas YB Menteri Pendidikan Tinggi 25.11.2024

31 Kunjungan Hormat dan Perbincangan Dua Hala oleh TYT Hassan Abdelsalam Ome, Duta Besar Republik Sudan ke Malaysia ke atas 
YBhg. Datuk Seri Ir. Dr. Ketua Setiausaha 26.11.2024

32 Kunjungan Hormat ke atas YB Timbalan Menteri Pendidikan Tinggi oleh TYT Abdullah Eren, Presiden Presidency for Turks Abroad and 
Related Communities dan TYT Emir Salim Yuksel, Duta Besar Republik Turki ke Malaysia 2.12.2024

33 Kunjungan Hormat Perdana Menteri Timor Leste ke atas YB Menteri Pendidikan Tinggi 2.12.2024

34 Kunjungan Hormat Menteri Pendidikan Tinggi, Sains dan Kebudayaan Timor Leste ke atas YB Menteri Pendidikan Tinggi 2.12.2024

35 Kunjungan Hormat Australia National University ke atas YB Menteri Pendidikan Tinggi 4.12.2024

36 Kunjungan Hormat PYT Bayramgul Orazdurdyyeva, Timbalan Pengerusi Menteri-Menteri Kabinet, Republik Turkmenistan ke atas 
YB Timbalan Menteri Pendidikan Tinggi 18.12.2024

37 Kunjungan Hormat PYT Roza Otunbayeva, Wakil Khas Ketua Setiausaha kepada Afghanistan dan Ketua Misi Bantuan Pertubuhan 
Bangsa-Bangsa Bersatu di Afghanistan (UNAMA) ke atas YB Timbalan Menteri Pendidikan Tinggi 19.12.2024

Pesuruhjaya Tinggi 
United Kingdom ke 
Malaysia, TYT Ailsa 
Terry CMG semasa 
sesi menandatangani 
buku pelawat sambil 
disaksikan oleh 
YB Menteri Pendidikan 
Tinggi

YB Menteri Pendidikan 
Tinggi bersama Pengerusi 
Majlis Penyelidikan Dasar 
Parti Demokratik Liberal 
Jepun dan Mantan 
Menteri Pendidikan, 
Kebudayaan, Sukan, Sains 
dan Teknologi Jepun, TYT 
Tokai Kisaburo

YB Timbalan 
Menteri Pendidikan 
Tinggi bergambar 
bersama Presiden 
Institut Penyelidikan 
Ekonomi ASEAN & 
Asia Timur (ERIA), 
Profesor Tetsuya 
Watanabe dan 
delegasi

YB Timbalan Menteri 
Pendidikan Tinggi 
menyampaikan 
cenderamata kepada
PYT Roza Otunbayeva, 
Wakil Khas Ketua 
Setiausaha kepada 
Afghanistan dan
Ketua Misi Bantuan 
Pertubuhan Bangsa-
Bangsa Bersatu di 
Afghanistan (UNAMA)

Bil. Kunjungan Hormat Tarikh

(I) PRA PERKHIDMATAN (II) DALAM PERKHIDMATAN (III) BANTUAN KEWANGAN (IV) ANTARABANGSA

KUMPULAN SASAR
•	 Orang Awam (Pelajar Cemerlang)
•	 Atlet IPT
•	 Pelajar Cemerlang IPT
•	 Pelajar B40

KUMPULAN SASAR
•	 Pensyarah Akademik & Pengurusan & 

Profesional Universiti Awam
•	 Pegawai Pendidikan Pengajian Tinggi 

(PPPT)

KUMPULAN SASAR
•	 Pelajar B40 & M40
•	 Pelajar OKU
•	 Pelajar Kolej Komuniti

KUMPULAN SASAR
•	 Pelajar Antarabangsa

PERINGKAT PENGAJIAN 
Diploma/ Ijazah/ Sarjana/ PhD

PERINGKAT PENGAJIAN 
Sarjana/ PhD/ Setara/ Sijil Profesional

PERINGKAT PENGAJIAN 
Sijil/ Diploma/ Ijazah/ Sarjana PhD

PERINGKAT PENGAJIAN 
Sarjana/ PhD

6 PROGRAM
PROGRAM YANG DITAWARKAN

8 PROGRAM
PROGRAM YANG DITAWARKAN

4 PROGRAM
PROGRAM YANG DITAWARKAN

2 PROGRAM
PROGRAM YANG DITAWARKAN

1.	 MyBrain Science (Sains 
Tulen (Fizik, Kimia, Biologi, 
Matematik)

2.	 *MyBrain 2.0
3.	 Atlet Cemerlang IPTA
4.	 Pelajar Cemerlang Politeknik
5.	 Tokoh Siswa
6.	 Dermasiswa B40 TVET

1.	 Skim Latihan Akademik Bumiputera 
(SLAB)

2.	 Skim Latihan Akademik IPTA (SLAI)
3.	 Sub Kepakaran (SK)
4.	 Pasca Kedoktoran (PD)
5.	 Hadiah Latihan Persekutuan (HLP) 

PPPT
6.	 Hadiah Latihan Persekutuan Separa 

Biasiswa PPPT
7.	 Hadiah Latihan Persekutuan (HLP) 

Staf Bukan Akademik
8.	 Pertauliahan Profesional

1.	 Bantuan Kewangan Asasi 
IPTA & **TVET

2.	 Bantuan Kewangan Orang 
Kurang Upaya (BKOKU)

3.	 Pendidikan Khas
4.	 Bantuan Kewangan Pelajar 

Kolej Komuniti (BKPKK)

1.	 Malaysia International 
Scholarship (MIS)

2.	 Malaysia – Islamic 
Development Bank (IsDB) 
Scholarship

1.	 Latar Belakang
Bahagian Biasiswa, Kementerian Pendidikan Tinggi (KPT) telah ditubuhkan pada 1 Januari 2005. Bahagian ini 
berperanan untuk menyediakan peluang melanjutkan pengajian kepada tenaga pengajar dan pentadbir Institusi 
Pendidikan Tinggi Awam (IPTA), Pegawai Pendidikan Pengajian Tinggi (PPPT) dan orang awam di peringkat 
persediaan, Sijil, Diploma, Ijazah Pertama hingga ke peringkat Pasca Siswazah untuk memenuhi keperluan strategik 
pendidikan tinggi negara.

2.	 Fungsi
Terdapat 20 program penajaan yang diuruskan oleh Bahagian Biasiswa yang menyasarkan pemberian biasiswa, 
dermasiswa dan bantuan kewangan kepada pegawai dalam perkhidmatan, orang awam dan kumpulan sasar. 
Pegawai dalam perkhidmatan merangkumi tenaga-tenaga pengajar di Universiti Awam (UA), Politeknik dan Kolej 
Komuniti. Orang awam pula merujuk kepada pelajar atau pemohon yang berkelayakan di bawah program penajaan 
yang ditawarkan manakala kumpulan sasar terdiri daripada Orang Kurang Upaya (OKU) dan kelompok B40. Penajaan 
dan bantuan kewangan yang diberikan meliputi pengajian di peringkat persediaan, Sijil, Diploma, Ijazah Pertama 
hingga ke peringkat Pasca Siswazah. Program-program penajaan yang diuruskan oleh Bahagian Biasiswa adalah 
seperti berikut:

Bahagian Biasiswa

BAHAGIAN BIASISWA

20 Program Penajaan

NOTA : *Program ini dilaksanakan mulai tahun 2024	 **Program ini dilaksanakan mulai tahun 2023

Selain daripada pemberian penajaan yang merangkumi program biasiswa dan bantuan kewangan, Bahagian 
Biasiswa turut melaksanakan penguatkuasaan perjanjian dan pemantauan terhadap penerima tajaan.

3.	 Pencapaian Tahun 2024
Pada tahun 2024, Bahagian Biasiswa telah berjaya melaksanakan semua program penajaan dengan perbelanjaan 
keseluruhan sebanyak RM207.18 juta (99.99%). Perbelanjaan ini melibatkan pembayaran dalam bentuk yuran 
pengajian, elaun sara hidup, elaun buku dan lain-lain elaun yang berkaitan kepada 29,720 orang penerima tajaan 
yang terdiri daripada 10,912 penerima tajaan sedia ada (tanggungan) dan 18,808 penerima tajaan baharu. Ringkasan 
perbelanjaan bagi tahun 2024 adalah seperti di Rajah 1 dan prestasi perbelanjaan bagi tempoh tiga (3) tahun seperti 
di Rajah 2.

Bahagian Biasiswa turut melaksanakan program turun padang untuk bertemu dengan masyarakat terutamanya 
pelajar bagi mempromosi serta menyebarluas kemudahan penajaan yang disediakan oleh KPT untuk melanjutkan 
pengajian ke peringkat tertinggi. Selain itu, program ini juga bertujuan untuk memupuk kesedaran masyarakat 
terhadap kepentingan memiliki kelayakan akademik bagi meningkatkan taraf hidup diri dan keluarga di samping 
mendapatkan maklum balas daripada masyarakat berhubung program-program penajaan yang disediakan bagi 
tujuan penambahbaikan.

Rajah 1: Prestasi perbelanjaan keseluruhan Bahagian Biasiswa bagi tahun 2024

Rajah 2: Perbelanjaan keseluruhan Bahagian Biasiswa 
bagi tahun 2022 sehingga tahun 2024

4.	 Program Utama Tahun 2024
	 4.1. 	 Pembangunan Sistem Baharu Bantuan Kewangan Orang Kurang Upaya (BKOKU) dan Program  Pendidikan 
		  Khas (PPK)

Bahagian Biasiswa dengan kerjasama Universiti Teknologi Malaysia (UTM) telah membangunkan sistem 
penajaan OKU yang melibatkan program BKOKU dan PPK bertujuan untuk meningkatkan kecekapan 
pengurusan program penajaan kepada pelajar OKU dalam menyantuni kebajikan pelajar.

Objektif pembangunan sistem adalah seperti berikut: 

(i) 	 Permohonan BKOKU dan PPK dilaksanakan secara dalam talian sepenuhnya dan dapat disemak 	
	 secara real time oleh pelajar;

(ii)	 Menyegerakan proses pembayaran bantuan kewangan kepada pelajar;

(iii)	 Mewujudkan pengurusan data yang cekap dan sistematik. Seterusnya, membantu serta 		
	 memudahkan semua pihak mendapatkan maklumat dengan cepat dan berintegriti;

(iv)	 Membangunkan integrasi sistem bagi menghubungkan sistem BKOKU dengan sistem dalaman 	
	 dan luaran KPT; dan

(v)	 Meningkatkan kecekapan penyampaian perkhidmatan di peringkat KPT.	

Sistem ini akan dilancarkan pada tahun 2025 dan dijangka dapat memberi manfaat kepada 2,500 pelajar 
yang menerima tajaan KPT.

Setiausaha Bahagian Biasiswa, Puan Marhanum M. Haniff bersama-sama 40 
wakil Penyelaras Pelajar OKU bagi Sesi Training of Trainers Sistem BKOKU, 20 
Universiti Awam yang diadakan pada 23 Januari 2024 di Cyberview Resort and 

Spa, Cyberjaya

Mesyuarat Kick Off Pembangunan Sistem Baharu BKOKU dan PPK yang 
dipengerusikan oleh Timbalan Ketua Setiausaha (Dasar), YBhg. Dato’ Dr. Haji 

Megat Sany Megat Ahmad Supian pada 17 Julai 2024 di Bilik Mesyuarat Izari, KPT

BAHAGIAN BIASISWA



63

4.2.	 Islamic Development Bank (IsDB) Scholarship Forum – Enhancing The IsDB Scholarship Programs

Pihak IsDB telah menganjurkan IsDB Scholarship Forum bertajuk Enhancing The IsDB Scholarship Programs 
pada 18-19 Disember 2024 yang diadakan di Ibu Pejabat, Islamic Development Bank, Jeddah, Arab Saudi. 
Forum ini bertujuan untuk bertukar idea, berkongsi kepakaran bidang pendidikan tinggi terutama dalam 
bidang sains, teknologi, kejuruteraan dan ekonomi serta mempelajari amalan terbaik dalam aspek pengurusan 
program penajaan dan pembangunan modal insan.

Objektif forum adalah seperti berikut:

		 (i)	 Mengukuhkan potensi Malaysia sebagai pemain utama dalam sektor pendidikan tinggi 	
			  serantau dan antarabangsa khusus negara-negara Islam;
	
		 (ii)	 Mengukuhkan hubungan dua hala di antara negara-negara yang menerima dana IsDB, 	
			  Arab Saudi dan organisasi-organisasi antarabangsa; dan

		 (iii)	 Menambah baik mekanisma pemberian penajaan kepada negara-negara yang menerima 	
			  dana IsDB.

Forum ini telah dihadiri oleh Setiausaha Bahagian Biasiswa, Puan Marhanum M. Haniff sebagai ahli panel forum 
mewakili KPT bagi membincangkan topik berhubung Enhancing Scholarship Programs Through Strategic 
Partnerships. Forum ini turut dihadiri oleh hampir 100 orang peserta daripada 77 negara penerima penajaan 
IsDB. Forum ini memberi impak yang signifikan dalam pembangunan modal insan dan kerjasama antara 
negara anggota. Inisiatif penajaan IsDB secara keseluruhan memainkan peranan penting dalam memajukan 
pendidikan, memperkukuh institusi, dan mempromosikan kerjasama antarabangsa yang menyumbang 
kepada pembangunan sosioekonomi negara anggota.

BAHAGIAN BIASISWA

Islamic Development Bank (IsDB) Scholarship Forum – Enhancing The IsDB Scholarship Programs, Ibu Pejabat, Islamic Development Bank, Jeddah Arab Saudi 
pada 18-19 Disember 2024

4.3.	 Kursus Persediaan Hadiah Latihan Persekutuan (HLP) KPT Tahun 2024

Kursus Persediaan HLP KPT merupakan salah satu kursus wajib yang perlu dihadiri oleh penerima HLP 
sebagai salah satu syarat tawaran penajaan.

Objektif Kursus Persediaan HLP KPT adalah seperti berikut:

(i)	 Meningkatkan pengetahuan berhubung metodologi penyelidikan yang bersesuaian dalam 	
		  menghasilkan laporan penyelidikan yang berkualiti; dan

(ii)	 Meningkatkan kefahaman peserta berhubung dasar penajaan, ikatan kontrak perjanjian 	
		  dan kemudahan Cuti Belajar Bergaji Penuh.

Kursus Persediaan HLP KPT Tahun 2024 telah dilaksanakan pada 23-24 Mei 2024 di Dewan Za’ba, KPT 
melibatkan 139 orang Pegawai Pendidikan Pengajian Tinggi dan Staf Bukan Akademik IPTA.

Pelaksanaan Kursus Persediaan HLP KPT Tahun 2024 pada 23-24 Mei 2024 di Dewan Za’ba, KPT

BAHAGIAN BIASISWA

4.4.	 Sesi Libat Urus Bahagian Biasiswa Bersama Penerima Tajaan BKOKU, KPT di Universiti Malaysia Sabah 	
		  (UMS)

	
Bahagian Biasiswa telah mengadakan sesi libat urus bersama-sama penerima BKOKU, KPT yang telah 
diadakan pada 8 Jun 2024 bertempat di Bilik Mesyuarat Eksekutif, JHEP, UMS melibatkan seramai 30 pelajar 
OKU.

Objektif sesi libat urus adalah seperti berikut:

		 (i)	 Mendapatkan maklum balas secara terus daripada penerima tajaan berhubung isu-isu yang  
			  berbangkit (sekiranya ada) bagi menambah baik kualiti penyampaian perkhidmatan  
			  di Bahagian Biasiswa;
		
		 (ii)	 Menyantuni pelajar OKU dan menyuntik semangat kepada pelajar untuk melanjutkan  
			  pengajian ke peringkat yang lebih tinggi dengan bantuan yang diberikan oleh KPT; dan
		
		 (iii)	 Melahirkan modal insan yang kompeten dan dapat menyumbang ke arah peningkatan  
			  produktiviti negara.

Timbalan Naib Canselor (Hal Ehwal Pelajar dan Alumni), Prof. Madya Dr. Raman Noordin dan Setiausaha Bahagian Biasiswa 
KPT, Puan Marhanum M. Haniff, bersama-sama penerima biasiswa BKOKU, KPT di UMS pada 8 Jun 2024

BAHAGIAN BIASISWA

4.5.	 Anugerah Pusat Tanggungjawab Cemerlang bagi Pencapaian Sasaran Pembayaran Bil dan Tuntutan 	
		  dalam tempoh 7 hari di KPT Tahun 2024

Bahagian Biasiswa telah menerima Anugerah Pusat Tanggungjawab Cemerlang bagi pembayaran bil dan 
tuntutan dalam tempoh tujuh (7) hari sebanyak 3 kali pada tahun 2024 seperti berikut:

		 (i)	 Prestasi Pembayaran Bil dan Tuntutan dalam Tempoh 7 Hari Suku Pertama 2024;
		
		 (ii)	 Prestasi Pembayaran Bil dan Tuntutan dalam Tempoh 7 Hari Suku Ketiga 2024; dan

		 (iii)	 Prestasi Pembayaran Bil dan Tuntutan dalam Tempoh 7 Hari Suku Keempat 2024.

Kejayaan ini menjadi pemangkin kepada Bahagian Biasiswa untuk terus memberikan perkhidmatan yang 
cemerlang pada setiap masa bagi menyantuni kebajikan penerima tajaan.

1.	 Latar Belakang
Bahagian Pengurusan Sumber Manusia (BPSM) berperanan dalam menguruskan sumber manusia dan melaksanakan 
dasar perkhidmatan dengan cekap dan berkesan. BPSM turut bertanggungjawab dalam aspek perancangan dan 
pembangunan sumber manusia di samping melahirkan modal insan yang berpengetahuan, mahir dan kompeten 
dalam melaksanakan tugas.

BPSM terdiri daripada enam (6) unit yang melaksanakan urusan berkaitan sumber manusia seperti berikut:

(i) 	 Unit Pembangunan Organisasi dan HRMIS

(ii) 	 Unit Perkhidmatan dan Naik Pangkat;

(iii) 	 Unit Strategik dan Penyelarasan;

(iv) 	 Unit Pembangunan Kompetensi dan Pengiktirafan;

(v) 	 Unit Pengurusan Psikologi; dan

(vi) 	 Unit Pentadbiran. 

2.	 Objektif
Menghasilkan warga kerja yang berkualiti, berkemahiran dan kompeten serta berintegriti melalui perancangan, 
pengurusan dan pembangunan sumber manusia secara cekap dan berkesan bagi mencapai objektif organisasi.

3.	 Program Utama Tahun 2024
3.1.	 Penganjuran Persidangan Pengurus Sumber Manusia Tahun 2024

Persidangan Pengurus Sumber Manusia (HRMC) Tahun 2024 telah diadakan pada 14-15 Oktober 2024 
bertempat di Bangi Resort Hotel, Bangi dengan penyertaan seramai 700 orang peserta. Persidangan HRMC 
ini merupakan platform bagi membincangkan isu-isu berkaitan urusan sumber manusia dan saling bertukar 
pengalaman berasaskan amalan terbaik dalam pengurusan serta memberi peluang kepada Pengurus 
Sumber Manusia (PSM) di Kementerian/ Jabatan/ Agensi untuk mendapatkan pandangan/ penjelasan serta 
perkongsian maklumat (knowledge sharing) bagi dasar dan peraturan dalam perkhidmatan awam. Selain 
itu, program HRMC ini dapat meningkatkan pengetahuan dan pendedahan mengenai pengurusan sumber 
manusia di sektor awam dalam kalangan PSM di KPT, Universiti Awam (UA), Hospital Pengajar Universiti 
(HPU), Politeknik, Kolej Komuniti (KK) dan Agensi di bawah KPT.

Bahagian Pengurusan Sumber Manusia

BAHAGIAN PENGURUSAN SUMBER MANUSIA

Bagi pelaksanaan HRMC pada tahun 2024, pengisian persidangan lebih berfokus kepada komponen Sistem 
Saraan Perkhidmatan Awam (SSPA) yang dilaksanakan menerusi Pekeliling Perkhidmatan Bilangan 1 Tahun 
2024. Pelaksanaan Persidangan HRMC-SSPA ini adalah rentetan Sesi Libat Urus (SLU) SSPA KPT bersama 
warga KPT pada 26 September 2024 di Dewan Za’ba yang telah disampaikan oleh wakil daripada JPA 
bagi memberikan penerangan yang lebih komprehensif berhubung penambahbaikan dan pembaharuan 
Pekeliling SSPA dan dijadikan sebagai platform untuk menjawab persoalan yang akan dikemukakan oleh 
warga Kementerian/ Jabatan/ Agensi terutamanya kepada Universiti Awam (UA), Hospital Pengajar Universiti 
(HPU), Politeknik, Kolej Komuniti.

Hari Pertama Persidangan Pengurus Sumber Manusia - Skim Saraan Perkhidmatan Awam (SSPA), dihadiri Delivery Management Unit (DMU) SSPA, Bahagian 
Penyelidikan, Perancangan & Dasar, Jabatan Perkhidmatan Awam (JPA)

Hari Kedua Persidangan Pengurus Sumber Manusia - Skim Saraan Perkhidmatan Awam (SSPA),
dihadiri oleh Timbalan Ketua Setiausaha (Pengurusan dan Pembangunan), YBhg. Datuk Mohamad Azhan Md. Amir

BAHAGIAN PENGURUSAN SUMBER MANUSIA

3.2.	 Hari Terbuka Psikologi KPT Tahun 2024

Pelaksanaan Hari Terbuka Psikologi KPT Tahun 2024 merupakan program tahunan yang diadakan sebagai 
satu platform untuk memberi pendedahan kepada warga KPT tentang kepentingan menjaga kesihatan 
mental dan kesihatan psikologi ke arah mencapai kesejahteraan secara holistik.

Pelaksanaan hari terbuka ini juga adalah selaras dengan Sambutan Hari Kesihatan Mental Sedunia yang 
diraikan pada 10 Oktober setiap tahun dan bulan Oktober sebagai Bulan Kaunseling. Justeru untuk 
melengkapkan pengetahuan dan kemahiran bagi mencapai kesihatan mental dan kesihatan psikologi yang 
baik, pihak KPT melaksanakan Hari Terbuka Psikologi bagi memupuk kesedaran dalam menjaga kesihatan 
mental dan kesihatan psikologi yang baik dan berkesan agar dapat mencapai kesejahteraan dalam pelbagai 
sudut kehidupan.

Hari Terbuka ini telah dihadiri lebih 500 peserta yang terdiri daripada warga KPT dan agensi seliaan. Turut 
hadir adalah para peserta dari Universiti Awam seperti Universiti Malaya (UM), Universiti Kebangsaan 
Malaysia (UKM), Universiti Pertahanan Nasional Malaysia (UPNM) dan para peserta dari Politeknik dan Kolej 
Komuniti di sekitar Lembah Klang.

(i)	 Slot Ceramah: Kesihatan Mental di Tempat Kerja
		  Disampaikan oleh YBrs. Profesor Madya Dr. Amer Siddiq Amer Nordin Jabatan Perubatan 	
		  Psikologi, UM

(ii)	 Slot Ceramah: Mencari Damai Yang Hilang
		  Disampaikan oleh Ustaz Mohammad Ya’akub Yusra Mohd Yusof, ALUMNI UPNM dan juga 	
		  Penerima Anugerah ALUMNI MUDA HARAPAN

(iii)	 Slot Ceramah: Buli Siber - Alam Maya, Ancaman Nyata
		  Disampaikan oleh YBrs. Profesor Madya Dr. Muhammad Muhsin Ahmad Zahari, Jabatan 	
		  Perubatan Psikologi, UM

(iv)	 Penyampaian Sijil Pementoran Kepimpinan
Dalam usaha membentuk kepimpinan berkesan dalam organisasi, pihak KPT telah 
melaksanakan Program Pementoran Kepimpinan yang melibatkan pegawai di Gred 54 
dan ke atas yang dilantik di kementerian, jabatan dan agensi. Program ini merupakan satu 
usaha untuk memberi kemahiran dan memperkasakan diri pegawai dengan pelbagai aspek 
kepimpinan sebagai pemimpin dalam organisasi.

Pada tahun 2024, seramai sembilan (9) orang pegawai kanan KPT dan agensi telah terlibat sebagai menti 
dan Ketua Setiausaha KPT, YBhg. Dato’ Seri Ir. Dr. Zaini Ujang, adalah mentor bagi program ini. Sepanjang 
program ini berlangsung, menti telah dibekalkan dengan pelbagai ilmu kepimpinan untuk diterapkan dalam 
organisasi. Kepimpinan berkualiti adalah yang terbaik bagi menentukan kejayaan sesebuah organisasi untuk 
menyajikan sesuatu yang terbaik kepada pemegang taruh.

(v)	 Majlis Perasmian Bas Klinik Bergerak Pusat Perubatan Universiti Malaya (PPUM) di Pekarangan  
		 Lobi KPT

Majlis Perasmian ini telah disempurnakan oleh Menteri Pendidikan Tinggi, YB Dato’ Seri Diraja Dr. 
Zambry Abd Kadir. Inisiatif ini memperkukuhkan komitmen UM dalam menyediakan perkhidmatan 
kesihatan dan sokongan kepada masyarakat, selari dengan usaha kementerian dalam memperkasa 
kesejahteraan pelajar dan komuniti luar.

Bas Klinik Bergerak ini memainkan peranan penting dalam memastikan akses kepada perkhidmatan 
kesihatan, terutamanya kepada golongan yang sukar mendapat rawatan di klinik atau hospital. 
Dengan adanya perkhidmatan bergerak ini, masyarakat yang tinggal di kawasan luar bandar dapat 
menerima rawatan perubatan asas dengan lebih mudah.

(vi)	 Pameran, Pemeriksaan Kesihatan dan Program Derma Darah

Ruang pameran juga disediakan bagi pempamer yang telah dijemput untuk bersama-sama 
menjayakan karnival ini. Pempamer terdiri daripada agensi-agensi di bawah KPT iaitu Program 
Derma Darah dan Saringan Kesihatan Mental oleh PPUM, Pemeriksaan Gigi oleh Klinik Pergigian 
Presint 9, Putrajaya dan Agensi Luar seperti Polis Diraja Malaysia (PDRM).

Gambar Sepanjang Hari Terbuka Psikologi, KPT, Tahun 2024

BAHAGIAN PENGURUSAN SUMBER MANUSIA



73

3.3.	 Sesi Libat Urus Pekeliling Skim Saraan Perkhidmatan Awam (SSPA) Bersama Warga KPT

Sesi Libat Urus (SLU) Pekeliling Perkhidmatan Sistem Saraan Perkhidmatan Awam (SSPA) bersama warga 
KPT telah diadakan di Dewan Za’ba, KPT pada 26 September 2024 yang telah dihadiri oleh Timbalan Ketua 
Setiausaha (Pengurusan dan Pembangunan) KPT, YBhg. Datuk Mohamad Azhan Md. Amir.

Seramai 500 warga KPT daripada Ibu Pejabat, Jabatan, Agensi, Universiti Awam, Hospital Pengajar Universiti, 
Politeknik dan Kolej Komuniti telah hadir secara fizikal dan lebih 10,000 orang telah mengikuti SLU SSPA KPT 
ini secara atas talian. Tujuan taklimat ini diadakan adalah untuk memberi pendedahan awal kepada warga 
KPT mengenai pelaksanaan SSPA dan kaedah tawaran opsyen SSPA kepada penjawat awam khususnya 
bagi warga KPT.

Sesi SLU ini telah disampaikan oleh Delivery Management Unit (DMU) SSPA, Bahagian Penyelidikan, 
Perancangan & Dasar, Jabatan Perkhidmatan Awam (JPA) serta wakil dari Bahagian Perkhidmatan, Bahagian 
Perjawatan & Organisasi dan Bahagian Gaji & Elaun, JPA dengan kerjasama Bahagian Pengurusan Sumber 
Manusia (BPSM) KPT.

Ucapan Aluan oleh Timbalan Ketua Setiausaha (Pengurusan dan 
Pembangunan), YBhg. Datuk Mohamad Azhan Md. Amir

Sesi Libat Urus SSPA, 26 September 2024, Dewan Za’ba, KPT

3.4.	 Majlis Apresiasi Kecemerlangan KPT Tahun 2023

Majlis Apresiasi Kecemerlangan diadakan pada 20 Jun 2024 di Cyberview Resort & Spa, Cyberjaya bertujuan 
untuk menzahirkan pengiktirafan dan penghargaan kepada seluruh warga KPT yang telah menunjukkan 
prestasi kerja cemerlang, komitmen dan sumbangan yang diberikan oleh pegawai sepanjang tahun 
2024 selaras dengan Pekeliling Perkhidmatan Sumber Manusia Ceraian UP.5.1.1: Penganugerahan Pingat 
Perkhidmatan Cemerlang (PPC) dan Pemberian Anugerah Perkhidmatan Cemerlang (APC).

Majlis Apresiasi Kecemerlangan meraikan penerima Anugerah Perkhidmatan Cemerlang dalam kalangan 
pegawai perkhidmatan awam KPT yang telah mempamerkan perkhidmatan cemerlang berdasarkan prestasi 
tahunan pegawai. Perkhidmatan cemerlang merujuk kepada perkhidmatan yang diberikan oleh seseorang 
anggota Perkhidmatan Awam yang mutu atau penghasilannya melebihi daripada keperluan tanggungjawab 
biasa bagi jawatannya.

Majlis tersebut meraikan penerima yang bertugas di KPT, Jabatan Pendidikan Tinggi, Jabatan Pendidikan 
Politeknik dan Kolej Komuniti (peringkat Ibu Pejabat) dan Akademi Kepimpinan Pendidikan Tinggi (AKEPT) 
melibatkan seramai 113 orang penerima.

Penghargaan dan pengiktirafan kepada mereka yang terpilih bertujuan menjadikan pegawai berkenaan 
sebagai penyuntik semangat dan pemangkin kecemerlangan serta motivasi dan contoh kepada semua 
warga KPT untuk sama-sama meningkatkan lagi taraf perkhidmatan demi mencapai objektif, misi dan visi 
kementerian yang disasarkan.

Penyampaian Sijil Anugerah Perkhidmatan Cemerlang kepada Penerima oleh 
Menteri Pendidikan Tinggi, YB Dato’ Seri Diraja Dr. Zambry Abd Kadir

Barisan petugas yang menjayakan Majlis Apresiasi Kecemerlangan KPT Tahun 
2024

3.5.	 Majlis Jasamu Dikenang KPT Tahun 2024

Majlis Jasamu Dikenang Tahun 2024 ini merupakan majlis tahunan yang diadakan bagi memberi penghargaan 
kepada pegawai dan kakitangan KPT yang telah menyumbang tenaga dan fikiran dalam merangka dasar 
pembangunan negara sepanjang berkhidmat dalam perkhidmatan awam. Majlis Jasamu Dikenang telah 
diadakan pada 11 September 2024 di Dewan Za’ba, KPT.

Majlis Jasamu Dikenang diadakan sebagai simbolik penghargaan kepada warga KPT yang bersara pada 
tahun 2024 termasuk dari Ibu Pejabat KPT, Jabatan Pendidikan Tinggi dan Jabatan Pendidikan Politeknik 
dan Kolej Komuniti melibatkan seramai 201 orang pesara. Majlis penghargaan tersebut telah disempurnakan 
oleh Timbalan Ketua Setiausaha (Pengurusan dan Pembangunan), YBhg. Datuk Mohamad Azhan Md. Amir.

Timbalan Ketua Setiausaha (Pengurusan dan Pembangunan), YBhg. Datuk 
Mohamad Azhan Md. Amir, menyampaikan sijil kepada penerima di Majlis Jasamu 

Dikenang KPT Tahun 2024

Pegawai-pegawai yang diraikan di Majlis Jasamu Dikenang KPT Tahun 2024

3.6.	 Sesi Pemantauan dan Konsultasi Pengurusan Sumber Manusia bagi Universiti Awam

Sesi Pemantauan dan Konsultasi Pengurusan Sumber Manusia melibatkan empat (4) Universiti Awam iaitu 
Universiti Teknikal Malaysia Melaka (UTeM), Pusat Perubatan Universiti Malaya (PPUM), Universiti Sultan 
Zainal Abidin (UniSZA) dan Universiti Malaysia Kelantan (UMK). Tujuan sesi pemantauan dan konsultasi ini 
dilaksanakan untuk memastikan urusan berkaitan pelantikan secara kontrak di Universiti Awam dilaksanakan 
selaras dengan Ceraian UP.1.1.4 Penurunan Kuasa Menimbang Pelantikan Secara Kontrak oleh Institusi 
Pengajian Tinggi Awam dan Ceraian UP.1.1.7 Penurunan Kuasa Melulus Kelonggaran Syarat Had Umur 
Maksimum Bagi Pelantikan Secara Kontrak Di Institusi Pengajian Tinggi Awam. Selain itu, semakan terhadap 
urusan-urusan perkhidmatan seperti cuti, elaun, kemudahan perubatan, opsyen pertukaran pelantikan, 
opsyen pesaraan, reten perjawatan serta semakan terhadap rekod maklumat perkhidmatan pegawai.

Sesi Pemantauan dan Konsultasi Pengurusan Sumber Manusia di PPUM pada 
23-24 Mei 2024

Sesi Pemantauan dan Konsultasi Pengurusan Sumber Manusia di UTeM pada 29 
Februari-1 Mac 2024

Sesi Pemantauan dan Konsultasi Pengurusan Sumber Manusia di UniSZA pada 
29-30 Mei 2024

Sesi Pemantauan dan Konsultasi Pengurusan Sumber Manusia di UMK pada 1-2 
Julai 2024

3.7.	 Sesi Pemantauan dan Konsultasi Pengurusan Sumber Manusia bagi Politeknik dan Kolej Komuniti

Sesi Pemantauan dan Konsultasi Pengurusan Sumber Manusia melibatkan Politeknik Tawau dan Kolej 
Komuniti Tawau. Sesi ini bertujuan untuk pemantauan dan konsultasi terhadap pengurusan sumber manusia 
di Politeknik dan Kolej Komuniti yang melibatkan semakan terhadap urusan-urusan perkhidmatan seperti 
cuti, elaun, kemudahan perubatan, opsyen pertukaran pelantikan, opsyen pesaraan, reten perjawatan 
serta semakan terhadap rekod maklumat perkhidmatan pegawai di dalam Buku Perkhidmatan Kerajaan 
(BPK). Sesi ini diadakan bagi memperkemaskan sistem penyampaian pengurusan sumber manusia serta 
memantapkan dan membudayakan integriti serta tadbir urus yang berkesan dalam pengurusan sumber 
manusia di Politeknik dan Kolej Komuniti. 

Naziran ini juga bertujuan untuk mengenal pasti dan membincangkan masalah yang dihadapi oleh Politeknik 
dan Kolej Komuniti berkaitan hal ehwal pengurusan sumber manusia. Selain itu, naziran ini juga diadakan 
bagi mendapatkan pandangan dan cadangan penambahbaikan secara dua hala yang boleh membantu 
mempertingkatkan sistem penyampaian perkhidmatan sumber manusia Kementerian kepada Politeknik dan 
Kolej Komuniti disamping untuk memastikan pengurusan sumber manusia di Politeknik dan Kolej Komuniti 
adalah teratur serta mematuhi peraturan-peraturan yang berkuat kuasa.

Sesi Pemantauan dan Konsultasi Pengurusan Sumber Manusia di Kolej Komuniti Tawau, Sabah pada 20 Ogos 2024

Sesi Pemantauan dan Konsultasi Pengurusan Sumber Manusia di Kolej Komuniti 
Semporna, Sabah pada 21 Ogos 2024

Sesi Pemantauan dan Konsultasi Pengurusan Sumber Manusia di Politeknik 
Tawau, Sabah pada 19 Ogos 2024

3.8.	 Bengkel Pemurnian Draf Garis Panduan Pengisian Jawatan Terbuka di KPT

Bengkel Pemurnian Draf Garis Panduan Pengisian Jawatan Terbuka di KPT diadakan pada 27-29 September 
2024 di Zenith Hotel & Resort, Cameron Highlands, Pahang. Ia bertujuan untuk pemurnian dua (2) draf garis 
panduan pengisian jawatan terbuka di KPT dan garis panduan pengisian jawatan Perngurusan Tertinggi 
lantikan Menteri Pendidikan Tinggi.

3.9.	 Sesi Runding Cara Permohonan Perjawatan Melalui Anggaran Belanja Mengurus (ABM) Tahun 2025  
	 Bagi Universiti Awam (UA) dan Hospital Pengajar Universiti (HPU), KPT

Sesi runding cara permohonan perjawatan melalui Anggaran Belanja Mengurus (ABM) Tahun 2025 bagi 20 
Universiti Awam (UA) dan 10 Hospital Pengajar Universiti (HPU) telah dijalankan sepanjang bulan Februari 
sehingga Julai 2025. Menerusi sesi runding cara ini, BPSM telah meneliti dan mengkaji permohonan 
keperluan dan pengukuhan perjawatan tahun 2025 bagi setiap UA dan HPU dengan menyemak struktur 
organisasi keseluruhan agensi, Carta Fungsi, Deskripsi Tugas (Job Description - JD) dan isu-isu semasa 
yang dihadapi agensi.

Sesi runding cara ini dijalankan bagi memantapkan struktur organisasi selaras dengan dasar semasa 
pembangunan organisasi dalam memastikan UA dan HPU menjalankan fungsinya secara optimum di samping 
memberikan impak penyampaian perkhidmatan yang maksimum kepada organisasi dan pemegang taruh.

Sesi ini juga dijalankan untuk memenuhi keperluan sumber manusia yang disebabkan oleh pewujudan 
institusi baharu, fungsi baharu serta pertambahan program pengajian di UA.

Melalui sesi runding cara yang telah dijalankan, BPSM telah mengemukakan permohonan perjawatan 
sebanyak 2,192 jawatan baharu bagi UA dan HPU melalui surat bertarikh 2 September 2024 kepada Jabatan 
Perkhidmatan Awam (JPA).

Bengkel Pemurnian Draf Garis Panduan Pengisian Jawatan Terbuka di KPT di Zenith Hotel & Resort, Cameron Highlands pada 27=29 September 2024

Susulan itu, satu sesi perbincangan bagi melihat secara lanjut berhubung permohonan tersebut telah 
diadakan pada 2 Oktober 2024 bersama pihak Bahagian Perjawatan dan Organisasi (BPO), JPA.

Mesyuarat Jawatankuasa Kerja Perjawatan dan Organisasi (JKKPO) Bilangan 1 Tahun 2024 bertarikh  
16 Januari 2024 yang telah dipengerusikan oleh Timbalan Ketua Pengarah Perkhidmatan Awam 
(Pembangunan) telah mempertimbangkan dan bersetuju memperakukan sebanyak 2,142 pewujudan jawatan 
baharu dengan implikasi kewangan sejumlah RM179,984,000 bagi UA dan HPU.

Sesi perbincangan bagi mengkaji permohonan perjawatan UA dan HPU telah 
diadakan pada 2 Oktober 2024 antara BPSM, KPT dan BPO, JPA

Sesi Lawatan BPSM, KPT ke Pusat Kesihatan Prima UNIMAS pada 6 Jun 2024 
bersama wakil BPO JPA dan Pengarah Hospital Pengajar UNIMAS, YBrs. Prof Dr. 

Ehfa Bujang Safawi

Sesi Runding Cara Permohonan Perjawatan melalui ABM Tahun 2025 bagi 
Universiti Malaysia Sabah (UMS) pada 14 Februari 2024 di Kundasang, Sabah 

bersama Naib Canselor UMS, YBhg. Prof. Datuk Dr. Kasim Hj. Mansor

Sesi Runding Cara Permohonan Perjawatan melalui ABM Tahun 2025 bagi 
Universiti Sains Islam Malaysia (USIM) pada 24 Jun 2024 di Fakulti Pergigian, 
Kampus Pandan Indah, Kuala Lumpur bersama Dekan Fakulti Pergigian USIM, 

YBrs. Dr. Ainnuddin Yushar Yusof

Sesi Runding Cara Permohonan Perjawatan melalui ABM Tahun 2025 bagi 
Hospital Sultan Zainal Abidin (HoSZA) pada 30 Mei 2024 di Kuala Terengganu, 

Terengganu bersama Pengarah HoSZA, 
YBhg. Prof. Dato’ Dr. Ahmad Zubaidi A. Latif

Sesi Runding Cara Permohonan Perjawatan melalui ABM Tahun 2025 bagi 
Universiti Malaya (UM) pada 4 Jun 2024 di Bangunan Canselori, UM bersama 

Naib Canselor UM, YBhg. Prof Dato’ Seri Ir. Dr. Noor Azuan Abu Osman

3.10. 	 Bengkel Pengukuhan dan Penstrukturan Organisasi KPT Tahun 2024

BPSM telah menganjurkan Bengkel Pengukuhan dan Penstrukturan Organisasi KPT Tahun 2024 yang 
diadakan pada 23 - 25 Julai 2024 bertempat di Hotel Hatten, Melaka.

Objektif bengkel ini adalah bagi:

(i)	 Merancang pengukuhan jawatan KPT agar sesuai dengan fungsi dan peranan Bahagian yang 
terkini supaya selari dengan hasrat dan kehendak pemegang taruh Kementerian dan untuk 
memastikan pengoptimuman sumber manusia di KPT.

(ii)	 Merancang dan mewujudkan model struktur organisasi baharu KPT berdasarkan hala tuju yang 
ditetapkan oleh Pengurusan Tertinggi KPT.

(iii)	 Menyemak, menyelaras dan menambahbaik fungsi Bahagian-Bahagian bagi mengelakkan 
pertindihan proses kerja antara Bahagian-Bahagian di KPT dan juga di Jabatan Pendidikan 
Tinggi (JPT).

Hasil daripada bengkel ini para peserta telah membentangkan dan mengemukakan permohonan 
pengukuhan jawatan dan penstrukturan organisasi serta justifikasi keperluan permohonan pengukuhan 
jawatan dan organisasi. BPSM telah mendapat gambaran yang jelas berhubung keperluan setiap Bahagian 
untuk melaksanakan pengukuhan jawatan dan organisasi bagi memastikan dan menetapkan semula struktur 
organisasi KPT agar selari dengan hasrat dan kehendak pemegang taruh (stakeholders) Kementerian dan 
dasar semasa kerajaan.

Bengkel Pengukuhan dan Penstrukturan Organisasi KPT Tahun 2024 yang diadakan pada 23-25 Julai 2024 bertempat di Hotel Hatten, Melaka 
dan dihadiri oleh Wakil Bahagian/ Unit di KPT, Jabatan Pendidikan Tinggi (JPT), Jabatan Pendidikan Politeknik & Kolej Komuniti (JPPKK), Akademi 

Kepimpinan Pendidikan Tinggi (AKEPT) dan JPA

Perkara ini juga adalah selaras dengan dasar agensi pusat sebagaimana dinyatakan dalam Perkara 11.1 
Pekeliling Perbendaharaan Malaysia (P.B. 1.3/2013) bahawa penstrukturan semula organisasi hanya akan 
dipertimbangkan selepas lima (5) tahun Kementerian/ Agensi distruktur semula. Perancangan pengukuhan 
organisasi Bahagian/ Unit ini meliputi pelbagai aspek seperti pewujudan Bahagian baharu, pengukuhan 
jawatan (wujud baharu, mansuh, naik taraf dan pindah butiran) dan perubahan aliran pelaporan dan 
pengukuhan fungsi-fungsi di KPT.

Pihak Jabatan Perkhidmatan Awam (JPA) telah memberikan nasihat dan syor sebagai penyediaan kertas 
permohonan pengukuhan jawatan dan penstrukturan organisasi.

3.11.	 Pengukuhan Organisasi Pengurusan Ibu Pejabat (PIP) KPT Melalui Pengukuhan Jawatan dan Penstrukturan 
	 Organisasi

BPSM bertanggungjawab untuk mengendalikan pengurusan dan pembangunan sumber manusia sektor 
awam di samping membantu warga Kementerian/ Jabatan dan Agensi berhubung perkara-perkara berkaitan 
dengan urusan perkhidmatan pegawai. Tugas dan tanggungjawab ini sentiasa diselaraskan dari masa ke 
masa sejajar dengan perubahan dasar semasa kerajaan. Sebanyak 14 sesi runding cara pengukuhan jawatan 
dan penstrukturan organisasi telah diadakan oleh BPSM bersama dengan semua Bahagian/ Unit di PIP KPT 
bermula 5 Mac-18 April 2024. Setiap Bahagian/ Unit telah membentangkan keperluan pengukuhan jawatan 
dan cadangan penstrukturan melibatkan Bahagian/ Unit masing-masing kepada BPSM.

Sesi runding cara ini dijalankan bagi 
memantapkan struktur organisasi dan 
mengukuhkan perjawatan selaras dengan 
dasar semasa pembangunan organisasi dalam 
memastikan PIP KPT menjalankan fungsinya 
secara optimum di samping memberikan 
impak penyampaian perkhidmatan yang 
maksimum kepada organisasi dan pemegang 
taruh.

Sesi runding cara ini juga sebagai medium 
bagi BPSM menjalankan fungsi penasihatan 
berhubung pembangunan organisasi dan 
pengoptimuman sumber manusia dalam setiap Bahagian/ Unit bagi memastikan setiap fungsi tidak terjejas 
dengan mengoptimumkan sumber yang ada.

Hasil daripada bengkel ini setiap Bahagian telah membentangkan dan mengemukakan permohonan 
pengukuhan jawatan dan penstrukturan organisasi serta justifikasi keperluan permohonan pengukuhan 
jawatan dan organisasi.

Cadangan daripada setiap Bahagian/ Unit ini seterusnya diselaraskan dan dijadikan input dalam permohonan 
pengukuhan jawatan dan penstrukturan KPT secara keseluruhan dengan mengambil kira setiap justifikasi 
dan agar selaras dengan dasar semasa agensi pusat.

Sesi runding cara pengukuhan jawatan dan penstrukturan organisasi bersama 
dengan semua Bahagian/ Unit di KPT

3.12.	 Mesyuarat Pengukuhan Jawatan Timbalan Naib Canselor dan Empat (4) Jawatan Utama Universiti Awam

Mesyuarat ini telah dilaksanakan selama dua (2) hari pada 21-22 Mac 2024 dan diurus setiakan oleh Bahagian 
Governan IPTA, Jabatan Pendidikan Tinggi (BGA, JPT). Mesyuarat turut dihadiri oleh wakil-wakil daripada 
Jawatankuasa Pendaftar-Pendaftar Universiti Awam (JKPUA), Majlis Bendahari Universiti Awam (MBUA), 
Jawatankuasa Ketua Pustakawan Universiti Awam Malaysia dan Majlis Penasihat Undang-Undang Universiti 
Awam (MPUU). Mesyuarat telah dipengerusikan oleh Pengarah BGA, JPT dan turut dihadiri oleh Setiausaha 
Bahagian, BPSM, KPT.

Mesyuarat ini bertujuan untuk membincangkan dan meneliti keperluan bagi pengukuhan jawatan Timbalan 
Naib Canselor dan empat (4) jawatan utama (Pendaftar, Bendahari, Ketua Pustakawan dan Penasihat 
Undang-Undang) di UA sejajar dengan perkembangan semasa dalam sektor pendidikan tinggi negara.

Ianya juga bertujuan untuk mengumpulkan cadangan dan pandangan terhadap proses-proses yang terlibat 
bagi melaksanakan pengukuhan jawatan-jawatan tersebut serta menambahbaik kriteria dan wajaran 
penilaian pengukuhan jawatan utama UA.

Hasil daripada mesyuarat ini satu kertas Cadangan Pengukuhan Empat (4) Jawatan Utama UA telah 
disediakan dan dikemukakan untuk pertimbangan pihak JPA pada 8 Ogos 2024.

Mesyuarat Pengukuhan Jawatan Timbalan Naib Canselor dan Empat (4) Jawatan Utama UA pada 21 Mac 2024 di Hotel 
Dorsett, Putrajaya bersama Timbalan Ketua Pengarah Pendidikan Tinggi (Governan dan Pembangunan), JPT, 

YBrs. Encik Ahmad Rizal Adnan

Sesi Pembentangan oleh Ketua 
Penolong Setiausaha Kanan, BPSM, 
KPT, Puan Fara Waheedah Ahmad 

kepada Ahli Mesyuarat

Bahagian Akaun
1.	 Pengenalan 

Bahagian Akaun diwujudkan secara rasminya pada tahun 2009 dan berperanan sebagai Pejabat Perakaunan bagi 
Kementerian Pendidikan Tinggi (KPT) dengan keanggotaan seramai lima puluh (50) perjawatan yang diketuai oleh 
seorang Ketua Akauntan. 

Bahagian Akaun merangkumi empat (4) seksyen seperti berikut:

	(i) 	 Seksyen Perakaunan Kewangan;

	(ii) 	 Seksyen Perundingan dan Pelaporan Korporat;

	(iii) 	 Seksyen Pemantauan; dan

	(iv) 	 Seksyen Khidmat Pengurusan.

2.	 Objektif
	(i)	 Melaksanakan sistem pengurusan perakaunan dan kewangan dengan cekap serta berkesan;
	
	(ii)	 Menyediakan Penyata Kewangan Kementerian yang tepat dan boleh dipercayai kepada pemegang 
		 taruh;
	
	(iii)	 Memastikan transaksi kewangan diperakaunkan dengan tepat dan mematuhi piawaian perakaunan 	
		 serta peraturan kewangan yang berkuatkuasa;

	(iv) 	 Memberi khidmat nasihat yang berkualiti dan berkesan dalam perkhidmatan perakaunan dan 
		 kewangan selaras dengan amalan terbaik; dan

	(v)	 Menyediakan maklumat dan laporan pengurusan perakaunan bagi membantu Pengurusan Atasan 
		 dalam 	 pembuatan keputusan.

BAHAGIAN AKAUN

3.	 Laporan Penyediaan Penyata Kewangan Kerajaan Persekutuan
Bahagian Akaun adalah bertanggungjawab untuk menyediakan Penyata Kewangan Kementerian untuk 
dikemukakan kepada Pegawai Pengawal Kementerian pada setiap bulan. Penyata Kewangan Akruan 
(Pra-Peralihan) KPT seperti pada 31 Disember 2024 telah ditandatangani oleh Pegawai Pengawal pada  
24 Mac 2025 dan dikemukakan kepada Jabatan Akauntan Negara Malaysia (JANM) pada 28 Mac 2025. Penyata 
kewangan tersebut disediakan mengikut Piawaian Perakaunan Sektor Awam Malaysia (MPSAS).

	 3.1.	 Penyata Kedudukan Kewangan

Secara keseluruhan kedudukan kewangan 
KPT seperti pada 31 Disember 2024 adalah 
seperti Carta berikut:

	

RM11.38 bilion

RM0.65 bilion
Ekuiti -3%

RM10.74 bilion
Aset 47%

Liabiliti 50%

BAHAGIAN AKAUN

	 3.2.	 Aset

Aset terbahagi kepada Aset Semasa dan 
Aset Bukan Semasa. 98% daripada jumlah 
Aset ialah Aset Bukan Semasa manakala 2% 
ialah Aset Semasa. Secara keseluruhan nilai 
bersih Aset pada 31 Disember 2024 menurun 
sebanyak 33% berbanding tahun 2023 
disebabkan oleh pelarasan nilai saksama 
aset tanah dan bangunan di Indonesia.

	 3.3. 	 Liabiliti

Liabiliti terbahagi kepada Liabiliti Semasa dan 
Liabiliti Bukan Semasa. 92% daripada jumlah 
Liabiliti ialah Liabiliti Bukan Semasa manakala 
8% ialah Liabiliti Semasa. Secara keseluruhan 
nilai bersih Liabiliti pada 31 Disember 2024 
menurun sebanyak 7% berbanding tahun 
2023 disebabkan penurunan baki nilai Liabiliti 
Badan Berkanun sebanyak RM777.36 juta.

	 3.4. 	 Nilai Bersih

Pada 31 Disember 2024, baki Nilai Bersih 
KPT adalah berbaki debit sebanyak 
RM645.49 juta. Sebahagian besar jumlah 
ini disumbangkan oleh transaksi-transaksi 
yang melibatkan Dana Amanah Kerajaan iaitu 
RM869.58 bilion seperti proses pengkelasan 
akaun, pelupusan aset yang melangkau tahun 
dan hapus kira aset bukan semasa.

31 DISEMBER 2024
RM645,494,794 RM3,537,657, 624

31 DISEMBER 2023

117.22%

RM15.83b

RM10.50b

Aset Semasa

Aset Bukan semasa

31-Dis-24 31-Dis-23

RM0.16bRM0.23b

RM11.31b

RM10.45b

RM0.93b

31-Dis-24
31-Dis-23

RM0.09b

Liabiliti Semasa

Liabiliti Bukan semasa

4.	 Penyata Prestasi Kewangan
	 4.1.	 Hasil

	 4.2.	 Prestasi Hasil Mengikut Jenis Kategori

Penyumbang terbesar kepada hasil Kementerian setiap tahun adalah Bayaran Ajaran Politeknik (Perkhidmatan 
dan Bayaran Perkhidmatan) iaitu sebanyak RM26.90 juta dan Sewa Asrama (Sewaan) sebanyak RM19.13 juta 
yang mewakili 58% hasil KPT pada tahun 2024.

	
	
	
	
	
	
	
	
	
	
	
	
	
	
	 4.3. 	 Prestasi Hasil Mengikut Kumpulan PTJ

Prestasi hasil di Kementerian pada tahun 
2024 menunjukkan JPPKK merupakan 
penyumbang terbesar kepada hasil 
kementerian selari dengan prestasi hasil 
tertinggi berdasarkan kategori iaitu Hasil 
Bayaran Ajaran Politeknik dan Sewa Asrama.

	 4.4.	 Perbelanjaan

		  4.4.1.	 Prestasi Perbelanjaan Mengikut Jenis Kategori

KPT telah membelanjakan RM15.32 bilion pada tahun 2024. Pemberian dan Kenaan Bayaran Tetap 
merupakan perbelanjaan tertinggi di KPT iaitu sebanyak RM11.92 bilion (83.74%) diikuti dengan 
perbelanjaan Gaji, Upahan dan Manfaat Pekerja sebanyak RM1.22 bilion (8.38%) dan Perkhidmatan 
dan Bekalan sebanyak RM0.59 bilion (4.15%).

		  4.4.2.	 Prestasi Perbelanjaan Mengikut Program/ Aktiviti

	 4.5.	 Lebihan dan Kurangan

Jumlah bersih pindahan wang dari 
Perbendaharan ke KPT bagi menampung 
kekurangan hasil adalah sebanyak  
RM16.01 bilion. Pada tahun 2024, Kementerian 
mencatatkan lebihan pendapatan berbanding 
perbelanjaan selepas pindahan dana dan 
pindahan aset berjumlah RM775.97 juta.

BAHAGIAN AKAUN

5.	 Laporan Prestasi Bil Kementerian dan Badan Berkanun
	 5.1.	 Prestasi Bil Kementerian

Sebanyak 104,334 bil berjumlah RM14.83 bilion telah diproses oleh PTJ KPT pada tahun 2024. Prestasi 
pembayaran bil dalam tempoh 14 hari di KPT adalah 99.99 peratus (104,330 bil) dengan jumlah RM14.82 
bilion melibatkan 139 PTJ. Prestasi keseluruhan 99.99 peratus pada 2024 bukan sahaja memenuhi keperluan 
Arahan Perbendaharaan 103(a) untuk penyelesaian bil dalam tempoh 14 hari tetapi juga Petunjuk Prestasi 
Utama (KPI) Ketua Setiausaha Negara (KSN) serta KPI KPT. 

	 5.2.	 Prestasi Bil Badan Berkanun dan Agensi

Sebanyak 909,977 bil berjumlah RM10.32 bilion telah diproses oleh badan berkanun dan agensi di KPT 
dengan prestasi pembayaran bil dalam tempoh 14 hari di KPT adalah 100.00%. 

6.	 Program Utama Tahun 2024
	 6.1. 	 Persidangan Pegawai Perakaunan (Skim W) KPT

Persidangan Pegawai Perakaunan (Skim W) KPT telah dilaksanakan di KSL Esplanade Hotel, Klang, Selangor 
pada 22-24 Oktober 2024 adalah satu platform pertemuan antara Ketua Akauntan dengan semua warga 
pegawai perakaunan di Kementerian bagi membincangkan isu-isu operasi perakaunan dan kewangan 
serta bagi mendapatkan usul berkaitan isu berbangkit untuk dikemukakan kepada pihak pengurusan KPT 
atau Jabatan Akauntan Negara Malaysia (JANM), jika berkaitan. Tema persidangan adalah “Pemerkasaan 
Modal Insan Ke Arah Kelestarian Kewangan dan Perakaunan”. Melalui persidangan ini juga, penyampaian 
perkembangan semasa dan penerapan peranan baharu pegawai perakaunan selaras dengan perubahan 
landskap perakaunan sektor awam dapat dilaksanakan.

Objektif utama program ini diadakan adalah bagi membincangkan isu-isu operasi perakaunan dan kewangan, 
mendapatkan usul berkaitan isu berbangkit, memberi pendedahan perkembangan semasa berkaitan dengan 
perakaunan dan kewangan serta pengurusan perjawatan perakaunan di PTJ selaras dengan landskap 
baharu perakaunan Kerajaan.

Selain itu, ianya adalah bagi memupuk kerjasama erat di antara warga Bahagian Akaun dengan pegawai 
perakaunan di PTJ melalui perkongsian ilmu dan perundingan.

BAHAGIAN AKAUN

6.2.	 Mesyuarat Standard Accounting System for Government Agencies (SAGA)

		 (i)	 Tarikh Mesyuarat:
			  Bilangan 1 Tahun 2024: 19 Jun 2024
			  Bilangan 2 Tahun 2024: 7 November 2024

		 (ii)	 Tempat : Bilik Mesyuarat Ibnu Sina, Aras 17, KPT dan Dalam Talian (Microsoft Teams)

		 (iii)	 Pengerusi : YBhg. Datuk Mohamad Azhan bin Md Amir, Timbalan Ketua Setiausaha 		
			  (Pengurusan dan Pembangunan)

Mesyuarat SAGA, KPT diadakan adalah berdasarkan keperluan yang digariskan di Pekeliling Kemajuan 
Pentadbiran Awam (PKPA) Bilangan 1 Tahun 2011. Berdasarkan pekeliling tersebut, kerajaan telah bersetuju 
supaya sistem aplikasi perakaunan dan kewangan yang menepati piawaian yang ditetapkan, digunakan oleh 
agensi kerajaan. Kementerian bertanggungjawab memastikan sistem aplikasi perakaunan dan kewangan 
yang dibangunkan oleh agensi di bawahnya memenuhi Kriteria Pematuhan SAGA bagi memperoleh 
pengiktirafan Pematuhan SAGA daripada JANM.

Bagi memenuhi tanggungjawab tersebut, Jawatankuasa Pemantau SAGA ditubuhkan di peringkat 
Kementerian. KPT mempunyai 21 agensi yang perlu mendapatkan persijilan SAGA. Sebanyak 19 agensi telah 

Perasmian persidangan oleh Timbalan Ketua Setiausaha 
(Pengurusan dan Pembangunan) KPT, YBhg. Datuk Mohamad Azhan Md Amir

Sesi dialog bersama Ketua Akauntan dan Pegawai Perakaunan di PTJ KPT

Para peserta persidangan bergambar bersama Timbalan Ketua Setiausaha 
(Pengurusan dan Pembangunan) KPT

mendapat sijil pematuhan SAGA. Dua (2) agensi masih belum menerima persijilan iaitu Universiti Malaysia 
Perlis (UniMAP) serta Universiti Sains Malaysia (USM) yang perlu mendapatkan persijilan semula kerana 
menukar sistem aplikasi perakaunan dan kewangan yang baharu.

Mesyuarat Jawatankuasa Pemantau SAGA Bil. 1 dan 2 yang diadakan pada tahun 2024 telah membincangkan 
berkaitan status pembangunan dan pelaksanaan sistem aplikasi perakaunan dan kewangan universiti awam 
yang masih belum mendapat persijilan pematuhan SAGA. Jawatankuasa juga perlu memastikan kesemua 
agensi di bawah KPT mendapat persijilan SAGA mengikut sasaran yang telah ditetapkan. Setiap agensi perlu 
memberi justifikasi sekiranya sasaran yang dibuat tidak dapat dicapai.

	 6.3. 	 Mesyuarat Jawatankuasa Pelaksanaan Perakaunan Akruan (JPPAK), Kementerian Pendidikan Tinggi 
		  (KPT)

Mesyuarat Jawatankuasa Pelaksanaan Perakaunan Akruan (JPPAK), KPT diadakan adalah berdasarkan 
keperluan yang digariskan di Pekeliling Perbendaharaan PS 1.2. Berdasarkan pekeliling tersebut, 
Jawatankuasa Pelaksanaan Perakaunan Akruan Kementerian hendaklah ditubuhkan bagi memastikan 
pelaksanaan perakaunan akruan yang berkesan dan mampan di peringkat Kementerian.

Skop perbincangan adalah merangkumi:

		 (i)	 Memantau dan memastikan pelaksanaan perakaunan akruan di Kementerian;

		 (ii)	 Melapor status kemajuan pelaksanaan perakaunan akruan setiap suku tahun kepada 
			  Jawatankuasa Pemandu Perakaunan Akruan Jabatan Akauntan Negara Malaysia; dan

Perkara Tarikh Mesyuarat Tempat Pengerusi

Bilangan 1 Tahun 2024 19 Januari 2024 Bilik Mesyuarat Ibnu Sina, 
Aras 17, KPT

YBhg. Datuk Mohamad 
Azhan Md Amir, Timbalan 
Ketua Setiausaha 
(Pengurusan dan 
Pembangunan)

Bilangan 2 Tahun 2024 26 Jun 2024 Bilik Mesyuarat Ibnu Sina, 
Aras 17, KPT

YBhg. Datuk Dr. Anesee 
Ibrahim, Ketua Setiausaha 
KPT

Bilangan 3 Tahun 2024 12 Disember 2024 Bilik Mesyuarat Ibnu 
Al Baitar 1, Aras 13, KPT

YBhg. Datuk Mohamad 
Azhan Md Amir, Timbalan 
Ketua Setiausaha 
(Pengurusan dan 
Pembangunan)

		 (iii)	 Memastikan peruntukan kewangan, sumber manusia dan keperluan infrastruktur ICT 
			  mencukupi untuk pelaksanaan perakaunan akruan.

Mesyuarat JPPAK ini diadakan bagi membincangkan berkaitan isu data migrasi baki awal aset dan Akaun 
Belum Terima (ABT) yang melibatkan semua PTJ di Bahagian/ Jabatan/ Agensi di bawah KPT.

	 6.4. 	 Naziran Khas Semakan ke Atas Data Aset Tak Alih Tanah dan Aset Tak Alih Bangunan Di Pusat  
		  Tanggungjawab (PTJ)

Selaras dengan arahan Akauntan Negara Malaysia (ANM) di dalam Mesyuarat Jawatankuasa Pemandu 
Perakaunan Akruan Bil. 4 Tahun 2023 pada 13 Disember 2023, semakan ke atas Aset Tanah dan Bangunan 
telah dilaksanakan pada tahun 2024.

Pelaksanaan Naziran Khas untuk semakan ke atas Aset Tanah dan Aset Bangunan di Pusat Tanggungjawab 
(PTJ) adalah secara one-off bagi tahun 2024.

Objektif Pelaksanaan Naziran Khas Semakan Data Aset Tanah dan Aset Bangunan adalah seperti berikut:

		 (i)	 Memastikan nilai Aset Tanah dan Aset Bangunan telah diperakaunkan dengan amaun yang 
			  tepat dan disokong dengan dokumen sokongan yang lengkap;

		 (ii)	 Memastikan Aset Tanah dan Aset Bangunan diperakaunkan dengan tepat berdasarkan polisi 
			  dan piawaian yang ditetapkan merangkumi Kod Akaun, usia guna dan tarikh dipermodalkan;

		 (iii)	 Memastikan keberadaan fizikal dan pemilikan Aset Tanah dan Aset Bangunan dapat  
			  dibuktikan dengan dokumen sokongan yang lengkap dan sempurna; dan

		 (iv)	 Memastikan kondisi fizikal Aset Tanah dan Aset Bangunan masih mempunyai manfaat 
			  ekonomi dan potensi perkhidmatan.

Laporan Naziran bagi Aset Tak Alih dan Bangunan telah disediakan dan penemuan naziran telah di bentangkan 
di Mesyuarat Jawatankuasa Pengurusan Kewangan dan Akaun KPT.

BAHAGIAN AKAUN

Politeknik Banting (18-19 Mac 2024) Politeknik Tawau (6 Mei 2024) 

BAHAGIAN AKAUN

Akademi Pengajian Islam UM (25-26 Jun 2024) Kolej Komuniti Lahad Datu (7-8 Mei 2024)

Politeknik Ungku Omar (31 Julai-1 Ogos 2024) Politeknik Ibrahim Sultan (2-3 September 2024) Politeknik Sultan Mizan Zainal Abidin 
(23-24 September 2024)

Kolej Komuniti Bagan Serai (30 Julai 2024)  

Kolej Komuniti Tawau (6-7 Mei 2024)

1.	 Pengenalan
Bahagian Kewangan, Kementerian Pendidikan Tinggi (KPT) menjalankan dua (2) fungsi utama iaitu pengurusan 
kewangan dan perolehan. Tanggungjawab Bahagian Kewangan adalah memastikan pengurusan kewangan dan 
perolehan dilaksanakan dengan efisien dan teratur serta patuh kepada tatacara kewangan, peraturan dan pekeliling 
semasa yang berkuatkuasa. Bahagian Kewangan juga berperanan dalam merancang, memantau, mengawal 
dan memperakaunkan perbelanjaan mengurus bagi Jabatan/ Bahagian/ Agensi di bawah Kementerian dengan 
mewujudkan satu sistem pengurusan kewangan yang cekap dan berkesan. Kekuatan perjawatan di Bahagian 
Kewangan adalah seramai 66 perjawatan dengan diketuai oleh Setiausaha Bahagian.

Bahagian Kewangan merangkumi enam (6) seksyen yang melaksanakan urusan berkaitan kewangan dan perolehan 
seperti berikut:

	 (i)	 Seksyen Pentadbiran dan Keurusetiaan;

	 (ii)	 Seksyen Pengurusan Geran Badan Berkanun;
	
	 (iii)	 Seksyen Belanjawan;

	 (iv)	 Seksyen Kewangan dan Hasil;

	 (v)	 Seksyen Pengurusan Akaun; dan

	 (vi)	 Seksyen Perolehan.

2.	 Fungsi dan Peranan
(i)	 Merancang keperluan perbelanjaan mengurus KPT;

(ii)	 Mengurus dan menyalurkan peruntukan kepada program dan aktiviti;

(iii)	 Mengawal dan menilai prestasi perbelanjaan KPT;

(iv)	 Pengurusan perakaunan bayaran, terimaan, amanah, aset dan pelaporan penyata kewangan  
		 Kementerian;

(v)	 Menyelaras Geran Mengurus Universiti Awam (UA), Hospital Pengajar (HPU) dan Badan Berkanun  
		 Persekutuan (BB);

Bahagian Kewangan

(vi)	 Tadbir urus dan pemantauan pengurusan kewangan Bahagian dan pakej/ kemudahan/ pembiayaan 
		 KPT;

(vii)	 Memastikan tadbir urus berkesan terhadap Akaun Belum Terima (ABT) KPT;

(viii)	 Menguruskan perolehan Kementerian yang terdiri daripada Sebutharga, Tender dan Rundingan 
		 Terus; dan

(ix) 	 Khidmat nasihat pengurusan kewangan dan perolehan.

3.	 Laporan Prestasi Perbelanjaan Peruntukan Mengurus B.64 Tahun 2024  
	 di Bawah KPT

Pada tahun 2024, peruntukan asal bagi Belanja Mengurus, B.64 KPT adalah sebanyak RM12,212,788,400.00. 
Kementerian Kewangan telah meluluskan peruntukan tambahan melalui Surat Kebenaran Belanja Melebihi 
Peruntukan (SKB) dengan jumlah keseluruhan sebanyak RM418 juta untuk menampung pengoperasian universiti 
awam dan hospital pengajar pada hujung Disember 2024 menjadikan peruntukan dipinda KPT adalah sebanyak 
RM12,630,788,400.00.

Secara keseluruhan, prestasi perbelanjaan KPT adalah berjumlah RM12,693,956,085.16 atau 100.50%. Perincian 
Prestasi Perbelanjaan Mengurus KPT mengikut Objek Am (OA) bagi tahun 2024 adalah seperti berikut:

OBJEK AM
PERUNTUKAN 

DIPINDA 
(RM)

PERBELANJAAN 
(RM)

PERATUS 
PERBELANJAAN 

(%)

OA10000 1,273,809,700.00 1,326,401,797.84 104.13%

OA20000 510,567,365.00 521,245,140.31 102.09%

OA30000 36,915,800.00 36,818,819.68 99.74%

OA40000 10,806,578,335.00 10,806,573,202.59 100.00%

OA50000 2,917,200.00 2,917,124.74 100.00%

JUMLAH 12,630,788,400.00 12,693,956,085.16 100.50%

Prestasi Perbelanjaan Mengurus KPT mengikut Objek Am tahun 2024

Walau bagaimanapun, pada 13 Februari 2025, KPT telah melaksanakan pelarasan belanja berbaki negatif di peringkat 
Waran Am seperti mana yang telah diarahkan oleh Kementerian Kewangan. Perincian Prestasi Perbelanjaan 
Mengurus Kementerian Pendidikan Tinggi selepas pelarasan mengikut Objek Am (OA) bagi tahun 2024 adalah 
seperti berikut:

4.	 Program Utama Tahun 2024
	 4.1. 	 Majlis Dialog Belanjawan 2025 Kementerian Pendidikan Tinggi

Majlis Dialog Belanjawan 2025 KPT telah diadakan pada 12 Ogos 2024 yang dipengerusikan oleh Menteri 
Pendidikan Tinggi, YB Dato’ Seri Diraja Dr. Zambry Abd Kadir. Majlis ini bertujuan untuk mengumpul perspektif 
yang pelbagai daripada pemegang taruh yang terdiri daripada wakil Kementerian, Jabatan, Agensi dan 
Majlis Perundingan Pelajar Kebangsaan bagi permohonan Belanjawan 2025. Dalam konteks KPT, strategi 
yang dirangka seiring dengan Belanjawan 2025 akan memberi tumpuan kepada lima (5) fokus utama iaitu:

(i)	 Penyediaan Bakat Terbaik Negara;

(ii)	 Pengukuhan Ekosistem Penyelidikan dan Inovasi;

(iii)	 Pelaksanaan Pendekatan Baharu Program Pemindahan dan Perkongsian Ilmu;

(iv)	 Pengantarabangsaan Pendidikan Tinggi; dan

(v)	 Pemantapan Ekosistem Pemboleh Daya.

OBJEK AM
PERUNTUKAN 

DIPINDA 
(RM)

PERBELANJAAN 
(RM)

PERATUS 
PERBELANJAAN 

(%)

OA10000 1,273,809,700.00 1,273,809,610.57 100.00%

OA20000 510,669,065.00 510,668,707.28 100.00%

OA30000 36,818,900.00 36,818,819.68 100.00%

OA40000 10,806,573,535.00 10,806,573,202.59 100.00%

OA50000 2,917,200.00 2,917,200.00 100.00%

JUMLAH 11,700,000,000.00 11,699,999,251.51 100.00%

Prestasi Perbelanjaan Mengurus KPT selepas pelarasan mengikut Objek Am tahun 2024

Dalam sesi dialog tersebut, sebanyak 49 cadangan baharu Belanjawan 2025 berkaitan pendidikan tinggi 
telah diterima daripada pemegang taruh meliputi isu-isu berkaitan pendigitalan pendidikan tinggi, biasiswa, 
pemerkasaan institusi, penyelenggaraan bangunan dan aset, kebolehpasaran graduan serta kemudahan 
fasiliti untuk golongan inklusif. Cadangan yang diterima tersebut telah diperhalusi dan dikemukakan untuk 
pertimbangan Kementerian Kewangan.

Majlis Dialog Belanjawan 2025 Kementerian Pendidikan Tinggi

Rentetan itu, Kementerian Kewangan pada 10 Disember 2024 telah meluluskan peruntukan sebanyak 
RM636.6 juta kepada KPT bagi pelaksanaan Inisiatif Belanjawan 2025 seperti berikut:

BIL LULUS MOF 2025

PERUNTUKAN 
SEDIA ADA 

(B/P.64) 
(RM)

KEMENTERIAN 
KEWANGAN 

(B.11/P.10) 
(RM)

JUMLAH 
(RM)

1
Mobile Clinic Screening : Perkhidmatan klinik 

bergerak oleh Hospital Pengajar Universiti 
(HPU)

- 13 juta
(B.11) 13 juta

2
Inisiatif Penggantian, Naik Taraf dan 

Pemulihan Infrastruktur dan Peralatan Usang 
IPTA (termasuk Industri@Universiti)

301.6 juta 200 juta
(B.11) 501.60 juta

3
Peruntukan kepada UiTM bagi melahirkan 
lebih ramai jurutera E&E Bumiputera dalam 

bidang semikonduktor
- 20 juta

(B.11) 20 juta

4 AI Enhancement - Peluasan kepada Universiti 
Penyelidikan (UM,UPM,UKM dan USM) - 50 juta

(B.11) 50 juta

5 IPT@Komuniti-TVET Tahfiz di Kolej Komuniti - 5 juta
(B.11) 5 juta

6 IPT@Komuniti- Program Pemulihan Dalam 
Komuniti (PPDK) untuk OKU - 10 juta

(B.11) 10 juta

7 IPT@Komuniti- Program Komuniti@
UniMADANI - 12 juta

(B.11) 12 juta

8 Membangunkan dan menaik taraf kemudahan 
fasiliti di IPTA yang lebih mesra OKU - 20 juta

(P.10) 20 juta

9
Usaha sama UIAM dan INCEIF - kefahaman 

serta pemakaian nilai-nilai universal ekonomi 
Islam

- 5 juta
(B.11) 5 juta

JUMLAH KESELURUHAN (RM) 301.6 juta 335 juta 636.60 juta

Peruntukan yang diluluskan kepada KPT bagi pelaksanaan Inisiatif Belanjawan 2025

BAHAGIAN KEWANGAN

	 4.2.	 Pelaksanaan Mesyuarat Jawatankuasa Pengurusan Kewangan dan Akaun (JPKA) Peringkat  
		  Kementerian, Universiti Awam (UA), Hospital Pengajar Universiti (HPU) dan Badan Berkanun (BB) 
		  Kementerian Pendidikan Tinggi

Seksyen Pentadbiran dan Keurusetiaan merupakan urus setia bagi Mesyuarat Jawatankuasa Kewangan dan 
Akaun (JKPA) peringkat Kementerian. Manakala Seksyen Pengurusan Geran Badan Berkanun merupakan 
urus setia Mesyuarat JKPA untuk semua Badan Berkanun Persekutuan (BBP) di bawah KPT termasuk 
Universiti Awam (UA), Hospital Pengajar Universiti (HPU) dan Agensi Kelayakan Malaysia (MQA).

Mesyuarat JKPA ini merupakan satu platform bagi Kementerian untuk memantau dan melihat prestasi belanja 
mengurus di peringkat Kementerian dan UA/ HPU/ BB/ MQA.

Pada tahun 2024, sebanyak empat (4) mesyuarat telah diadakan pada setiap suku tahun bagi peringkat 
Kementerian dan UA/ HPU/ BB/ MQA seperti perincian berikut:

Bilangan Mesyuarat Kementerian UA/HPU/BB/MQA

Mesyuarat JPKA 
Bilangan 4 Tahun 2023 20 Februari 2024 27 Februari 2024

Mesyuarat JPKA 
Bilangan 1 Tahun 2024 29 April 2024 3 Mei 2024

Mesyuarat JPKA 
Bilangan 2 Tahun 2024 2 Ogos 2024 30 Julai 2024

Mesyuarat JPKA 
Bilangan 3 Tahun 2024 23 Oktober 2024 24 Oktober 2024

Mesyuarat JKPA Tahun 2024 Peringkat Kementerian dan UA/ HPU/ BB/ MQA

JPKA Sukuan Keempat Tahun 2023 pada 27 Februari 2024

BAHAGIAN KEWANGAN

	 4.3.	 Pelaksanaan Mesyuarat Pemeriksaan Anggaran Perbelanjaan Mengurus (ABM) Tahun 2025 Peringkat 	
		  Bahagian dan Jabatan, Universiti Awam (UA), Hospital Pengajar Universiti (HPU) dan Agensi Kelayakan 	
		  Malaysia (MQA)

Seksyen Belanjawan dan Seksyen Pengurusan Geran Badan Berkanun, Bahagian Kewangan masing-masing 
merupakan urus setia bagi Mesyuarat Pemeriksaan Anggaran Perbelanjaan Mengurus (ABM) Tahun 2025 
bagi Bahagian dan Jabatan serta Universiti Awam (UA), Hospital Pengajar Universiti (HPU) dan Agensi 
Kelayakan Malaysia (MQA).

Mesyuarat ini diadakan untuk menyediakan cadangan anggaran perbelanjaan mengurus Bahagian dan 
Jabatan serta UA, HPU dan MQA di bawah KPT bagi tahun 2025.

BAHAGIAN KEWANGAN

JPKA Sukuan Kedua Tahun 2024 pada 30 Julai 2024

JPKA Sukuan Pertama Tahun 2024 pada 3 Mei 2024

 JPKA Sukuan Ketiga Tahun 2024 pada 24 Oktober 2024 

Kesemua Bahagian dan Jabatan serta UA, HPU dan MQA masing-masing telah membentangkan keperluan 
anggaran perbelanjaan mengurus (ABM) bagi tahun 2025 masing-masing pada 24-28 Jun 2024 dan 18-21 
Jun 2024. Pemeriksaan ABM ini telah diadakan bersama Budget Review Officer (BRO) KPT dari Pejabat 
Belanjawan Negara (NBO), Kementerian Kewangan (MOF), pegawai Jabatan Perkhidmatan Awam (JPA), 
pegawai Bahagian Pengurusan Sumber Manusia (BPSM), KPT dan pegawai Bahagian Governan IPTA (BGA), 
Jabatan Pendidikan Tinggi (JPT) di Bilik Mesyuarat Aras 12, KPT.

	 4.4.	 Formula Pendanaan Baharu (New Funding Formula - NFF) Universiti Awam

Konsep Formula Pendanaan Baharu (NFF) telah diperkenalkan dalam Pelan Pembangunan Pendidikan 
Malaysia 2015–2025 (Pendidikan Tinggi) [PPPM 2015–2025 (PT)]. Ia bertujuan untuk menggantikan kaedah 
penyaluran bajet secara pukal (block grant) dengan pendekatan yang lebih dinamik dan berkesan.

Cadangan pelaksanaan NFF adalah selaras dengan dasar semasa kewangan Kerajaan yang memberi 
tumpuan kepada pengurusan kos yang cekap dan berkesan serta pencapaian prestasi dan keberhasilan 
dalam perbelanjaan.

Sesi libat urus dan bengkel bersama semua UA telah diadakan beberapa kali sejak 14 Ogos 2023. Yang 
terkini, Bahagian ini telah menganjurkan sesi bengkel bersama semua UA yang terlibat di Universiti Putra 
Malaysia (UPM) pada 18 dan 19 Disember 2024 dengan dihadiri oleh 100 orang peserta daripada pegawai 
Kementerian Pendidikan Tinggi (KPT), Kementerian Kewangan (MOF), pejabat Bendahari dan pejabat 
Strategik di UA.

Semasa sesi bengkel tersebut, beberapa sesi pembentangan telah disampaikan oleh wakil Institut 
Penyelidikan Perakaunan (ARI) yang diketuai oleh YBhg.Prof. Dr. Norhayati Mohamed dan wakil Bahagian 
Governan IPTA iaitu Encik Muhammad Harzi Shah Pahruddin@Shukri. Sesi pembentangan tersebut adalah 
tertumpu kepada perkara seperti berikut:

Mesyuarat Anggaran Belanjawan Mengurus Tahun 2025 di Universiti Malaysia Sabah (UMS) pada 12-13 Jun 2024

BAHAGIAN KEWANGAN

(i)	 Pengiraan Cost Per Student (CPS) dengan mengikut kluster;

(ii)	 Penetapan Key Performance Indicator (KPI); dan

(iii)	 Simulasi Pendanaan berdasarkan Prestasi.

	 4.5.	 Pelaksanaan Mesyuarat Pemantauan Akaun Belum Terima (ABT) Kementerian Pendidikan Tinggi

(i)	 Bahagian Kewangan merupakan urus setia bagi Mesyuarat Pemantauan Akaun Belum Terima 
		  (ABT) peringkat Kementerian.

(ii)	 Mesyuarat ini merupakan satu platform bagi Kementerian untuk memantau dan melihat 	
		  prestasi kutipan ABT di peringkat Kementerian; dan

(iii)	 Pelaksanaannya pada setiap suku tahun iaitu sebanyak empat (4) kali setahun seperti 	
		  berikut:

Bilangan Mesyuarat Tarikh

Mesyuarat Pemantauan ABT 
Sukuan Pertama Tahun 2024 8 Februari 2024

Mesyuarat Pemantauan ABT 
Sukuan Kedua Tahun 2024 2 Mei 2024

Mesyuarat Pemantauan ABT 
Sukuan Ketiga Tahun 2024 12 Ogos 2024

Mesyuarat Pemantauan ABT 
Sukuan Keempat Tahun 2024 28 Oktober 2024

Mesyuarat ABT KPT Tahun 2024 Mesyuarat Pemantauan Akaun Belum Terima KPT

Bengkel NFF Fasa III di Universiti Putra Malaysia (UPM) pada 18-19 Disember 2024

BAHAGIAN KEWANGAN

	 4.6.	 Pelaksanaan Bengkel Pemantapan Pengurusan Akaun Amanah Kepada Pusat Tanggungjawab di Bawah 
		  Kementerian Pendidikan Tinggi

Bahagian Kewangan telah melaksanakan Bengkel Pemantapan Pengurusan Akaun Amanah kepada Pusat 
Tanggungjawab di bawah KPT pada tahun 2024 secara berfokus di enam (6) zon terlibat seperti berikut:

Objektif utama bengkel ini diadakan adalah bagi memastikan pengurusan Akaun Amanah di setiap PTJ lebih 
teratur dan mengikut peraturan kewangan yang sedang berkuat kuasa.

Bengkel ini juga bertujuan untuk memupuk sikap proaktif di kalangan pegawai yang mengendalikan Akaun  
Amanah di PTJ bagi menangani isu-isu pengurusan Akaun Amanah dengan lebih cekap dan berkesan.

Bengkel ini merupakan satu platform bagi Bahagian Kewangan untuk menjelaskan mengenai isu-isu berkaitan 
Akaun Amanah dan langkah-langkah penyelesaian terhadap isu-isu tersebut.

Selain itu, bengkel ini juga bertujuan untuk meningkatkan kesedaran bahawa isu-isu Akaun Amanah yang 
perlu diberi perhatian serius untuk diselesaikan.

Secara keseluruhan, bengkel ini mendapat maklum balas yang positif daripada para peserta dan diharapkan 
bengkel seperti ini akan dianjurkan lagi oleh pihak KPT di masa hadapan. Bengkel ini diharap akan menjadi 
satu medium yang berkesan untuk meningkatkan pengetahuan dan kemahiran khususnya kepada pegawai-
pegawai yang terlibat secara langsung dalam pengurusan Akaun Amanah di PTJ masing-masing.

Bil. Zon Lokasi Tarikh

1 Zon Sabah Politeknik Kota Kinabalu, Sabah 27 Februari 2024

2 Zon Timur Politeknik Kota Bharu, Kelantan 27 Mei 2024

3 Zon Tengah Bilik Latihan Aras 1, KPT 13 Jun 2024

4 Zon Sarawak Politeknik Kuching, Sarawak 24 Jun 2024

5 Zon Selatan Politeknik Ibrahim Sultan, Johor 11 Julai 2024

6 Zon Utara Politeknik Sultan Abdul Halim Muadzam Shah, Jitra 26 Ogos 2024

BAHAGIAN KEWANGAN

Pelaksanaan Bengkel Pemantapan Pengurusan Akaun Amanah kepada Pusat Tanggungjawab di KPT Tahun 2024

	 4.7.	 Pelaksanaan Program Pemantauan Akaun Belum Terima (ABT) di Pusat Tanggungjawab (PTJ)  
		  Kementerian Pendidikan Tinggi

Program pemantauan ini merupakan platform bagi Bahagian Kewangan untuk menyemak dan memberi 
khidmat nasihat kepada PTJ mengenai kaedah pengurusan dan pelaporan ABT yang betul dan bersistematik.

Objektif utama program ini adalah untuk verifikasi pelaporan ABT yang dikemukakan oleh PTJ setiap bulan 
supaya mematuhi peraturan kewangan yang berkuat kuasa dan melaporkan ABT dengan tepat.

Bahagian Kewangan telah melaksanakan Program Pemantauan ABT di 11 PTJ terpilih pada tahun 2024 
seperti berikut:

Bil. Pusat Tanggungjawab (PTj) Tarikh

1 Kolej Komuniti Selayang, Selangor 20 Februari 2024

2 Kolej Komuniti Tawau, Sabah 28 Februari 2024

3 Politeknik Tawau, Sabah 29 Februari 2024

4 Seksyen Projek Khas, Hab Pendidikan Khas Tinggi Pagoh, Johor 15 - 16 Mei 2024

5 Politeknik Kota Bharu, Kelantan 28 – 29 Mei 2024

6 Kolej Komuniti Kok Lanas, Kelantan 30 Mei 2024

7 Kolej Komuniti Santubong, Sarawak 25 Jun 2024

8 Kolej Komuniti Mas Gading, Sarawak 26 Jun 2024

9 Politeknik Sultan Abdul Halim Muadzam Shah, Kedah 27 – 28 Ogos 2024

10 Politeknik Tuanku Syed Sirajuddin, Perlis 29 Ogos 2024

11 Politeknik Ungku Omar, Ipoh, Perak 30 September – 
1 Oktober 2024

Program Pemantauan ABT Tahun 2024

	 4.8.	 Program Pemantapan  Pengurusan Perolehan Kementerian Pendidikan Tinggi Tahun 2024 (Zon Selatan)

Pengurusan perolehan di KPT dilaksanakan melalui Seksyen Perolehan yang mana tugas utama Seksyen 
ini ialah menguruskan perolehan secara tender, sebut harga dan rundingan terus bagi bekalan dan 
perkhidmatan serta berperanan sebagai urus setia untuk mesyuarat Pihak Berkuasa Melulus (PBM) iaitu 
Lembaga Perolehan (LP) dan Jawatankuasa Sebut Harga Harga (JKSH) bagi KPT. Seksyen Perolehan turut 
menguruskan kontrak dan isu berkaitan pentadbiran kontrak, menyelaras dasar perolehan melalui edaran 
peraturan terkini yang dikeluarkan oleh Kementerian Kewangan (MOF) dan penyediaan garis panduan 
bagi memudahkan pelaksanaan di peringkat Pusat Tanggungjawab (PTJ) serta memberi khidmat nasihat 
berkaitan perolehan.

Selain itu, Seksyen Perolehan turut berperanan membuat semakan dan memberi maklum balas sekiranya 
terdapat teguran audit berhubung isu pengurusan perolehan dan kontrak serta menjalankan pemantauan 
di PTJ bagi memastikan pematuhan kepada kontrak serta peraturan semasa yang berkuatkuasa. PTJ yang 
diselia termasuklah Jabatan Pendidikan Tinggi (JPT), Jabatan Pendidikan Politeknik dan Kolej Komuniti 
(JPPKK), Akademi Kepimpinan Pendidikan Tinggi (AKEPT), Hab Pendidikan Tinggi Pagoh (HPTP), politeknik 
dan kolej komuniti seluruh negara.

Antara isu yang sering berlaku dalam pengurusan perolehan di peringkat PTJ ialah penyediaan spesifikasi 
yang kurang jelas, perolehan dengan peruntukan yang tidak mencukupi, kajian pasaran yang tidak tepat, 
penetapan Anggaran Harga Jabatan yang salah akibat kajian pasaran yang tidak tepat, perolehan yang tidak 
mengikut perancangan, proses perolehan yang terlalu lama sehingga melebihi tempoh sah laku perolehan 
dan penyediaan skema pemarkahan yang salah bagi tujuan penilaian.

Perkara ini berlaku disebabkan oleh pegawai yang kurang pengetahuan dan pengalaman dalam menguruskan 
perolehan. Antara faktor yang menyumbang kepada permasalahan ini ialah pertukaran pegawai perolehan 
yang kerap berlaku di PTJ. Pegawai baharu selalunya mengambil masa untuk belajar dan memahami 
tatacara pengurusan perolehan. Selain terdapat banyak pekeliling sedia ada berkaitan perolehan, maklumat 
berkenaan pindaan kepada peraturan sedia ada juga kadangkala tidak sampai kepada PTJ atau pegawai 
yang menguruskan perolehan.

Sehubungan dengan itu, Seksyen Perolehan mengambil inisiatif dengan mengadakan Program Pemantapan 
Pengurusan Perolehan bagi meningkatkan pengetahuan serta kefahaman pegawai-pegawai yang terlibat 
dengan pengurusan perolehan. Pelaksanaan program ini juga adalah selaras dengan strategi di dalam Pelan 
Anti Rasuah KPT 2022 – 2026 di bawah objekif 6.1 iaitu Mewujudkan Persekitaran Sifar Ketidakpatuhan/
Pelanggaran Peraturan Dan Prosedur Perolehan Yang Berkuatkuasa.

BAHAGIAN KEWANGAN

Objektif program ini diadakan adalah untuk:

		 (i)	 Meningkatkan pengetahuan serta kefahaman peserta berkaitan pengurusan perolehan agar  
			  selari dengan pekeliling dan peraturan terkini serta mematuhi ketetapan MOF;

		 (ii)	 Mengenalpasti isu dan masalah yang dihadapi oleh PTJ dalam pengurusan perolehan  
			  Kerajaan dan membantu PTJ menangani isu/ masalah yang dihadapi; dan

		 (iii)	 Perkongsian langkah-langkah penambahbaikan bagi meningkatkan kecekapan pengurusan 	
			  perolehan di PTJ.

Program Pemantapan Pengurusan Perolehan Kementerian Pendidikan Tinggi bagi tahun 2024 telah diadakan 
di Zon Malaysia Selatan bertempat di The Katerina Hotel, Batu Pahat Johor pada 30 Januari hingga 2 Februari 
2024. Program ini telah dihadiri seramai 50 orang peserta dari Politeknik dan Kolej Komuniti di Melaka, 
Negeri Sembilan dan Johor.

Pengisian program selama 5 hari 4 malam ini melibatkan sesi taklimat yang disampaikan oleh para pegawai 
dari Seksyen Perolehan Bahagian Kewangan KPT, Penasihat Undang-undang KPT serta MoF. Antara tajuk 
yang disampaikan adalah berkaitan dasar-dasar perolehan, pengurusan perolehan dan kontrak, perkongsian 
berkenaan garis panduan yang dikeluarkan oleh KPT, pembentangan kajian kes serta sesi soal jawab 
bersama peserta.

Secara keseluruhan, program ini mendapat maklum balas yang positif daripada para peserta. Program ini 
diharapkan dapat dijadikan wadah bagi meningkatkan pengetahuan dan kemahiran khususnya kepada 
pegawai-pegawai yang terlibat secara langsung dalam pengurusan perolehan di PTJ masing-masing.

Program ini perlu diadakan secara berkala dan wajar diteruskan pada setiap tahun bagi memastikan setiap 
pegawai di PTJ sentiasa peka terhadap sebarang pindaan pekeliling/ peraturan semasa yang berkuatkuasa 
dan membolehkan pihak Kementerian berkongsi isu-isu yang sering berlaku di PTJ serta teguran di peringkat 
Lembaga Perolehan KPT untuk penambahbaikan oleh PTJ.

BAHAGIAN KEWANGAN

Sesi perbincangan kajian kes

Para peserta dan urus setia program

	 4.9	 Pelaksanaan Program Pemantapan Pengurusan Kewangan Pusat Tanggungjawab Pengurusan Ibu  
		  Pejabat KPT Tahun 2024

Bahagian Kewangan telah melaksanakan Program Pemantapan Pengurusan Kewangan Pusat Tanggungjawab 
Pengurusan Ibu Pejabat (PTJ PIP) Kementerian Pendidikan Tinggi Tahun 2024 pada 23 – 25 Ogos 2024  
di Melaka. Program telah disertai oleh seramai 51 pegawai/ staf yang menguruskan pentadbiran, kewangan 
dan perolehan di Bahagian/ Unit di PTJ PIP dan wakil PTJ Bahagian Khidmat Pengurusan serta wakil PTJ Hab 
Pendidikan Tinggi Pagoh.

Beberapa modul yang diberikan penekanan pada program ini garis panduan mengoptimumkan sumber 
kewangan bagi perbelanjaan mengurus Kementerian Pendidikan Tinggi (SPDK Bil. 1 Tahun 2024), Arahan 
Dalaman Kewangan PTJ PIP bagi Kemudahan Perjalanan Udara Rasmi (ADK PTJ PIP Bil. 1 Tahun 2024), 
Arahan Dalaman Kewangan PTJ PIP bagi tuntutan menjalankan tugas rasmi (ADK PTJ PIP Bil. 2 Tahun 
2024), Arahan Dalaman Kewangan PTJ PIP bagi tuntutan elaun lebih masa (ADK PTJ PIP Bil. 3 Tahun 2024), 
perolehan Kerajaan, perkongsian pengalaman daripada Suruhanjaya Pencegah Rasuah Malaysia (SPRM) dan  
Institut Integriti Malaysia (IIM) serta kawalan dalaman yang berkaitan. Ini bertepatan dengan 14 Bahagian/ 
Unit di Ibu Pejabat KPT yang telah diberikan sub kod aktiviti yang khusus bagi menguruskan kawalan 
perbelanjaan masing-masing selaras dengan konsep ‘Let Managers Manage’.

Secara keseluruhan, program ini telah memberi manfaat yang menyeluruh kepada peserta bagi memastikan 
urusan kewangan di Bahagian/ Unit di PTJ PIP dilaksanakan selaras dengan peraturan kewangan yang 
sedang berkuatkuasa dengan prosedur terkini yang telah dikeluarkan oleh Kementerian Kewangan.

BAHAGIAN KEWANGAN

1.	 Pengenalan
Bahagian Pembangunan merupakan Bahagian yang memberikan perkhidmatan sokongan kepada Jabatan/ Agensi 
di bawah Kementerian Pendidikan Tinggi (KPT), khususnya dalam menyelaras, melaksanakan dan memantau 
program/ projek pembangunan termasuk projek yang dijalankan secara Kerjasama Awam Swasta (PPP) di bawah 
Rancangan Malaysia Lima Tahun (RMLT).

Bahagian ini terbahagi kepada tiga (3) Seksyen utama iaitu:

(i)	 Seksyen Pembangunan;

(ii)	 Seksyen Teknikal; dan

(iii)	 Seksyen Projek Khas Hab Pendidikan Tinggi Pagoh.

2.	 Fungsi
Bahagian Pembangunan melaksanakan fungsi menyelaras perancangan permohonan dan memantau pelaksanaan 
Projek Pembangunan Rancangan Malaysia (RMK) melibatkan Universiti Awam dan Agensi di bawah KPT, menyelaras 
perancangan permohonan dan memantau pelaksanaan Projek Kerjasama Awam Swasta melibatkan Universiti 
Awam, selain memberi khidmat rundingan dan konsultatif teknikal berkaitan projek Pembangunan dan mengurus 
permohonan berkaitan tanah & pengurusan aset tak alih.

3.	 Program Utama Tahun 2024
	 3.1.	 Majlis Anugerah Pembangunan Negara Tahun 2024

Anugerah Pembangunan Negara Tahun 2024 anjuran Unit Penyelarasan Pelaksanaan (ICU),  
Jabatan Perdana Menteri (JPM) untuk mengiktiraf inisiatif dan komitmen Kementerian, Jabatan dan Agensi 
Kerajaan Persekutuan dan Negeri dalam memastikan kejayaan pelaksanaan program/ projek pembangunan 
Rancangan Malaysia Kedua Belas (RMKe-12).

Program bertujuan untuk membudayakan amalan pengurusan terbaik (good governance) di kalangan 
Kementerian, Jabatan dan Agensi Kerajaan Persekutuan dan Negeri dalam pelaksanaan program/ projek 
pembangunan yang menepati kehendak pemegang taruh.

Bahagian Pembangunan

Program telah diadakan pada 12 November 2024 di Sepang melibatkan semua Kementerian, Jabatan 
dan Agensi Kerajaan Persekutuan dan Negeri. KPT telah meraih tempat kedua bagi Anugerah Prestasi 
Pembangunan Terbaik (Peruntukan di atas RM1 bilion). Anugerah telah diterima oleh Timbalan Ketua 
Setiausaha (Dasar) KPT, YBhg. Dato’ Dr. Haji Megat Sany Megat Ahmad Supian.

	 3.2.	 Mesyuarat Majlis Tindakan Pembangunan KPT (MTPK)

Mesyuarat berkala yang dipengerusikan oleh YB Menteri Pendidikan Tinggi selaras dengan Arahan  
YAB Perdana Menteri No.1 Tahun 2023 bertujuan untuk:

(i)	 Menyelaras pelaksanaan dan penilaian program/ projek RLMT termasuk inisiatif ke arah  
		  kesejahteraan rakyat serta inisiatif semasa Kerajaan di peringkat persekutuan, negeri dan  
		  daerah;

(ii)	 Memastikan semua keputusan Majlis Tindakan Pembangunan Negara (MTPN) dan  
		  Jawatankuasa Tindakan Pembangunan Negara (JTPN) dilaksanakan sepenuhnya  
		  di peringkat Kementerian; dan

(iii)	 Medium mencari jalan penyelesaian ke atas isu dan masalah pelaksanaan program/ projek 	
		  pembangunan di bawah KPT serta isu-isu berkaitan kesejahteraan rakyat.

Mesyuarat telah diadakan pada 19 November 2024 di Universiti Malaya (UM) melibatkan Pengurusan 
Tertinggi KPT, Jabatan Kerja Raya (JKR), Jabatan Pengairan dan Saliran (JPS), Agensi-agensi pusat iaitu  
Unit Penyelarasan Pelaksanaan (ICU, JPM), Unit Kerjasama Awam Swasta (UKAS, JPM), Kementerian Ekonomi 
(KE), Kementerian Kewangan Malaysia (MOF), Naib Canselor Universiti Awam (UA), Pengarah Pembangunan 
UA. Perkara yang dibincangkan antaranya isu-isu berbangkit bagi Projek Pembangunan di bawah Rolling 
Plan 4, Rancangan Malaysia Ke-12 (RMKe-12) serta pembentangan status pelaporan perbelanjaan RP4, 
RMKe-12 dan status kemajuan semasa projek-projek KPT.

BAHAGIAN PEMBANGUNAN

Mesyuarat Majlis Tindakan Pembangunan KPT (MTPK), dipengerusikan oleh YB Menteri Pendidikan Tinggi

1.	 Pengenalan
Bahagian Pengurusan Maklumat (BPM) mengendalikan perkhidmatan teras ICT di KPT. BPM diketuai oleh Setiausaha 
Bahagian (SUB) dan terdiri daripada 3 seksyen iaitu Seksyen Pengurusan Dasar, Pembudayaan dan Latihan ICT, 
Seksyen Pengurusan Teknikal & Keselamatan serta Seksyen Pengurusan Aplikasi.

2.	 Objektif / Fungsi
	 2.1. 	 Objektif 

Mempertingkatkan kecekapan dan keberkesanan pengurusan dan pentadbiran Kementerian Pendidikan 
Tinggi (KPT) serta agensi di bawahnya melalui penggunaan teknologi maklumat dan komunikasi.

	 2.2. 	 Fungsi

(i)	 Memberi khidmat nasihat dari segi perancangan, pembangunan, pelaksanaan dan khidmat 	
		  perundingan projek ICT;

(ii)	 Menyediakan infrastruktur, infostruktur dan perkhidmatan ICT yang menyokong visi, misi  
		  dan objektif KPT;

(iii)	 Membangunkan aplikasi yang memenuhi keperluan pengguna bagi mengukuhkan sistem 	
		  penyampaian KPT;

(iv)	 Menyediakan perkhidmatan sokongan teknikal bagi memperkukuhkan prasarana ICT KPT;

(v)	 Memastikan keselamatan dan integriti aset ICT yang terjamin;

(vi)	 Membudayakan personel IT yang mahir dan kompeten; dan

(vii)	 Menyediakan mekanisme yang berkesan bagi memantau pelaksanaan projek ICT.

3.	 Program Utama Tahun 2024
	 3.1.	 Mesyuarat Jawatankuasa Pemandu ICT Kementerian Pendidikan Tinggi (JPICT, KPT)

Latar Belakang JPICT KPT ditubuhkan bagi menimbang dan meluluskan permohonan kelulusan teknikal 
daripada Bahagian, Jabatan dan Agensi di bawahnya berdasarkan pelan strategik organisasi dan pelan 
strategik ICT agensi masing-masing bagi perolehan ICT mengikut had nilai yang telah ditetapkan. JPICT 

ialah jawatankuasa di peringkat Kementerian yang merancang, menyelaras, menilai, meluluskan dan 
memantau permohonan perolehan, pembangunan dan pelaksanaan projek ICT bagi Kementerian dan Agensi 
di bawahnya termasuk projek ICT yang dilaksanakan secara in-house.

Bagi tahun 2024, Mesyuarat JPICT telah dipengerusi oleh Ketua Setiausaha KPT, YBhg. Dato’ Seri Ir. Dr. 
Zaini Ujang sebanyak enam (6) kali dan telah meluluskan sebanyak 109 projek merujuk perkara berikut:

Impak dan hasil mesyuarat JPICT adalah seperti berikut:

		 (i)	 Menetapkan arah tuju dan strategi untuk pembangunan dan pelaksanaan program/ projek  
			  ICT Kementerian;

		 (ii)	 Mengesahkan cadangan sumber seperti kepakaran, tenaga kerja dan kewangan yang  
			  diperlukan bagi melaksanakan arah tuju atau strategi ICT Kementerian dan semua agensi  
			  di bawahnya;

		 (iii)	 Merancang, menyelaras dan menyeragamkan pembangunan dan pelaksanaan program/  
			  projek ICT Kementerian dan semua Agensi di bawahnya supaya selaras dengan Pelan  
			  Strategik Organisasi, Pelan Strategik ICT Organisasi, Pelan Strategik ICT Sektor Awam atau 	
			  pelan yang setara; dan

		 (iv)	 Menilai dan meluluskan semua cadangan perolehan ICT Kementerian dan Agensi dibawahnya 
			  termasuk kaedah Public Private Partnership (PPP) berdasarkan kepada keperluan sebenar 	
			  dan dengan perbelanjaan yang berhemah serta mematuhi peraturan-peraturan semasa  
			  yang berkaitan.

	 3.2.	 Mesyuarat Ketua Pegawai Digital (CDO) Kementerian Pendidikan Tinggi

Mesyuarat ini bertujuan untuk menyalurkan maklumat penting dan terkini berkaitan pendigitalan  
di Kementerian mahupun inisiatif peringkat agensi di bawah KPT serta pelaksanaan dasar-dasar kerajaan.

Objektif mesyuarat ini adalah seperti berikut:

(i)	 Memperkukuh Rangka Kerja dan Pengurusan Strategik bagi membantu CDO melaksanakan 	
		  strategi perancangan teknologi, pengurusan perubahan, pengurusan risiko, dan pentadbiran  
		  data yang efektif;

(ii)	 Memupuk Kepimpinan Digital di kalangan CDO untuk mengembangkan kemahiran  
		  kepimpinan, kepintaran emosi, dan kemahiran berkomunikasi yang diperlukan untuk memimpin  
		  transformasi digital dan menggalakkan budaya inovasi di institusi masing-masing; dan

(iii)	 Mewujudkan rangkaian dan kerjasama dengan memberi peluang untuk CDO berinteraksi 	
		  bersama bagi membina rangkaian yang kukuh, berkongsi pengalaman, dan menggalakkan 	
		  kerjasama dalam menghadapi cabaran dan peluang bersama.

Mesyuarat CDO Bil.1/2024 telah diadakan pada 21 Julai 2024 di Dewan Senat Bangunan Canseleri Sultan 
Ibrahim Universiti Teknologi Malaysia (UTM).

Mesyuarat telah dihadiri oleh CDO dan wakil ICT dari 20 Universiti Awam, JPPKK, PTPTN, MQA & MAPITA 
dan antara perkara yang dibincangkan termasuklah:

		 (i)	 Status Projek ICT UTM;

		 (ii)	 Garis Panduan Teknologi Kecerdasan Buatan Generatif (KBG) oleh JPT;

		 (iii)	 Resolusi Bengkel Pemantapan Tadbir Urus CDO KPT Tahun 2023 oleh UMS; dan

		 (iv)	 Kajian Pembangunan Dasar dan Pelan Tindakan Pendigitalan Tinggi 2024-2030 oleh IPSOS.

Impak mesyuarat ini adalah bagi memperkukuh rangka kerja dan pengurusan strategik, memupuk kepimpinan 
digital di kalangan CDO serta mewujudkan rangkaian dan kerjasama dengan memberi peluang untuk CDO 
berinteraksi bersama bagi membina rangkaian yang kukuh, berkongsi pengalaman dan menggalakkan 
kerjasama dalam menghadapi cabaran dan peluang bersama.

Mesyuarat CDO Bil.1/2024 telah dipengerusikan oleh Timbalan Ketua Setiausaha (Pengurusan dan Pembangunan), YBhg. Datuk Mohamad Azhan Md. Amir

	 3.3. 	 Pembangunan Portal Festival Idea Putrajaya (FOI)

Festival Idea Putrajaya merupakan satu inisiatif dalam usaha merakyatkan idea dan pendidikan tinggi serta 
mempromosi Malaysia sebagai pusat wacana intelektual dan inovasi di peringkat serantau dan global 
melalui pendekatan the whole of government. Portal FOI yang dibangunkan secara dalaman (in-house) 
secara amnya bertujuan sebagai portal program bagi mempromosikan Putrajaya FOI selain sebagai platform 
pengurusan kandungan program tersebut.

Objektif Pembangunan portal ini adalah untuk:

		 (i)	 Mempromosi Putrajaya FOI bagi mendorong penyertaan awam;

		 (ii)	 Sebagai platform yang menghubungkan pemimpin pemikir, pakar, pembuat dasar, ahli 	
			  akademik, industri dan masyarakat umum; dan

		 (iii)	 Menyebarkan maklumat rasmi Putrajaya FOI dan pelaporan program.

Portal Putrajaya FOI dibangunkan dalam tempoh dua (2) bulan oleh BPM dan telah mula dilaksanakan pada 
8 November 2024. Bahagian Khidmat Pengurusan (BKP), Jabatan Pendidikan Tinggi (JPT) merupakan 
pentadbir kandungan portal tersebut. Portal ini memuatkan kandungan utama seperti berikut:

		 (i)	 Penerangan mengenai Putrajaya FOI;

		 (ii)	 Maklumat rasmi program seperti jadual dan atur cara;

		 (iii)	 Maklumat pakar bidang jemputan yang terlibat bagi setiap program;

		 (iv)	 Pelaporan program Putrajaya FOI; dan

		 (v)	 Pendaftaran penyertaan program Putrajaya FOI.

Portal Putrajaya FOI merupakan portal rasmi Festival Idea Putrajaya yang boleh dicapai melalui pautan  
https://putrajayafoi.mohe.gov.my/ms/. Portal ini akan dikemas kini dari semasa ke semasa berdasarkan 
keperluan. Impak daripada pembangunan portal ini termasuklah:

		 (i)	 Sebagai platform perkongsian maklumat secara terbuka

		 (ii)	 Menjadi repositori digital kandungan Putrajaya FOI

		 (iii)	 Sebagai sumber rujukan utama bagi maklumat rasmi berkaitan Putrajaya FOI

	 3.4.	 Pembangunan Dashboard Laporan Harian dan Kumulatif Bencana Banjir

Fenomena Monsun Timur Laut (MTL) atau musim tengkujuh telah mengakibatkan bencana banjir yang telah 
memberi kesan kepada beberapa negeri di Semenanjung Malaysia. Dashboard Laporan Harian dan Kumulatif 
Bencana Banjir yang dibangunkan secara dalaman (in-house) secara amnya bertujuan sebagai medium 
pelaporan kepada Pengurusan Tertinggi KPT berkaitan bilangan mangsa banjir (bagi staf dan pelajar) di KPT, 
Jabatan dan Agensi di bawah KPT yang terkesan.

Objektif Pembangunan portal ini adalah untuk:

		 (i)	 Mengumpul, merekodkan dan memaparkan maklumat terkini berkaitan staf dan pelajar  
			  pendidikan tinggi yang terjejas akibat bencana banjir; dan

		 (ii)	 Memantau trend impak bencana banjir yang melibatkan staf dan pelajar di dalam komuniti 	
			  pendidikan tinggi.

Dashboard ini memuatkan kandungan utama seperti berikut:

		 (i)	 Laporan harian jumlah mangsa bencana banjir mengikut institusi, negeri institusi, jumlah  
			  pelajar dan staf mengikut jantina serta penempatan mangsa banjir; dan

		 (ii)	 Laporan kumulatif jumlah mangsa bencana banjir bagi pelajar dan staf mengikut jantina,  
			  jumlah sukarelawan mengikut jantina, jenis bantuan dan perkhidmatan serta jumlah bantuan 
			  dan sumbangan yang disalurkan.

Dashboard ini berfungsi sebagai medium pemantauan yang telus dalam penyampaian maklumat dan 
membantu dalam perancangan pelaksanaan saluran bantuan perkhidmatan dan sumbangan kepada mangsa 
banjir.

	 3.5.	 Bengkel Pemantapan Perkhidmatan End-to-End (E2E) Kementerian Pendidikan Tinggi Tahun 2024

Bengkel bertujuan memurnikan Perkhidmatan Sepunya Pendidikan Tinggi dan Perkhidmatan Sokongan 
(Generik) di KPT, mengenal pasti perkhidmatan dalam talian yang memberi impak kepada orang awam 
(G2C/G2B) dan ke arah perkhidmatan digital KPT yang menyeluruh.

Bengkel telah diadakan pada 23 hingga 25 Mei 2024 di Hotel Bella Vista Waterfront, Langkawi. Melibatkan 
penyertaan seramai 60 orang yang terdiri daripada Pegawai KPT, Pegawai Jabatan Digital Negara (JDN), 
Pegawai Penyelaras Perkhidmatan E2E dari Jabatan Pendidikan Politeknik dan Kolej Komuniti (JPPKK), 
Akademi Kepimpinan Pendidikan Tinggi (AKEPT), Agensi Kelayakan Malaysia (MQA), Universiti Awam 
termasuk Hospital Pengajar Universiti Awam.

Perasmian bengkel telah disempurnakan oleh Timbalan Ketua Setiausaha (Pengurusan dan Pembangunan) 
KPT merangkap Ketua Pegawai Digital (CDO) KPT, YBhg. Datuk Mohamad Azhan Md. Amir dan turut diiringi 
oleh Setiausaha Bahagian BPM KPT.

Sijil Pencapaian Cemerlang Perkhidmatan E2E telah disampaikan kepada empat (4) Jabatan/ Agensi dan 
10 Universiti Awam yang telah mencapai prestasi perkhidmatan E2E melebihi 90% pada tahun 2023 dalam 
bengkel tersebut.

Impak bagi bengkel ini adalah:

(i)	 Pemahaman yang lebih jelas berkaitan perkhidmatan E2E di kalangan pegawai penyelaras.

(ii)	 Perkhidmatan sepunya pendidikan tinggi dan perkhidmatan sokongan (generik) dimurnikan.

(iii)	 Penyelarasan perkhidmatan E2E di KPT dan agensi di bawahnya bagi meningkatkan  
		  peratusan pencapaian E2E dan mengurangkan kadar perubahan bilangan perkhidmatan  
		  dalam setiap pelaporan.

Bengkel ini telah menghasilkan senarai perkhidmatan Pendidikan Tinggi sepunya Universiti Awam yang akan 
digunakan untuk pelaporan perkhidmatan E2E bagi tahun berikutnya.

	 3.6.	 Pemprosesan Kemasukan Pelajar Utama dan Rayuan Bagi Lepasan SPM dan STPM/Setaraf Sesi  
		  Akademik 2024/ 2025

Memproses data permohonan utama dan rayuan kemasukan pelajar lepasan SPM dan STPM/ Setaraf ke 
Universiti Awam (UA), Politeknik, Kolej Komuniti dan Institusi Latihan Kemahiran Awam (ILKA) bagi sesi 
akademik 2024/2025 serta menyediakan data dan penjanaan laporan berkaitan.

Antara kerja-kerja yang dilaksanakan termasuklah padanan data dengan data dibekalkan dari agensi-
agensi seperti Jabatan Pendaftaran Negara (JPN), Unit Penyelarasan Pelaksanaan (ICU JPM), Jabatan 
Kebajikan Masyarakat (JKM), Lembaga Hasil Dalam Negeri (LHDN), Lembaga Peperiksaan Malaysia (LPM), 
Majlis Peperiksaan Malaysia (MPM), Bahagian Matrikulasi, Bahagian Seni dan Kokurikulum Kementerian 
Pendidikan Malaysia (KPM), 20 Universiti Awam, Jabatan Perkhidmatan Awam (JPA) dan Seksyen Sukan,  
Bahagian Perancangan Strategik, KPT.

Gambar bersama peserta Bengkel Pemantapan Perkhidmatan E2E KPT Tahun 2024

Sebanyak 138,558 data permohonan dan 69,308,246 data layak program pengajian telah diproses bagi 
kemasukan pelajar ke UA bagi lepasan STPM/ Setaraf. Selain itu, 19 jenis pemprosesan telah dilaksanakan 
termasuklah 9 bagi pemprosesan bagi lepasan SPM dan 10 pemprosesan bagi lepasan STPM/Setaraf.

Sebanyak 1,618 program pengajian telah dikodkan dan diselenggara bagi sistem pemprosesan kemasukan 
pelajar dan program syarat khas ke UA, Politeknik, Kolej Komuniti dan ILKA.

Penyediaan data dan penjanaan laporan bagi kegunaan mesyuarat berkaitan dan semakan pihak terlibat. 
Penglibatan dalam mesyuarat utama/ berkala yang dilaksanakan bersama Bahagian Kemasukan Pelajar 
IPTA, Jabatan Pendidikan Tinggi.

Prosesan data permohonan kemasukan pelajar (warganegara) lepasan SPM ke IPTA dan ILKA bagi mengikuti 
program pengajian peringkat sijil, asasi dan diploma sesi akademik 2024/ 2025.

Prosesan data permohonan kemasukan pelajar (warganegara, penduduk tetap dan pemastautin tetap) 
lepasan STPM, STAM, Matrikulasi, Asasi, Diploma) ke IPTA bagi mengikuti program pengajian peringkat 
ijazah pertama sesi akademik 2024/2025.

Sepanjang tahun 2024, BPM telah memproses data melebihi 415,000 termasuklah permohonan kemasukan 
pelajar ke IPTA dan ILKA termasuk rayuan bagi sesi akademik 2024/2025 dilaksanakan mengikut jadual.

	 3.7.	 Bengkel Libat Urus dan Perancangan Implementasi Projek Perkhidmatan Sewaan Talian Akses Malaysian
		  Research and Education Network (MYREN) di Universiti Awam Kampus Cawangan, Hospital Pengajar  
		  Universiti, Politeknik dan Kolej Komuniti

Bengkel Libat Urus dan Perancangan Implementasi Projek MYREN Akses ini bertujuan untuk memberi 
pemahaman yang jelas akan objektif dan skop projek serta perbincangan berkaitan perancangan 
implementasi Projek Perkhidmatan Sewaan Talian Akses MYREN di Universiti Awam Kampus Cawangan, 
Hospital Pengajar Universiti, Politeknik dan Kolej Komuniti.

Peserta Bengkel Libat Urus dan Perancangan Implementasi Projek Perkhidmatan Sewaan Talian Akses MYREN

	 3.8.	 Bengkel Libat Urus Pentadbir Rangkaia  
		  Politeknik dan Kolej Komuniti Bagi   
		  Pelaksanaan Projek di Bawah Kontrak  
		  Perkhidmatan Sewaan Talian Akses 
		  Malaysian Research and Education  
		  Network (MYREN) di Universiti Awam  
		  Kampus Cawangan, Hospital Pengajar  
		  Universiti, Politeknik dan Kolej Komuniti

	
Bengkel Libat Urus Pentadbir Rangkaian 
Politeknik dan Kolej Komuniti ini bertujuan 
untuk memberi pemahaman yang jelas akan 
objektif dan skop projek serta perancangan 
implementasi projek Perkhidmatan Sewaan 
Talian Akses MYREN khususnya di Politeknik 
dan Kolej Komuniti.

	 3.9.	 Bengkel Design Thinking di Bawah Kontrak 	
		  Perkhidmatan Malaysian Research and  
		  Education Network 3 Plus (MYREN3+) 
		  Fasa II

Bengkel ini bertujuan untuk memberikan 
pendedahan berkenaan konsep Design 
Thinking bagi menghidupkan idea 
untuk melaksanakan Pengukuhan Kerja 
Berpasukan (teamwork). Selain itu, bengkel 
ini juga bertujuan untuk memberikan peserta 
peluang untuk meneroka dan mengaplikasi 
bagaimana proses Design Thinking mampu 
membantu organisasi dalam menjana inovasi 
dan idea untuk penyelesaian masalah.

Para peserta juga turut didedahkan dengan 
input dan perkongsian maklumat daripada 
pemain industri berkenaan teknologi 
Kecerdasan Pembuatan Artificial Intelligence 
(AI) di bawah skop rangkaian.

Perasmian  Bengkel Libat Urus Pentadbir Rangkaian Politeknik dan Kolej Komuniti 
Bagi Pelaksanaan Projek di Bawah Kontrak Perkhidmatan Sewaan Talian Akses 

MYREN oleh Ketua Penolong Setiausaha Kanan BPM, 
Encik Sabki Mohammad Nor

Gambar bersama peserta Bengkel Design Thinking di Bawah Kontrak 
Perkhidmatan Malaysian Research and Education Network 3 Plus (MYREN3+) 

Fasa II

1.	 Pengenalan/ Latar Belakang
Bahagian Khidmat Pengurusan (BKP):

	(i)	 Mengurus hal ehwal pentadbiran termasuk urusan kewangan bagi Pejabat YB Menteri Pendidikan  
		 Tinggi, YB Timbalan Menteri Pendidikan Tinggi, Ketua Setiausaha (KSU) Kementerian Pendidikan  
		 Tinggi (KPT) dan Timbalan Ketua Setiausaha (TKSU) KPT;

	(ii)	 Merancang dan menguruskan hal ehwal keselamatan dan penyelenggaraan bangunan aset dan  
		 fasiliti guna sama;

	(iii)	 Merancang, menyelaras dan melaksana majlis utama Kementerian dan memberikan khidmat nasihat 
		 protokol;

	(iv)	 Merancang, menyelaras dan mengurus pengurusan rekod di Kementerian dan Agensi; dan

	(v)	 Menguruskan koleksi sumber maklumat dalam bidang-bidang berkaitan, pendidikan tinggi melalui 	
		 sistem 	pengurusan yang sistematik dan berkesan.

Terdapat lima (5) seksyen di BKP iaitu:

	(i)	 Seksyen Pentadbiran dan Kewangan;

	(ii)	 Seksyen Pengurusan Majlis dan Protokol;

	(iii)	 Seksyen Rekod dan Registri;

	(iv)	 Seksyen Pengurusan Aset; dan

	(v)	 Seksyen Pusat Sumber.

2.	 Objektif/ Fungsi
	(i)	 Mengurus hal ehwal pentadbiran, keselamatan aset dan penyelenggaraan bangunan dengan cekap  
		 dan berkesan;

	(ii)	 Merancang, mengurus dan melaksanakan majlis utama Kementerian dengan teratur dan  
		 sempurna serta berkualiti mengikut garis panduan yang telah ditetapkan oleh Bahagian Istiadat dan  
		 Urus Setia Persidangan Antarabangsa (BIUPA), Kementerian Luar Negeri (KLN) dan pekeliling semasa  
		 yang berkuat kuasa;

Bahagian Khidmat Pengurusan

BAHAGIAN KHIDMAT PENGURUSAN



126

	(iii)	 Memberi khidmat nasihat dan bantuan yang berkualiti dalam urusan protokol bagi memastikan  
		 perjalanan majlis berjalan lancar dan teratur;

	(iv)	 Merancang, menyelaras dan mengurus sistem pengurusan rekod secara sistematik dan sempurna  
		 di Kementerian, Jabatan dan Agensi;

	(v)	 Menyediakan perkhidmatan dan kemudahan perpustakaan bagi menyokong aktiviti perancangan, 	
		 penyelidikan, latihan dan pembelajaran sepanjang hayat; dan

	(vi)	 Bertanggungjawab untuk mengurus dan memulihara koleksi bahan-bahan bacaan dan rujukan di 	
		 perpustakaan.

3.	 Program Utama Tahun 2024
	 3.1.	 Majlis Amanat Landasan Hala Tuju Kementerian Pendidikan Tinggi (KPT) oleh Menteri Pendidikan Tinggi

Majlis Landasan Hala Tuju KPT bersama Menteri Pendidikan Tinggi, YB Dato’ Seri Diraja Dr. Zambry Abd 
Kadir, telah diadakan di Dewan Tunku Canselor, Universiti Malaya (UM) pada 12 Januari 2024 jam 10.00 pagi.
Majlis telah dihadiri oleh Pengurusan Tertinggi Kementerian, Ketua-ketua Jabatan dan Agensi, Pengerusi 
Lembaga Pengarah dan Naib Canselor Universiti Awam (UA), wakil-wakil UA dan swasta serta warga 
pendidikan tinggi.

Majlis ini adalah sebagai platform YB Menteri menyampaikan hasrat serta hala tuju Kementerian di samping 
berinteraksi dengan warga Kementerian, Jabatan dan Agensi di bawah KPT.

Majlis turut dilaksanakan secara maya dan dihadiri oleh warga Kementerian, barisan Pengurusan Tertinggi 
IPT serta wakil mahasiswa daripada UA dan Politeknik seluruh negara.

YB Menteri telah mengumumkan lima (5) fokus utama sebagai penekanan kepada perancangan dan strategi 
KPT untuk mengemudi tahun 2024, 20 Landasan Hala Tuju, Pacu Kecemerlangan KPT 2024 hasil interaksi, 
perbincangan dan diskusi bersama dengan pelbagai pihak bagi meningkatkan prestasi kecemerlangan 
pendidikan tinggi negara.

Program ini merupakan program keutamaan pada setiap tahun yang menyampaikan amanat tahun baharu 
YB Menteri dengan kehadiran jemputan fizikal dan maya seramai 1,000 hingga 3,000 orang.

	 3.2.	 Majlis Perhimpunan Bulanan Kementerian Pendidikan Tinggi (KPT) Tahun 2024

Majlis Perhimpunan Bulanan merupakan program bulanan yang menjadi platform untuk YB Menteri 
menyampaikan amanat dan bertemu dengan warga Kementerian, Jabatan dan Agensi. Majlis ini diadakan 
di Dewan Za’ba KPT.

Sebelum Majlis Perhimpunan Bulanan dilaksanakan, sesi perkongsian ilmu/ syarahan oleh penceramah 
jemputan (dalam dan luar negara) diadakan. Tajuk yang dipilih adalah bersesuaian dengan tema dan isu 
semasa.

Objektif majlis adalah sebagai platform YB Menteri menyampaikan amanat dan berinteraksi dengan seluruh 
warga KPT mengenai pelaksanaan aktiviti dan program-program anjuran Kementerian.

BAHAGIAN KHIDMAT PENGURUSAN

Majlis telah diadakan secara bersiri di Dewan Za’ba, KPT seperti berikut:

Majlis ini adalah sebagai platform penyampaian maklumat strategik Kementerian di samping memperkukuhkan 
hubungan kerja dan budaya korporat yang positif dalam organisasi.

Selain itu, sebagai perkongsian maklumat, informasi dan isu semasa berkaitan pendidikan tinggi yang 
membuka minda warga KPT seiring dengan objektif Kementerian ‘The Brain of The Nation Family’ yang 
mengangkat “budaya ilmu” di kalangan warganya.

Seramai 500 hingga 800 orang hadir secara penggiliran di kalangan warga Kementerian Pendidikan Tinggi, 
Politeknik, Kolej Komuniti, Universiti Awam sekitar Putrajaya serta IPT Swasta.

Bil. Tarikh Syarahan

1 6 Februari 2024 -

2 31 Mei 2024 “Mencegah dan Merawat Penyakit Mental: Pendekatan MADANI”.
Oleh: YBrs. Prof. Emeritus Datuk Dr. Osman Bakar

3 1 Ogos 2024 “Humanity & Future of Education”. 
Oleh: H.E. Dr. Naledi Pandor

4 30 September 
2024

“Navigating Islamophobia in a Globalized World”
Oleh: YBrs. Prof. Dr Khaled Beydon

5 22 Oktober 2024 “Buli Siber: Dunia Maya : Ancaman Nyata” 
Oleh: YBrs. Prof. Madya Dr. Muhammad Muhsin Ahmad Zahari

BAHAGIAN KHIDMAT PENGURUSAN

Sekitar Majlis Perhimpunan Bulanan KPT Tahun 2024

	 3.3.	 Majlis Sambutan Maulidur Rasul Peringkat Kebangsaan Tahun 1446H/ 2024M

Majlis Sambutan Maulidur Rasul Peringkat Kebangsaan Tahun 1446H/ 2024M yang dianjurkan oleh Jabatan 
Kemajuan Islam Malaysia (JAKIM) telah diadakan pada 16 September 2024 di Pusat Konvensyen Antarabangsa 
Putrajaya (PICC). Majlis ini turut disertai oleh barisan kontinjen KPT terdiri daripada Pengurusan Tertinggi 
dan warga Kementerian termasuk Jabatan dan Agensi.

Maulidur Rasul ialah hari yang penting buat umat Islam kerana ia adalah hari memperingati kelahiran Nabi 
Muhammad SAW yang kita kasihi.

Menghayati serta mengambil iktibar daripada perjuangan Nabi Muhammad SAW yang penuh dengan 
pengajaran dan pengorbanan demi menegakkan agama Islam di bumi Allah SWT.

Tema sambutan pada tahun 2024 ialah “Al-Falah Pemacu Malaysia MADANI” merupakan manifestasi daripada 
intipati ajaran Rasulullah SAW. Tema ini sangat signifikan bagi memacu umat di negara ini ke arah kejayaan 
yang hakiki di dunia dan akhirat. Dalam konteks ini, pembangunan ummah yang berteraskan konsep Al-Falah 
(kejayaan) perlu disemai, digarap, dihayati dan dicapai bagi merealisasikan Gagasan Malaysia MADANI.

Majlis diserikan dengan keberangkatan KDYMM Seri Paduka Baginda Yang di-Pertuan Agong dan diiringi 
KDYMM Seri Paduka Baginda Raja Permaisuri Agong. Turut hadir, YAB Perdana Menteri dan isteri serta 
kedua-dua YAB Timbalan Perdana Menteri.

Majlis yang menghayati semangat Maulid Nabi dalam kehidupan seharian ini turut melibatkan penyertaan 
daripada seluruh warga Kementerian.

Penganugerahan Anugerah Maulidur Rasul SAW dikurniakan kepada mereka yang berjasa, mencerminkan 
penghargaan terhadap sumbangan dalam memartabatkan ajaran Islam.

Majlis yang disertai oleh seramai 6,000 orang daripada 131 kontinjen Kementerian, Badan Berkanun dan 
Agensi Swasta menekankan kepentingan meneladani akhlak dan kepimpinan Baginda dalam membangun 
negara dan masyarakat.

Majlis Sambutan Maulidur Rasul SAW Peringkat Kebangsaan Tahun 1446H/ 2024M 
16 September 2024 di Pusat Konvensyen Antarabangsa Putrajaya (PICC)

	 3.4.	 Pelancaran Hari Kebangsaan dan Kibar Jalur Gemilang Tahun 2024

Majlis Pelancaran Hari Kebangsaan dan Kibar Jalur Gemilang Tahun 2024 merupakan acara pembukaan 
bagi Sambutan Bulan Kebangsaan di peringkat Kementerian untuk memeriah dan menyemarakkan semangat 
cintakan negara.

Majlis dihadiri oleh Menteri Pendidikan Tinggi, YB Dato’ Seri Diraja Dr. Zambry Abd Kadir serta barisan 
Pengurusan Tertinggi di sekitar Lobi KPT pada 1 Ogos 2024.

Penganjuran majlis di peringkat Kementerian dilaksanakan bagi menyokong kempen induk daripada 
Kementerian Komunikasi yang bertujuan untuk memupuk semangat cintakan negara di samping  
mengamalkan sikap saling bekerjasama dan toleransi antara semua kaum.

Pengagihan Jalur Gemilang kepada warga KPT turut diadakan dalam majlis ini, selain ucaptama daripada YB 
Menteri.

YB Menteri dan YB Timbalan Menteri menandatangani dan menulis coretan di papan khas aspirasi 
kemerdekaan.

Di samping itu, majlis turut diserikan dengan persembahan tarian berkonsepkan bangsa di Malaysia oleh 
para pelajar dari UNITEN dan pameran reruai Kemerdekaan oleh pihak IPT Awam dan Swasta.

Program ini berjaya mencapai objektif utamanya iaitu memupuk semangat kenegaraan, mengeratkan 
perpaduan rakyat, dan mengingati detik bersejarah kemerdekaan negara dalam suasana yang meriah dan 
harmoni serta menyemai perasaan kecintaan kepada negara Malaysia.

BAHAGIAN KHIDMAT PENGURUSAN

Majlis Pelancaran Hari Kebangsaan dan Kibar Jalur Gemilang Tahun 2024 oleh Menteri Pendidikan Tinggi

	 3.5.	 Program Semarak Kampus MADANI Zon Sarawak (UNIMAS) Tahun 2024

Program Semarak Kampus MADANI Zon Sarawak merupakan sebahagian daripada inisiatif KPT dalam 
menjayakan agenda Malaysia MADANI melalui sektor pengajian tinggi. UNIMAS dipilih sebagai tuan rumah 
zon Sarawak bagi menyemarakkan semangat keterlibatan, keprihatinan dan nilai-nilai murni dalam kalangan 
warga kampus.

Program Semarak Kampus ini telah berlangsung pada 5 hingga 6 Mac 2024 di UNIMAS, dirasmikan oleh 
Menteri Pendidikan Tinggi, YB Dato’ Seri Diraja Dr. Zambry Abd Kadir serta dihadiri oleh barisan Pengurusan 
Tertinggi KPT.

Objektif Program
		
		 (i)	 Menyemai nilai-nilai MADANI seperti kasih sayang, hormat-menghormati, dan perpaduan 	
			  dalam komuniti kampus;

		 (ii)	 Meningkatkan kesedaran sivik dan peranan mahasiswa dalam pembangunan masyarakat;

		 (iii)	 Memperkasa fasiliti dan persekitaran kampus yang mesra semua, termasuk OKU; dan

		 (iv)	 Menggalakkan gaya hidup sihat dan budaya ilmu dalam kalangan warga universiti.

Antara aktiviti utama yang dijalankan sepanjang dua (2) hari program termasuk:

(i)	 Majlis Perasmian oleh Menteri Pendidikan Tinggi;

(ii)	 Dialog Interaktif bersama pelajar dan staf universiti;

(iii)	 Perasmian Fasiliti Mesra OKU di Kolej Kediaman Cempaka;

(iv)	 Lawatan ke UNIMAS InnoTech Hub, pusat inovasi dan keusahawanan;

(v)	 Aktiviti gaya hidup sihat seperti brisk walk, e-bike ride, dan berkayak;

(vi)	 Sesi santai dan ilmiah seperti Bedah Buku, Makan Setalam serta Teh Tarik Bersama 
		 DocZam; dan

(vii)	 Qiamullail dan senamrobik bersama YB Menteri untuk membina keseimbangan rohani dan  
		 fizikal.

Impak Program:

		 (i)	 Meningkatkan motivasi dan kepekaan sosial dalam kalangan mahasiswa dan staf;

		 (ii)	 Menyediakan platform keterlibatan terus antara pihak kementerian dan warga universiti;

		 (iii)	 Memperkukuh identiti kampus sebagai pusat pembangunan insan holistik dan inklusif; dan

		 (iv)	 Memperlihatkan komitmen UNIMAS dalam mendukung dasar MADANI negara.

Program Semarak Kampus MADANI Zon Sarawak di UNIMAS berjaya mencapai objektifnya dalam mengangkat 
peranan institusi pengajian tinggi sebagai pemangkin pembangunan insan yang berteraskan nilai-nilai murni 
MADANI. Ia bukan sahaja memberi impak positif kepada warga kampus, malah turut menjadi contoh bagi 
universiti lain dalam memperkasakan budaya kampus yang berdaya saing, inklusif dan sejahtera.

BAHAGIAN KHIDMAT PENGURUSAN

Sekitar Program Semarak Kampus MADANI Zon Sarawak (UNIMAS) Tahun 2024

	 3.6.	 Program WORLD #QuranHour 2024 @KPT

Program WORLD #QuranHour 2024 @KPT telah diadakan pada 4 April 2024 bertempat di Pusat Sumber, 
KPT bertujuan untuk menyokong pelaksanaan WORLD #QuranHour 2024 anjuran Yayasan Warisan Ummah 
Ikhlas yang merupakan sebuah pertubuhan bukan berasaskan keuntungan untuk mempromosikan budaya 
membaca Al-Quran dalam kalangan umat Islam daripada pelbagai lapisan masyarakat dengan solidariti 
bermula dari Malaysia merentasi budaya dan negara.

Surah Al-Jumu’ah telah dipilih sebagai surah pilihan pada tahun 2024. Majlis turut dihadiri oleh Timbalan 
Ketua Setiausaha (Pengurusan dan Pembangunan), YBhg. Datuk Mohamad Azhan Md Amir, Setiausaha 
Bahagian Khidmat Pengurusan, Encik Fazli Said dan Ketua Unit Audit Dalam, Encik Abid Abdul Jalil.

Sesi bacaan surah Al-Jumu’ah telah dilaksanakan secara beramai-ramai oleh warga KPT dan Tazkirah 
Ramadan oleh Penolong Pegawai Hal-Ehwal Islam Kementerian Perumahan dan Kerajaan Tempatan (KPKT), 
Ustaz Wan Mohd Nazif Wan Mahmood.

Program ini dianjurkan secara tahunan oleh Pusat Sumber KPT sebagai pengisian bagi menyemarakkan 
Ihya’ Ramadan Tahun 2024.

Program ini berjaya meningkatkan kesedaran, kefahaman dan menggalakan pembacaan Al-Quran dalam 
kalangan warga KPT serta menerapkan nilai-nilai murni dalam Al-Quran sebagai panduan hidup.

BAHAGIAN KHIDMAT PENGURUSAN

Program WORLD #QuranHour 2024 @KPT

	 3.7.	 Majlis Pelancaran Program Semarak Ilmu 2024 @KPT

Program Semarak Ilmu 2024 @KPT telah diadakan pada 23 April 2024 bertempat di Dewan Za’ba, KPT.
Simbolik pelaksanaan aktiviti Jom Baca Bersama 10 Minit adalah semua warga KPT dimohon untuk 
menjayakan sesi bacaan serentak selama 10 minit di lokasi masing-masing.

Pengisian program termasuklah Sesi Bicara Buku yang disampaikan oleh Personaliti dan Pengacara TV3, 
Encik Ahmad Fedtri Yahya; Sesi Jom Baca Bersama 10 Minit dan Anugerah Pembaca Aktif Tahunan.

Majlis ini juga turut dihadiri oleh Timbalan Ketua Setiausaha (Dasar), YBhg. Dato’ Dr. Haji Megat Sany Megat 
Ahmad Sufian, Ketua-Ketua Bahagian dan warga kerja KPT serta Agensi di bawah KPT.

Program ini berjaya memberi impak yang signifikan dalam mempromosikan budaya membaca dan 
perkhidmatan Pusat Sumber KPT dan menarik Pengurusan Tertinggi serta warga KPT terhadap perkhidmatan 
Pusat Sumber KPT.

BAHAGIAN KHIDMAT PENGURUSAN 

Program Semarak Ilmu 2024 @KPT

	 3.8.	 Sesi Town Hall Pengurusan Aset dan Stor Peringkat KPT Bagi Tahun 2024

Seksyen Pengurusan Aset (SUPA), BKP bertanggungjawab dalam menguruskan aset alih dan stor utama 
Kementerian. Peranan SUPA turut melibatkan keurusetiaan Mesyuarat Jawatankuasa Pengurusan Aset 
Kerajaan (JKPAK) dan penyedia Laporan Eksekutif Pengurusan Aset Kerajaan untuk dikemukakan kepada 
Perbendaharaan Malaysia secara tahunan.

Inisiatif ini dilaksanakan dengan tujuan untuk mempertingkatkan mutu penyampaian perkhidmatan serta 
membudayakan dasar yang seragam antara Kementerian dan agensi-agensi di bawah KPT membuka ruang
perkongsian secara langsung berkenaan pelbagai isu yang dihadapi oleh agensi bagi membolehkan agensi 
lain mengambil iktibar sekiranya berdepan situasi yang sama, memperkukuh jaringan kerjasama yang mantap 
dan proaktif antara Kementerian dan agensi-agensi di bawahnya, serta memastikan setiap pelaporan yang 
dikemukakan mematuhi format yang telah ditetapkan oleh Kementerian.

Sesi Town Hall ini dilaksanakan secara fizikal yang dihadiri oleh 340 orang yang terdiri daripada  
Ketua-Ketua Bahagian serta pegawai aset dan stor dari KPT, wakil dari JPPKK serta urus setia program pada 
6 Jun 2024 di Dewan Za’ba KPT. Sesi Town Hall ini disampaikan oleh Timbalan Pendaftar Kanan Kewangan 
dari Institut Tadbiran Awam Negara (INTAN), Puan Komathi Mohana Dass bagi slot pagi manakala slot petang 
disampaikan oleh Encik Mohd Syahar bin Azizan daripada Kementerian Dalam Negeri (KDN).

Sesi perasmian Town Hall ini telah disempurnakan oleh Timbalan Ketua Setiausaha (Pengurusan dan 
Pembangunan), YBhg. Datuk Mohamad Azhan Md. Amir.

Melalui sesi ini, agensi-agensi berpeluang berkongsi cabaran yang dihadapi secara langsung dan pada 
masa sama, memperoleh pandangan serta cadangan penambahbaikan daripada agensi lain atau pihak 
Kementerian yang membantu membentuk penyelesaian yang lebih menyeluruh dan berkesan.

Secara keseluruhannya, sesi ini telah mencapai objektifnya dalam memperkukuh kefahaman terhadap dasar 
pengurusan aset dan stor, memperluas perkongsian ilmu serta mengukuhkan jaringan komunikasi antara 
semua pihak terlibat. Penemuan dan input daripada sesi ini akan digunakan sebagai asas penambahbaikan 
berterusan dalam pengurusan aset dan stor di semua agensi di bawah KPT.

BAHAGIAN KHIDMAT PENGURUSAN

Sesi Town Hall Pengurusan Aset dan Stor Peringkat KPT Bagi Tahun 2024

1.	 Pengenalan
Unit Undang-Undang bertindak bagi pihak Peguam Negara Malaysia untuk memberi nasihat perundangan yang 
berkualiti tinggi, cekap, adil dan saksama kepada Bahagian, Jabatan dan Agensi di bawah seliaan Kementerian 
Pendidikan Tinggi (KPT) sepertimana yang diperuntukkan di bawah Perkara 145 Pelembagaan Persekutuan bagi 
memastikan kepentingan KPT terjaga dan dilindungi dalam urusan yang melibatkan undang-undang.

2.	 Fungsi
(i)	 Memberi nasihat perundangan berkenaan perkara yang dirujuk oleh mana-mana Bahagian atau Agensi 

di bawah Kementerian;

(ii)	 Menyemak dan meneliti dokumen undang-undang seperti perjanjian, memorandum persefahaman dan 
dokumen undang-undang yang lain yang mana Kementerian merupakan salah satu pihak bagi memastikan 
kepentingan Kementerian dilindungi;

(iii)	 Meneliti, mengkaji dan meminitkan arahan Kertas Siasatan untuk tindakan penguatkuasaan atau 
pendakwaan;

(iv)	 Menggubal dan menyemak Rang Undang-Undang (RUU) atau perundangan subsidiari selaras dengan 
keputusan dasar yang dibuat oleh Kementerian;

(v)	 Mengendalikan kes tuntutan sivil/ timbang tara/ adjudikasi termasuk membantu Jabatan Peguam 
Negara (AGC) dalam mendapatkan dokumen dan maklumat berkenaan dengan kes tuntutan  
sivil/ timbang tara/ adjudikasi;

(vi)	 Menyediakan input dan pandangan undang-undang awal bagi Memorandum Jemaah Menteri untuk 
pertimbangan Bahagian Penasihat AGC; dan

(vii)	 Menjalankan penyelidikan atau kajian mengenai perkara undang-undang apabila dikehendaki oleh 
Kementerian.

Unit Undang-Undang

UNIT UNDANG-UNDANG

3.	 Program Utama Tahun 2024
3.1.	 Mesyuarat Penyeliaan Bersama Pegawai Undang-Undang Kader di Bawah Seliaan Bahagian Penasihat, 	
	 Jabatan Peguam Negara

Unit Undang-Undang KPT bertanggungjawab sebagai urus setia Mesyuarat Penyeliaan Bersama Pegawai 
Undang-Undang (PUU) Kader yang berada di bawah seliaan Bahagian Penasihat, Jabatan Peguam Negara 
(AGC). Mesyuarat ini merupakan sebahagian daripada inisiatif pemantauan berkala yang dijalankan mengikut 
takwim yang ditetapkan serta pembahagian Kementerian, Jabatan dan Agensi antara unit-unit di Bahagian 
Penasihat AGC.

Mesyuarat ini bertujuan untuk memperkukuh mekanisme pemantauan dan penyeliaan terhadap PUU 
Kader yang ditempatkan di pelbagai Kementerian, Jabatan dan Agensi Kerajaan. Selain menjadi platform 
perbincangan isu semasa berkaitan tugasan dan cabaran PUU Kader, mesyuarat ini juga melengkapi 
proses pengemukaan laporan bulanan sebagaimana yang dikehendaki di bawah Arahan Peguam Negara  
Bil.1 Tahun 2019.

Mesyuarat telah diadakan pada 10 Mei 2024 bertempat di Bilik Mesyuarat Ibnu Bajjah 1, KPT dan dipengerusikan 
oleh YBrs. Timbalan Ketua Bahagian Penasihat II, Jabatan Peguam Negara. Seramai 41 orang PUU Kader 
telah menghadiri mesyuarat tersebut, termasuk beberapa Pegawai Undang-Undang daripada AGC sendiri.

Pelaksanaan mesyuarat ini bukan sahaja membantu menyelaras tugasan PUU Kader secara lebih sistematik, 
malah turut mengukuhkan hubungan kerja antara PUU, Kementerian/ Jabatan/ Agensi masing-masing, serta 
Bahagian Penasihat AGC sebagai penyelaras utama khidmat nasihat perundangan dalam perkhidmatan 
awam.

Ahli Mesyuarat Penyeliaan bersama Pegawai Undang-Undang Kader AGC

UNIT UNDANG-UNDANG

3.2.	 Sesi Pemantauan dan Konsultasi Perjanjian Perkhidmatan (Zon Pantai Timur)

Unit Undang-Undang KPT telah mengambil langkah proaktif dengan membuat sesi pemantauan dan 
konsultasi perjanjian perkhidmatan, bekalan dan sewaan kepada setiap Politeknik dan Kolej Komuniti 
bagi memastikan pengurusan perjanjian yang dimuktamadkan oleh Pusat Tanggungjawab (PTJ) sentiasa 
mematuhi pekeliling, peraturan dan undang-undang semasa yang berkuat kuasa.

Sesi ini dimulakan dengan Zon Pantai Timur di Politeknik Kuala Terengganu pada 27-28 Oktober 2024 di 
mana ia melibatkan jumlah sebanyak sembilan (9) Politeknik dan 22 Kolej Komuniti yang mewakili Negeri 
Terengganu, Kelantan dan Pahang. Antara intipati sesi tersebut merupakan perbincangan secara terperinci 
bersama pihak PTJ merangkumi antara lainnya isu-isu pengurusan kontrak, pematuhan terma perjanjian dan 
proses semakan perjanjian.

Memandangkan sesi ini telah mendapat sambutan yang amat menggalakkan, dengan tahap penglibatan 
yang tinggi serta maklum balas yang positif daripada pihak PTJ, Unit Undang-Undang KPT merancang 
untuk meneruskan pelaksanaan sesi pemantauan dan konsultasi ini mengikut zon lain pada Tahun 2025. 
Pendekatan secara berfasa ini diharap dapat meningkatkan kefahaman serta kecekapan pengurusan 
dokumen perjanjian di semua PTJ di bawah KPT.

Sesi Konsultasi Perjanjian Perkhidmatan Bersama PTJ

UNIT UNDANG-UNDANG

3.3.	 Lawatan Kerja ke Universiti Malaysia Terengganu (UMT)

Unit Undang-Undang KPT telah membuat satu lawatan kerja ke Pejabat Penasihat Undang-Undang (PPUU), 
Universiti Malaysia Terengganu (UMT) pada 29 Oktober 2024. Lawatan ini bertujuan untuk mengeratkan 
hubungan strategik di antara KPT dan UMT khususnya dalam aspek perundangan, tadbir urus institusi, serta 
pelaksanaan dasar-dasar pendidikan tinggi yang melibatkan pematuhan kepada peraturan dan undang-
undang sedia ada.

Taklimat khas telah disampaikan oleh pihak universiti yang menyentuh tentang struktur pentadbiran, 
pelaksanaan dasar perundangan dalaman, serta cabaran berkaitan pelaksanaan undang-undang dan 
peraturan di peringkat universiti. Pelbagai isu telah dibincangkan melibatkan penyediaan Memorandum 
Persefahaman (MoU), pengurusan kontrak dan urus niaga, serta hal ehwal disiplin staf dan pelajar. Lawatan 
ini turut menjadi platform untuk UMT mendapatkan panduan dan penjelasan lanjut daripada pihak KPT 
berhubung isu perundangan yang memerlukan penyelarasan yang lebih mendalam.

Secara keseluruhannya, lawatan ini telah berjaya membuka ruang bagi kedua-dua pihak bertukar pandangan 
serta mengenal pasti bidang yang memerlukan penambahbaikan bagi mencapai tahap tadbir urus yang lebih 
cekap, telus dan selaras dengan dasar KPT.

Pegawai daripada Unit Undang-Undang KPT dan PPUU UMT

UNIT UNDANG-UNDANG

1.	 Pengenalan
Unit Audit Dalam (UAD) Kementerian Pendidikan Tinggi (KPT) telah diwujudkan pada 1 Ogos 2004 selaras dengan 
kehendak Pekeliling Perbendaharaan Bilangan 9 Tahun 2004. UAD KPT merupakan sebahagian daripada komponen 
kawalan dalaman Kementerian dan bertanggungjawab terus kepada Ketua Setiausaha Kementerian Pendidikan 
Tinggi. Bidang tugas Unit Audit Dalam sebagai Third Line of Defense meliputi semua Bahagian, Jabatan dan Agensi 
di bawah Kementerian Pendidikan Tinggi merangkumi:

(i)	 Jabatan Pendidikan Tinggi (JPT);

(ii)	 Jabatan Pendidikan Politeknik dan Kolej Komuniti (JPPKK);

(iii)	 Akademi Kepimpinan Pendidikan Tinggi (AKEPT); dan

(iv)	 Agensi di bawah kawal selia Kementerian Pendidikan Tinggi.

UAD KPT merangkumi Seksyen seperti berikut:

(i)	 Seksyen Audit Kewangan;

(ii)	 Seksyen Audit Prestasi;

(iii)	 Seksyen Penyelaras; dan

(iv)	 Seksyen Pentadbiran.

2.	 Fungsi
Objektif penubuhan UAD KPT adalah untuk membantu pihak Pengurusan Kementerian mencapai matlamatnya 
melalui pendekatan yang sistematik dan berdisiplin untuk menilai dan menentukan keberkesanan semua proses, 
kawalan dan tadbir urus sektor awam.

Unit Audit Dalam

UNIT AUDIT DALAM

3.	 Program Utama Tahun 2024
	 3.1.	 Pengauditan Pengurusan Kewangan

Pengurusan Kewangan merupakan proses di mana organisasi perlu mematuhi tatacara dan peraturan 
yang ditetapkan untuk memperolehi dan menggunakan sumber berdasarkan kepada objektif tertentu. Ia 
merangkumi aspek perancangan, pelaksanaan, penyelarasan, pengawalan dan pemantauan. Pengurusan 
Kewangan yang teratur adalah sangat penting kerana sumber kewangan Kerajaan terhad berbanding 
keperluan pengurusan dan pembangunan yang semakin meningkat.

Sehubungan itu, pengauditan Pengurusan Kewangan perlu dilaksanakan untuk memastikan:

	 (i)	 Wujudnya struktur dan sistem pengurusan kewangan yang berkesan;
	
	 (ii)	 Semua kawalan Pengurusan Kewangan dibuat mengikut peraturan yang ditetapkan;

	 (iii)	 Wujudnya sistem kawalan dalaman yang berkesan terhadap kawalan Pengurusan Kewangan; dan

	 (iv)	 Rekod yang berkaitan diselenggara dengan lengkap dan kemaskini.

Pengauditan dilaksanakan berdasarkan lapan (8) Kawalan iaitu Pengurusan, Pengurusan Bajet, Pengurusan 
Terimaan, Pengurusan Perolehan, Pengurusan Perbelanjaan, Pengurusan Akaun Amanah/ Kumpulan Wang 
Amanah dan Deposit, Pengurusan Aset dan Stor serta Pengurusan Kenderaan Kerajaan berdasarkan semakan 
dokumen dan lawatan fizikal berkaitan pengurusan kewangan antara Januari hingga Disember tahun 2023.

Pengauditan Pengurusan Kewangan telah diadakan secara semakan dokumen dan lawatan fizikal di lapan 
(8) Pusat Tanggungjawab/ Pusat Kos Kementerian seperti jadual berikut:

Bil. Pusat Tanggungjawab (PTJ) Tarikh Lawatan Fizikal

1 Politeknik Sandakan, Sabah (PSS) 26 Februari 2024 –
1 Mac 20242 Kolej Komuniti Sandakan, Sabah (KKSDK)

3 Politeknik Tuanku Syed Sirajuddin, Perlis (PTSS)
6 – 10 Mei 2024

4 Kolej Komuniti Arau, Perlis (KKAP)

5 Politeknik METrO Kuantan, Pahang (PMKu)
15 – 19 Julai 2024

6 Kolej Komuniti Kuantan, Pahang (KKKu)

7 Education Malaysia Beijing, China (EMB) 5 – 9 Ogos 2024

8 Kolej Komuniti Sarikei, Sarawak (KKSrk) 25 – 29 November 2024

Tarikh Lawatan Fizikal Audit Dalam ke Pusat Tanggungjawab/ Pusat Kos

UNIT AUDIT DALAM

KAWALAN

PUSAT TANGGUNGJAWAB / PUSAT KOS

PS
S

PT
SS

PM
Ku

KK
SD

K

KK
A

P

KK
Ku

KK
Sr

k

EM
B

Pengurusan TB TB TB TB TB TB TB 3

Pengurusan Perolehan 10 7 2 9 8 7 3 0

Pengurusan Perbelanjaan 3 1 4 9 3 1 5 0

Pengurusan Akaun Amanah/ Kumpulan 
Wang Amanah dan Deposit TB TB TB TB TB TB TB 0

Pengurusan Aset dan Stor 7 5 6 4 6 3 7 9

Pengurusan Kenderaan Kerajaan 3 4 5 3 11 3 4 5

Jumlah Isu 23 17 17 25 28 14 19 17

Nota: TB – Tidak Berkenaan (Elemen tidak diaudit)

Bilangan Penemuan Audit yang Dibangkitkan Mengikut PTJ dan Kawalan yang di audit 

Pasukan Audit Dalam sedang melaksanakan pemeriksaan jentera rosak di 
Politeknik Sandakan, Sabah

Ketua Unit Sokongan Akademik Politeknik METrO Kuantan sedang memberikan 
penerangan mengenai pelaksanaan waterproofing di bumbung bangunan 

Politeknik kepada pasukan Audit Dalam

UNIT AUDIT DALAM

Secara keseluruhannya, pengurusan kewangan di semua pejabat yang diaudit boleh dipertingkatkan lagi 
dengan mematuhi peraturan yang ditetapkan. Pengauditan dijalankan berdasarkan skop dan sampel yang 
dipilih sahaja. Oleh itu, semua pusat tanggungjawab perlu menjalankan pemeriksaan menyeluruh bagi 
memastikan pematuhan terhadap peraturan yang ditetapkan.

	 3.2.	 Pengauditan Pematuhan Pengurusan Perolehan

Pengauditan Pengurusan Perolehan dilaksanakan untuk memastikan perolehan dilaksanakan dengan cekap, 
mematuhi undang-undang dan peraturan yang ditetapkan. Amalan tadbir urus yang baik adalah dengan 
mematuhi prinsip-prinsip perolehan iaitu diuruskan secara telus, memberi nilai faedah yang terbaik serta 
dibuat dengan saingan terbuka, adil dan saksama.

(i)	 Pematuhan Pengurusan Perolehan 	
		 di Politeknik Kota Kinabalu, Sabah 	
		 (PKK)

Lawatan Fizikal Audit telah 
dilaksanakan di Politeknik Kota 
Kinabalu, Sabah pada 2-6 September 
2024. Sebanyak empat (4) Perolehan 
Tender, 16 Sebut Harga dan 46 
Pembelian Terus telah diaudit bagi 
tempoh Januari 2021-Ogos 2024.

(ii)	 Pematuhan Pengurusan Perolehan  
		 di Politeknik Ungku Omar, Perak  
		 (PUO)

Lawatan Audit telah dilaksanakan di 
Politeknik Ungku Omar, Perak pada 
21-25 Oktober 2024. Sebanyak 
lima (5) Perolehan Tender, 24 Sebut 
Harga dan 28 Pembelian Terus 
telah diaudit bagi tempoh Januari 
2021-September 2024.

Pada keseluruhannya, pematuhan Pengurusan Perolehan di PKK dan PUO boleh dipertingkatkan 
lagi dengan mematuhi peraturan yang ditetapkan. Pengauditan dijalankan berdasarkan skop dan 
sampel yang dipilih sahaja. Oleh itu, PKK dan PUO perlu menjalankan pemeriksaan menyeluruh bagi 
memastikan pematuhan terhadap peraturan yang ditetapkan.

Pasukan Audit Dalam sedang melaksanakan pemeriksaan kenderaan bersama 
Ketua Unit Khidmat Pengurusan Politeknik Kota Kinabalu, Sabah

UNIT AUDIT DALAM

Pemeriksaan Perolehan Pemasangan Cooling Tower bagi Simulasi Kapal di 
Politeknik Ungku Omar, Perak

	 3.3.	 Pengauditan Prestasi

Objektif Pengauditan Pengurusan Prestasi adalah untuk memastikan program, projek atau aktiviti yang 
dilaksanakan oleh Kementerian telah diuruskan dengan cekap, berhemat dan berkesan bagi mencapai 
objektif yang ditetapkan. Pengauditan dilaksanakan berdasarkan dua (2) Bidang Utama Audit iaitu Prestasi 
dan Pengurusan.

Sepanjang tahun 2024, sebanyak tiga (3) pengauditan Prestasi telah dilaksanakan, iaitu:

(i)	 Pengauditan Pengurusan Program KPT Prihatin, Komuniti Sejahtera (KRIS)

Pengauditan pengurusan Program KRIS telah dilaksanakan untuk menilai sama ada Program KRIS 
telah diuruskan dengan cekap, berhemat dan berkesan bagi mencapai objektif yang ditetapkan 
seperti berikut:

		  (a)	 Menjalankan aktiviti promosi, kempen kesedaran, rawatan dan saringan kesihatan 	  
			   kepada komuniti;

		  (b)	 Menyedia dan memanfaatkan perkhidmatan klinik bergerak dengan peralatan  
			   kesihatan yang baik dan mencukupi untuk menyampaikan perkhidmatan kepada 
			   komuniti; dan

		  (c)	 Mengenal pasti pesakit yang memerlukan bantuan atau rujukan pakar bagi tujuan 
			   rawatan selanjutnya melalui aktiviti saringan kesihatan.

Pengauditan terhadap Program KRIS telah diadakan pada bulan April-Julai 2024 secara semakan 
dokumen dan lawatan fizikal di Bahagian Governan IPTA, Jabatan Pendidikan Tinggi dan lima (5) 
Hospital Pengajar Universiti (HPU) seperti berikut:

(a)	 Hospital Sultan Abdul Aziz Shah (HSAAS, UPM);

(b)	 Hospital Al-Sultan Abdullah (HASA, UiTM);

(c)	 Hospital Sultan Zainal Abidin (HoSZA, UniSZA);

(d)	 Hospital Pengajar Universiti Malaysia Sarawak (HPUNIMAS); dan

(e)	 Hospital Universiti Malaysia Sabah (HUMS).

Dirumuskan bahawa Pengurusan Program KRIS yang dilaksanakan telah mencapai sasaran bilangan 
program yang ditetapkan oleh setiap HPU. Manakala bagi prestasi perbelanjaan keseluruhan 
program sehingga Disember 2023 adalah 71.7% dengan baki peruntukan berjumlah RM1.50 juta. 
Walau bagaimanapun, keberhasilan program KRIS tidak dapat dinilai kerana tiada penilaian terhadap 
pencapaian objektif program dan keberkesanan program KRIS dilaksanakan.

UNIT AUDIT DALAM

Manakala pengurusan pelaksanaan Program KRIS adalah kurang cekap dan terdapat juga 
perbelanjaan yang tidak disenaraikan dalam perbelanjaan yang dibenarkan pada Garis Panduan 
KRIS. Selain itu, terdapat kelemahan dalam pengurusan perbelanjaan, pengurusan pendahuluan 
pelbagai, stor dan kaedah pemantauan.

(ii) 	 Pengauditan Pengurusan Pembelajaran dan Pengajaran (PdP) Program Kejuruteraan Mekanikal 	
		 di Politeknik

Program Diploma Kejuruteraan Mekanikal ditubuhkan untuk melahirkan graduan holistik yang 
mempunyai pengetahuan dan kemahiran kompeten dalam bidang kejuruteraan mekanikal bagi 
memenuhi permintaan pekerja dalam sektor kejuruteraan. Pengauditan telah dilaksanakan untuk 
menilai sama ada Pengurusan Pengajaran dan Pembelajaran (PdP) Program Kejuruteraan Mekanikal 
Politeknik telah diuruskan dengan cekap mengikut peraturan yang ditetapkan.

Pengauditan telah dilaksanakan bermula Mei-Julai 2024 secara semakan dokumen melibatkan 
transaksi pengurusan pada tahun 2021-2023 dan lawatan fizikal di Jabatan Pendidikan Politeknik 
dan Kolej Komuniti (JPPKK) dan empat (4) Politeknik seperti berikut:

(a)	 Politeknik Port Dickson, Negeri Sembilan (PPD);

(b)	 Politeknik Kuching, Sarawak (PKS);

(c)	 Politeknik Kota Bharu, Kelantan (PKB); dan

(d)	 Politeknik Merlimau, Melaka (PMM).

Dirumuskan bahawa prestasi pengurusan PdP Program Kejuruteraan Mekanikal adalah memuaskan 
di mana 76.2% pelajar telah berjaya menamatkan pengajian. Selain itu, Politeknik yang diaudit 
juga mendapat akreditasi Engineering Technology Accreditation Council (ETAC) dengan kelulusan 
tempoh antara 3-6 tahun bagi meneruskan Program Kejuruteraan Mekanikal. Politeknik tersebut 

Pasukan Audit Dalam sedang membuat pemeriksaan aset Program KRIS di 
Hospital Sultan Zainal Abidin (HoSZA, UniSZA)

UNIT AUDIT DALAM

juga mematuhi standard nisbah 
tenaga pengajar berbanding pelajar 
iaitu antara 1:6.3 hingga 1:13.

Bagi pengurusan peralatan PdP 
didapati kurang memuaskan 
kerana hanya 56.2% peralatan PdP 
masih berfungsi manakala 43.8% 
telah rosak dan berusia sehingga 
39 tahun. Selain itu, pengurusan 
peralatan PdP juga kurang cekap 
kerana kelemahan pengurusan aset 
dan terdapat kekangan peruntukan 
penyenggaraan menyebabkan fasiliti 
tidak dapat diguna dan dimanfaatkan 
bagi tujuan PdP.

(iii) 	 Pengauditan Pengurusan Projek Membaik Pulih Infrastruktur dan Peralatan Usang Universiti 
		 Awam

Pengauditan dijalankan untuk menilai sama ada Pengurusan Projek Membaik Pulih Infrastruktur dan 
Peralatan Usang Universiti Awam telah diuruskan dengan cekap dan berhemat mengikut peraturan 
yang ditetapkan.

Pengauditan telah dilaksanakan bermula Oktober-Disember 2024 secara semakan dokumen 
melibatkan transaksi pengurusan pada tahun 2021-2024 dan lawatan fizikal di Bahagian 
Pembangunan, KPT dan lima (5) Universiti Awam seperti berikut:

(a)	 Universiti Islam Antarabangsa Malaysia (UIAM);

(b)	 Universiti Malaysia Kelantan (UMK);

(c)	 Universiti Malaya (UM);

(d)	 Universiti Sains Malaysia (USM); dan

(e)	 Universiti Teknologi Malaysia (UTM).

Pemeriksaan Peralatan PdP di Politeknik Kota Bharu, Kelantan

UNIT AUDIT DALAM

Dirumuskan bahawa Pengurusan Projek Membaik Pulih Infrastruktur dan Peralatan Usang Universiti 
Awam yang dilaksanakan telah mencapai 99% sasaran bilangan projek yang ditetapkan. Manakala 
bagi prestasi perbelanjaan keseluruhan projek sehingga Oktober 2024 adalah 84.5% dengan baki 
peruntukan berjumlah RM7.60 juta. Manakala pengurusan pelaksanaan projek adalah kurang cekap 
kerana kelemahan dalam pengurusan perolehan, pembayaran dan aset.

Mesyuarat Pra-Penutupan Audit di UIAM

UNIT AUDIT DALAM

Unit Komunikasi Korporat
1.	 Pengenalan

Unit Komunikasi Korporat (UKK) ditubuhkan dengan objektif untuk meningkatkan imej Kementerian Pendidikan 
Tinggi (KPT) dan mempromosi dasar dan program Kementerian melalui strategi perhubungan awam yang teratur 
dan berkesan.

UKK berperanan sebagai focal point Kementerian dalam menyalur dan menyampaikan maklumat Kementerian, 
Jabatan dan Agensi kepada umum khususnya kepada kumpulan sasaran Kementerian. Usaha penyebaran maklumat 
turut digandakan bagi meningkatkan dan melestarikan imej korporat Kementerian.

2.	 Objektif
	(i)	 Memastikan keberkesanan penyampaian dasar utama dan program KPT melalui perancangan dan  
		 pelaksanaan pelan media yang strategik;

	(ii)	 Memastikan penyebaran maklumat dan informasi terkini KPT secara efektif melalui laman web,  
		 media sosial dan media cetak serta elektronik; dan

	(iii)	 Menyelaras aduan dan maklum balas yang diterima dalam tempoh masa yang ditetapkan.

3.	 Fungsi
	(i)	 Merancang dan melaksanakan pelan media berhubung publisiti, kempen, promosi bagi setiap  
		 dasar, peranan, program dan aktiviti utama KPT melalui stesen TV dan radio, bahan promosi,  
		 artikel, ucapan dan penyampaian maklumat secara terus kepada Kementerian, Jabatan dan Agensi;

	(ii)	 Menguruskan aktiviti perhubungan awam dan media dengan merancang strategi media dalam 
		 penyebaran maklumat menerusi liputan media, sidang media, kenyataan akhbar, siaran media dan  
		 temu bual khas melalui media cetak dan media elektronik;

	(iii)	 Memantau dan mengurus maklum balas bagi aduan, cadangan yang terima melalui akhbar, laman  
		 web, SiSPAA serta aduan daripada Biro Pengaduan Awam (BPA); dan

	(iv)	 Merancang, mengurus dan mendokumentasi bahan maklumat bagi setiap program dan aktiviti  
		 rasmi Kementerian melalui penerbitan bahan cetakan, rakaman foto dan video bagi tujuan edaran  
		 dan rujukan pihak awam dan media.

UNIT KOMUNIKASI KORPORAT

4.	 Program Utama Tahun 2024
	 4.1.	 Pengurusan Media

UKK telah mengeluarkan sebanyak 61 Siaran 
Media/ Kenyataan Media sepanjang tahun 
2024 yang merangkumi pelbagai topik, isu 
dan program berkaitan dengan Kementerian 
dan pendidikan tinggi negara.

	 4.2.	 Libat Urus Media

4.2.1.	 Program Kembara Penyelidikan Marin Bersama KPT

Program Kembara Penyelidikan Marin Bersama KPT telah diadakan pada 6-8 September 2024 
bertempat di Pulau Bidong, Terengganu. Objektif utama program ini adalah untuk memupuk kesedaran 
tentang kepentingan pemeliharaan dan pemuliharaan ekosistem marin, selain memperkasakan 
penyelidikan marin di Malaysia. Program ini juga bertujuan untuk mengeratkan hubungan antara 
penyelidik dan pengamal media, yang berperanan penting dalam menyebar luaskan maklumat 
berkaitan penyelidikan dan pemuliharaan marin kepada masyarakat umum.

Penglibatan pengamal media dalam program ini memainkan peranan penting dalam memastikan 
maklumat dan penemuan hasil penyelidikan dapat disebarluaskan kepada masyarakat secara tepat 
dan berkesan. Melalui liputan yang diberikan oleh media, program ini telah berjaya meningkatkan 
kesedaran awam tentang kepentingan menjaga kelestarian ekosistem marin.

Sesi bergambar peserta Program Kembara Penyelidikan Marin bersama KPT dan Pengamal Media

Perkara Bilangan

Siaran Media 26

Kenyataan Media 35

UNIT KOMUNIKASI KORPORAT

4.2.2.	 Program Rakan Media KPT

Program Rakan Media KPT telah diadakan 15 November 2024 bertempat di Gurney Mall, UTM Hotel 
& Residence KL. Program ini diadakan bagi menyahut arahan YB Menteri Pendidikan Tinggi dalam 
usaha memberi penerangan secara santai berkenaan dasar KPT kepada pengamal media Lembah 
Klang selain memberi penjelasan berhubung isu semasa serta turut memberi penghargaan terhadap 
sumbangan dan kerjasama pihak media dalam menyebar luas liputan promosi dan hebahan berkaitan 
KPT.

4.3.	 Luncheon Talk with Editors

Program Luncheon Talk with Editors bersama Menteri Pendidikan Tinggi, YB Dato’ Seri Diraja  
Dr. Zambry Abd Kadir telah diadakan pada 20 November 2024 bertempat di Sheraton Imperial KL 
Hotel. Program ini bertujuan merapatkan hubungan antara KPT dan para Ketua Pengarang Media 
Massa, selain bertukar pandangan mengenai isu-isu terkini dalam sektor pendidikan tinggi negara.

Semasa majlis ini, YB Menteri telah berkongsi pencapaian 5 fokus utama KPT bagi tahun 2024, 
termasuk persiapan penganjuran Festival Idea Putrajaya (Putrajaya FOI) 2024, yang menghimpunkan 
idea-idea besar untuk pembangunan negara.

Ucapan dari Setiausaha Akhbar (SUA) 
kepada YB Menteri Pendidikan Tinggi

Sesi bergambar bersama para pengamal media di Program Rakan Media KPT

Sesi bergambar Menteri Pendidikan Tinggi dan Timbalan Menteri Pendidikan Tinggi 
bersama Ketua-Ketua Pengarang

UNIT KOMUNIKASI KORPORAT

	 4.4.	 Libat Urus Pegawai Perhubungan Awam

4.4.1.	 Mesyuarat Pegawai Perhubungan Awam Bilangan 1/2024

UKK KPT telah mengadakan Mesyuarat bersama Pegawai Perhubungan Awam (PRO) Jabatan, Agensi 
dan Universiti Awam di bawah Kementerian Bilangan 1/2024 selama dua (2) hari bermula 25-27 
Februari 2024 bertempat di Universiti Malaysia Perlis (UniMAP), Perlis. Mesyuarat ini dipengerusikan 
oleh Ketua Komunikasi Korporat KPT, Encik Mohamad Hafizi Rosli.

Lebih 50 orang PRO dari Pusat Komunikasi Korporat masing-masing telah mendengar taklimat 
berkenaan program serta perancangan UKK KPT dan Kementerian bagi tahun 2024 sambil 
membincangkan isu semasa serta idea-idea pemerkasaan.

Selain itu, Setiausaha Akhbar (SUA) kepada Menteri Pendidikan Tinggi, Encik Norazli Md Daud 
turut berkesempatan menyampaikan perutusan beliau secara maya kepada semua yang hadir bagi 
berkongsi harapan dan hala tuju YB Menteri dalam mengangkat martabat sektor pendidikan tinggi 
Malaysia.

Ketua Komunikasi Korporat KPT mempengerusikan 
Mesyuarat Pegawai Perhubungan Awam Bilangan 

1/2024 bertempat di UniMAP

Sesi bergambar bersama Pegawai Perhubungan Awam Jabatan, Agensi dan Universiti Awam di bawah KPT

4.4.2.	 Mesyuarat Pegawai Perhubungan Awam Bilangan 2/2024

Mesyuarat Pegawai Perhubungan Awam KPT Bilangan 2/2024 telah diadakan bagi memaktubkan 
prinsip keserakanan yang utuh antara Pusat Komunikasi Korporat dan Pegawai Perhubungan Awam 
Institusi Pendidikan Tinggi Awam (IPTA) serta agensi di bawah naungan KPT.

Mesyuarat ini berlangsung di Universiti Kebangsaan Malaysia (UKM) dan dipengerusikan oleh 
Setiausaha Akhbar (SUA) kepada YB Menteri Pendidikan Tinggi, Encik Norazli Md Daud bagi 
membincangkan pelbagai agenda strategik bagi menyelaraskan komunikasi, pengurusan krisis dan 
usaha mempromosi sektor pendidikan untuk tahun 2025.

Mesyuarat ini mencerminkan komitmen berterusan KPT dalam membina jaringan komunikasi yang 
berkesan dan responsif antara universiti dan agensi, seiring usaha memperkukuh imej serta peranan 
pendidikan tinggi di Malaysia, rantau ASEAN seterusnya antarabangsa.

Sesi bergambar bersama Pegawai Perhubungan Awam Jabatan, Agensi dan Universiti Awam di bawah Kementerian

	 4.5.	 Libat Urus Pengurusan Aduan

4.5.1.	 Bengkel Pemerkasaan Sistem Pengurusan Aduan Awam (SiSPAA) Kementerian Pendidikan  
		 Tinggi (KPT) Tahun 2024

Bengkel Pemerkasaan SiSPAA KPT Tahun 2024 telah diadakan pada 1 dan 2 Julai 2024 di Bilik ICT, 
Biro Pengaduan Awam (BPA), Jabatan Perdana Menteri. Seramai 32 orang peserta yang terlibat 
dalam bengkel tersebut terdiri daripada Pegawai Penyelaras Aduan (PPA) yang telah dilantik dari 
Bahagian/ Jabatan/ Agensi di bawah KPT.

Tujuan utama bengkel ini diadakan adalah memberi kefahaman dan pendedahan kepada pengguna 
SiSPAA mengenai ciri-ciri yang ada dalam aplikasi sistem tersebut dan tatacara pengendalian yang 
digunakan oleh Kementerian mengikut Garis Panduan Pengurusan Aduan Awam KPT yang telah 
disediakan.

Selain itu ianya merupakan antara usaha yang dilaksanakan bagi memperkasa Pegawai Penyelaras 
Aduan (PPA) yang dilantik di peringkat Bahagian/ Jabatan/ Agensi di bawah KPT dapat mengaplikasikan 
penggunaan SiSPAA sebagai pendigitalan penyampaian perkhidmatan yang berkesan.

Bengkel ini dikendalikan oleh seorang penceramah iaitu Encik Kumaran a/l Nadaraja dan dua (2) 
orang fasilitator dari Biro Pengaduan Awam (BPA), Jabatan Perdana Menteri yang merupakan 
peneraju utama kepada sistem aduan awam.

Bengkel dimulai dengan slot pengenalan SISPAA, proses penerimaan aduan, perekodan, pengagihan, 
penyiasatan, penyelesaian dan juga pelaporan serta analisis berkaitan aduan.

Bengkel ini secara keseluruhannya dapat meningkatkan kecekapan tadbir urus dalam pengurusan 
aduan awam agar memenuhi ekspektasi pelanggan.

Bengkel Pemerkasaan SiSPAA KPT Tahun 2024

	 4.6.	 Bengkel Mendepani Cabaran Melangkaui Ekspektasi Pelanggan Kementerian Pendidikan Tinggi (KPT)  
		  Tahun 2024

Bengkel Mendepani Cabaran Melangkaui Ekspektasi Pelanggan ini diadakan di Swissbell Hotel, Melaka 
pada 25-27 Oktober 2024. Seramai 46 orang peserta yang terlibat dalam bengkel tersebut terdiri daripada 
Pegawai Penyelaras Aduan (PPA) yang telah dilantik dari Bahagian/ Jabatan/ Agensi di bawah KPT dan dua 
orang penceramah.

Tujuan utama bengkel ini diadakan adalah meningkatkan kemahiran berkomunikasi dalam mendepani 
pelanggan yang berurusan dengan Bahagian/ Jabatan/ Agensi di bawah KPT.

Selain itu, peserta akan memahami kaedah dan strategi dalam mendepani cabaran karenah pelanggan yang 
bermasalah, cerewet dan beremosi ketika berurusan dengan Bahagian/ Jabatan/ Agensi di bawah KPT.

Pegawai Penyelaras Aduan akan mengenali ciri-ciri kecemerlangan petugas barisan hadapan yang telah 
ditetapkan oleh Jabatan Perkhidmatan Awam.

Selain itu, peserta dapat memperkasa jati diri PPA dalam menangani emosi mencabar dan mendepani 
pelanggan di barisan hadapan.

Peserta Bengkel Mendepani Cabaran Melangkaui Ekspetasi Pelanggan KPT Tahun 2025 pada 25-27 Oktober 2025 di Swissbell Hotel, Melaka

	 4.7.	 Sesi Libat Urus (SLU)

Sesi Libat Urus (SLU) diadakan kepada Bahagian/ Jabatan/ Agensi yang mempunyai kes-kes aduan tertunggak 
yang tidak dapat diselesaikan dalam tempoh masa yang ditetapkan dan isu-isu berkaitan pengurusan aduan.

Pada tahun 2024, UKK telah menjalankan Sesi Libat Urus ke Hospital Pengajar Universiti (HPU) di bawah 
KPT. SLU dilaksanakan ke atas Bahagian/ Jabatan/ Agensi/ Universiti Awam/ Hospital Pengajar Universiti 
yang mempunyai kes-kes tertunggak dan tidak dapat diselesaikan dalam tempoh masa yang ditetapkan 
mengikut pekeliling dan Garis Panduan Pengurusan Aduan Awam KPT.

SLU merupakan satu tindakan proaktif yang dijalankan oleh Urusetia Aduan KPT bagi memantau dan 
mendapatkan maklumat secara terus daripada Bahagian/ Jabatan/ Agensi yang terlibat.

UKK telah mengadakan SLU ke atas Pusat Perubatan Universiti Malaya (PPUM) pada 15 Julai 2024 bagi 
membincangkan kes tertunggak dan isu-isu lain berhubung pengurusan aduan tersebut.

Maklum balas yang dikemukakan semasa sesi SLU diambil tindakan serta merta dengan menutup kes-kes 
tertunggak dan diselesaikan.

	 4.8.	 Mesyuarat Jawatankuasa Teknikal Pengurusan Aduan Kementerian Pendidikan Tinggi (KPT)

Mesyuarat Jawatankuasa Teknikal Pengurusan Aduan KPT diadakan secara berkala iaitu dua (2) kali 
setahun bagi membentangkan kes-kes aduan yang diterima dan masih belum mendapat maklum balas dan 
diselesaikan dalam tempoh masa yang ditetapkan.

Aduan yang masih dalam tindakan dan tertunggak akan dipantau dan dibentangkan oleh Urusetia Induk 
Aduan KPT di peringkat Jawatankuasa Teknikal sebelum di bawa ke peringkat Pengurusan Tertinggi yang 
dipengerusikan oleh Ketua Setiausaha, KPT.

	 4.9.	 Mesyuarat Jawatankuasa Tetap Pengurusan Aduan Kementerian Pendidikan Tinggi (KPT)

Mesyuarat Jawatankuasa Tetap Pengurusan 
Aduan (MJTPA) KPT diadakan secara 
berkala iaitu dua kali setahun iaitu bagi 
membentangkan laporan pencapaian semasa 
aduan awam KPT dan pemantauan secara 
berkala terhadap aduan yang masih dalam 
tindakan.

Mesyuarat ini akan dipengerusikan oleh Ketua 
Setiausaha, KPT di peringkat Kementerian 
yang berperanan mendengar, menilai dan 
memperakukan keputusan dasar berhubung 
isu-isu aduan yang dikemukakan.

Selain itu, MJTPA ini ditubuhkan bagi menyelesai dan memantau isu-isu yang masih belum diselesaikan dan 
memerlukan keputusan Jawatankuasa.

	 4.10. 	 Prestasi Media Sosial Kementerian Pendidikan Tinggi (KPT) Tahun 2024

4.10.1.	 Prestasi Media Sosial

	Sehingga 31 Disember 2024, jumlah pengikut media sosial KPT adalah seperti berikut:

Mesyuarat Jawatankuasa Tetap Pengurusan Aduan KPT Tahun 2024

Instagram

Facebook

X

Tiktok
6,682

378,249
Jumlah Keseluruhan

530, 431

378,249 6,68259,600

59,600

85,900

85,900

Jumlah Pengikut Media Sosial KPT Tahun 2024

		  4.10.2. 		 Penerbitan Bahan Kreatif dan Visual

Sepanjang tahun 2024 juga, UKK KPT turut menerbitkan bahan kreatif dan visual berbentuk 
infografik, poster, video dan sebagainya mengenai dasar-dasar KPT dan Kerajaan yang lain 
dan juga berkaitan aktiviti Pengurusan Tertinggi serta acara-acara rasmi KPT. 

Berikut merupakan pecahan jumlah penerbitan bahan kreatif dan visual yang telah 
dilaksanakan.

Jumlah Keseluruhan

Terbitan
Video

Rekaan
Kreatif

Jumlah
Terbitan

Bahan
Terbitan

2,258

Bahan Terbitan

Jumlah Penerbitan Rekaan Kreatif dan Visual KPT Tahun 2024

Rekaan 
kreatif

1,770

1,770

Terbitan 
video

488 488

Unit Integriti
1.	 Pengenalan

Unit Integriti ditubuhkan selaras dengan keputusan Kerajaan melalui Pekeliling Perkhidmatan Bil. 6 Tahun 2013 
(digantikan dengan Ceraian SP.1.2.1, Pekeliling Perkhidmatan Sumber Manusia Tahun 2022) dan berperanan sebagai 
focal point kepada pengurusan isu-isu berkaitan integriti di Kementerian Pendidikan Tinggi (KPT) yang berkuat 
kuasa pada 1 Ogos 2013. Penubuhan Unit ini bertujuan untuk memastikan penjawat awam mengamalkan budaya 
kerja unggul dengan moral dan etika yang kukuh.

2.	 Fungsi
Garis Panduan Pengurusan Unit Integriti Agensi Awam yang diterbitkan Suruhanjaya Pencegahan Rasuah Malaysia 
(SPRM) pada 2019 menggariskan enam (6) fungsi Unit Integriti Agensi Awam seperti berikut:

(i)	 Pengurusan Aduan;

(ii)	 Pengesanan Dan Pengesahan;

(iii)	 Tatatertib;

(iv)	 Pengukuhan Integriti;

(v)	 Pematuhan; dan

(vi)	 Tadbir Urus.

3.	 Program Utama Tahun 2024

	 3.1.	 Sambutan Hari Integriti Nasional Peringkat KPT Tahun 2024

Majlis Sambutan Hari Integriti KPT Tahun 2024 yang bertemakan “Teguh Integriti, Kukuh Pertiwi” telah 
diadakan pada 14 November 2024 (Khamis) bertempat di Dewan Za’ba, KPT.

Majlis ini bertujuan untuk memastikan pembudayaan integriti dalam kalangan warga KPT. Perkara ini juga 
selaras dengan hala tuju pihak Pengurusan Tertinggi KPT yang komited dalam meningkatkan pembudayaan 
integriti serta mengurangkan taraf risiko rasuah di peringkat Kementerian, Jabatan, Agensi serta Institusi 
Pendidikan Tinggi (IPT) di bawah KPT.

Objektif pelaksanaan majlis ini adalah seperti berikut:

(i)	 Menzahirkan komitmen Kementerian dalam menjayakan program pengukuhan integriti  
		  selaras 	dengan dasar Kerajaan;

(ii)	 Meningkatkan kesedaran, kefahaman serta penghayatan integriti dalam kalangan warga  
		  KPT; dan

(iii)	 Menginstitusikan dan membudayakan integriti dalam organisasi.

Majlis ini juga telah dirasmikan oleh Timbalan Ketua Setiausaha (Pengurusan dan Pembangunan), KPT,  
YBhg. Datuk Mohamad Azhan Md. Amir.

Pelbagai aktiviti dan program berkaitan pembudayaan integriti turut dilaksanakan di peringkat KPT, peringkat 
Jabatan, Agensi dan Universiti Awam. Majlis ini dilaksanakan dengan kerjasama Agensi Kelayakan Malaysia 
(MQA), Education Malaysia Global Services (EMGS) dan Suruhanjaya Pencegahan Rasuah Malaysia (SPRM), 
dengan kehadiran warga KPT, peringkat Jabatan, Agensi dan Universiti Awam.

Majlis dimulakan dengan sesi Lafaz Ikrar Bebas Rasuah yang diketuai oleh Penolong Pengarah Kanan, 
Bahagian Akreditasi 2, MQA, Encik Sharjahan Mohamed Ali. Sesi ini diikuti dengan acara menandatangani 
Ikrar Bebas Rasuah oleh Timbalan Ketua Setiausaha (Pengurusan dan Pembangunan) KPT, YBhg. Datuk 
Mohamad Azhan Md. Amir dengan disaksikan oleh wakil kepada Ketua Pesuruhjaya SPRM, Tuan Nazli 
Rasyid Haji Sulung.

Selain itu, majlis ini juga menjadi platform bagi pelancaran Modul Kursus Integriti dan Antirasuah (KIAR 2.0), 
yang merupakan hasil kerjasama strategik antara Jabatan Pendidikan Tinggi (JPT) dan SPRM. Penerbitan 
modul ini merupakan inisiatif KPT di bawah Pelan Antirasuah Nasional (NACP) 2019-2023 dan Strategi 
Pembanterasan Rasuah Nasional (NACS) 2024-2028. Modul KIAR 2.0 ditawarkan kepada pelajar di IPT bagi 
memperkukuh pendidikan integriti dalam kalangan generasi muda.

Kemuncak majlis adalah Sesi Penganugerahan Sijil Anti-Bribery Management System (ABMS) MS ISO 
37001:2016 yang disampaikan oleh SIRIM QAS International Sdn. Bhd kepada KPT.

Dalam majlis ini, turut diadakan sesi perkongsian Wacana Integriti KPT Siri 3 Tahun 2024 yang bertajuk 
“Untung Sabut Timbul, Untung Batu Tenggelam” yang disampaikan oleh Timbalan Pendakwa Raya, Bahagian 
Perundangan dan Pendakwaan SPRM, Puan Aznika Mohd Anas. Sesi ini bertujuan untuk meningkatkan 
kesedaran mengenai Akta Suruhanjaya Pencegahan Rasuah Malaysia (ASPRM) 2009 kepada semua warga 
KPT yang hadir.

Impak bagi program ini adalah:

(i)	 Menerapkan budaya integriti dalam kalangan warga KPT melalui sesi Lafaz Ikrar Bebas 
Rasuah;

(ii)	 Menyampaikan iktibar dan peringatan kepada warga KPT melalui slot ceramah yang 
mengandungi perkongsian bermanfaat;

(iii)	 Memaklumkan kepada warga KPT/ Jabatan/ Agensi mengenai Modul Kursus Integriti dan 
Antirasuah (KIAR 2.0); dan

(iv)	 Memaklumkan kepada warga KPT mengenai penganugerahan Sijil Anti-Bribery Management 
System (ABMS) MS ISO 37001:2016 yang disampaikan oleh SIRIM QAS International Sdn. 
Bhd. kepada KPT.

Secara keseluruhannya, Hari Integriti Nasional disambut setiap tahun pada 5 November sejak diisytiharkan 
pada tahun 2005. Hari Integriti Nasional diraikan sebagai usaha membudayakan integriti dan memupuk nilai-
nilai murni dalam kalangan masyarakat.

Sehubungan itu, diharapkan penganjuran Majlis Sambutan Hari Integriti Nasional Peringkat KPT Tahun 
2024 dapat meneruskan pembudayaan integriti dalam kalangan warga KPT. Perkara ini juga selaras dengan 
hala tuju pihak Pengurusan Tertinggi KPT yang komited dalam meningkatkan pembudayaan integriti serta 
mengurangkan taraf risiko rasuah di peringkat Kementerian, Jabatan, Agensi serta Institusi Pendidikan 
Tinggi di bawah KPT.

Perasmian Majlis Sambutan Hari Integriti Nasional 
Peringkat KPT Tahun 2024

Sesi Lafaz Ikrar Bebas Rasuah (IBR) Sesi menandatangani Ikrar Bebas 
Rasuah

	 3.2.	 Program Walk With Integrity Tahun 2024

Program Walk With Integrity Tahun 2024 merupakan salah satu inisiatif pembudayaan integriti yang 
dilaksanakan sempena Sambutan Bulan Integriti Nasional Peringkat KPT Tahun 2024. Program ini telah 
diadakan pada 22 November 2024 di Dewan Za’ba, KPT serta laluan sekitar Presint 5, Putrajaya.

Penganjuran program ini adalah hasil kerjasama antara Unit Integriti KPT; Agensi Kelayakan Malaysia (MQA); 
Seksyen Sukan, Bahagian Perancangan Strategik; serta Kelab Sukan dan Kebajikan KPT. Matlamat utama 
program ini adalah untuk memperkukuh budaya integriti dalam kalangan warga KPT, menggalakkan amalan 
gaya hidup sihat melalui penglibatan dalam aktiviti fizikal serta memupuk semangat perpaduan serta jalinan 
ukhuwah antara warga kerja KPT.

Objektif pelaksanaan Program Walk With Integrity Tahun 2024 adalah seperti berikut:

(i)	 Meningkatkan kesedaran, kefahaman serta penghayatan integriti dalam kalangan warga 
KPT;

(ii)	 Mengukuhkan nilai integriti sebagai amalan teras dalam sistem penyampaian perkhidmatan 
dan pengurusan organisasi di setiap peringkat warga KPT;

(iii)	 Memupuk gaya hidup sihat, kesejahteraan mental dan fizikal dalam kalangan warga KPT; 
dan

(iv)	 Memupuk semangat perpaduan dan kebersamaan.

Program Walk With Integrity sempena Sambutan Bulan Integriti Nasional Peringkat KPT Tahun 2024 telah 
dilaksanakan sebagai sebahagian daripada usaha menyambut Bulan Integriti Nasional. Acara ini dimulakan 
dengan sesi pemanasan badan, diikuti dengan pelepasan rasmi oleh Timbalan Ketua Setiausaha (Pengurusan 
dan Pembangunan), KPT, YBhg. Datuk Mohamad Azhan Md. Amir bersama Timbalan Ketua Setiausaha 
(Dasar) KPT, YBhg. Dato’ Dr. Haji Megat Sany Megat Ahmad Supian.

Program ini telah berjaya menarik penyertaan lebih daripada 250 peserta yang terdiri daripada warga KPT, 
Jabatan, dan Agensi yang berkaitan. Peserta telah diberikan cabaran untuk mengumpul “cap” di setiap 
“check point” yang disediakan dan mereka yang berjaya melengkapkan cabaran tersebut layak menerima 
“finisher medal”. Sebanyak 100 peserta terawal yang menamatkan cabaran ini telah menerima medal sebagai 
penghargaan atas pencapaian mereka.

Acara ini diakhiri dengan penyampaian hadiah kepada pemenang cabutan istimewa. Kehadiran Pengurusan 
Tertinggi KPT memberikan sokongan yang amat bermakna kepada peserta, sekaligus menunjukkan 
komitmen KPT dalam memperkukuh dan memartabatkan nilai integriti di kalangan warga KPT.

Impak daripada program ini adalah:

(i)	 Meningkatkan kesedaran integriti dalam kalangan peserta;

(ii)	 Memperkenalkan dan mempromosikan gaya hidup sihat; dan

(iii)	 Memupuk semangat perpaduan antara warga KPT.

Secara keseluruhannya, Program Walk With Integrity Tahun 2024 telah berjaya mencapai matlamatnya 
dalam memperkukuh nilai integriti, menggalakkan gaya hidup sihat dan memupuk semangat perpaduan 
dalam kalangan warga KPT. Melalui aktiviti fizikal seperti berjalan kaki, program ini tidak hanya memberikan 
manfaat kepada kesejahteraan fizikal peserta, tetapi juga berjaya mengeratkan hubungan antara warga KPT 
yang pelbagai latar belakang.

Kejayaan program ini turut disokong sepenuhnya dengan kehadiran Pengurusan Tertinggi KPT, sekali gus 
menjadikannya satu inisiatif yang memberi impak positif dalam usaha untuk membudayakan integriti serta 
menggalakkan gaya hidup sihat di kalangan seluruh warga KPT.

Sesi pelepasan peserta Walk With Integrity Tahun 2024

	 3.3.	 Wacana Integriti Siri 1 dan Siri 2 Tahun 2024

Pelaksanaan program-program Pengukuhan Integriti Tahun 2024 turut dilaksanakan melalui penganjuran 
program Wacana Integriti Siri 1 dan Siri 2 Tahun 2024.

Objektif pelaksanaan program Wacana Integriti Siri 1 dan Siri 2 adalah seperti berikut:

(i)	 Memastikan pegawai awam sentiasa mematuhi Peraturan-Peraturan Pegawai Awam  
		  (Kelakuan dan Tatatertib) 1993; dan

(ii)	 Tanggungjawab Ketua Jabatan menjalankan kawalan dan pengawasan tatatertib terhadap  
		  pegawai seliaan ketetapan selaras dengan peraturan 3C Peraturan-Peraturan Pegawai  
		  Awam (Kelakuan dan Tatatertib) 1993.

		  3.3.1	 Wacana Integriti Siri 1 Tahun 2024

Wacana Siri 1 Tahun 2024 telah diadakan pada 14 Mei 2024 secara dalam talian. Sesi wacana yang 
bertajuk “Ukur Baju di Badan Sendiri” telah disampaikan oleh Pegawai Insolvensi Utama, Bahagian 
Kebankrapan, Jabatan Insolvensi Malaysia, Puan Zarina Alias. Program ini bertujuan untuk memberi 
pendedahan kepada warga KPT berkaitan penglibatan pegawai dalam keterhutangan yang serius.

		  3.3.2. 	 Wacana Integriti Siri 2 Tahun 2024

Wacana Siri 2 Tahun 2024 telah diadakan pada 1 Ogos 2024 di Dewan Za’ba, KPT. Sesi wacana 
berbentuk forum dengan tajuk “Hargai Amanah, Sayangi ,Kerjaya” telah diadakan khas dengan 
penampilan selebriti TV iaitu Saudara Ahmad Fedtri Yahya sebagai moderator dan dua (2) orang panel 
jemputan iaitu Ketua Penolong Pengarah, Bahagian Pencegahan, Agensi Anti Dadah Kebangsaan 
(AADK), Encik Mahadzir Elias dan Pensyarah Kanan, Akademi Pengajian Islam, Universiti Malaya, 
Prof. Dr. Sharifah Hayaati Syed Ismail. Program ini bertujuan untuk menambah ilmu pengetahuan 
warga KPT mengenai bahaya penyalahgunaan dadah serta merupakan pendekatan bagi mewujudkan 
persekitaran kerja yang sihat dan selamat.

Impak yang diperolehi daripada program ini ialah:

	 (i)	 Memberi pendedahan kepada warga KPT berkaitan penglibatan pegawai dalam 	
		  keterhutangan yang serius;

	 (ii)	 Menambah ilmu pengetahuan warga KPT mengenai bahaya penyalahgunaan 		
		  dadah;

	 (iii)	 Memberi kesedaran kepada warga KPT berkaitan tindakan tatatertib yang boleh 	
		  diambil terhadap pegawai yang terlibat dalam keterhutangan yang serius atau 	
		  terlibat dengan penyalahgunaan dadah; dan

(iv)	 Memberi iktibar dan pengajaran kepada warga KPT melalui perkongsian bermanfaat  
		 dalam slot ceramah.

Secara keseluruhannya, penjawat awam yang menghadapi keterhutangan serius atau terlibat dalam 
penyalahgunaan dadah boleh dikenakan tindakan tatatertib di bawah Peraturan-Peraturan Pegawai 
Awam (Kelakuan dan Tatatertib) 1993. Oleh itu, setiap penjawat awam bertanggungjawab menjaga 
integriti serta imej organisasi masing-masing.

Keterhutangan serius akibat perbelanjaan berlebihan dan pengurusan kredit yang lemah boleh 
menjejaskan kestabilan kewangan serta mengakibatkan tindakan tatatertib. Sementara itu, 
penyalahgunaan dadah sering berpunca daripada tekanan kerja, pengaruh rakan sebaya, dan 
masalah kewangan, yang boleh membawa kepada kemerosotan kesihatan serta kehilangan 
pekerjaan.

Sehubungan itu, penjawat awam perlu mengurus kewangan dengan bijak, menjauhi pengaruh negatif 
dan mendapatkan bantuan sekiranya berdepan tekanan. Disiplin diri serta perancangan yang baik 
menjadi kunci utama bagi memastikan penjawat awam dapat melaksanakan tugas dengan penuh 
tanggungjawab dan profesionalisme.

Sesi perkongsian melalui Program Wacana Integriti KPT Siri 1/2024 yang 
dilaksanakan secara dalam talian

Para peserta yang hadir pada program Wacana Integriti KPT Siri 2/2024

Ucapan Aluan oleh Timbalan Ketua Setiausaha (Dasar), KPT

Sesi Forum Wacana Integriti Siri 2/2024 bersama panel jemputan

	 3.4.	 Pensijilan Anti-Bribery Management System (ABMS) MS ISO 37001:2016

Anti-Bribery Management System (ABMS) MS ISO 37001:2016 adalah sistem pengurusan anti-rasuah 
yang diperkenalkan oleh International Organization for Standardization (ISO) bagi membantu organisasi 
mencegah, mengesan, dan menangani risiko rasuah secara sistematik.

ABMS merupakan sistem kawalan dalaman sesebuah organisasi secara sukarela bagi mengesan, mencegah, 
mengendalikan, menguatkuasa, menilai serta menambah baik langkah pengurusan anti-rasuah secara 
berkesan. Ia juga merupakan satu instrumen yang fleksibel dan dapat disesuaikan dengan risiko rasuah 
yang mungkin dihadapi oleh mana-mana organisasi.

Objektif pensijilan ABMS adalah seperti berikut:

(i)	 Mencegah berlakunya rasuah, penyelewengan dan salah guna kuasa dalam semua proses  
		  kerja di KPT;

(ii)	 Memastikan pematuhan terhadap keperluan ABMS MS ISO 37001:2016 melalui pelaksanaan  
		  sistem yang sistematik dan berkesan;

(iii)	 Mewujudkan budaya kerja berintegriti dan beretika dalam kalangan warga KPT;

(iv)	 Memperkukuhkan mekanisme kawalan dalaman untuk mengesan dan menangani risiko  
		  rasuah;

(v)	 Meningkatkan kepercayaan pihak berkepentingan (stakeholders) terhadap komitmen KPT  
		  dalam memerangi rasuah; dan

(vi)	 Menunjukkan komitmen kepimpinan tertinggi KPT terhadap amalan tadbir urus yang baik  
		  dan telus.

Unit Integriti KPT telah melaksanakan Bengkel Pembangunan Manual Anti-Bribery Management System 
(ABMS) bermula dari 16 Ogos 2023-24 Oktober 2023, bertujuan untuk membangunkan sebuah manual 
pengurusan yang selaras dengan piawaian ABMS.

Setelah melalui beberapa siri semakan dan perbincangan, Manual Pengurusan ABMS tersebut telah 
dipersetujui oleh Setiausaha Bahagian dan Ketua Unit yang terlibat. Pada 12 Mac 2024, YBhg. Dato’ Seri 
Ir. Dr. Zaini Ujang, Ketua Setiausaha KPT, telah menandatangani manual berkenaan sebagai satu langkah 
signifikan ke arah pelaksanaan menyeluruh sistem ABMS di KPT.

Sebagai langkah persediaan ke arah pensijilan, Sesi Audit Dalaman ABMS telah dilaksanakan pada  
29-30 April 2024. Hasil audit menunjukkan tiada Laporan Ketidakpatuhan (Non-Conformity Report – 
NCR), namun beberapa Laporan Peluang Penambahbaikan (Opportunity for Improvement – OFI) telah 
dikenal pasti bagi meningkatkan lagi pelaksanaan sistem.

Sesi Pengauditan Pensijilan ABMS – Peringkat 1 oleh SIRIM QAS International Sdn. Bhd. telah diadakan 
pada 27-28 Jun 2024, diikuti dengan Pengauditan Peringkat 2 pada 24-26 Julai 2024.

Hasil daripada usaha berterusan dan komitmen padu daripada semua pihak, KPT telah berjaya memperoleh 
pensijilan ABMS pada 19 Ogos 2024. Sesi penganugerahan Sijil ABMS MS ISO 37001:2016 telah 
disempurnakan oleh wakil daripada SIRIM QAS International Sdn. Bhd., Ts. Md. Adha Rahmat semasa Majlis 
Sambutan Hari Integriti Nasional Peringkat KPT Tahun 2024 yang berlangsung pada 14 November 2024.

Impak daripada pelaksanaan pensijilan ini adalah:

(i)	 Meningkatkan integriti, ketelusan dan akauntabiliti dalam semua aspek pengurusan dan  
		  operasi;

(ii)	 Memperkukuh usaha KPT dalam memerangi rasuah dan penyelewengan melalui pengawasan  
		  dan prosedur pencegahan yang lebih ketat;

(iii) 	 Meningkatkan keyakinan kerajaan, masyarakat, dan pelanggan terhadap integriti KPT; dan

(iv)	 Membentuk budaya kerja yang beretika dan meningkatkan moral kakitangan.

Secara keseluruhannya, Pensijilan ABMS MS ISO 37001:2016 merupakan satu pencapaian signifikan 
bagi KPT dalam usaha memperkukuh sistem pengurusan integriti yang lebih mantap, sistematik dan 
berkesan. Pensijilan ini menjadi bukti jelas akan komitmen berterusan KPT dalam membanteras rasuah, 
mempertingkatkan tahap ketelusan serta memastikan akauntabiliti dalam setiap aspek tadbir urus organisasi.

Dengan pencapaian ini, KPT terus beriltizam untuk membudayakan nilai integriti secara menyeluruh dalam 
amalan kerja seharian, sekali gus memperkukuh asas tadbir urus yang cekap, telus dan berintegriti ke arah 
kecemerlangan perkhidmatan awam pada masa hadapan.

Sesi penganugerahan Sijil ABMS MS ISO 37001:2016

	 3.5.	 Strategi Pembanterasan Rasuah Nasional (NACS) 2024-2028

Perdana Menteri, YAB Dato’ Seri Anwar Ibrahim telah melancarkan Strategi Pembanterasan Rasuah Nasional 
(NACS) 2024-2028 di Pusat Konvensyen Antarabangsa Putrajaya (PICC) pada 7 Mei 2024.

NACS memperkenalkan strategi baharu yang menyokong agenda pemerkasaan tatakelola yang baik, 
mempertingkatkan integriti, serta mengukuhkan lagi usaha membanteras rasuah di negara ini. Strategi 
NACS juga meneruskan kesinambungan inisiatif bagi menangani risiko rasuah sebagaimana yang digariskan 
dalam Pelan Antirasuah Nasional (NACP) 2019-2023 yang telah berakhir pada Disember 2023.

Objektif NACS adalah seperti berikut:

(i)	 Mempertingkatkan tatakelola yang baik dalam sektor awam dan swasta;

(ii)	 Menggalakkan budaya integriti melalui pendidikan dan kesedaran masyarakat;

(iii)	 Meningkatkan penguatkuasaan undang-undang terhadap rasuah;

(iv)	 Melibatkan rakyat dalam pencegahan dan pelaporan rasuah; dan

(v)	 Mengurangkan risiko rasuah di semua peringkat masyarakat.

Secara keseluruhannya, NACS menekankan lima (5) strategi iaitu Pendidikan, Kebertanggungjawaban 
Awam, Suara Rakyat, Penguatkuasaan dan Insentif. Pelaksanaan NACS akan diterajui oleh 19 agensi dan 60 
substrategi. Di bawah Strategi Pendidikan, substrategi NACS yang diterajui oleh KPT adalah seperti berikut:

(i)	 Substrategi 6: Menambah baik pelaksanaan Kursus Integriti dan Antirasuah di institusi  
		  pengajian tinggi; dan

(ii)	 Substrategi 13: Mengendalikan kursus integriti dan antirasuah untuk pendidik di institusi  
		  pengajian tinggi.

Modul Kursus Integriti dan Anti Rasuah (KIAR) telah diperkenalkan pada tahun 2020 hasil kerjasama antara 
KPT dan SPRM. Pada peringkat awal, modul ini mengandungi lapan (8) modul utama yang bertujuan untuk 
meningkatkan kesedaran dan kefahaman mahasiswa mengenai nilai integriti serta bahaya rasuah dalam 
masyarakat.

Bagi memperkukuh dan menambah baik pelaksanaan kursus ini, KPT telah menubuhkan Jawatankuasa 
Teknikal Pembangunan KIAR yang diketuai oleh Prof. Madya Dr. Fazilah binti Idris dari Universiti Kebangsaan 
Malaysia (UKM). Jawatankuasa ini dianggotai oleh pegawai-pegawai SPRM, wakil-wakil institusi pengajian 
tinggi, Institut Integriti Malaysia, dan beberapa agensi berkaitan untuk menyemak semula kandungan modul 
asal serta membangunkan versi baharu yang dikenali sebagai Modul KIAR 2.0.

KIAR 2.0 telah dilancarkan semasa Majlis Sambutan Hari Integriti Nasional Peringkat KPT pada  
14 November 2024. Dalam versi terbaharu modul ini, sebanyak dua (2) modul tambahan telah  
diperkenalkan, iaitu “Rasuah Dihina, Maruah Dibina” dan “Pembudayaan Integriti dan Institusi Sosial”, 
menjadikan jumlah keseluruhan kepada 10 modul. Modul baharu ini telah mula digunakan oleh kohort pelajar 
mulai Semester 1 sesi 2023/2024, dengan penekanan khusus kepada aspek pencegahan rasuah dan 
penerapan nilai integriti dalam pelbagai konteks kehidupan, termasuklah di peringkat individu, masyarakat 
dan institusi sosial.

Selain itu, pihak JPT dan JPPKK bersama IPT juga telah melaksanakan beberapa siri kursus integriti dan 
antirasuah kepada tenaga pengajar menggunakan Modul KIAR 2.0 bermula pada tahun 2024.

Impak daripada program ini adalah:

(i)	 Meningkatkan kesedaran dan kefahaman pelajar mengenai pentingnya integriti dalam  
		  kehidupan seharian;

(ii)	 Membentuk pelajar yang berintegriti, peka dan berani menentang amalan rasuah; dan

(iii)	 Mengetahui kesan buruk rasuah terhadap individu, masyarakat dan negara.

Secara rumusannya, KPT memainkan peranan penting dalam NACS 2024-2028 dengan melahirkan generasi 
yang berintegriti dan bebas rasuah. Melalui inisiatif seperti Modul KIAR 2.0, KPT memastikan nilai integriti 
dan pencegahan rasuah diintegrasikan dalam kurikulum pendidikan tinggi. Selain itu, KPT juga berperanan 
sebagai penyelaras dalam pelaksanaan program anti rasuah di IPT serta menggalakkan penglibatan pelajar 
dan tenaga pengajar.

Dengan jalinan kerjasama strategik bersama SPRM dan agensi-agensi berkaitan, KPT diharapkan dapat 
melahirkan graduan yang berintegriti tinggi, beretika serta berdaya saing, sekali gus menyumbang kepada 
pembentukan masyarakat yang bebas rasuah dan berprinsip pada masa hadapan.

Pelancaran Modul KIAR 2.0 yang merupakan hasil kerjasama strategik antara JPT 
dan SPRM

UNIT INTEGRITI

Unit Pengurusan Prestasi dan Penyampaian Pendidikan Tinggi
1.	 Pengenalan

Unit Pengurusan Prestasi dan Penyampaian Pendidikan Tinggi (Unit HEAD) ditubuhkan berasaskan Perutusan 
Tahun Baharu YB Menteri Pendidikan Tinggi 2023 pada 30 Januari 2023. Seterusnya, Mesyuarat Pasca Kabinet 
Kementerian Pendidikan Tinggi (KPT) Bil. 3/ 2023 pada 2 Februari 2023 bersetuju untuk menubuhkan Unit HEAD 
dalam memastikan semua perancangan strategik dilaksanakan dan menepati sasaran.

2.	 Fungsi
	 (i)	 Melaksanakan Pemantauan bagi memastikan setiap Bahagian/ Jabatan/ Agensi di bawah KPT memainkan
		  peranan masing-masing dalam pencapaian inisiatif – inisiatif pendidikan tinggi;

	 (ii)	 Mengenal pasti cabaran dalam pelaksanaan strategi-strategi yang telah ditetapkan untuk mencapai visi 	
		  dan misi KPT serta mencadangkan inisiatif penyelesaian bersesuaian; dan

	 (iii)	 Mengemukakan laporan kepada pihak berkepentingan secara berkala.

3.	 Program Utama Tahun 2024
	 3.1.	 Program Pameran Pendidikan Tinggi sempena Program 2 Tahun Kerajaan MADANI dan Konvensyen 
		  Nasional Perkhidmatan Awam

Program Pameran Pendidikan Tinggi diadakan pada 22-24 November 2024, bertempat di Pusat Konvensyen 
Kuala Lumpur (Kuala Lumpur Convention Centre - KLCC), Kuala Lumpur. Program ini bertujuan:

(i)	 Menguar-uarkan pencapaian semasa Kerajaan MADANI (KPT) khususnya bagi tahun 2024;

(ii)	 Mempromosi agenda reformasi KPT dalam Perkhidmatan Awam;

(iii)	 Meningkatkan pemahaman dan kesedaran umum terhadap hala tuju dan matlamat KPT; dan

	(iv)	 Membina kepercayaan dan keyakinan antara KPT dengan rakyat terhadap penyampaian pendidikan
		 tinggi di seluruh negara.

UNIT PENGURUSAN PRESTASI DAN 
PENYAMPAIAN PENDIDIKAN TINGGI

Sesi Walkabout Ketua Setiausaha Negara ke reruai Pameran Pendidikan Tinggi

 Kunjungan Ketua Setiausaha KPT ke reruai Pameran Pendidikan Tinggi dan beramah mesra bersama para petugas reruai

Para petugas reruai Pameran Pendidikan Tinggi

UNIT PENGURUSAN PRESTASI DAN 
PENYAMPAIAN PENDIDIKAN TINGGI

	 3.2.	 Program Landasan Hala Tuju Pendidikan Tinggi 2024

KPT telah melancarkan Pelan Tindakan Landasan Hala Tuju Pendidikan Tinggi 2024 dengan menggariskan 
Lima (5) Fokus Utama yang merangkumi 20 Landasan Hala Tuju.

Sehubungan itu, lima (5) Naib Canselor Universiti Awam telah dilantik bagi mengetuai setiap Kumpulan Fokus 
Utama (KFU) yang berperanan untuk memantau dan mengukur pelaksanaan prestasi program/ inisiatif 
strategik yang dilaporkan agar selaras dengan Landasan Hala Tuju.

Justeru, dalam memastikan lima (5) fokus utama ini dapat dicapai, Kementerian telah melaksanakan tiga (3) 
langkah berikut:

(i)	 Bengkel dan sesi libat urus bersama Institusi Pendidikan Tinggi (IPT) di bawah naungan  
		  Kementerian;

(ii) 	 Penetapan Petunjuk Prestasi Utama (Key Performance Indicator - KPI) bagi lima (5) 
		  fokus utama tersebut; dan

(iii) 	 Melaksanakan aktiviti pemantauan serta pelaporan secara berkala melalui Kumpulan Fokus 	
		  Utama, Jawatankuasa Pelaksana, Pemandu dan Induk Landasan Hala Tuju Pendidikan Tinggi 
		  2024.

Bagi memastikan pencapaian program dan inisiatif selaras dengan keberhasilan fokus utama dan matlamat 
akhir Landasan Hala Tuju Pendidikan Tinggi 2024, beberapa siri bengkel kerja telah dilaksanakan bagi 
memastikan input pelaporan daripada semua Kumpulan Fokus Utama dapat dianalisis secara efektif dan 
efisien dan seterusnya dilaporkan kepada Mesyuarat Jawatankuasa Induk Landasan Hala Tuju Pendidikan 
Tinggi Bil. 1/ 2024 yang dipengerusikan oleh Menteri Pendidikan Tinggi, YB Dato’ Seri Diraja Dr. Zambry  
Abd Kadir.

Secara kesimpulannya, pencapaian keseluruhan bagi Landasan Hala Tuju Pendidikan Tinggi 2024 adalah 
91%. Kesinambungan lima (5) fokus utama yang diutarakan pada tahun 2024 akan dibawa dan diteruskan 
melalui tujuh (7) fokus utama pada tahun 2025 bagi memastikan matlamat akhir pendidikan tinggi yang 
dihasratkan oleh YB Menteri  KPT terlaksana.

UNIT PENGURUSAN PRESTASI DAN 

	 3.3. 	 Peluncuran Dashboard Pendidikan Tinggi - Seksyen Pelaporan

Unit HEAD berperanan untuk memantau KPI bagi inisiatif-inisiatif Kementerian dan membuat pelaporan 
secara sukuan kepada pengurusan tertinggi. Sejajar dengan pemantauan yang dilaksanakan secara serentak 
untuk semua inisiatif, maka adalah signifikan bagi membuat penyelarasan secara digital.

Justeru, Dashboard Prestasi Pendidikan Tinggi telah dibangunkan dengan kepakaran dalaman secara  
in-house menggunakan perisian PowerBI. Dashboard Prestasi Pendidikan Tinggi merangkumi pelaporan:

(i)	 Landasan Hala Tuju Pendidikan Tinggi 2024;

(ii)	 Pelan Pembangunan Pendidikan Tinggi Malaysia 2015-2025;

(iii)	 Pelan Tindakan Jawatankuasa Menyemak dan Mengkaji Semula Dasar Pendidikan Tinggi  
		  Nasional (National Review Committee); dan

(iv)	 Kisah/ Rahsia kejayaan Universiti Awam dan Politeknik.

Peluncuran Dashboard ini telah disempurnakan oleh YB Menteri Pendidikan Tinggi pada 1 Ogos 2024 dalam 
Majlis Perhimpunan Bulanan Kementerian bersempena sambutan bulan Kebangsaan.

Peluncuran dilaksanakan melalui persembahan multimedia (montaj) yang menggambarkan fungsi Dashboard 
sebagai medium pelaporan pencapaian KPI bagi inisiatif Kementerian secara digital.

UNIT PENGURUSAN PRESTASI DAN 

Jabatan Pendidikan Tinggi (JPT)

JABATAN PENDIDIKAN TINGGI (JPT)

1.	 Pengenalan 
Jabatan Pendidikan Tinggi (JPT) diterajui oleh Ketua Pengarah Pendidikan Tinggi (KPPT) berperanan sebagai 
pemacu utama dalam memastikan ekosistem pendidikan tinggi negara sentiasa cemerlang, berdaya saing dan 
relevan di peringkat global. JPT bertanggungjawab terhadap tadbir urus universiti awam dan swasta, termasuk 12 
Pejabat Education Malaysia Luar Negara (EMLN) yang menjadi pemangkin pengantarabangsaan pendidikan tinggi 
Malaysia. 

2.	 Objektif/ Fungsi  
JPT berperanan dalam menentukan hala tuju pendidikan tinggi negara melalui pelaksanaan dasar-dasar yang 
berkaitan dengan tadbir urus universiti, pembangunan akademik, kerjasama industri, pengurusan penyelidikan dan 
pembangunan pelajar serta pengantarabangsaan pendidikan tinggi. Peranan ini digembleng bersama universiti bagi 
mengangkat kedudukan pendidikan tinggi negara di persada antarabangsa. 

Pengurusan JPT terbahagi kepada dua (2) sektor utama dengan penetapan bahagian seperti yang berikut: 

	 2.1.	 Sektor Governan dan Pembangunan 

Sektor ini diketuai oleh Timbalan Ketua Pengarah Pendidikan Tinggi (Governan dan Pembangunan) yang 
terdiri daripada enam (6) Bahagian seperti berikut: 

(i)	 Bahagian Governan IPTA (BGA);  

(ii)	 Bahagian Governan IPTS (BGS);

(iii)	 Bahagian Standard Swasta (BSS); 

(iv)	 Bahagian Penguatkuasaan dan Inspektorat (BPI); 

(v)	 Bahagian Hubungan Industri (BHI); dan

(vi)	 Bahagian Hal Ehwal Pelajar (BHEP).

	 2.2.	 Sektor Akademik dan Penyelidikan 

Sektor ini diketuai oleh Timbalan Ketua Pengarah Pendidikan Tinggi (Akademik dan Penyelidikan) yang terdiri 
daripada empat (4) Bahagian seperti berikut: 

(i)	 Bahagian Kecemerlangan Akademik (BKA); 

(ii)	 Bahagian Kecemerlangan Penyelidikan IPT (BKPI); 

(iii)	 Bahagian Kemasukan Pelajar IPTA (BKA); dan

(iv)	 Bahagian Pengantarabangsaan Pendidikan Tinggi (BPPT).

	 2.3.	 Pejabat Education Malaysia Luar Negara (EMLN) dan Negara Liputan 
		
		  Senarai 12 Pejabat EMLN dan Negara Liputan adalah seperti yang berikut: 

Bil. EMLN Negara Liputan

1

Education Malaysia (EM) London 
(1954) 

•	 Dewan Malaysia (DM) 
London (1954) 

•	 DM Dublin (1958) 
•	 MSC Belfast (1963)

Belanda, Belgium, Bulgaria, Denmark, Finland, Jerman, Greece, 
Greenland, Hungary, Iceland, Luxemburg, Perancis, Portugis, 
Sepanyol, Romania, Switzerland

2

EM Australia (1962) 
•	 DM Sydney (1976) 
•	 DM Melbourne (1987) 
•	 DM Perth (2014)

Papua New Guinea

3 EM Indonesia (1970) 
•	 DM Jakarta (1981) Brunei, Singapura

4 EM Washington DC (1972) Argentina, Bolivia, Brazil, Chile, Ecuador, Guyana, Peru, Uruguay

5 EM Mesir (1980)
•	 DM Kaherah (1960)

Algeria, Ethiopia, Eritrea, Libya, Maghribi, Mauritania, Somalia, 
Sudan, Tunisia

6 EM Chicago (1982) Bahamas, Colombia, Kanada, Jamaica, Venezuela

7 EM Los Angeles (1982) Belize, Costa Rica, El Salvador, Guatemala, Mexico, Panama

JABATAN PENDIDIKAN TINGGI (JPT)

Bil. EMLN Negara Liputan

8 EM New Zealand (1982) New Zealand

9 EM Jordan (1996) Kuwait, Lubnan, Palestin, Syria, Turki

10 EM Dubai (2003)

Arab Saudi, Bahrain, Djibouti, Iran, Iraq, Libya, Oman, Qatar, 
Yemen, Bangladesh, India, Maldives, Nepal, Pakistan, 

Sri Lanka, Azerbaijan, Kazakhstan, Kyrgystan, Tajikistan, 
Turkmenistan, Uzbekistan

11 EM Ho Chi Minh City (2003) Filipina, Kemboja, Laos, Myanmar, Thailand

12 EM Beijing (2008) Bhutan, Hong Kong, Jepun, Korea Selatan, Mongolia, Rusia

	 2.4.	 Bahagian Khidmat Pengurusan (BKP)

Bahagian ini melapor terus kepada KPPT dengan skop bidang tugas seperti yang berikut:

		 (i)	 Pengurusan Kewangan dan Akaun;

		 (ii)	 Pengurusan dan Penyelarasan Pembangunan Sumber Manusia;

		 (iii)	 Pengurusan Strategik, Kualiti dan Inovasi; dan

		 (iv)	 Pengurusan Pentadbiran.

3.	 Program Utama Tahun 2024
	 3.1.	 Pindaan Akta Universiti dan Kolej Universiti (AUKU)

Akta Universiti dan Kolej Universiti (AUKU) merupakan satu akta yang digubal dan seterusnya diperkenankan 
pada tahun 1971 untuk mengadakan peruntukan bagi penubuhan, penyelenggaraan dan pentadbiran 
universiti-universiti dan kolej-kolej universiti awam serta perkara-perkara berkenaan dengannya. Akta ini 
telah melalui pindaan sebanyak lapan kali melibatkan pelbagai skop seperti penambahbaikan tatakelola 
sehingga pengurusan aktiviti dan tatatertib pelajar.

JABATAN PENDIDIKAN TINGGI (JPT)

Pindaan terkini telah diluluskan di peringkat Dewan Rakyat pada 18 Mac 2024 dan Dewan Negara pada  
2 April 2024. AUKU (Pindaan) 2024 telah diwartakan pada 27 Jun 2024 melibatkan enam (6) peruntukan 
utama seperti yang berikut:

(i)	 Seksyen 15A – Memberi kebenaran kepada Majlis Perwakilan Pelajar dan Badan Pelajar  
	 untuk memungut wang atau menerima sumbangan lain;

(ii)	 Seksyen 16B - Pertukaran Pihak Berkuasa Tatatertib Pelajar Universiti;

(iii)	 Seksyen 48(4) Jadual Pertama - Tempoh lantikan Majlis Perwakilan Pelajar berdasarkan  
	 kalendar akademik;

(iv)	 Seksyen 48(11) Jadual Pertama - Majlis Perwakilan Pelajar dibenarkan untuk menyenggara  
	 kumpulan wang (akaun);

(v)	 Seksyen 48(12A) Jadual Pertama - Kuasa kepada Lembaga  
	 untuk membuat peraturan berkaitan pemungutan wang  
	 di Seksyen 15A; dan

(vi)	 Seksyen 49(2) Jadual Pertama - Pemakaian peruntukan- 
	 peruntukan Seksyen 48 Majlis Perwakilan Pelajar kepada  
	 Badan Pelajar lain.

Sebanyak lima (5) daripada enam (6) peruntukan yang telah dipinda 
berkuatkuasa mulai 1 Oktober 2024 selaras dengan kalendar akademik 
2024/2025. Pindaan AUKU pada tahun ini merupakan antara langkah 
progresif yang dilaksanakan Kerajaan untuk membugar budaya berorganisasi 
dan menyegarkan gerakan pelajar sesuai dengan keupayaan mereka untuk 
mengurus kedewasaan dan kematangan diri.

Ini juga membuktikan bahawa Kementerian cakna dengan perubahan dan 
bersedia untuk mengkaji, meminda dan menggantikan apa jua akta atau 
peraturan yang sudah lapuk serta tidak relevan demi keunggulan ekosistem 
pendidikan tinggi bertaraf global.

	 3.2.	 Majlis Malaysia Artificial Intelligence Nexus 2024

Majlis Malaysia Artificial Intelligence Nexus 2024 adalah peristiwa bersejarah di dalam transformasi 
pendidikan negara, bukan sahaja mempromosikan pembangunan AI melalui pelbagai inisiatif, malah 
menunjukkan negara berkomitmen untuk terus maju dalam era digital. Majlis ini telah diadakan pada 10 Mei 
2024 di World Trade Centre, Kuala Lumpur dan dirasmikan oleh Perdana Menteri, YAB Dato’ Seri Anwar 
Ibrahim dengan kehadiran tetamu seramai 3,500 orang termasuk Menteri Sains, Teknologi dan Inovasi, 
Menteri Digital, Menteri Komunikasi serta 50 orang duta dan perwakilan asing.

Menteri Pendidikan Tinggi semasa 
membentangkan 

Rang Undang-Undang Pindaan AUKU 
pada 18 Mac 2024 di Dewan Rakyat 
dalam Mesyuarat Pertama, Penggal 

Ketiga, Parlimen Ke-15

Antara agenda majlis adalah pelancaran Fakulti Kecerdasan Buatan, penubuhan Malaysia Artificial 
Intelligence Consortium (MAIC), pelancaran AI Talent Roadmap for Malaysia 2024 - 2030, kolaborasi 
bersama kementerian, industri serta institusi pendidikan tinggi dalam dan luar negara. Sebanyak 16 reruai 
pameran melibatkan 48 organisasi telah dibuka semasa majlis tersebut yang terdiri daripada 30 reruai 
daripada industri, 17 reruai daripada IPT, 1 reruai daripada kampus cawangan luar negara (Tsukuba University) 
dan lebih 80 pempamer video (maya). Turut diadakan adalah program Temu Anwar yang membicarakan 
isu-isu berkaitan kesediaan Malaysia terutamanya universiti dalam menghadapi teknologi baharu seperti 
kecerdasan buatan ini.

Secara kesimpulannya penganjuran majlis Malaysia Artificial Intelligence Nexus ini telah berjaya mencapai 
objektifnya iaitu bagi menunjukan keupayaan dan komitmen Malaysia menerima teknologi AI dalam mengukuh 
pertumbuhan ekonomi dan kesejahteraan rakyat serta mewujudkan peluang jaringan dan kerjasama antara 
Institusi Pendidikan Tinggi (IPT), industri, agensi kerajaan, dan individu yang aktif dalam bidang AI selain 
daripada memperkenalkan Fakulti Kecerdasan Buatan (FAI) di Universiti Teknologi Malaysia (UTM) sebagai 
penyedia pendidikan AI di Malaysia bersama Institusi Pendidikan Tinggi yang lain.

	 3.3.	 Forum Ilmuwan Malaysia MADANI (FIM)

Forum Ilmuwan Malaysia MADANI (FIM) merupakan platform wacana intelektual berimpak tinggi yang 
dipengerusikan oleh YAB Perdana Menteri bersama para ilmuwan, tokoh masyarakat dan pemimpin pemikir 
strategik negara. FIM berperanan sebagai medan perbincangan isu-isu semasa, cabaran strategik serta 
cadangan tindakan bernas dalam mendepani permasalahan sosioekonomi negara.

FIM merupakan satu bentuk intellectual discourse yang menjadi platform bagi YAB Perdana Menteri 
berbincang bersama para ilmuan dan tokoh dari segenap latar belakang masyarakat mengenai isu, cabaran 
dan tindakan bagi menangani permasalahan masyarakat semasa. Penyertaan FIM melibatkan pemimpin 
muda yang terpilih dari Government Link Investment Companies (GLIC), Government Link Companies (GLC), 
ahli-ahli akademik, pegawai tinggi Kerajaan, tokoh usahawan dan pempengaruh tersohor.

Selaras dengan aspirasi Malaysia MADANI, FIM turut berperanan sebagai jambatan yang mengukuhkan 
hubungan antara universiti, industri dan masyarakat, sekali gus menyumbang kepada pembentukan dasar 
yang progresif dan inklusif. Penganjuran FIM melibatkan penyertaan pemimpin muda terpilih daripada 
Syarikat Pelaburan Berkaitan Kerajaan (GLIC), Syarikat Berkaitan Kerajaan (GLC), ahli akademik, pegawai 
tinggi kerajaan, tokoh usahawan dan pemimpin berpengaruh yang memainkan peranan penting dalam 
merangka pemikiran strategik nasional.

Tiga (3) siri FIM 2024 adalah seperti berikut:

(i)	 FIM Siri 1: Peralihan Tenaga

Diadakan pada 25 September 2024 di Hotel Grand Hyatt Kuala Lumpur dengan 
kerjasama Tenaga Nasional Berhad (TNB). Forum ini memberi tumpuan kepada hala tuju 
peralihan tenaga negara ke arah sumber tenaga boleh diperbaharui. Perdana Menteri,  
YAB Dato’ Seri Anwar Ibrahim telah menyempurnakan forum ini dengan penekanan terhadap 
kepentingan inovasi, penyelidikan dan kolaborasi akademik dalam mendepani cabaran 
perubahan iklim serta memastikan keselamatan tenaga negara.

(ii)	 FIM Siri 2: Sektor Tenaga dan Pertumbuhan Sosioekonomi

Diadakan pada 28 Oktober 2024 di Le Meridien Putrajaya dengan kerjasama PETRONAS 
sempena ulang tahun ke-50 syarikat tersebut. Forum ini bertemakan Sektor Tenaga 
Pemangkin Pertumbuhan Sosioekonomi yang Mampan dan Inklusif dan memberi tumpuan 
kepada peranan sektor tenaga sebagai pemangkin pertumbuhan ekonomi negara yang 
mampan. Perbincangan yang melibatkan wakil industri dan ahli akademia ini menekankan 
kepentingan strategi sinergi antara universiti dan industri tenaga dalam menyokong 
pembangunan sosioekonomi negara yang lestari dan inklusif.

(iii)	 FIM Siri 3: Kepimpinan ASEAN-Malaysia 2025

Diadakan pada 22 November 2024 di Kompleks Seri Perdana dengan kerjasama Kementerian 
Luar Negeri. Forum ini memfokuskan kepada peranan Malaysia dalam memimpin ASEAN 
bagi tahun 2025 dengan topik Hala Tuju dan Strategi Kepengerusian ASEAN-Malaysia 2025. 
Disempurnakan oleh Timbalan Perdana Menteri, YAB Dato’ Seri Dr. Ahmad Zahid Hamidi, 
perbincangan ini menggariskan peranan penting IPT dalam menyokong dasar luar negara 
melalui pendidikan, penyelidikan strategik dan diplomasi ilmu yang mampu memperkukuh 
kedudukan Malaysia sebagai pemimpin serantau.

	 3.4.	 Kepimpinan dan Perpaduan Mahasiswa Institut Pendidikan Tinggi (IPT)

3.4.1.	 International Young Future Leaders Summit 2024 (iFUTURE)

Program International Young Future Leaders Summit 2024 (iFUTURE 2024) telah diadakan pada  
16-18 Ogos 2024 di Pusat Dagangan Dunia Kuala Lumpur (WTCKL) yang melibatkan lebih 1,000 
pemimpin mahasiswa tempatan dan antarabangsa daripada 46 buah negara. iFuture dilaksanakan 
melalui forum dan dialog kepimpinan dijalankan secara interaktif melalui pendedahan teknologi 
masa depan, perbincangan bersama tokoh serta dialog dua hala untuk memperkukuh kefahaman 
dan kemahiran kepimpinan.

Program telah dirasmikan oleh Perdana Menteri, YAB Dato’ Seri Anwar Ibrahim pada 16 Ogos 
2024 dan ucaptama oleh Timbalan Perdana Menteri, YAB Dato’ Seri Dr. Ahmad Zahid Hamidi pada  
17 Ogos  2024. Majlis penutup iFUTURE 2024 telah disempurnakan oleh Menteri Pendidikan Tinggi pada  
18 Ogos 2024.

3.4.2.	 Pertandingan Debat Diraja Antara IPT 2024

Pertandingan Debat Diraja antara IPT merupakan acara tahunan yang mula diperkenalkan pada tahun 
1995 oleh Kementerian Pendidikan Malaysia. Ia menjadi platform intelektual yang menggabungkan 
pelajar-pelajar dari pelbagai IPT bagi mengasah kemahiran berhujah dalam format debat ala parlimen.

Bagi tahun 2024, Universiti Malaysia Sarawak (UNIMAS) telah dipilih menjadi tuan rumah dengan 
kerjasama KPT, Majlis Debat Universiti Awam Malaysia (MADUM), Yayasan Perkasa Siswa (YPS) 
dan Kerajaan Negeri Sarawak. Pertandingan ini berlangsung dalam dua (2) fasa iaitu fasa pertama 
merupakan pusingan saringan yang dijalankan secara dalam talian pada 8-10 November 2024 
menggunakan aplikasi Zoom. Fasa ini melibatkan pelbagai kategori bahasa iaitu Bahasa Melayu, 
Bahasa Inggeris dan Bahasa Arab, dengan penyertaan sebanyak 63 pasukan daripada 23 IPT  
di seluruh negara.

Fasa kedua pula merupakan peringkat mod secara bersemuka (pertandingan suku akhir ke akhir) 
dengan pasukan yang layak sebanyak 20 pasukan daripada 11 IPT yang dilaksanakan secara 
bersemuka pada 17-18 November 2024 bertempat di Arena Gemilang, Dewan Tunku Abdul Rahman 
Putra (DeTAR Putra), Universiti Malaysia Sarawak (UNIMAS). Peringkat ini merangkumi perlawanan 
suku akhir, separuh akhir dan akhir bagi ketiga-tiga kategori bahasa.

Tema yang dipilih bagi pertandingan tahun ini ialah “Jalinan Perpaduan”, yang mengangkat nilai 
kebersamaan, toleransi dan keharmonian dalam masyarakat majmuk, selari dengan latar budaya 
dan etnik yang pelbagai di negeri Sarawak.

Majlis Penutup telah diadakan pada malam 18 November 2024 dan dirasmikan oleh  
Menteri Pendidikan Tinggi, YB Dato’ Seri Diraja Dr. Zambry Abd Kadir. Majlis ini dihadiri lebih 2,350 
orang yang terdiri daripada tetamu kehormat, pelajar UNIMAS, peserta universiti lain serta kakitangan 
universiti.

3.4.3.	 Global Student Leadership Summit 2024 (GSLS)

Program Global Student Leaders Summit 2024 (GSLS 2024) telah diadakan pada 8-14 September 
2024 di Istanbul, Turkiye dengan menghimpunkan seramai 213 delegasi iaitu 85 orang pembentang 
(pelajar tempatan dan antarabangsa) serta 50 peserta daripada luar negara. Majlis perasmian GSLS 
2024 telah diadakan pada 9 September 2024 bertempat di Fakulti Sains Politik, Istanbul University, 
Turkiye dan telah disempurnakan oleh Pengarah Bahagian Hal Ehwal Pelajar, Jabatan Pendidikan 
Tinggi, YBrs. Encik Hirman Awang, ucapan pembukaan telah disampaikan oleh Rektor, Istanbul 
University, Turkiye Prof. Dr. Osman Bülent ZÜLFİKAR.

Pelbagai rangkuman aktiviti GSLS 2024 telah disusun sepanjang tempoh tersebut iaitu sesi forum 
oleh panel-panel jemputan, sesi pembentangan kertas kerja, sesi Dialog Kepimpinan, dan sesi 
Jelajah Kampus.

	 3.5.	 Pemindahan Ilmu IPT@Komuniti

3.5.1.	 International Humanitarian Mission

Program Misi Bantuan Kemanusiaan 
dan Pertolongan Bencana 
(Humanitarian Assistance and 
Disaster Relief - HADR) telah 
dilaksanakan pada 7-11 Ogos 2024  
di Kampung Cherang, Wilayah 
Pattani, Thailand yang merangkumi 
tiga (3) teras utama iaitu Khidmat 
Sosial, Pengurusan Kemanusiaan 
serta kesihatan dan kesejahteraan.

Misi ini bertujuan untuk menyediakan keperluan asas yang mendesak bagi kegunaan penduduk yang 
terjejas bukan sahaja sebagai penyelesaian jangka pendek malah mampu memberikan sokongan 
jangka panjang kepada semua isi rumah di Selatan Thailand. Antara bantuan utama yang difokuskan 
adalah penyediaan sumber air bersih, sumber cahaya alternatif, rangkaian telekomunikasi yang lebih 
berkualiti, penyelenggaraan kenderaan bagi melancarkan mobiliti dan kelangsungan pendidikan 
serta kesihatan yang terbaik.

Aktiviti mengecat surau Pemasangan lampu solar

3.5.2.	 Memorandum Persefahaman (MOU) Berimpak Tinggi

Bagi tahun 2024, KPT telah melaksanakan pelbagai kerjasama strategik dengan pihak industri 
dan agensi utama melalui pemeteraian Memorandum Persefahaman (MoU) dan Nota Kerjasama 
berimpak tinggi. Usaha ini bertujuan memperkukuh hubungan antara IPT, sektor industri dan agensi 
kerajaan dalam mempercepat transformasi pendidikan tinggi negara ke arah ekosistem yang lestari, 
inovatif dan berpaksikan keperluan masa hadapan. Rumusan MoU adalah seperti jadual berikut:

Bil. Industri Tarikh Skop

1 Celcom Digi Berhad 22 Mac 2024 Kolaborasi dalam bidang metaverse, 
internet industri dan kecerdasan buatan

2 Letter of Intent (LoI) 
bersama NVIDIA 24 April 2024 Kolaborasi pembangunan bakat dalam 

kecerdasan buatan (AI)

3 Inari Technology Sdn. 
Bhd. 7 Mei 2024 Kerjasama dalam pendidikan, latihan 

teknikal dan penyelidikan

4 Micron Memory 
Malaysia Sdn. Bhd 7 Mei 2024 Kolaborasi akademik-industri

5 Stellantis Gurun 
(Malaysia) Sdn. Bhd. 7 Mei 2024 Perkongsian dalam penawaran program 

perniagaan

6
Lembaga Pembangunan 

Pelaburan Malaysia 
(MIDA)

7 Mei 2024 Penyaluran bakat tempatan mengikut 
keperluan industri

7 Nota Kerjasama 
Kementerian Pertahanan 2 Disember 2024 Pemindahan ilmu antara dua kementerian

8 Huawei Malaysia 3 Disember 2024 Pembangunan bakat dalam teknologi 
maklumat dan komunikasi (ICT)

9

Malaysian Research 
Accelerator for 

Technology & Innovation 
(MRANTI)

11 Disember 2024 Kerjasama dalam penyelidikan dan 
inovasi

	 3.6.	 Libat Urus Industri Berimpak Tinggi

3.6.1.	 Program Meet and Greet With International Students in Malaysia (MAGNET) 2024

Program Meet and Greet With International Students in Malaysia (MAGNET) 2024 telah dianjurkan 
sempena Festival Idea Putrajaya 2024 di Taman Botani, Putrajaya. Objektif utama program ini adalah 
untuk menghargai komuniti pelajar antarabangsa di Malaysia serta memberi peluang kepada pelajar 
antarabangsa untuk berinteraksi secara langsung dengan YB Menteri Pendidikan Tinggi.

Penganjuran program pada kali ini dengan kerjasama Universiti Pertahanan Nasional Malaysia (UPNM) 
dan Education Malaysia Global Services (EMGS) disemarakkan dengan pelbagai aktiviti meliputi 
explorace, persembahan, permainan tradisional dan reruai pameran berdasarkan kebudayaan, 
kesenian dan adat negara asal pelajar antarabangsa.

Kemuncak program MAGNET 2024 merupakan kejayaan Kementerian mencipta rekod dan 
pengiktirafan Malaysia Book of Records iaitu Most International Student Participants In An 
Explorace Competition apabila berjaya menghimpunkan seramai 658 peserta pelajar antarabangsa 
menyertainya.

MoU antara KPT dengan Celcom Digi Berhad pada 22 Mac 2024

Program MAGNET telah dirasmikan oleh Menteri Pendidikan Tinggi pada 27 November 2024 di Taman Botani, Putrajaya

MoU antara KPT dan MIDA pada 7 Mei 2024

JABATAN PENDIDIKAN TINGGI (JPT)

3.6.2.	 Jom Masuk U 2024

Jom Masuk U (JMU) 2024 sebagai satu signature program KPT merupakan aktiviti utama dalam 
mendekati masyarakat secara Pusat Sehenti (One-Stop Centre) bermaklumat untuk mendapatkan 
maklumat tepat dan terkini mengenai peluang pendidikan tinggi, akreditasi dan pembiayaan.

Program JMU 2024 berlangsung di (10) zon seluruh Malaysia bermula pada bulan Mei sehingga 
bulan Jun 2024 dengan kerjasama rakan strategik iaitu Universiti Awam terpilih yang dilantik 
sebagai urus setia bersama. Berikut merupakan 10 zon Program JMU 2024 yang terlibat iaitu  
Zon Tengah I (Perak), Zon Tengah II (Selangor), Zon Sarawak I (Kuching), Zon Sarawak II (Sibu),  
Zon Sabah I (Tawau), Zon Sabah II (Kota Kinabalu), Zon Utara (Perlis), Zon Timur I (Kelantan), Zon 
Timur II (Pahang) & Zon Selatan (Johor).

Program JMU 2024 telah dilangsungkan di 10 zon/ lokasi seluruh Malaysia dan telah mendapat 
sambutan dengan kehadiran seramai 113,170 orang pengunjung. Berikut merupakan perincian 
jumlah pengunjung bagi setiap lokasi:

		 (i)	 Zon Tengah I (UiTM Cawangan Perak) - 4 & 5 Mei 2024 
Dewan Seri Iskandar, UiTM Kampus Seri Iskandar 
Bilangan Pengunjung: 10,857 orang

(ii)	 Zon Tengah II (UPM) - 11 & 12 Mei 2024
Pusat Kebudayaan dan Kesenian Sultan Salahuddin Abdul Aziz Shah UPM 
Bilangan Pengunjung: 12,182 orang

(iii)	 Zon Sarawak I (UNIMAS) - 11 & 12 Mei 2024 
The Hills, Kuching 
Bilangan Pengunjung: 17,300 orang

(iv)	 Zon Sarawak II (UiTM Cawangan Sarawak) - 18 & 19 Mei 2024 
Dewan Canselor Tun Abdul Taib Mahmud, University of Technology Sarawak (UTS) 
Sibu 
Bilangan Pengunjung: 5,062 orang

(v)	 Zon Sabah I (UMS) - 18 & 19 Mei 2024 
Dewan Sukan Tertutup, Kompleks Sukan Tawau 
Bilangan Pengunjung: 12,652 orang

(vi)	 Zon Timur I (UMK) - 25 & 26 Mei 2024 
Dewan Tunku Canselor, UMK, Bachok 
Bilangan Pengunjung: 7,575 orang

(vii)	 Zon Utara (UniMAP) - 25 & 26 Mei 2024 
Dewan Ilmu, Kampus Alam Pauh Putra, UniMAP
Bil. Pengunjung: 8,668 orang

(viii)	 Zon Timur II (UMPSA) - 1 & 2 Jun 2024 
Kompleks Sukan UMPSA, Kampus Gambang 
Bil. Pengunjung: 18,339 orang

(ix)	 Zon Selatan (UTHM) - 1 & 2 Jun 2024 
Dewan Sultan Ibrahim, UTHM Batu Pahat 
Bil. Pengunjung: 10,043 orang

(x)	 Zon Sabah II (UiTM) Cawangan Sabah - 8 & 9 Jun 2024
Dewan Al-Bukhari, UiTM Cawangan Sabah, Kampus Kota Kinabalu 
Bil. Pengunjung: 10,492 orang

JABATAN PENDIDIKAN TINGGI (JPT)

3.6.3.	 Majlis Anugerah Khas YB Menteri Pendidikan Tinggi: Reka Bentuk Kurikulum dan  
		  Penyampaian Inovatif (AKRI) dan Sambutan Hari dan Bulan Akademia 2024

Anugerah Khas YB Menteri Pendidikan Tinggi: Reka Bentuk Kurikulum dan Penyampaian 
Inovatif (AKRI) merupakan acara tahunan KPT yang bertujuan mengiktiraf inisiatif-inisiatif 
reka bentuk kurikulum dan penyampaian ilmu secara inovatif ke arah memperkukuhkan 
pengajaran dan pembelajaran program-program pengajian yang ditawarkan. Menerusi 
Anugerah ini, perkongsian amalan terbaik dapat diwujudkan bagi meningkatkan kualiti 
pendidikan tinggi Malaysia ke arah yang lebih tinggi.

Majlis ini telah diadakan di Dewan Agung Tunku Canselor, Universiti Teknologi MARA 
(UiTM), Shah Alam bersekali dengan pelancaran sambutan Bulan Akademia tahun 2024 
pada 1 Oktober 2024. Majlis ini telah dirasmikan oleh Menteri Pendidikan Tinggi, YB Dato‘ 
Seri Diraja Dr. Zambry Abd Kadir dengan kehadiran hampir 400 orang tetamu jemputan yang 
terdiri daripada Naib Canselor Universiti Awam, Ketua Eksekutif Institut Pengajian Tinggi 
Swasta (IPTS) dan pengurusan tertinggi Kementerian.

Majlis telah dimulakan dengan sesi Ted Talk sempena Sambutan Bulan Akademia oleh 
YBrs. Prof. Madya Dr. Lim Chee Leong dari Taylor’s University dengan tajuk Kemunculan 
Teknologi Baharu Dalam Akademia (Emerging Technologies in Academia) sebelum majlis 
diteruskan dengan acara penyampaian hadiah kepada para pemenang AKRI.

Senarai pemenang AKRI adalah seperti di bawah:

Bil Kategori Pemenang

1. Anugerah Kurikulum 
Program Pengajian 
Inovatif

Johan
Inisiatif: 
Future-Ready Architects: Transforming Lives, Empowering 
Changemakers
Ketua Inisiatif: 
Encik Mohd. Adib bin Ramli
Institusi: 
Taylor’s University

Naib Johan
Inisiatif:
Program Sarjana Muda Sains Citra
Ketua Inisiatif:
Dr. Zurina binti Mahadi
Institusi:
Universiti Kebangsaan Malaysia (UKM) 

Bil Kategori Pemenang

Tempat Ke-3
Inisiatif: 
Ijazah Sarjana Muda Sains Komputer 
(Pengurusan Pangkalan Data) Dengan Kepujian
Ketua Inisiatif:
Ts. Dr. Norashikin binti Ahmad
Institusi:
Universiti Teknikal Malaysia Melaka (UTeM)

2. Anugerah Pengajaran 
Transformatif

Johan
Inisiatif:
Alat Bantu Mengajar Untuk Menguasai Konsep Elektrik 
Melalui Kaedah Gamifikasi: ELECTRICO
Ketua Inisiatif:
Dr. Siti Maisarah binti Aziz
Institusi: 
Universiti Sultan Zainal Abidin (UNISZA)
Naib Johan
Inisiatif:
Unifying P.S.I.: Learn-Create-Deliver for Educators
Ketua Inisiatif:
Dr. Hamidah binti Idris
Institusi:
Universiti Pendidikan Sultan Idris (UPSI)
Tempat Ke-3
Inisiatif:
Revolutionize Teaching and Elevate Meta-competencies 
using the THRIVE Model: Purpose-led Learning for a 
Sustainable Future
Ketua Inisiatif:
Dr. ‘Aqilah binti Yaacob
Institusi:
Taylor’s University

3. Anugerah 
Pentaksiran Alternatif

Johan
Inisiatif:
Live Broadcast (LIB): Alternative Assessment Tool for 
Competent Radio Presenter
Ketua Inisiatif:
Dr. Intan Soliha binti Ibrahim
Institusi:
Universiti Malaysia Sabah (UMS)

Naib Johan
Inisiatif:
Integrated Assessment Approach in Enhancing Tertiary 
Learning Experience
Ketua Inisiatif:
Puan Zuraimi binti Zakaria
Institusi:
Universiti Teknologi Mara (UiTM)

Tempat Ke-3
Inisiatif:
From Pages to Presentations: DUAL-MODE Assessments 
with Peer Learning for Professional Readiness
Ketua Inisiatif:
Puan Lena a/p Ramamurthy
Institusi:
Universiti Malaysia Kelantan (UMK)

4. Anugerah 
Pengalaman 
Pembelajaran Imersif:

•	 Pengalaman 
Pembelajaran 
Imersif Maya

Johan
Inisiatif:
Engage and Learn: The Book-end Division Approach via 
Active Lightboard Virtual Education (ALIVE)
Ketua Inisiatif:
Puan Nurul Wahidah binti Arshad
Institusi:
Universiti Malaysia Pahang Al-Sultan Abdullah (UMPSA)

Naib Johan
Inisiatif:
VR Immersive Learning for Viruses and Virology by Using 
Signaling Principle
Ketua Inisiatif:
Ts. Dr. Nur Azlina binti Mohamed Mokmin
Institusi:
Universiti Sains Malaysia (USM)

Tempat Ke-3
-Tiada Pemenang -

Bil Kategori Pemenang

5. •	 Pengalaman 
Pembelajaran 
Imersif Teradun

Johan
Inisiatif: 
Immersive Blended Learning with Game-based Innovation 
for Entrepreneurship Education in Large Classes
Ketua Inisiatif:
Puan Yeong Hui Yan
Institusi:
Sunway University
Naib Johan
Inisiatif:
Next-gen Learning: Integrating Escape Room, Social Media, 
and Online Forums for Immersive Database Mastery
Ketua Inisiatif:
Ts. Dr. Chiu Po Chan
Institusi:
Universiti Malaysia Sarawak (UNIMAS)

Tempat Ke-3
Inisiatif:
GameBiz Challenge: Pendekatan Inovatif Pembelajaran 
Berasaskan Cabaran untuk Keusahawanan Permainan
Ketua Inisiatif:
Dr. Laili Farhana binti Md Ibharim
Institusi:
Universiti Pendidikan Sultan Idris (UPSI)

Bil Kategori Pemenang

6. •	 Pengalaman 
Pembelajaran 
Imersif 
Bersemuka

Johan
Inisiatif:
Connecting the Dots: Meaningful Immersive Structural 
Health Monitoring experiences via integration of Design 
Thinking and Augmented Reality through Problem Based 
Learning
Ketua Inisiatif:
Dr. Zakiah binti Abd Halim
Institusi:
Universiti Teknikal Malaysia Melaka (UTEM)

Naib Johan
Inisiatif:
i3: Inquiry, Ideation & Implementation-Nurturing Tomorrow’s 
Leaders through International Business Service-Learning
Ketua Inisiatif:
Prof. Madya Dr. Narentheren Kaliappen
Institusi:
Universiti Utara Malaysia (UUM)

Tempat Ke-3
Inisiatif:
Adaptasi Identiti Senibina Tempatan ke Atas Projek Reka 
Bentuk “Pusat Integrasi Antara Generasi”
Ketua Inisiatif:
Encik Muhamad Hanafi bin Rahmat
Institusi:
Universiti Tun Hussein Onn Malaysia (UTHM)

Sebanyak 7 reruai pameran sempena Sambutan Hari Akademia melibatkan Universiti Awam, 
IPTS dan Politeknik/ Kolej Komuniti telah dibuka semasa majlis tersebut yang bertemakan 
“Transformasi Akademia dengan AI: Masyarakat MADANI Berinovasi”.

JABATAN PENDIDIKAN TINGGI (JPT)

	 3.7.	 Kursi Akademik Luar Negara

3.7.1.	 Majlis Penamaan Kursi Pengajian Melayu Sultan Ibrahim di Beijing Foreign Studies University  
		 (BFSU)

Kebawah Duli Yang Maha Mulia Seri Paduka Baginda Yang di-Pertuan Agong Sultan Ibrahim 
berkenan menamakan Kursi Pengajian Melayu yang terletak di Beijing Foreign Studies University 
(BFSU), China dengan nama Baginda, menjadikan nama baharunya sebagai Kursi Pengajian Melayu 
Sultan Ibrahim. 

Kursi akademik di bawah KPT itu telah ditubuhkan pada tahun 2007 di BFSU bagi mengiktiraf peranan 
universiti itu yang konsisten dalam usaha pengembangan Bahasa Melayu di negara China.

BFSU merupakan universiti pertama yang menawarkan kursus bahasa Melayu di China seawal tahun 
1962, dengan Mendiang Profesor Wu Zongyu sebagai pengasas dan perintisnya. 

Sehingga kini terdapat 17 buah IPT China yang menawarkan kursus pembelajaran Bahasa Melayu. 
Penamaan Kursi Pengajian Melayu Sultan Ibrahim ini mengukuhkan lagi keakraban Malaysia dan 
China dengan sambutan Jubli Emas Ulang Tahun ke-50 hubungan diplomatik Kuala Lumpur – Beijing 
yang telah termeterai pada 31 Mei 1974. 

Kursi Pengajian Melayu Sultan Ibrahim di BFSU China merupakan Kursi Akademik yang Keempat 
ditubuhkan oleh KPT, di samping Kursi Pengajian Melayu di negara lain antaranya Ohio University 
di Amerika Syarikat (1979), Leiden University di Belanda (1991), Victoria University di New Zealand 
(1995), dan Hankuk University of Foreign Studies, Korea Selatan (2005). 

KPT menjunjung setinggi-tinggi kasih kepada Kebawah Duli Yang Maha Mulia Seri Paduka Baginda 
Yang di-Pertuan Agong Sultan Ibrahim yang telah perkenan menamakan Kursi Pengajian Melayu 
tersebut dengan nama Baginda. 

Impak: Penamaan Kursi Pengajian Melayu Sultan Ibrahim di BFSU mengukuhkan hubungan 
diplomatik Malaysia-China serta memperkasakan pengajian dan pengembangan Bahasa Melayu di 
peringkat antarabangsa.

3.7.2.	 Majlis Pemeteraian Memorandum Persefahaman (MoU) Kursi Tun Abdul Razak, Ohio University

Universiti Teknologi MARA (UiTM) dan Ohio University telah menandatangani Memorandum 
Persefahaman (MoU) bagi Kursi Tun Abdul Razak di Ohio University.

Majlis di Ohio University disempurnakan oleh President, Ohio University, Dr. Lori Stewart Gonzalez 
dan disaksikan oleh Dr. Elizabeth Sayrs, Executive Vice President and Provost, Ohio University.

Majlis di UiTM pula disempurnakan oleh Naib Canselor, UiTM, YBhg. Datuk Prof. Dr. Shahrin Sahib 
@ Sahibuddin dan disaksikan oleh YBhg. Datin Prof. Dr. Suzana Sulaiman, Timbalan Naib Canselor 
(Akademik dan Antarabangsa) UiTM.

Kursi Tun Abdul Razak di Ohio University, Amerika Syarikat merupakan Kursi Akademik Luar 
Negara yang pertama ditubuhkan iaitu pada tahun 1980 dan telah menjalin kerjasama dengan  
Institut Teknologi MARA sejak seawal 1970an.

Impak: Kerjasama ini dapat memberi peluang kepada ahli-ahli akademik terkemuka di Malaysia untuk 
mengajar dan menjalankan penyelidikan khususnya dalam Pengajian Melayu di Amerika Syarikat 
dan menyebarkan pengetahuan kepada pelajar-pelajar di Amerika Syarikat mengenai sejarah, 
kebudayaan, ekonomi, kehidupan sosial dan politik Malaysia.

3.7.3.	 Majlis Pertukaran Memorandum Persefahaman (MoU) Kursi Tun Abdul Razak Di Ohio University

Susulan majlis menandatangani MoU bagi Kursi Tun Abdul Razak di Ohio University yang telah 
diadakan pada 24 Januari 2024 yang lalu secara dalam talian, satu majlis pertukaran MoU telah 
diadakan di antara Universiti Teknologi Mara (UiTM) dan Ohio University pada 19 Mei 2024  
di The Majestic Hotel Kuala Lumpur.

Majlis ini telah dihadiri oleh YBhg. Dato’ Dr. Mohd Sharil bin Abdullah, selaku yang menjalankan tugas 
Timbalan Ketua Pengarah Pendidikan Tinggi (Akademik dan Penyelidikan), Naib Canselor Universiti 
Teknologi Mara (UiTM), wakil Ohio University, dan wakil Yayasan Sime Darby selaku penaja Kursi.

Majlis pertukaran MoU ini menandakan kerjasama berterusan antara 
universiti tempatan dan luar negara dalam meningkatkan landskap 
pendidikan tinggi Malaysia.

Impak: Majlis pertukaran MoU ini mengukuhkan kerjasama akademik 
antarabangsa serta memperkasakan pendidikan tinggi Malaysia 
melalui Kursi Tun Abdul Razak di Ohio University.

3.7.4.	 Program Karisma Antarabangsa Mahasiswa MADANI 2024

Program Karisma Antarabangsa Mahasiswa MADANI 2024, dengan tema “Mahasiswa MADANI: 
Cendekiawan Rabbani” dianjurkan dengan kerjasama Yayasan Dakwah Islamiah Malaysia (YADIM) 
yang bertujuan menggalakkan mahasiswa untuk menyuarakan pandangan secara kritis dan 
membina, sambil menitikberatkan pemeliharaan nilai-nilai budaya serta agama.

Program ini telah berjaya menghimpunkan lebih 500 mahasiswa yang bakal menyambung pengajian 
di Timur Tengah. Selain daripada sesi forum, program ini turut menyediakan pelbagai aktiviti 
sokongan yang membantu pelajar IPT mempersiapkan diri menghadapi cabaran kehidupan di luar 
negara termasuk taklimat kenegaraan daripada Akademi Kenegaraan Malaysia (AKM) dan peluang 
kerjaya melalui portal MyFutureJobs, yang dikelola oleh PERKESO.

Menteri Pendidikan Tinggi, YB Dato’ Seri Diraja Dr. Zambry Abd Kadir turut menghadiri sesi dialog 
bersama mahasiswa yang hadir. Dalam dialog tersebut, beliau telah turut berkongsi kisah perjalanan 
hidup serta pencapaiannya untuk diangkat menjadi inspirasi kepada para pelajar yang bercita-cita 
hendak melanjutkan pendidikan ke peringkat lebih tinggi di luar negara.

Impak: Mendukung hasrat Malaysia MADANI yang diperkenalkan oleh YAB Perdana Menteri, program 
ini mampu melahirkan generasi mahasiswa yang bukan sahaja cemerlang dari segi akademik, tetapi 
juga memiliki kekuatan jati diri dan kematangan dalam mengharungi cabaran global yang semakin 
kompleks.

Majlis Pertukaran MoU Kursi 
Tun Abdul Razak, Ohio University

JABATAN PENDIDIKAN TINGGI (JPT)

Program Karisma Antarabangsa Mahasiswa MADANI 2024 dirasmikan oleh Timbalan Menteri di Jabatan Perdana Menteri (Hal Ehwal Agama), 
YB Senator Dr. Zulkifli Hasan pada 29 Oktober 2024 di KPT, Putrajaya

Jabatan Pendidikan Politeknik dan Kolej Komuniti (JPPKK)
1.	 Pengenalan 

Pendidikan Politeknik mula diperkenalkan di Malaysia pada tahun 1969 dengan penubuhan Politeknik pertama iaitu 
Politeknik Ungku Omar (PUO) bawah Rancangan Malaysia Pertama (RMKe-1) bermula 1966 hingga 1970. Sejak itu, 
evolusi Politeknik telah melalui beberapa fasa perkembangan bermula Politeknik Konvensional iaitu Politeknik yang 
menjalankan program merentasi pelbagai bidang seperti kejuruteraan, teknologi, perdagangan dan perkhidmatan. 
Sehingga kini, terdapat 36 Politeknik di seluruh negara iaitu 3 Politeknik Premier, 28 Politeknik Konvensional dan 5 
Politeknik METrO. 

Pada 5 Julai 2000, Jemaah Menteri telah mempertimbangkan konsep penubuhan dan pelaksanaan Kolej Komuniti di 
setiap kawasan Parlimen. Sebanyak 10 buah Kolej Komuniti rintis mula beroperasi pada pertengahan Jun 2001 dan 
dua (2) buah lagi pada bulan Disember 2001. Kini, bilangan Kolej Komuniti telah menjangkau 106 buah di seluruh 
Malaysia. 

Sepanjang tempoh ini, pelbagai kejayaan telah dikecapi oleh Politeknik Malaysia. Secara keseluruhan, enam (6) 
fokus utama pencapaian Politeknik yang boleh dibanggakan iaitu dalam aspek Governan, Pelajar dan Graduan, 
Warga Politeknik, Program Pengajian, Sinergi Politeknik dan Industri serta Penyelidikan dan Inovasi. Kesemua fokus 
ini memberi kesan yang signifikan kepada perkembangan Politeknik dan seterusnya mengorak langkah sebagai 
peneraju Pendidikan dan Latihan Teknikal dan Vokasional (TVET) berdaya saing.

2.	 Visi

Menjadi Peneraju Institusi TVET Yang Unggul

3.	 Misi
(i)	 Menyediakan akses yang meluas kepada program TVET berkualiti dan diiktiraf;

(ii)	 Memperkasa komuniti melalui pembelajaran sepanjang hayat;

(iii)	 Melahirkan graduan holistik, berciri keusahawanan dan seimbang; dan

(iv)	 Memanfaatkan sepenuhnya perkongsian pintar dengan pihak berkepentingan.

JABATAN PENDIDIKAN POLITEKNIK 
DAN KOLEJ KOMUNITI (JPPKK) 

4.	 Program Utama Tahun 2024
4.1.	 Politeknik Port Dickson Diiktiraf  
	 Institusi TVET Terbaik Di Asia Pasifik  
	 (Pengiktirafan 	Platinum)

Politeknik Port Dickson telah menerima 
pengiktirafan Platinum oleh Asia Pacific 
Accreditation and Certification Commission 
(APACC) pada 10 November 2024 sebagai 
institusi TVET terbaik di Asia Pasifik. 
Pengiktirafan daripada APACC bukan sahaja 
melambangkan kualiti dan keunggulan 
pendidikan ditawarkan, malah membawa 
makna bahawa standard institusi negara kini 
diiktiraf di peringkat antarabangsa.

Politeknik Port Dickson mencipta sejarah 
apabila menduduki tempat pertama dalam 
kalangan semua Politeknik di Malaysia dan institusi TVET di Pan-Asia. Kejayaan ini menjadikan Politeknik 
Port Dickson sebuah institusi yang unggul dalam dalam sistem pendidikan TVET di peringkat antarabangsa.

4.2.	 Anugerah Kategori “Distinguished Partnership – Higher Learning Institutions”

Jabatan Pendidikan Politeknik dan Kolej Komuniti (JPPKK) telah menerima anugerah bagi kategori 
“Distinguished Partnership - Higher Learning Institutions” dalam Majlis Anugerah Kolaborasi AKPK 2023/2024 
pada 5 Disember 2024. Pengarah Kanan 
(Kompetensi), YBrs. Ts. Abdul Razak Sabtu 
yang mewakili Ketua Pengarah JPPKK telah 
menerima anugerah ini yang berlangsung 
di Auditorium, Sasana Kijang, Bank Negara 
Malaysia.

Program diadakan pada Mac 2023 
merupakan salah satu inisiatif berimpak tinggi 
hasil kerjasama antara Agensi Kaunseling 
dan Pengurusan Kredit (AKPK) dan JPPKK. 
Program ini dianjurkan sempena sambutan 
Global Money Week (GMW) yang diraikan 
di seluruh dunia dengan tema pengurusan 
kewangan, “Plan Your Money, Plant Your 
Future”.

Pengarah Politeknik Port Dickson, Tuan Haji Hasan Mohd Sharif, 
menandatangani Letter of Intent dengan HINO (Malaysia) di atas impak 

pengiktiafan APACC

Pengarah Kanan (Kompetensi), YBrs. Ts. Abdul Razak mewakili ketua Pengarah 
JPPKK menerima Anugerah Kategori “Distinguished Partnership - Higher 

Learning Institutions”

Sebanyak 36 Politeknik dan 105 Kolej Komuniti yang terdiri daripada pelajar dan kakitangan telah menyertai 
program ini secara serentak sekali gus berjaya melakar sejarah mencatatkan seramai 38,847 penyertaan 
seterusnya mengesahkan pencapaian ini dan berjaya direkod di dalam Malaysia Book of Records (MBOR).

4.3.	 Majlis Apresiasi Penambahbaikan Tatakelola Agensi (APTA) Jabatan Pendidikan

Majlis Sukan Politeknik Malaysia (MSP) bersama Pejabat Tanah dan Galian Negeri Kedah (PTG Kedah) 
mencipta sejarah tersendiri apabila menjadi dua (2) agensi terpilih daripada 70 agensi yang dinilai untuk 
menerima penghargaan di Majlis Apresiasi Penambahbaikan Tatakelola Agensi (APTA) Peringkat Negeri 
pada 25 Oktober 2024.

Ketua Pesuruhjaya Suruhanjaya Pencegahan Rasuah Malaysia (SPRM), Tan Sri Dato’ Sri Haji Azam Baki 
menyatakan bahawa Majlis APTA merupakan satu inisiatif SPRM untuk menghargai usaha dan komitmen 
agensi dalam melaksanakan penambahbaikan sistem serta prosedur sepertimana syor diberikan SPRM.

Impak

Pengiktirafan ini juga merupakan bukti bahawa MSP bukan sekadar berjaya dalam bidang sukan tetapi juga 
cemerlang dari aspek tatakelola dan pentadbiran. Sebagai sebuah agensi sukan di bawah Kementerian 
Pendidikan Tinggi (KPT), MSP telah membuktikan bahawa usaha memperbaiki sistem pentadbiran bukan 
sahaja mampu meningkatkan kecekapan operasi, tetapi juga menjamin ketelusan dan akauntabiliti dalam 
semua aspek pengurusan.

MSP menerima anugerah daripada Ketua Pesuruhjaya SPRM, 
Tan Sri Dato’ Sri Haji Azam Baki

JABATAN PENDIDIKAN POLITEKNIK 
DAN KOLEJ KOMUNITI (JPPKK) 

4.4.	 INDex NEXUS POLYCC: Sinergi Antara POLYCC Dengan Industri

JPPKK telah menganjurkan Program Industri 
Nexus POLYCC 2024 (INDex POLYCC 
2024) yang berlangsung di Politeknik 
Ungku Omar (PUO) pada 4 September 
2024. Majlis disempurnakan oleh Menteri 
Pendidikan Tinggi, YB Dato’ Seri Diraja Dr. 
Zambry Abd Kadir. Program ini merupakan 
platform strategik bagi KPT dan JPPKK untuk 
berinteraksi secara langsung dengan 20 ahli 
Majlis Penasihat Industri Politeknik (PIAC) 
yang mewakili 19,970 industri berkolaborasi.

JPPKK turut menerima sumbangan bernilai 
RM3.5 juta daripada Yayasan Telekom 
Malaysia (YTM) melalui pelancaran YTM 
TVET Madani @ POLYCC sebagai usaha 
sinergi dan kolaborasi di antara YTM dan JPPKK dalam memartabatkan institusi TVET di Malaysia. Peruntukan 
tersebut antara lain bertujuan untuk melaksanakan aktiviti penyediaan kemudahan pembelajaran mengikuti 
spesifikasi industri serta latihan dan pensijilan profesional menerusi bidang fokus seperti ‘cybersecurity’, 
‘cloud computing’, fiber dan ‘software testing’. Terdahulu, turut berlangsung Mesyuarat Majlis Penasihat 
Industri Politeknik yang dipengerusikan oleh YBhg. Tan Sri Dato’ Seri Sufri Haji Mohd Zin, Mantan Presiden 
MBAM merangkap Pengerusi PIAC dengan melibatkan seramai 20 ‘Captain of Industry’.

Impak

Kolaborasi dan kerjasama strategik yang membolehkan pensyarah dan pelajar Politeknik dan Kolej Komuniti 
(POLYCC) mendapatkan manfaat melalui penawaran program yang mengikut keperluan industri, latihan 
industri yang berstruktur dan terkini, seterusnya meningkatkan kebolehpasaran graduan.

4.5.	 Izzul Zafran Abd Razak, Juara Dunia Adobe Certified Professional World Championship 2024

Pelajar Politeknik Muadzam Shah, Pahang, menempa nama di peringkat antarabangsa apabila berjaya 
mendapat tempat pertama dalam pertandingan Certiport’s Adobe Certified Professional World Championship 
2024, yang diadakan di California, Amerika Syarikat pada 1 Ogos 2024.

Izzul Zafran Abd Razak, pelajar semester 5 Diploma Rekabentuk Grafik, Jabatan Rekabentuk dan Komunikasi 
Visual itu menewaskan 47 peserta daripada 40 negara untuk membawa pulang hadiah kemenangan berupa 
wang tunai US$8,000 (RM36,170), sijil, medal dan trofi kemenangan. Beliau menghasilkan poster bertajuk 
‘Digital Skills for A Sustainable Future’ menggunakan aplikasi Adobe dalam kejohanan dunia itu yang telah 
berlangsung pada 28-31 Julai 2024.

Majlis dirasmikan oleh Menteri Pendidikan Tinggi, 
YB Dato’ Seri Diraja Dr. Zambry Abd Kadir

JABATAN PENDIDIKAN POLITEKNIK 

Objektif

Membuktikan kemahiran komunikasi secara 
digital yang unggul dalam menghasilkan 
rekaan Adobe Photoshop, Illustrator dan 
InDesign.

Impak

Kejayaan Izzul Zafran wajar menjadi contoh 
kepada pelajar lain untuk meningkatkan 
prestasi masing-masing dan mengharumkan 
nama negara terutama dalam bidang TVET.

4.6.	 Pusat Penilaian APEL.A

Politeknik Ungku Omar (PUO) dilantik sebagai Pusat Penilaian APEL.A (PPA) Dalaman oleh Agensi Kelayakan 
Malaysia (MQA) mulai 28 November lalu sekali gus mencatat sejarah bergelar institusi pertama di bawah 
JPPKK yang memperoleh status itu. Pengarah PUO, YBrs. Dr. Shamsuri Abdullah berkata, APEL.A yang 
merupakan singkatan bagi Accreditation of 
Prior Experiential Learning adalah satu proses 
sistematik yang melibatkan pengiktirafan 
pembelajaran berasaskan pengalaman 
terdahulu untuk kemasukan ke pelbagai 
peringkat program pengajian di institusi 
Pendidikan Tinggi (IPT).

PPA PUO akan menawarkan tiga tahap 
Penilaian APEL.A iaitu APEL T-3: Kemasukan 
ke program Sijil dengan umur minimum 19 
tahun, APEL T-4: Kemasukan ke program 
Diploma (umur minimum 20 tahun) dan APEL 
T-6: Kemasukan ke program Ijazah Sarjana 
Muda (umur minimum 21 tahun).

Objektif

Pelantikan PUO sebagai PPA bertujuan 
menyokong hasrat negara dalam 
membudayakan pembelajaran sepanjang 
hayat, meningkatkan akses kepada 
pendidikan tinggi dan mempercepatkan 
laluan pendidikan serta kerjaya.

Izzul Zafran Abd Razak, tempat pertama Pertandingan 
Certiport’s Adobe Certified Professional World Championship 2024 

di California, Amerika Syarikat

Politeknik Ungku Omar sebagai Pusat Penilaian APEL.A

JABATAN PENDIDIKAN POLITEKNIK 

Impak

PUO juga berfungsi sebagai pusat sehenti untuk permohonan dan penilaian APEL.A, memberi bimbingan 
kepada calon sepanjang proses penilaian, mengurus proses penerimaan permohonan dan menetapkan 
tarikh penilaian serta melantik panel penilai portfolio untuk memastikan penilaian yang telus dan berkualiti.

4.7.	 Muhammad Safwan Habib, Tempat Pertama (Malaysia) Asia Pasific, Japan and China (APJC) NetAcad 
	 Riders 2014 dan Pingat Emas Kategori IT Network System Administration Worldskills Malaysia Belia  
	 2024

Peserta tunggal yang mewakili Politeknik 
Kuching Sarawak iaitu Muhammad 
Safwan Habib kerana berjaya merangkul 
Tempat Pertama (Malaysia) pada APJC  
(Asia Pacific, Japan and China) Round 1 yang 
telah diadakan pada 26 Mac 2024 secara 
atas talian. APJC NetAcad Riders merupakan 
pertandingan kemahiran rangkaian interaktif 
yang dianjurkan oleh Cisco ini terbuka kepada 
semua pelajar Cisco Networking Academy 
seluruh Asia Pasifik, Jepun dan China.

Safwan yang merupakan pelajar semester 
4 program Diploma Teknologi Maklumat 
(Teknologi Digital) Jabatan Teknologi 
Maklumat dan Komunikasi bersama dua (2) 
orang lagi peserta terpilih mewakili Malaysia pada pusingan ke-2 yang dijadualkan pada 7 Mei 2024. Beliau 
juga memenangi Pingat Emas Kategori IT Network System Administration Worldskills Malaysia Belia 2024 
pada 13 November 2024.

Objektif

Melahirkan generasi TVET yang kompeten dengan arus perkembangan teknologi semasa di peringkat global.

Impak

Kejayaan ini berjaya mempersada POLYCC di peringkat antarabangsa dan membuktikan pelajar TVET 
POLYCC bertaraf global.

Muhammad Safwan Habib semasa memenangi Pingat Emas Kategori 
IT Network System Administration Worldskills Malaysia Belia 2024

JABATAN PENDIDIKAN POLITEKNIK 

4.8.	 Pelajar dan Pensyarah Kolej Komuniti Beaufort Mengharumkan Nama Negara di Pakistan International  
	 Culinary Championship 2024

Pada 16 Februari 2024, nama Malaysia bergema megah di Dewan Silver Bell, Royal Palm Golf and Country 
Club, Lahore, Pakistan apabila satu demi satu juara setiap kategori diumumkan dan pemenangnya adalah 
chef-chef dari Malaysia.

Bagi kategori Anugerah Best Carving Artist, pingat emas milik pensyarah kulinari Kolej Komuniti Beaufort 
(KKBS) Encik Mohd Yusof Yaakob manakala pingat perak milik Wisley Miriton, pelajar Sijil Kulinari KKBS. 
Keseluruhannya Malaysia membawa pulang 8 pingat, 3 emas, 2 perak dan 3 gangsa.

Walaupun ia merupakan penyertaan sulung dalam pertandingan ukiran buah baik dalam mahupun luar 
negara. Banyak perkara yang beliau pelajari bukan sahaja idea dan teknik ukiran dari peserta-peserta 
lain tetapi kemahiran berkomunikasi, perbezaan budaya, variasi makanan dan sejarah Lahore sepanjang 
mengikuti Pakistan International Culinary Championship 2024.

Anugerah Best Carving Artist, pingat emas milik pensyarah kulinari Kolej Komuniti Beaufort (KKBS), Encik Mohd Yusof Yaakob manakala pingat 
perak milik Wisley Miriton, pelajar Sijil Kulinari KKBS

4.9.	 Pingat Emas di Busan Marina Chef Challenge 2024

Pelajar dan Pensyarah dari Kolej Komuniti Chenderoh Perak iaitu KKCP Culinary Team telah beroleh kejayaan 
cemerlang di Busan Marina Chef Challenge 2024. Dengan wakil seorang pensyarah utama iaitu Puan Khairul 
Ashikhin Abdullah Suhami, bersama 5 orang pelajar, iaitu seorang pelajar Sijil Kulinari, Muhamad Fakhrul’lah 
Zubir, dan 4 orang pelajar Diploma in Culinary Arts, Muhammad Nabil Hadzrin Hassanudin, Muhammad Fikri 
Kamaruzaman, Muhammad Amirul Hakim Rahimudin, dan Mohd Afiq Shauky Amil.

Kejayaan meraih 3 pingat emas kali ini membuktikan kemantapan dan peningkatan pencapaian KKCP  
Culinary Team di arena kulinari antarabangsa dengan memenuhi piawaian World Association of Chefs 
(WACS). Ini juga menunjukkan dedikasi dan usaha keras semua anggota pasukan yang telah berlatih dan 
bersiap sedia dengan tekun.

4.10.	 Anugerah di Premier Digital Tech Institution (PDTI) Outstanding Award Ceremony

Politeknik terus diiktiraf oleh industri di mana institusi, pensyarah dan pelajar menerima anugerah sewaktu 
Premier Digital Tech Institution (PDTI) Outstanding Award Ceremony oleh Malaysia Digital Economy 
Corporation (MDEC) sewaktu PDTI Deans & HOD Meeting Q1 2025.

Berikut adalah senarai anugerah:

		 (i)	 2024 Oustanding Department
		

Jabatan Teknologi Maklumat dan Komunikasi, Politeknik Sultan Mizan Zainal Abidin

Pelajar dan Pensyarah dari Kolej Komuniti Chenderoh Perak iaitu KKCP Culinary Team telah beroleh kejayaan cemerlang di Busan Marina 
Chef Challenge 2024

(ii)	 2024 Outstanding Faculty Member
		

Tempat Kedua: Nur Hazimah Khalid
	Politeknik Sultan Idris Shah
	Penyelia: Ts. Nur Syuhada Binti Mohamad
	Pensyarah Politeknik Ungku Omar

(iii)	 2024 Oustanding Student
		

Tempat Pertama: Politeknik Ungku Omar, terdiri dari pelajar Muhammad Luqman Danial Zulazwi, 
Muhammad Izzat Ismet dan Muhammad Aiman Mohd Razali di bawah seliaan Pensyarah,  
Choo Meing dari Politeknik Mersing

4.11.	 Majlis Anugerah Inovasi Pembelajaran Digital CIDOS Inspiring Learning Awards (eDOLA) Kali Ke-12

Anugerah Inovasi Pembelajaran Digital CIDOS Inspiring Learning Awards (eDOLA) Kali Ke-12 telah 
berlangsung pada 24 September 2024 di Dewan Za’aba, KPT. Acara dimulakan dengan lawatan Menteri 
Pendidikan Tinggi, YB Dato’ Seri Diraja Dr. Zambry Abd Kadir, Ketua Pengarah Pendidikan Politeknik dan 
Kolej Komuniti, YBhg. Dato’ Dr. Haji Mohd Zahari Ismail dan tetamu kehormat lain ke pameran Digital Edu AI 
Showcase 2024.

Reruai pameran daripada Amazon Web Services (AWS), - POLYCC Artifical Intelligence Agenda Reform 
Agenda (PAIR), Centre for Applied Artificial Intelligence Technology (CAAIT), Juniper Networks dan juga 
kategori eDOLA 2024 yang membawakan projek VR bertajuk Gamification of Structural Steel Frame 
Installation for IBS Education & Training daripada Politeknik Sultan Salahuddin Abdul Aziz Shah.

Dalam majlis yang sama, turut diadakan pelancaran Buku POLYCC Artificial Intelligence Reform Agenda 
AWS Digital Authorized Training Provider (ATP).

Kejayaan JPPKK yang terdiri daripada pensyarah dan pelajar menerima anugerah sewaktu 
Premier Digital Tech Institution (PDTI) Outstanding Award Ceremony

Terdapat lima (5) kategori yg dipertandingkan 
pada tahun ini iaitu AI Creative Video, 
Augmented Reality, Eduvision, Podiumcast 
dan Virtual Reality.

Objektif

Majlis eDOLA ini merupakan platform 
anugerah inovasi pembelajaran digital dan 
merupakan acara tahunan yang telah bermula 
sejak tahun 2013 sehingga kini dan ia disertai 
oleh warga pensyarah, pelajar dan juga staf 
sokongan.

Impak

Program ini melahirkan pelajar dan pensyarah yang menguasai teknologi di era pendigitalan ini serta cakna 
perkembangan persekitaran semasa.

4.12.	 Showcase POLYCC Kluster ‘Food and Beverage’

Showcase POLYCC Kluster ‘Food and Beverage’ (F&B) buat julung kalinya telah diadakan pada 25 Mac 
2024 di Lobi KPT. Program Showcase POLYCC ini merupakan sebuah program di bawah JPPKK yang 
mengumpulkan beberapa institusi untuk turut sama terlibat mengadakan pameran interaktif bagi produk 
inovasi, produk keusahawanan serta menyediakan platform untuk pelajar POLYCC dalam melahirkan graduan 
yang holistik berjiwa keusahawanan.

Bagi produk inovasi pula, didatangkan khas hasil inovasi daripada pensyarah dan pelajar antaranya mesin 
membakar lemang, sistem penanaman secara hidroponik melalui kaedah NFT seperti salad dan secara 
fertigasi seperti tomato ceri, cili, terung, 
anggur jupiter, ‘edible lace’, ‘4k flower paste’, 
‘energy bar’, minuman kordial daripada 
pisang, ‘fondant decoration’ serta beberapa 
lagi produk inovasi turut di bawa bersama.

Objektif

Mengadakan pameran interaktif bagi 
produk inovasi, produk keusahawanan serta 
menyediakan platform untuk pelajar POLYCC 
dalam melahirkan graduan yang holistik 
berjiwa keusahawanan.

Menteri Pendidikan Tinggi, YB Dato’ Seri Diraja Dr. Zambry Abd Kadir merasmikan 
Majlis Anugerah eDOLA Ke-12

Hasil  Inovasi daripada pensyarah dan pelajar POLYCC

Impak

Program ini merupakan medium untuk memperlihat dan menyediakan produk keusahawanan bercirikan 
TVET kepada semua golongan masyarakat dan negara.

4.13.	 Kejohanan 17th FIRA Malaysia Cup 2024

JPPKK telah menganjurkan Kejohanan 17th FIRA Malaysia Cup 2024 yang berlangsung pada 21 hingga 26 
April 2024. Politeknik Sultan Azlan Shah (PSAS) telah terpilih menjadi tuan rumah kejohanan bagi tahun ini. 
Perasmian Pembukaan disempurnakan oleh Timbalan Menteri Pendidikan Tinggi, YB Datuk Ts. Mustapha 
Sakmud.

Matlamat utama FIRA atau Federation of International Robot - Sport Association adalah bagi mengembangkan 
minat terhadap sains dan teknologi robot dalam kalangan generasi muda dan masyarakat umum melalui 
pertandingan robot soccer selain merupakan satu inisiatif antarabangsa untuk memperkenalkan bidang 
‘Autonomous Robot’ dan menyumbang kepada kemajuan teknologi terkini.

Kejohanan ini berjaya melibatkan penyertaan seramai 320 orang pelajar bersama 133 orang pensyarah 
pengiring daripada 21 Politeknik, 2 Kolej Komuniti. 8 kategori utama dan 23 sub kategori yang dipertandingkan 
bermula 9 Mei 2024.

Perasmian Pembukaan disempurnakan oleh Timbalan Menteri Pendidikan Tinggi, 
YB Datuk Ts. Mustapha Sakmud

4.14.	 Pelajar Politeknik Sertai Latihan Pelajari Kenderaan Elektrik di China Melalui Program EV Automotive 
	 Hangzhou Silk Road Youth Exchange

Seramai 21 orang pelajar Politeknik Malaysia iaitu 9 orang pelajar dari Politeknik Sultan Azlan Shah (PSAS), 
6 orang pelajar dari Politeknik Sultan Mizan Zainal Abidin (PSMZA) dan 6 orang pelajar dari Politeknik Ungku 
Omar (PUO) telah berjaya menamatkan latihan 3 bulan dalam program EV Automotive Hangzhou Silk Road 
Youth Exchange di Hangzhou Polytechnic dan Geely bermula 27 Oktober 2024-21 Januari 2025 di kampus 
Gaoqiao, Hangzhou Polytechnic, China. Delegasi Politeknik Malaysia diketuai oleh YBrs. Ts. Mohd Zulkefli 
Ibrahim, Pengarah PSAS dan tuan rumah Hangzhou Polytechnic diketuai oleh Encik Fan Chaohui. Selain itu, 
wakil industri daripada Geely International Holdings (Malaysia) iaitu Puan Wei Mei, turut hadir dalam majlis 
tersebut.

Program ini juga menyediakan peluang penempatan setelah tamat tempoh latihan dan menjadikan ia 
platform penting untuk melahirkan tenaga kerja mahir dalam industri EV yang semakin berkembang pesat 
ketika ini. Program berkenaan turut membuka peluang yang luas kepada pelajar Politeknik di negara ini 
menyertai pembangunan global dalam industri kenderaan elektrik dan meningkatkan daya saing mereka 
pada peringkat antarabangsa.

Pelajar yang telah terlibat dalam latihan tersebut telah didedahkan dengan teknologi terkini dalam bidang 
automotif terutamanya bidang EV dan hibrid serta dapat mengasah kemahiran berkomunikasi dan softskills 
apabila berada bersama dengan pelajar luar negara.

Objektif

Memberi latihan sangkutan industri dalam bidang kenderaan elektrik (EV) kepada pelajar terpilih.

Impak

Program silang budaya berjaya memperkasakan pemahaman dan pengalaman pelajar mengenai budaya 
China dan pembangunan teknologi EV di negara itu.

Delegasi Politeknik Malaysia diketuai oleh YBrs. Ts. Mohd Zulkefli Ibrahim, Pengarah PSAS bersama pelajar, pensyarah dan pihak tuan rumah 
Hangzhou Polytechnic

JABATAN PENDIDIKAN POLITEKNIK 
DAN KOLEJ KOMUNITI (JPPKK) 

JABATAN PENDIDIKAN POLITEKNIK 

DAN KOLEJ KOMUNITI (JPPKK) 

4.15.	 Anugerah Best Technical Startup di FIRARoboWorld 2024, Kategori Innovation & Business

Politeknik Port Dickson mencipta sejarah apabila wakil pasukan bola sepak Robotics Interest Groups (RIG) 
meraih anugerah ‘Best Technical Startup’ (Kategori Startups PRO) pada FIRA Challenge yang diadakan  
di pada 5-9 Ogos 2024 di Brazil.

Pasukan RIG Port Dickson diwakili tiga (3) penuntut Politeknik Port Dickson iaitu Muhamad Syawal Saharudin, 
21, S. Karthik, 19 dan Letchmy Narayani, 20. Kejohanan FIRA Roboworld Cup & Summit yang dianjurkan The 
Federation of International Robotics Association (FIRA) adalah salah satu pertandingan bola sepak robot 
tertua dan berprestij di dunia.

Kategori FIRA Challenge: Innovation & Business menitikberatkan aspek model perniagaan serta potensi 
komersil produk apabila setiap pasukan perlu mengemukakan model perniagaan yang mantap untuk 
projek mereka. Pertandingan ini diadakan secara hibrid, di mana pasukan RIG PPD, juara kebangsaan FIRA 
MALAYSIA 2024 bagi kategori ini, mempertandingkan projek pelajar dari Jabatan Kejuruteraan Mekanikal 
(JKM).

Robotics Interest Groups (RIG) meraih anugerah ‘Best Technical Startup’ 
(Kategori Startups PRO) pada FIRA Challenge yang diadakan di Brazil

1.	 Pengenalan 
Akademi Kepimpinan Tinggi (AKEPT), sebuah agensi di bawah Kementerian Pendidikan Tinggi (KPT), ditubuhkan 
pada tahun 2008 sebagai satu “usaha untuk menyediakan dan menonjol potensi pemimpin masa hadapan yang bakal 
menerajui IPT awam dan swasta Malaysia” (Perkara 8, MJM 1 November 2006). Selaras dengan slogan Shaping 
Minds, Building Leaders, AKEPT berfungsi menyediakan inisiatif pembangunan kepimpinan untuk pemimpin Institusi 
Pendidikan Tinggi (IPT) melalui pelbagai kaedah dan pendekatan. 

Sehingga kini, AKEPT terus berusaha dalam peranan aktifnya membentuk landskap pendidikan tinggi di Malaysia 
terutamanya dalam dua bidang utama iaitu kepimpinan akademik dan kepimpinan institusi. Kemuncaknya adalah 
untuk memperkukuhkan dan menyokong strategi holistik untuk transformasi pendidikan tinggi di Malaysia bagi 
merealisasikan aspirasi Pelan Pembangunan Pendidikan Malaysia 2015-2025 (Pendidikan Tinggi) yang jelas 
menggariskan keperluan untuk membangunkan bakat kepimpinan pendidikan tinggi semasa dan masa depan.

2.	 Visi
Menjadi akademi rujukan utama dalam kepimpinan pendidikan tinggi.

3.	 Misi
Membangunkan pemimpin melalui inisiatif kepimpinan yang holistik ke arah kecemerlangan pendidikan tinggi.

4.	 Peranan/ Fungsi
	 (i)	 Menginstitusikan pengurusan bakat kepimpinan berasaskan kompetensi yang komprehensif;
	
	 (ii)	 Merancang dan melaksanakan program pembangunan berdasarkan AKEPT Leadership Framework;  
		  dan

	 (iii)	 Mewujudkan platform perkongsian pengetahuan dan menjadi landasan bagi pemikir dalam  
		  kepimpinan pendidikan tinggi.

Akademi Kepimpinan Pendidikan Tinggi (AKEPT)

AKADEMI KEPIMPINAN PENDIDIKAN 
TINGGI (AKEPT)

TINGGI (AKEPT)

5.	 Program Utama Tahun 2024
	 5.1.	 Sidang Kemuncak Southeast Asian Higher Education Summit (SEAHES) Zenith Hotel, Putrajaya 

SEAHES 2024 merupakan platform bagi menjalinkan kerjasama para pendidik, penyelidik dan pemimpin 
IPT di rantau Asia Tenggara untuk berkongsi pengetahuan, bertukar pandangan serta membincangkan 
strategi terbaik dalam memajukan pendidikan tinggi. AKEPT dengan kerjasama Pusat Pembangunan dan 
Kecemerlangan Kepimpinan Akademik (CADe-Lead), Universiti Putra Malaysia (UPM) telah menganjurkan 
Sidang Kemuncak Southeast Asian Higher Education Summit (SEAHES 2024) kali ke-4 di Zenith, Hotel 
Putrajaya pada 9-10 September 2024 yang disertai oleh 100 orang peserta di rantau Asia Tenggara yang 
terdiri dari Universiti Awam dan Institut Pengajian Tinggi Swasta (IPTS). 

Program dua (2) hari ini dianjurkan sebagai platform membincangkan hala tuju masa depan pendidikan tinggi 
di rantau ASEAN. Bertemakan Innovation, Ethics and Civilization: Higher Education in Southeast Asia, sidang 
kemuncak ini menampilkan tokoh akademik serta industri di Malaysia dan negara di Asia Tenggara iaitu 
Singapura, Thailand dan Filipina bagi mengetengahkan isu-isu kritikal terkini dalam ekosistem pendidikan 
tinggi pada peringkat lokal serta global. 

Objektif utama program ini adalah bagi mengkaji semula dasar pendidikan tinggi di negara ini dan  
negara-negara ASEAN serta membincangkan hala tuju pendidikan tinggi di rantau ini berdasarkan budaya 
dan nilai unik negara ASEAN. Antara topik dikupas semasa persidangan tersebut ialah pendidikan fleksibel, 
teknologi kecerdasan buatan (AI), landskap pendidikan tinggi 2035 dan peranan kepimpinan akademik 
dalam kelestarian masa hadapan. 

Hasil daripada perbincangan tersebut akan didokumentasikan dalam laporan komprehensif sidang kemuncak 
yang akan diterbitkan oleh CADe-Lead, UPM dan diangkat untuk dijadikan bahan rujukan bagi penganjuran 
siri webinar susulan berdasarkan tema perbincangan SEAHES 2024. Laporan tersebut akan mengumpulkan 
pandangan serta resolusi hasil sesi perbincangan meja bulat, untuk menyediakan pelan tindakan dalam 
memastikan peranan pendidikan tinggi di Asia Tenggara bagi kelestarian masa hadapan dapat dilaksanakan.

Timbalan Menteri Pendidikan Tinggi, Datuk Ts. Mustapha Sakmud ketika majlis perasmian 
persidangan SEAHES pada 9-10 September 2024 di Putrajaya

Timbalan Menteri Pendidikan Tinggi menyampaikan ucapan 
pembukaan semasa Majlis Perasmian SEAHES 2024

	 5.2. 	 Program KARISMA PEMIKIR MADANI

Program ini merupakan aspirasi Menteri Pendidikan Tinggi dalam usaha memperkasakan kepimpinan 
pensyarah muda IPT selaras dengan konsep MADANI. Program yang dirangka secara bersiri ini, bertujuan 
untuk menyediakan platform bagi membicarakan tentang peranan golongan pensyarah muda dalam 
menyumbang kepada kejayaan MADANI secara lebih khusus serta mengupas dengan lebih jelas maksud 
kecemerlangan akademia dalam konteks MADANI. Bagi tahun 2024, sebanyak empat (4) siri telah berjaya 
dilaksanakan.

		  5.2.1. 	 Program KARISMA PEMIKIR MADANI Siri 1

Program KARISMA PEMIKIR MADANI Siri 1 telah diadakan pada 11 Jun 2024 dan dihadiri oleh 120 
orang pensyarah muda dari semua 20 Universiti Awam. Objektif program yang julung kali diadakan 
ini adalah untuk menyediakan platform bagi membicarakan tentang peranan golongan pensyarah 
muda untuk menyumbang kepada kejayaan MADANI secara lebih khusus serta mengupas dengan 
lebih jelas maksud kecemerlangan akademia dalam konteks MADANI.

Program ini juga telah menyajikan sesi pengisian yang disampaikan oleh Encik Mohd Kamal Mohd 
Affandi dan Puan Ekafarlina Saparuddin dari Akademi Kenegaraan Malaysia (AKM), Presiden 
Wadah Pencerdasan Umat Malaysia (WADAH), Dato’ Hj. Ahmad Azam Ab Rahman, Ketua Pegawai 
Eksekutif Agensi Kelayakan Malaysia (MQA), Dato’ Prof. Dr. Mohammad Shatar Sabran, dan Prof. Dr. 
Muhammad Zainiy Uthman dari Pusat Kajian Tinggi Islam, Sains dan Peradaban (CASIS), Universiti 
Teknologi Malaysia (UTM).

Selain sesi pengisian ini, para peserta juga berpeluang berinteraksi dengan Menteri Pendidikan 
Tinggi, Dato’ Seri Diraja Dr. Zambry Abd Kadir, dalam sesi dialog yang dirancang khusus bagi 
program ini.

Turut hadir ke program ini ialah Timbalan Ketua Setiausaha (Dasar) KPT, YBhg. Dato’ Dr. Hj. Megat 
Sany Megat Ahmad Supian dan Ketua Pengarah Pendidikan Tinggi, Prof. Dr. Azlinda Azman.

Sesi berdialog antara Menteri Pendidikan Tinggi bersama 
peserta program

Peserta Program KARISMA PEMIKIR MADANI Siri 1 2024

AKADEMI KEPIMPINAN PENDIDIKAN 
TINGGI (AKEPT)

	 5.2.2.	 Program KARISMA PEMIKIR MADANI Siri 2, Perkasa Kepimpinan Pensyarah Muda POLYCC

Program KARISMA PEMIKIR MADANI Siri 2 telah diadakan pada 30 Julai 2024 dan dihadiri oleh 120 orang 
pensyarah muda dari semua Politeknik dan Kolej Komuniti (JPPKK) di bawah KPT. Program kali ini memberi 
tumpuan khusus kepada golongan pensyarah muda dari JPPKK yang dianggap sebagai satu daripada 
golongan agen perubahan kritikal dalam sistem pendidikan tinggi negara. Justeru itu, kehadiran mereka 
dalam program ini menepati objektif Kementerian iaitu untuk memupuk asas kepimpinan dalam kalangan 
ahli akademik muda.  

Program ini dirancang dan disusun untuk menyediakan platform kepada para pensyarah JPPKK berinteraksi 
dengan para pemimpin, para pemikir dan para pakar pendidikan tinggi utama negara di samping para 
peserta berpeluang untuk beramah mesra serta mengajukan soalan dan cadangan terus kepada  
YB Menteri Pendidikan Tinggi. Hasil interaksi tersebut seterusnya dapat membantu pihak KPT serta JPPKK 
untuk menambahbaik kelemahan serta menjelaskan pelbagai inisiatif yang bakal dilaksanakan kelak.  

Seperti siri sebelum ini, program ini telah dijayakan dengan sesi-sesi dialog dan perkongsian barisan 
panel yang berwibawa dan berpengalaman dalam aspek pentadbiran universiti serta kenegaraan. Melalui 
program ini, usaha KPT dalam memperkukuh kompetensi kepimpinan golongan muda sektor pendidikan 
tinggi dapat direalisasikan. Antara yang hadir pada program tersebut ialah Ketua Setiausaha (KSU) KPT,  
YBhg. Dato’ Seri Ir. Dr. Zaini Ujang, Timbalan Ketua Setiausaha (Pengurusan dan Pembangunan) KPT,  
YBhg. Datuk Mohamad Azhan Md. Amir dan Ketua Pengarah JPPKK, YBhg. Dato’ Dr. Haji Mohd Zahari Ismail.

AKADEMI KEPIMPINAN PENDIDIKAN 
TINGGI (AKEPT)

AKADEMI KEPIMPINAN PENDIDIKAN 
TINGGI (AKEPT)

Sekitar sesi dialog bersama Menteri Pendidikan Tinggi ketika program KARISMA PEMIKIR MADANI Siri 2 yang berlangsung di AKEPT, Bandar Enstek pada 30 Julai 
2024

Peserta program KARISMA PEMIKIR MADANI Siri 2 2024 di Auditorium AKEPT, Bandar Enstek

AKADEMI KEPIMPINAN PENDIDIKAN 
TINGGI (AKEPT)

AKADEMI KEPIMPINAN PENDIDIKAN 
TINGGI (AKEPT)

	 5.2.3.	 Program KARISMA PEMIKIR MADANI Siri 3

Program KARISMA PEMIKIR MADANI Siri ke-3 telah diadakan pada 19 September 2024. Ia dilaksanakan 
sebagai usaha memupuk dan memperkukuh kepimpinan muda dalam sektor pendidikan tinggi. Program yang 
dihadiri oleh 80 orang pensyarah Universiti Awam itu memberi peluang kepada peserta untuk berinteraksi 
secara langsung bersama YB Menteri Pendidikan Tinggi dan YB Timbalan Menteri Pendidikan Tinggi serta 
menerima manfaat daripada ceramah kepimpinan dan dialog interaktif bersama ahli panel yang berkaliber. 

Program ini memberi peluang kepada peserta untuk membincangkan isu-isu berkaitan aspirasi pendidikan 
tinggi dalam era MADANI yang menekankan prinsip kemajuan, demokrasi dan integriti.  

Malah, program tersebut turut menjadi platform yang baik bagi peserta berkongsi cadangan, harapan 
dan mengupas isu yang melingkari para pensyarah muda di Universiti Awam. Antara perkara yang turut 
dibincangkan ialah berkaitan pendekatan kesederhanaan dalam Islam; ancaman ekstremisme; serta 
kesihatan mental para pelajar dan pengajar di Institusi Pendidikan Tinggi (IPT).  

Menteri Pendidikan Tinggi, YB Dato’ Seri Diraja Dr. Zambry Abd Kadir berkesempatan menyampaikan 
amanatnya kepada para peserta secara telesidang dari Hab Pendidikan Tinggi Pagoh. Hadir sama dalam 
acara ini ialah Timbalan Ketua Setiausaha (Dasar) KPT, YBhg. Dato’ Dr. Haji Megat Sany Megat Ahmad Supian 
serta Ketua Pengarah Pendidikan Politeknik dan Kolej Komuniti, YBhg. Dato’ Prof. Dr. Haji Mohd Zahari Ismail.

	

Peserta program KARISMA PEMIKIR MADANI Siri 3 di Dewan Za’ba, KPT pada 19 September 2024

AKADEMI KEPIMPINAN PENDIDIKAN 
TINGGI (AKEPT)

AKADEMI KEPIMPINAN PENDIDIKAN 
TINGGI (AKEPT)

5.2.4.	 Program KARISMA PEMIKIR MADANI Siri 4  

Program KARISMA PEMIKIR MADANI Siri 4 berlangsung di Dewan Institut Kepimpinan dan Pembangunan, Universiti 
Teknologi MARA (UiTM) pada 13 November 2024. Program ini menjadi batu asas penubuhan Pemikir: Felo Muda 
AKEPT yang berfungsi untuk membangunkan bakat kepimpinan dalam kalangan pensyarah muda yang berusia 45 
tahun dan ke bawah.  

Objektif utama Pemikir: Felo Muda AKEPT adalah untuk memacu kelestarian bakat dan kepakaran dalam kepimpinan 
masa depan pendidikan tinggi. Program ini juga diharapkan dapat membina rangkaian intelektual pada peringkat 
tempatan dan antarabangsa sekaligus merancakkan budaya wacana ilmu dan intelektual yang seterusnya memberi 
impak positif kepada ekosistem pendidikan tinggi negara. Program ini dilihat penting dalam menyokong agenda 
pendidikan tinggi negara dengan melibatkan golongan akademik muda sebagai ‘think tank’ yang dapat membantu 
KPT dalam merangka dasar dan inisiatif yang relevan dengan perkembangan teknologi terkini serta keperluan 
generasi muda. Hal ini merupakan langkah penting dalam proses rejuvenasi budaya ilmu dan ekosistem akademik 
di institusi pengajian tinggi. Program ini menyaksikan penyampaian watikah pelantikan kepada 23 orang pensyarah 
muda dari Universiti Awam seluruh negara yang dilantik sebagai ahli sekretariat tersebut oleh Pengarah AKEPT. 
Watikah pelantikan telah disampaikan oleh Menteri Pendidikan Tinggi. 

Sekretariat ini diwujudkan susulan daripada Program KARISMA PEMIKIR MADANI yang telah berjaya dilaksanakan 
dalam tiga (3) siri sebelum ini. Pelancaran Pemikir: Felo Muda AKEPT juga bakal menjadi pemangkin kepada 
pembaharuan dan inovasi dalam sistem pendidikan tinggi Malaysia, sejajar dengan matlamat MADANI untuk 
membentuk masa depan yang lebih inklusif dan berdaya saing.

Peluncuran Pemikir: Felo Muda AKEPT oleh Menteri Pendidikan Tinggi
pada Program KARISMA PEMIKIR MADANI Siri 4 2024

Peserta Program KARISMA PEMIKIR MADANI Siri 4 2024 pada 
13 November 2024 di Dewan ILD @UITM, Bandar Enstek, bersama-sama 

Pengurusan Tertinggi KPT

AKADEMI KEPIMPINAN PENDIDIKAN 
TINGGI (AKEPT)

AKADEMI KEPIMPINAN PENDIDIKAN 
TINGGI (AKEPT)

Sekitar Program KARISMA PEMIKIR MADANI Siri 4 di ILD, UiTM, Bandar Enstek pada 13 November 2024

AKADEMI KEPIMPINAN PENDIDIKAN 
TINGGI (AKEPT)

AKADEMI KEPIMPINAN PENDIDIKAN 
TINGGI (AKEPT)

	 5.3.	 Program Suai Tugas Strategik Ahli Lembaga Pengarah Universiti Awam (SofBoD)

Program SOfBoD merupakan program yang tercetus daripada hasrat KPT untuk mewujudkan komunikasi 
dua hala antara Menteri Pendidikan Tinggi bersama Pengerusi dan Ahli Lembaga Pengarah Universiti Awam 
(LPUA), terutama dalam memastikan tadbir urusan UA mantap dan efektif.   

Sehubungan itu, KPT melalui AKEPT dengan kerjasama Jabatan Pendidikan Tinggi (JPT) dan UiTM telah 
menganjurkan program SofBoD pada 14 Mac 2024 di World Trade Centre, Kuala Lumpur. Program ini bertujuan 
untuk memperkasakan kepimpinan Universiti Awam dan juga sebagai usaha untuk mengharmonikan 
peranan LPUA dan Pengurusan Universiti. Pendedahan berkaitan peranan, fungsi dan tanggungjawab 
LPUA diketengahkan melalui sesi perkongsian dan forum oleh penceramah serta ahli panel tersohor dalam 
ekosistem pendidikan tinggi turut diadakan. 

Objektif program yang disertai oleh 183 orang peserta daripada kalangan Ahli Lembaga Pengarah/ Gabenor 
dan Anak Syarikat Universiti Awam ini ialah untuk memahami dan menangani perubahan dalam pendidikan 
tinggi. Peranan penting dan aktif yang dimainkan oleh Lembaga Pengarah Universiti (LPU) bagi meningkatkan 
kecemerlangan universiti turut dikupas dan diteliti oleh para peserta.   

Program ini turut memberi penekanan kepada aspek integriti dan amalan tadbir urus mengikut Akta Universiti 
dan Kolej Universiti 1971 (AUKU) (pindaan 2019)- (Akta 30) dan Akta Badan-Badan Berkanun (Tatatertib Dan 
Surcaj) 2000 - (Akta 605) dan keperluan memacu kecemerlangan pendidikan tinggi dan pembangunan yang 
mampan untuk Universiti Awam. Dalam program yang sama, Bahagian Pembangunan KPT turut meluncurkan 
Buku Garis Panduan Pelaburan dan Pembiayaan oleh Universiti Awam.

Menteri Pendidikan Tinggi bersama barisan panel pembentang yang hadir dalam 
program SofBoD pada 14 Mac 2024 di WTC, Kuala Lumpur

Peluncuran Buku Garis Panduan Pelaburan dan Pembiayaan oleh Universiti Awam 
oleh Menteri Pendidikan Tinggi

AKADEMI KEPIMPINAN PENDIDIKAN 
TINGGI (AKEPT)

Sekitar Program SofBoD pada 14 Mac 2024 di WTC, Kuala Lumpur

AKADEMI KEPIMPINAN PENDIDIKAN 
TINGGI (AKEPT)

AKADEMI KEPIMPINAN PENDIDIKAN 
TINGGI (AKEPT)

	 5.4.	 Forum Embracing Change: Leadership Strategies for Continuous Innovation

Forum Embracing Change: Leadership Strategies for Continuous Innovation merupakan sebuah program 
yang membawa kepada langkah awal perbincangan ke arah pembangunan Nexus Pendidikan Tinggi Sabah 
atau Sabah Higher Education Nexus (SHEN). SHEN ialah sebuah konsortium yang menggalakkan perkongsian 
strategik antara institusi pendidikan tinggi di Sabah, pihak kerajaan, industri dan komuniti.  

Forum yang dianjurkan pada 26 Oktober 2024 itu merupakan program anjuran AKEPT dengan kerjasama 
Universiti Malaysia Sabah (UMS). Program ini dirasmikan oleh Timbalan Menteri Pendidikan Tinggi,  
YB Datuk Ts. Mustapha Sakmud. Hampir 100 orang peserta dari UMS dan rakan institusi pendidikan tinggi 
lain menyertai program tersebut yang diadakan di Pusat Islam UMS. 

Program yang bertemakan “Leadership Strategies for Continuous Innovation” ini mempunyai objektif untuk 
menggalakkan pembangunan kolektif iaitu membincangkan strategi untuk pertumbuhan kolaboratif dalam 
kalangan institusi pendidikan tinggi di Sabah. Selain itu, program ini juga dapat memperkukuhkan kapasiti 
kepimpinan dengan meningkatkan strategi kepimpinan yang membolehkan pemimpin mengurus cabaran 
dan memupuk inovasi melalui perkongsian merentas sektor. 

Turut hadir dalam Forum ini ialah Pendaftar UMS, Encik Luqman Ridha Anwar serta Dekan Fakulti Psikologi 
dan Kerja Sosial UMS, Prof. Dr. Mohd Dahlan Haji Abdul Malek.

Timbalan Menteri Pendidikan Tinggi, menyampaikan ucapan perasmian pada 
Forum Embracing Change: Leadership Strategies for Continuous Innovation

Penyampaian cenderahati oleh AKEPT kepada 
Timbalan Menteri Pendidikan Tinggi

AKADEMI KEPIMPINAN PENDIDIKAN 
TINGGI (AKEPT)

TINGGI (AKEPT)

Timbalan Menteri Pendidikan Tinggi bergambar bersama peserta program Embracing Change: Leadership Strategies for Continuous Innovation

Antara peserta Program Embracing Change: Leadership Strategies for Continuous Innovation

AKADEMI KEPIMPINAN PENDIDIKAN 
TINGGI (AKEPT)

AKADEMI KEPIMPINAN PENDIDIKAN 
TINGGI (AKEPT)

	 5.5.	 Kolokium 2024: Penilaian Prestasi Berasaskan Kompetensi 

Kolokium 2024 merupakan sebuah program anjuran AKEPT dengan kerjasama Universiti Sultan Zainal 
Abidin (UniSZA). Kolokium yang bertajuk Penilaian Prestasi Berasaskan Kompetensi ini bertempat di Pusat 
Konvensyen, Hotel Raia, Terengganu sementara bengkel bersama peserta program bertempat di Dewan 
Perdana, UniSZA. Program yang berlangsung pada 26-28 Ogos itu telah dirasmikan oleh Pengarah AKEPT, 
Profesor Dr. Harshita Aini binti Haroon. Program ini disertai oleh 150 orang peserta yang terdiri daripada 
pentadbir universiti awam dan swasta serta Politeknik. 

Matlamat utama program ini adalah untuk menyediakan platform perkongsian bersama pakar bidang dalam 
mengenal pasti instrumen penilaian sedia ada, yang diguna pakai atau yang boleh diguna pakai, menilai 
keberkesanan pelaksanaannya dalam menyokong inisiatif AKEPT serta merancang strategi pelaksanaan dan 
langkah penilaian pada masa hadapan.

Pengarah AKEPT, Profesor Dr. Harshita Aini Haroon merasmikan Kolokium 2024 di Pusat Konvensyen, Hotel Raia, 
Terengganu pada 26 Ogos 2024

Peserta program Kolokium 2024

Ucapan pembukaan Kolokium 2024 
oleh Pengarah AKEPT

AKADEMI KEPIMPINAN PENDIDIKAN 

5.6.	 Siri Kecemerlangan Pengurusan Bakat  

Siri Kecemerlangan Pengurusan Bakat atau lebih dikenali sebagai Talent Management for Excellence Series 
(TaME) ialah sebuah program bitara AKEPT di bawah inisiatif Pusat Pengurusan Bakat dengan kerjasama 
Universiti Malaysia Pahang Al-Sultan Abdullah (UMPSA) & UMPSA Advanced yang telah dilaksanakan sejak 
tahun 2018. Program ini khusus dibangunkan bagi membantu penginstitusian pendekatan pengurusan 
bakat berasaskan kompetensi (Competency-based Talent Management, CBTM) dalam mendokong usaha 
Kementerian memperkasakan kepimpinan dan bakat UA. Inisiatif seperti ini adalah sangat bertepatan dalam 
membantu KPT merealisasikan perancangan untuk Kecemerlangan Bakat di bawah Lonjakan 2, Pelan 
Pembangunan Pendidikan Malaysia 2015-2025 (Pendidikan Tinggi).  

Program ini merupakan inisiatif upskilling dan reskilling pegawai universiti dalam mendepani cabaran dalam 
pengurusan bakat. Adalah menjadi satu keperluan kepada semua rakan kolaborasi AKEPT untuk medalami 
konsep dan metodologi pengurusan bakat berasaskan kompetensi dalam merancang dan melaksanakan 
inisiatif pembangunan kakitangan secara berstruktur, seterusnya membentuk budaya kerja yang lebih 
berdaya saing di organisasi masing-masing. Sebagai nilai tambah kepada penyertaan program TaME ini, 
peserta-peserta yang menepati syarat-syarat penilaian dan jam kredit/ jam pertemuan (11 modul, selama 
lebih kurang 9 bulan) yang ditetapkan akan menerima pentauliahan oleh UMPSA Advanced di bawah 
inisiatif pembelajaran sepanjang hayat dengan pensijilan Professional Diploma in Competency Based Talent 
Management. Salah satu pelaksanaan program pada 2024 adalah seperti berikut: 

	 5.6.1.	 Pengurusan Bakat Untuk Kecemerlangan (TaME) Modul 11: Kertas Projek 11-12 Mei 2024   

AKEPT dengan kerjasama UMPSA berjaya menganjurkan TaME Modul 11 yang bertajuk Kertas Projek 
pada 11 dan 12 Mei 2024. Program yang berlangsung selama dua (2) hari ini dihadiri oleh 32 orang 
ahli akademik dan pentadbir universiti awam. 

Program ini memberi pendedahan kepada peserta untuk menghasilkan penulisan ilmiah berteraskan 
pengurusan bakat berasaskan kompetensi (CBTM) yang bertemakan Rewards, Recognition & 
Retention (3R) secara berkumpulan. Tema tersebut menggunakan pendekatan capstone yang mana 
peserta akan mengimbangi dan mendalami kandungan keseluruhan modul-modul TaME untuk 
menghasilkan satu hasil yang khusus dan reflektif terhadap keseluruhan pembelajaran. Merujuk 
kepada tema yang dipilih, peserta akan menukilkan perkongsian amalan baik institusi masing-
masing berkaitan 3R secara teori dan praktikal, di samping menghubung kait proses tersebut dengan 
elemen-elemen pengurusan bakat berasaskan kompetensi yang telah dipelajari dalam modul-modul 
sebelumnya. 

Hasil penulisan ilmiah ini akan diwasitkan bagi menjamin kualiti terbaik, yang berupaya memberikan 
impak perkongsian kepada pembaca dan nilai tambah kepada ekosistem pendidikan tinggi. Hasil 
penulisan tersebut akan dikompilasikan dalam siri buku perdana AKEPT ‘Memimpin yang Terpimpin’ 
terbitan bersama AKEPT dan UMPSA. 

Peserta program TaME yang dilaksanakan pada 11-12 Mei 2024

Sekitar program TaME Modul 11 : Kertas Projek pada 11-12 Mei 2024

Timbalan Pengarah AKEPT, 
Prof. Madya Dr. Norazharuddin Shah Abdullah 

berkongsi ilmu bersama peserta program

AKADEMI KEPIMPINAN PENDIDIKAN 
TINGGI (AKEPT)

5.7.	 Instrumen Berasaskan Kompetensi: Penilaian Kendiri Bersandarkan Peristiwa | Competency-Based  
	 Instrument: Behavioral Event Self-Assessment (CBI-BESA)  

Instrumen CBI-BESA ini merupakan instrumen penilaian yang dibangunkan oleh AKEPT untuk membantu IPT 
khususnya dalam merangka dan melaksanakan pengurusan bakat dan pelan penggantian pada peringkat 
awal dengan lebih terpiawai, kemas dan teratur. Instrumen ini digunakan sebagai input kepada pengurusan 
bakat, di mana triangulasi antara kompetensi dengan elemen-elemen lain, seperti prestasi dan personaliti 
ialah asas yang penting dalam mendapatkan gambaran jelas bagi bakat individu dan institusi. 

	 5.7.1.	 Instrumen Berasaskan Kompetensi: Penilaian Kendiri Bersandarkan Peristiwa:  
		  Competency Based Instrument Behavioural Event Self-Assessment (CBI-BESA) Siri 3/2024

	
AKEPT dengan kerjasama Universiti Utara Malaysia (UUM) telah berjaya menganjurkan Instrumen 
Berasaskan Kompetensi: Penilaian Kendiri Bersandarkan Peristiwa: CBI-BESA pada 23-25 Mei 2024. 
Program yang bertempat di AKEPT, Bandar Enstek telah dihadiri oleh 20 orang peserta yang terdiri 
daripada ahli akademik dan pentadbir universiti awam.  

Program ini merupakan Siri yang ke-3 (daripada 5 Siri secara keseluruhan) direka bentuk khusus 
untuk membantu para peserta agar memahami kompetensi dengan lebih mendalam di samping 
mempelajari proses penilaian berasaskan kompetensi. Hal ini meliputi pengenalan kepada instrumen 
penilaian BESA dan teknik STAR iaitu kaedah berstruktur yang digunakan untuk menjawab soalan 
temuduga berasaskan tingkah laku kepada pembinaan profil individu berasaskan kompetensi. 

Peserta program ini turut didedahkan dengan ilmu pengetahuan dan perkongsian teknik pembangunan 
rubrik serta pembinaan kamus penilaian mengikut setiap tahap dalam organisasi. Selain itu, program 
ini turut menggunakan pendekatan kaedah kajian kes bagi membantu peserta untuk mengaplikasi 
pemahaman secara praktikal dan merasai pengalaman menjadi penilai. Setiap peserta berpeluang 
berkongsi cabaran dan amalan baik masing-masing dalam memastikan penilaian dapat dibuat 
dengan tepat dan menyeluruh dalam usaha membantu organisasi mengenalpasti bakat di peringkat 
awal.  

Instrumen CBI-BESA ini merupakan instrumen yang dibangunkan oleh AKEPT dengan kerjasama ahli 
akademik dan pakar bidang sumber manusia untuk membantu institusi pendidikan tinggi khususnya 
dalam merangka dan melaksanakan pengurusan bakat dan pelan penggantian pada peringkat awal 
dengan lebih terpiawai, kemas dan teratur. Instrumen ini bukanlah pemutus kepada pembuatan 
keputusan bagi pengisian jawatan strategik institusi. Namun, instrumen ini boleh dijadikan pelengkap 
kepada instrumen-instrumen lain bagi tujuan pembangunan dan latihan bakat serta membantu dalam 
proses pembuatan keputusan berasaskan maklumat. Proses triangulasi antara instrumen, maklumat 
dan prestasi adalah amat penting bagi memastikan pemprofilan dapat dibuat secara seimbang dan 
lengkap.

Peserta CBI-BESA yang hadir pada 23-25 Mei 2024 di AKEPT

Sesi perkongsian yang disampaikan 
oleh Prof. Madya Dr. Mohd Faizal Mohd 

Isa

Prof. Madya Dr. Faizuniah Pangil 
berinteraksi bersama peserta dalam 

program CBI-BESA

Sesi perbincangan antara peserta dan penceramah

Sekitar program Instrumen Berasaskan Kompetensi: Penilaian Kendiri 
Bersandarkan Peristiwa: CBI-BESA pada 23-25 Mei 2024

	 5.7.2.	 Instrumen Berasaskan Kompetensi: Penilaian Kendiri Bersandarkan Peristiwa | Competency- 
		  Based Instrument: Behavioral Event Self-Assessment (CBI-BESA) Siri 4/2024 

Pada 4-6 Julai 2024, AKEPT dengan kerjasama Universiti Utara Malaysia (UUM) telah menganjurkan 
program Instrumen Berasaskan Kompetensi: Penilaian Kendiri Bersandarkan Peristiwa, siri 4/2024 
bertempat di Langkawi. 

Program yang disertai lebih 30 orang pemimpin dan pentadbir Universiti Awam ini membincangkan 
secara tuntas berkaitan kompleksiti dan cabaran dalam melaksanakan penilaian secara kendiri dan 
penggunaan hasil laporan penilaian tersebut dalam memenuhi keperluan dan kepentingan institusi.  

Objektif utama program ini adalah untuk menambahbaik, memperkemaskan dan menginstitusikan 
pengurusan bakat berasaskan kompetensi, komitmen yang memerlukan Kerjasama daripada semua 
pihak. Tambahan pula, tanpa amalan dan pelaksanaan secara terus di lapangan, ilmu yang dipelajari 
tidak akan berkembang dan memberikan manfaat seperti yang diharapkan.  

Bagi menjamin kelestarian pelan penggantian institusi, empat (4) perkara asas diberikan perhatian 
dalam program ini. Perkara-perkara tersebut merangkumi governan dan punca kuasa, proses yang 
terpiawai, instrumen yang terpilih yang akan dapat memberikan indikator yang tepat serta sistem 
pengurusan bakat yang teratur bagi membantu pembentukan dan pentadbiran kumpulan bakat 
terbaik.  

Instrumen CBI-BESA ini merupakan instrumen penilaian yang dibangunkan untuk membantu IPT 
khususnya dalam merangka dan melaksanakan pengurusan bakat dan pelan penggantian pada 
peringkat awal dengan lebih terpiawai, kemas dan teratur. Instrumen ini juga digunakan sebagai salah 
satu input kepada pengurusan bakat, di mana triangulasi antara kompetensi dengan elemen-elemen 
tertentu yang lain, seperti prestasi dan personaliti ialah asas yang penting dalam mendapatkan 
gambaran jelas bagi bakat individu dan institusi.

AKADEMI KEPIMPINAN PENDIDIKAN 
TINGGI (AKEPT)



235

Sesi perkongsian Prof. Madya Dr. 
Norazharuddin Shah Abdullah dengan 

peserta program

Sekitar program CBI-BESA pada 4-6 Julai 2024 di Langkawi, Kedah

Peserta-peserta CBI-BESA Siri 4/2024

AKADEMI KEPIMPINAN PENDIDIKAN 

6.	 Persidangan International Conference on Current Issues in Education (IC-CIE-2024)

Kolaborasi AKEPT dengan kerjasama UiTM berjaya meraih pengiktirafan antarabangsa selepas dinobatkan 
sebagai penerima anugerah “Best Paper Award” pada Persidangan International Conference on 
Current Issues in Education (IC-CIE-2024) yang diadakan pada 30 Disember 2024 di Istanbul, Turkiye. 
Pembentangan kertas kerja yang bertajuk “An Institutional Leadership Framework on University Academics 
Decision to Become Institutional Leaders,” yang diketuai oleh Timbalan Pengarah, Pusat Pengurusan 
Bakat AKEPT, Profesor Madya Dr. Norazharuddin Shah Abdullah serta dua (2) rakan kolaborasi dari UiTM,  
Profesor Dr. Erlane K. Ghani dan Profesor Dr. Ismie Roha Mohamed Jais.  

Kertas kerja berkenaan menekankan pendekatan Pengurusan Bakat berasaskan Kompetensi  
(Competency-Based Talent Management) untuk memperkukuhkan kepimpinan IPT. Model kepimpinan yang 
diketengahkan memfokuskan enam (6) teras nilai kepimpinan dalam membentuk generasi pemimpin masa 
depan yang berdaya saing dengan penggunaan instrumen Behavioral Event Interview (BEI) bagi mengenal 
pasti jurang kompetensi kepimpinan dalam ekosistem universiti awam, selaras dengan aspirasi Pelan 
Pembangunan Pendidikan Malaysia 2015-2025 yang menekankan pembangunan pemimpin berkredibiliti. 

Kejayaan berkenaan membuktikan kerjasama strategik dan penyelidikan berimpak tinggi mampu 
meningkatkan kecemerlangan pendidikan negara pada peringkat global. Dengan pengiktirafan antarabangsa 
yang diterima, AKEPT akan terus komited untuk memacu agenda pembangunan kepimpinan pendidikan 
tinggi.

Sesi penerangan kepada Penyelidik Universiti Istanbul oleh Timbalan Pengarah 
AKEPT, Prof. Madya Dr. Norazharuddin Shah Abdullah,

Timbalan Pengarah AKEPT, Profesor Madya Dr. Norazharuddin 
Shah Abdullah,dan pasukan UiTM bersama sekumpulan 

penyelidik dari Universiti Istanbul ketika menerima pengiktirafan 
antarabangsa Sesi pembentangan kertas kerja oleh AKEPT dan UiTM kepada pihak Universiti Istanbul

Prof. Madya Dr. Norazharuddin Shah Abdullah bersama-sama pasukan UiTM dan 
penyelidik Universiti Istanbul

Agensi Kelayakan Malaysia (MQA)
1.	 Latar Belakang

Agensi Kelayakan Malaysia (Malaysian Qualifications Agency - MQA) telah ditubuhkan pada 1 November 2007 
selaras penguatkuasaan Akta Agensi Kelayakan Malaysia 2007 (Akta 679). Peranan utama MQA adalah untuk 
melaksanakan Kerangka Kelayakan Malaysia (Malaysian Qualifications Framework - MQF) sebagai landasan 
sistem jaminan kualiti pendidikan tinggi dan titik rujukan kriteria dan standard kelayakan kebangsaan. Justeru, MQA 
berperanan sebagai badan tunggal yang menyelia dan menyelaras jaminan kualiti dan akreditasi pendidikan tinggi 
negara.

MQA terdiri daripada sektor seperti berikut:

(i)	 Pejabat Ketua Pegawai Eksekutif;

(ii)	 Sektor Jaminan Kualiti;

(iii)	 Subsektor Akreditasi;

(iv)	 Subsektor Pembangunan Dasar dan Kepakaran; dan

(v)	 Sektor Pengurusan.

2.	 Fungsi 
	(i)	 Melaksanakan MQF sebagai titik rujukan kelayakan Malaysia;

	(ii)	 Membangunkan kriteria dan standard sebagai rujukan kebangsaan bagi penganugerahan kelayakan  
		 dengan kerjasama pelbagai pihak berkepentingan;

	(iii)	 Menjamin kualiti institusi-institusi dan program-program pendidikan tinggi;

	(iv)	 Memberikan perakuan akreditasi kepada program-program yang memenuhi kriteria dan standard  
		 yang ditetapkan;

	(v)	 Memudah cara pengiktirafan dan penyetaraan kelayakan; dan

	(vi)	 Mengendalikan Daftar Kelayakan Malaysia (Malaysian Qualifications Register - MQR).

AGENSI KELAYAKAN MALAYSIA (MQA)



239
AGENSI KELAYAKAN MALAYSIA (MQA)

3.	 Program Dan Pencapaian Utama Tahun 2024
	 3.1. 	 Proses Penilaian Akreditasi Sembilan Minggu

Kelancaran proses jaminan kualiti yang dilaksanakan oleh MQA adalah berpaksikan kepada sistem 
penyampaian yang efisien dan optimum melalui penambahbaikan proses penilaian dan pentafsiran semula 
piagam pelanggan sembilan minggu yang diperkenalkan bermula Januari 2023.

Bagi pencapaian penilaian piagam sembilan minggu, MQA telah berjaya menyelesaikan 100% proses penilaian 
program dalam tempoh piagam iaitu 456 program Akreditasi Sementara dan 347 program Akreditasi Penuh 
bagi tahun 2024.

Secara keseluruhan, MQA telah melaksanakan penilaian akreditasi sementara bagi 568 program dan penilaian 
akreditasi penuh bagi 746 program termasuk penilaian program piagam sembilan minggu, program TVET, 
program penilaian badan profesional, permohonan program secara berkelompok, program bidang baharu/
kritikal dan lain-lain kategori program.

	 3.2.	 Pematuhan Akreditasi

Program yang mendapat perakuan akreditasi perlu melalui audit pematuhan sekurang-sekurangnya sekali 
dalam tempoh lima (5) tahun. Audit pematuhan ini dilaksanakan terhadap program yang telah mendapat 
akreditasi penuh secara berterusan (perpetual) bermula tahun 2007. Pada tahun 2024, MQA telah berjaya 
memproses sebanyak 340 program bagi tujuan pematuhan akreditasi ini.

Bermula tahun 2024 juga, MQA telah melaksanakan pembaharuan dan penambahbaikan dalam proses 
penilaian pematuhan Akreditasi penuh program melalui kaedah berikut:

(i)	 pemakluman kepada PPT senarai program, caj dan jadual penghantaran dokumen  
		  penilaian Pematuhan Akreditasi Penuh dua tahun lebih awal;

Akreditasi Sementara Akreditasi Penuh

568 program 746 program

Penilaian Program 
Sembilan Minggu 

(PP9M)
460 program dinilai
456 program dalam 
piagam pelanggan

106 program
Red Code

Penilaian Program 
Sembilan Minggu (PP9M)

347 program dinilai
347 program dalam 
piagam pelanggan

399 program
Red Code

2 program 
TVET

(ii)	 menggantikan medium pemakluman manual secara hardcopy kepada platform digital;

(iii)	 meringkaskan dokumen permohonan penilaian Pematuhan Akreditasi Penuh;

(iv)	 melaksanakan penilaian Pematuhan Akreditasi Penuh secara serentak mengikut institusi;  
		  dan

(v)	 meringkaskan format laporan Ahli Panel Penilai supaya laporan lebih berfokus,  
		  mempercepatkan proses penghasilan dan semakan laporan.

	 3.3.	 Audit Pematuhan Status Swaakreditasi

Institusi Pendidikan Tinggi (IPT) berstatus Swaakreditasi adalah tertakluk kepada syarat penilaian semula 
institusi bagi maksud pengekalan status Swaakreditasi sekurang-kurangnya sekali dalam setiap lima (5) 
tahun bermula dari tahun penganugerahan oleh MQA. Tujuan utama audit ini dijalankan adalah untuk 
memantau pelaksanaan dan pematuhan syarat penilaian terdahulu serta melihat perkembangan semasa 
dengan tumpuan utama kepada aspek penambahbaikan kualiti berterusan dan kelestarian institusi. Hasil 
penilaian dari tahun 2022 hingga 2024, kesemua 19 IPT berstatus Swaakreditasi selesai menjalani audit 
pematuhan.

	 3.4.	 Daftar Kelayakan Malaysia (Malaysian Qualifications Register - MQR)

MQR merupakan satu daftar kelayakan nasional yang menyenaraikan semua kelayakan yang telah 
mendapat perakuan akreditasi daripada MQA dan ia diwujudkan bagi menyokong usaha pihak UNESCO 
dalam menyediakan Pusat Rujukan Pendidikan Tinggi kepada pihak berkepentingan. Sehingga tahun 2024, 
program pengajian dan kelayakan yang didaftarkan dalam MQR berjumlah 19,006 program.

IPT Jumlah Program/ 
Kelayakan

Awam

Universiti 3,117

Politeknik 929

Kolej/ Lain-lain 2,223

Jumlah 6,269

Swasta

Universiti 4,822

Kolej Universiti 1,318

Kolej/ Lain-Lain 3,893

Jumlah 10,033

IPT Jumlah Program/ 
Kelayakan

PPT Berstatus Swaakreditasi

Universiti Awam 2,314

Universiti Swasta 390

Jumlah 2,704

JUMLAH KESELURUHAN 19,006

Program pengajian dan kelayakan yang didaftarkan dalam MQR tahun 2024

	 3.5. 	 Penyenaraian dan Pendaftaran Program-Program Kendalian IPT Swaakreditasi

IPT berstatus Swaakreditasi diberi kepercayaan dan tanggungjawab untuk melaksanakan penilaian 
Akreditasi Sementara, Akreditasi Penuh dan Pematuhan Akreditasi Penuh secara kendiri. Namun begitu, IPT 
terbabit masih perlu melalui proses untuk mendaftarkan program masing-masing di Portal Swaakreditasi dan 
MQR yang merupakan sumber rujukan utama pihak awam dalam dan luar negara yang akan memudahkan 
proses berkaitan mobiliti pelajar serta pengiktirafan graduan. Sehubungan itu, adalah amat penting bagi IPT 
berstatus Swaakreditasi memastikan kesemua program yang ditawarkan tersenarai di platform tersebut. 
Pada tahun 2024, jumlah penyenaraian program IPT berstatus Swaakreditasi adalah seperti berikut:

	 3.6.	 Pelaksanaan Dasar

MQA telah mengeluarkan pekeliling, surat pekeliling dan surat makluman berkaitan isu semasa seperti 
permohonan akreditasi secara dalam talian, penilaian akreditasi sementara program ODL melalui laluan 
‘fast track’, pelaksanaan kadar fi dan caj perkhidmatan MQA, pelaksanaan penilaian APEL, proses penilaian 
akreditasi bagi program di bawah Badan Profesional dan dasar jaminan kualiti pendidikan tinggi sebagai 
rujukan kepada pihak berkepentingan. Kesemua dokumen tersebut boleh diakses melalui Portal MQA. Pada 
tahun 2024, MQA telah mengeluarkan pekeliling, surat pekeliling dan surat makluman seperti berikut:

Jumlah penyenaraian program IPT berstatus swaakreditasi tahun 2024

Kategori Penyenaraian Jumlah Program

Akreditasi Sementara 70 program

Akreditasi Penuh 183 Program

JUMLAH 253 Program

Pekeliling: 5 Surat Makluman: 9

Surat Pekeliling: 2 Advisory Notes: 2

	 3.7.	 Dokumen Rujukan Jaminan Kualiti

Dokumen jaminan kualiti MQA merangkumi Kerangka Kelayakan Malaysia (MQF), Kod Amalan, Standard, 
Standard Program dan Garis Panduan Amalan Baik. MQA telah melaksanakan pengemaskinian terhadap 
dokumen MQF Edisi Kedua (2024) bagi memastikan dokumen ini kekal relevan dan terkini dengan 
pengukuhan bagi perkara berikut:
		
		 (i)	 Value Based Education (VBE);

		 (ii)	 Flexible Learning Pathway (FLP);

		 (iii)	 Global Sustainability Agenda (GSA); dan

		 (iv)	 Harmonisation with Sectoral/ Occupational Frameworks.

Pada tahun 2024, MQA selesai melaksanakan empat proses kajian semula dan dua proses pembangunan 
dokumen jaminan kualiti seperti berikut:

		 (i)	 Kajian Semula Dokumen:

			  (a)	 Program: Pengajian Media dan Komunikasi;

			  (b)	 Standard Program: Pendidikan Awal Kanak-Kanak;

			  (c)	 Standard Program: Pendidikan; dan

			  (d)	 Standard Program: Seni Persembahan.

		 (ii)	 Pembangunan Dokumen:

			  (a)	 Standard for Undergraduate Programme

			  (b)	 Alternative Credential Playbook for Adaptive Industry Competency Accelerator 	
				   (AICA)

MQA juga sedang melaksanakan kajian semula dokumen Kod Amalan Audit Institusi (Code of Practice 
for Institutional Audit - COPIA) dan pembangunan dokumen Standard Program: Kecerdasan Buatan  
(Artificial Intelligence - AI).

	 3.8. 	 Accreditation of Prior Experiential Learning (APEL)

MQA telah memperkenalkan Pengakreditan Pembelajaran Berasaskan Pengalaman Terdahulu atau lebih 
dikenali sebagai Accreditation of Prior Experiential Learning (APEL) sebagai salah satu inisiatif menyokong 
agenda Kerajaan untuk membudayakan pembelajaran sepanjang hayat dalam kalangan rakyat. APEL bagi 
tujuan akses (APEL.A) telah diperkenalkan pada tahun 2011, APEL bagi tujuan penganugerahan kredit 
(APEL.C) pada tahun 2016, APEL bagi tujuan penganugerahan kelayakan (APEL.Q) pada tahun 2020 dan 
APEL untuk micro-credentials (APEL.M) diperkenalkan kepada umum bermula tahun 2023. APEL.M memberi 
laluan kepada pelajar yang telah mengumpul kredit kursus melalui micro-credentials namun tidak mempunyai 
kelayakan formal yang ditetapkan oleh program untuk tujuan bergraduat.

Bagi tahun 2024, pencapaian berkaitan pelaksanaan APEL adalah seperti berikut:

	 3.9. 	 MQA International Conference 2024

MQA telah mengambil langkah proaktif menganjurkan MQA International Conference 2024 (MQAIC 2024) 
pada 11 hingga 13 November 2024 di Kuching, Sarawak. Objektif utama persidangan ini adalah:

(i)	 Menghimpunkan pakar jaminan kualiti daripada badan jaminan kualiti antarabangsa;

(ii)	 Menyediakan platform perkongsian idea dan pengalaman berkaitan hala tuju dan masa  
		  depan landskap pendidikan tinggi negara dan peranan yang boleh dimainkan oleh pengamal  
		  jaminan kualiti (QA practitioner); dan

(iii)	 Membuka ruang libat urus dalam kalangan peserta persidangan terutamanya dengan  
		  delegasi luar negara.

Kategori APEL Huraian

APEL.A

•	 Penambahan 5 buah Pusat Penilaian APEL (PPA) (34).
•	 9 buah PPA telah mendapat kelulusan penambahan skop dari segi penambahan tahap penilaian 

APEL.A dan penilaian ke atas calon bukan warganegara.
•	 12,257 permohonan APEL.A.

APEL.C Penambahan 3 IPT telah mendapat kelulusan untuk melaksanakan APEL.C (61).

APEL.Q Penambahan 3 IPT dengan 15 program telah mendapat kelulusan pelaksanaan APEL.Q.

APEL.M Satu (1) PPT telah diluluskan untuk melaksanakan APEL.M.

Dengan bertemakan Pendidikan Tinggi Berkualiti Global, pengisian program di persidangan ini termasuklah 
penampilan tetamu-tetamu kehormat serta pakar akademik dan jaminan kualiti pendidikan tinggi yang 
menyampaikan ucaptama, empat sesi perbincangan panel, pembentangan kertas kerja melalui tiga sesi 
selari dan sembilan sesi perkongsian rakan strategik.

Sesi perbincangan panel secara khusus telah membincangkan sub-tema berikut dengan lebih terperinci:
		
		 (i)	 Perubahan landskap pendidikan tinggi;

		 (ii)	 Perkongsian kolaboratif;

		 (iii)	 Adaptasi teknologi; dan

		 (iv)	 Kebolehpasaran pendidikan dan latihan teknikal dan vokasional (Technical and Vocational 	
			  Education and Training - TVET).

Persidangan ini telah menarik penyertaan pakar jaminan kualiti, akademik dan wakil institusi pendidikan tinggi 
dalam dan luar negara yang berkongsi idea, kepakaran dan pengalaman melalui pelbagai sesi perbincangan 
panel dan pembentangan kertas kerja. Persidangan ini mencerminkan komitmen MQA dalam memastikan 
kualiti pendidikan tinggi negara terus relevan dan kompetitif di peringkat global, sekaligus menyokong 
agenda pengantarabangsaan pendidikan tinggi negara.

Peserta MQAIC 2024 bergambar bersama Prof. Dr. Azlinda Azman yang mewakili 
Menteri Pendidikan Tinggi ketika Majlis Perasmian MQAIC 2024

MQAIC 2024 dirasmikan oleh Prof. Dr. Azlinda Azman 
mewakili Menteri Pendidikan Tinggi

	 3.10. 	 Forum Presiden 2024

Forum Presiden yang telah diadakan pada 10 November 2024 di Kuching, Sarawak membuka tirai MQAIC 
2024. Forum yang dipengerusikan oleh Menteri Pendidikan Tinggi, YB Dato’ Seri Diraja Dr. Zambry Abd Kadir, 
menghimpunkan wakil tertinggi KPT, kedutaan luar negara di Malaysia, badan jaminan kualiti antarabangsa 
dan IPT awam dan swasta. Forum tersebut bertujuan untuk berkongsi idea dan pandangan serta membuka 
peluang kerjasama strategik dalam menghadapi perubahan pendidikan tinggi global yang semakin kompleks 
dan mencabar. Input daripada forum ini turut menyumbang kepada Pelan Tindakan Pembangunan Pendidikan 
Tinggi 2026-2035, yang sedang dalam fasa pembangunan.

Forum yang dipengerusikan oleh Menteri Pendidikan Tinggi

Menteri Pendidikan Tinggi bergambar bersama barisan urus setia MQAIC 2024

Menteri Pendidikan Tinggi bergambar bersama dengan wakil-wakil pakar jaminan 
kualiti antarabangsa, akademia, pemimpin industri, dan wakil kedutaan

	 3.11.	 Memorandum Persefahaman (Memorandum of Understanding - MoU)

Komitmen MQA terhadap keterjaminan kualiti di peringkat antarabangsa dizahirkan melalui perjanjian 
persefahaman dengan objektif seperti berikut:

		 (i) 	 Menandatangani memorandum persefahaman antara MQA dan badan jaminan kualiti 
			  antarabangsa;

		 (ii)	 Meneroka dan memperkasa kerjasama untuk aktiviti antarabangsa dalam bidang jaminan 
			  kualiti pendidikan tinggi; dan

		 (iii) 	 Menyokong hasrat negara untuk menjadikan Malaysia sebagai hab pendidikan global.

MQA telah berjaya memeterai lima (5) MoU baharu dengan agensi jaminan kualiti antarabangsa seperti 
berikut:

		 (i)	 Badan Akreditasi Nasional Perguruan Tinggi, Indonesia pada 22 April 2024;

		 (ii)	 Chinese Service Centre for Scholarly Exchange, China pada 26 April 2024;

		 (iii) 	 National Accreditation and Quality Assurance Authority, Gambia pada 10 November 2024;

		 (iv)	 Quality and Qualifications Ireland, Ireland pada 10 November 2024; dan

		 (v)	 South African Qualifications Authority, Afrika Selatan pada 10 November 2024.

Pemeteraian MoU ini memperkukuhkan kerjasama strategik terutamanya bagi memudahcara pengiktirafan 
antarabangsa terhadap kelayakan-kelayakan Malaysia dalam meningkatkan mobiliti pelajar dan reputasi 
pendidikan tinggi negara di peringkat antarabangsa.

Pemeteraian MoU disempurnakan oleh Ketua Pegawai Eksekutif MQA, 
YBhg. Dato’ Prof. Dr. Mohammad Shatar Sabran dan Direktur Dewan Eksekutif 

Badan Akreditasi Nasional Perguruan Tinggi (BAN-PT), Indonesia, 
Prof. Dr. Ir Ari Purbayanto

Pemeteraian MoU antara MQA dan Chinese Service Centre for Scholarly 
Exchange, China

	 3.12. 	 Penglibatan MQA Dalam Pelaksanaan Program Reformasi Kerenah Birokrasi (RKB) Anjuran Perbadanan 	
		  Produktiviti Malaysia (MPC)

Reformasi Kerenah Birokrasi (RKB) ialah inisiatif yang diperkenalkan oleh kerajaan Malaysia untuk menyemak 
dan menambah baik peraturan-peraturan serta proses birokrasi yang membebankan perniagaan dan 
rakyat. Program ini bertujuan untuk memastikan pentadbiran yang lebih cekap, meningkatkan produktiviti, 
mengurangkan beban peraturan yang tidak wajar terhadap rakyat dan perniagaan, serta membantu mencapai 
sasaran untuk meletakkan Malaysia di kedudukan 15 teratas dunia menjelang tahun 2030 dalam laporan 
Blavatnik Index of Public Administration.

Sekitar Sesi MoU

Bagi menyokong aspirasi tersebut, MQA telah mengemukakan tiga projek strategik di bawah program RKB. 
Daripada jumlah tersebut, satu projek bertajuk ‘Mempercepatkan Proses Penilaian Akreditasi Program  
Open and Distance Learning (ODL) daripada 9 Minggu kepada 6 Minggu’ telah terpilih untuk dibentangkan 
di Konvensyen Nasional Reformasi Perkhidmatan Awam Tahun 2024 & Program 2 Tahun Kerajaan MADANI. 
Program tersebut telah berlangsung pada 23 dan 24 November 2024 di Pusat Konvensyen Kuala Lumpur 
(KLCC).

Kejayaan MQA membangun dan melaksanakan projek RKB tersebut dalam masa yang ditetapkan telah 
berjaya meraih Sijil Penghargaan yang telah disampaikan oleh Ketua Setiausaha Negara (KSN), YBhg. 
Tan Sri Shamsul Azri Abu Bakar kepada Ketua Setiausaha KPT, YBhg. Dato’ Seri Ir. Dr. Zaini Ujang pada  
20 Januari 2025.

Sijil Penghargaan disampaikan oleh Ketua Setiausaha Negara (KSN), 
YBhg. Tan Sri Shamsul Azri Abu Bakar kepada Ketua Setiausaha KPT,

YBhg. Dato’ Seri Ir. Dr. Zaini Ujang

Salah satu sesi forum yang diadakan sempena Konvensyen Nasional Reformasi 
Perkhidmatan Awam Tahun 2024 dan Program 2 Tahun Kerajaan MADANI

Sijil Penghargaan yang diterima bagi 
kejayaan MQA melaksanakan

Projek (RKB)

	 3.13. 	 Majlis Graduasi Certified Officer in Quality Assurance of Higher Education (CQA)

Bagi memperkukuhkan sistem pemantauan kualiti dalaman dan meningkatkan tahap keyakinan pihak 
berkepentingan, MQA telah menawarkan program Certified Officer in Quality Assurance of Higher Education 
(CQA) yang telah mendapat persijilan ISO 29993:2017 Learning Services Outside Formal Education – Service 
Requirements daripada SIRIM bagi memastikan skop penjaminan kualiti dilaksanakan MQA selaku badan 
akreditasi tunggal di Malaysia. 

Program CQA ini terdiri daripada tiga (3) peringkat merangkumi Quality Assurance Landscape and Outcome 
Based Education, Quality Assurance System at Institutional Level dan External Quality Assurance at Regional 
Level.

Selain mengukuhkan sistem jaminan kualiti dalam PPT, program ini telah meningkatkan kapasiti dan 
kompetensi pegawai IQA PPT sebagai pakar rujuk (subject matter expert) dalam jaminan kualiti pendidikan 
tinggi dan memperkasakan pembudayaan jaminan kualiti dalam ekosistem pendidikan tinggi negara.

Pada tahun 2024, seramai 59 graduan dan Pengurusan Tertinggi MQA pada Majlis Graduasi Certified Officer 
in Quality Assurance of Higher Education (CQA) 2024 pada 16 November 2024, bertempat di Sama-Sama 
Hotel, KLIA. Perasmian majlis ini telah disempurnakan oleh Pengerusi Majlis MQA, YBhg. Tan Sri Mohd 
Khairul Adib Abd Rahman.

	

Sesi bergambar sempena Majlis Graduasi CQA 2024 pada 16 November 2024 bertempat di Sama-Sama Hotel, KLIA

	 3.14.	 Seminar Pendidikan Tinggi Berkualiti Global

MQA telah memulakan langkah awal dalam usaha untuk membangunkan Pelan Strategik MQA 2026-2030. 
Input dan pandangan daripada pihak berkepentingan seperti ahli akademik, industri dan pemberi pendidikan 
tinggi adalah amat penting supaya perancangan strategik MQA dapat memenuhi keperluan semasa dan 
mendepani cabaran semasa seiring perkembangan pendidikan tinggi negara.

Bagi tujuan tersebut, satu Seminar Pendidikan Tinggi Berkualiti Global telah diadakan pada  
30 November 2024 bertempat di Hotel Zenith, Putrajaya. Seminar berbentuk sesi forum melibatkan lima 
orang tokoh dari pelbagai latar belakang dan kepakaran iaitu:

		 (i)	 Tan Sri Abdul Wahid bin Omar (Pengerusi Bursa Malaysia Berhad);

		 (ii)	 Prof. Emerita Datuk Dr. Asma binti Ismail, FASc (Naib Canselor & Ketua Pegawai Eksekutif, 	
			  IMU University);

		 (iii)	 Prof. Dato’ Dr. Mohd Azmi Omar (Presiden & Ketua Pegawai Eksekutif, INCEIF University & 	
			  Ahli Majlis MQA);

		 (iv)	 Prof. Dr. Ir. Mohd Khairul Salleh bin Mohamed Sahari (Naib Canselor Universiti Tenaga 	
			  Nasional); dan

		 (v)	 Encik Nazrul bin Aziz (Ketua Pegawai Strategi Kumpulan TalentCorp).

Forum ini dimoderasikan oleh Prof. Dr. Azmawani Abd Rahman (Presiden & Ketua Pegawai Eksekutif, Putra 
Business School, Universiti Putra Malaysia) telah memperlihatkan perkongsian menyeluruh merangkumi 
pandangan dari setiap aspek berkaitan perkembangan dan perubahan landskap pendidikan tinggi negara. 
Perkongsian ini dilihat membantu percambahan idea kepada MQA dalam menentukan hala tuju dan 
keutamaan MQA bagi lima tahun akan datang iaitu bermula 2026 hingga 2030.

Peserta Seminar Pendidikan Tinggi Berkualiti Global merakamkan gambar 
kenangan bersama panel forum

Sesi bergambar Pengurusan Tertinggi MQA dan peserta seminar

	 3.15.	 Promosi APEL

MQA telah mengendalikan Hari Terbuka APEL: ‘Access with APEL MQA’ bagi tahun 2024 secara dalam talian 
pada 6 November 2024. Program ini bertujuan untuk memberikan pendedahan kepada Pusat Penilaian APEL 
(PPA), Pemberi Pendidikan Tinggi (PPT), orang awam dan calon APEL yang telah mendaftar di dalam Portal 
APEL MQA tentang inisiatif baharu yang ditawarkan melalui laluan Accreditation of Prior Experiential Learning 
(APEL) khususnya Accreditation of Prior Experiential Learning for Access (APEL.A) dan Accreditation of Prior 
Experiential Learning for Micro-Credentials (APEL.M) untuk melanjutkan pengajian ke peringkat lebih tinggi.

Seramai 265 orang telah menyertai program ‘Access with APEL MQA’ 
yang diadakan melalui perkongsian daripada panel jemputan seperti 
berikut:

	 	 (i)	 Naib Cancelor HELP University, YBrs. Prof. Dr. Liew Teik  
	 		  Kooi (Dr. Andy)

	 	 (ii)	 Pensyarah Kanan Wawasan Open University, YBrs. Encik 
	 		  Prakash V. Arumugam

	 	 (iii)	 Timbalan Menteri di Jabatan Perdana Menteri - Ikon APEL.A 	
	 		  Tahap 8, YB Datuk Mastura Tan Sri Dato’ Mohd Yazid

	 	 (iv)	 Ikon APEL.M, Encik Tan Wei Hong

Sesi bergambar bersama panel jemputan Prof. Dr. Liew Teik Kooi 
(Dr. Andy)

Sesi bergambar bersama YB Datuk Mastura Tan Sri Dato’ Mohd Yazid dan wakil 
Unit APEL Universiti Teknologi Malaysia (UTM)

AGENSI KELAYAKAN MALAYSIA (MQA)

	 3.16.	 MQA Jalin Kerjasama Dengan Jabatan Pembangunan Kemahiran (JPK)

Pada 28 November 2024 Agensi Kelayakan 
Malaysia (MQA) bersama Jabatan 
Pembangunan Kemahiran (JPK), Kementerian 
Sumber Manusia menjalin kerjasama bagi 
integrasi dan perkongsian data melalui Daftar 
Kelayakan Malaysia (Malaysian Qualifications 
Register, MQR). Usaha sama yang dimeterai 
melalui MoU itu membabitkan pengendalian 
MQR oleh MQA dan Sistem Pengurusan 
Integrasi Kemahiran Malaysia (MySPIKE) oleh 
JPK.

Pada majlis pertukaran MoU itu, MQA diwakili 
Ketua Pegawai Eksekutif, Dato’ Prof. Dr. 
Mohammad Shatar Sabran, manakala JPK 
diwakili oleh Ketua Pengarah, Ts. Zuleah 
Darsong.

Tujuan integrasi ini adalah bagi membolehkan program Pendidikan dan Latihan Teknikal dan Vokasional 
(TVET) yang telah mendapat pentauliahan dan mematuhi Kod Amalan Akreditasi program TVET (COPTPA) 
daripada JPK untuk membuat permohonan kepada MQA bagi didaftar dalam MQR. Inisiatif ini akan membantu 
pihak berkepentingan untuk mengakses maklumat program TVET di MQR.

	 3.17.	 Pelancaran e- MQA Accreditation System (e-MAS) 2024

Pada tahun 2024, pelaksanaan sistem electronic-MQA Accreditation System (e-MAS) telah menunjukkan 
perkembangan signifikan dalam memperkukuhkan proses akreditasi program pendidikan tinggi. Menerusi 
Mesyuarat Jawatankuasa Pendigitalan (MJKD) Bil. 1/2024 pada 4 Januari 2024, perbincangan terperinci 
pelan pelaksanaan pendigitalan bagi tahun 2024 telah dirangka termasuk perancangan uji lari sistem serta 
majlis pelancarannya.

Susulan itu, satu Majlis Pelancaran e-MAS telah disempurnakan oleh Timbalan Menteri Pendidikan Tinggi, 
YB Datuk Ts. Mustapha Sakmud pada 22 April 2024 di Le Meridien Putrajaya.

Majlis pertukaran MoU dengan MQA diwakili Ketua Pegawai Eksekutif,
YBhg. Dato’ Prof. Dr. Mohammad Shatar Sabran dan JPK diwakili oleh 

Ketua Pengarah, Ts. Zuleah Darsong

Pada 28 November 2024, satu Bengkel e-MAS telah diadakan dengan tujuan memberi pendedahan secara 
hands-on kepada pegawai PPT berhubung penggunaan system e-MAS. Sebanyak 200 PPT telah dijemput 
menghadiri bengkel yang diadakan di Cyberview Resort & Spa. MQA turut mengadakan satu sesi Webinar 
Permohonan Akreditasi Sementara (PA) dan Akreditasi Penuh (FA) melalui e-MAS menerusi siaran langsung 
Facebook pada 12 Disember 2024. Bermula Januari 2025, semua permohonan penilaian program PA dan FA 
perlu dibuat menerusi sistem e-MAS.

Peluncuran e-MAS oleh Timbalan Menteri Pendidikan Tinggi 
di Le Meridien Putrajaya

Bengkel e-MQA Accreditation System (e-MAS) kepada PPT Webinar Permohonan Akreditasi Sementara (PA) dan Akreditasi Penuh (FA) 
melalui e-MQA Accreditation System (e-MAS)

Mesyuarat Spesifikasi Keperluan Pengguna Proses Kerja Akreditasi dan 
Pembangunan Video e-MQA Accreditation System (e-MAS) MQA 2024

1.	 Pengenalan 
PTPTN merupakan sebuah badan berkanun yang bernaung di bawah Kementerian Pendidikan Tinggi (KPT). PTPTN 
telah ditubuhkan di bawah Akta Perbadanan Tabung Pendidikan Tinggi Nasional 1997 (Akta 566) yang berkuat 
kuasa mulai 1 Julai 1997 dan telah memulakan operasinya pada 1 November 1997. 

2.	 Fungsi 
Sebagai sebuah agensi penabungan dan pembiayaan pendidikan tinggi, PTPTN memainkan peranan penting dalam 
mendukung hasrat Kerajaan untuk memastikan kelestarian pendidikan tinggi negara melalui fungsi dan peranan 
PTPTN berikut: 

(i)	 Menguruskan pinjaman untuk tujuan pendidikan tinggi dan seterusnya memungut bayaran balik  
		 pinjaman; 

(ii)	 Menyediakan skim simpanan dan mengurus deposit untuk tujuan pendidikan tinggi; dan 

(iii)	 Melaksanakan apa-apa fungsi lain yang diberikan kepada PTPTN oleh mana-mana undang-undang  
		 bertulis. 

3.	 Visi 
Menjadi peneraju tabung pendidikan tinggi negara 

4.	 Misi 
Menguruskan dana simpanan dan pinjaman secara efektif berlandaskan tadbir urus yang cemerlang, berintegriti 
dan strategik 

5.	 Objektif 
Membuka peluang masa depan yang lebih cemerlang menerusi manfaat dan nilai tambah yang diperoleh daripada 
pendidikan tinggi 

6.	 Moto 
Peluang Kejayaan Anda 

Perbadanan Tabung Pendidikan Tinggi Nasional (PTPTN)

PERBADANAN TABUNG PENDIDIKAN 
TINGGI NASIONAL (PTPTN) 

7.	 Laporan pencapaian Tahun 2024 
Bagi tahun 2024, PTPTN telah membantu seramai 157,221 orang peminjam dengan jumlah pinjaman yang telah 
dikeluarkan sebanyak RM3.07 bilion. Ini menjadikan jumlah keseluruhan pinjaman yang diluluskan bagi tempoh 
1997 sehingga 2024 seramai 4.11 juta peminjam dengan jumlah keseluruhan pengeluaran pinjaman sebanyak  
RM74.39 bilion.  

Daripada segi kutipan bayaran balik pinjaman sepanjang tahun 2024, sebanyak RM2.59 bilion telah dikutip, iaitu 
pencapaian 83.40% daripada sasaran KPI sebanyak RM3.10 bilion. Dalam usaha meningkatkan bayaran balik 
pinjaman, PTPTN telah melaksanakan pelbagai kempen yang menawarkan pelbagai hadiah yang menarik dan 
lumayan bagi menarik minat peminjam untuk membuat bayaran balik. Pada tahun 2024, PTPTN lebih fokus untuk 
melaksanakan kempen bagi menggalakkan bayaran balik pinjaman secara dalam talian, selari dengan agenda 
pendigitalan PTPTN seperti: 

(i)	 Kempen Bayar Konsisten, Hati Senang 

(ii) 	 Kempen myPTPTN Mudah, Cepat & Selamat 

(iii) 	 Kempen Strukturkan Pinjaman Anda Serendah RM300 

(iv)	 Kempen Lestari Pendidikan 

Untuk prestasi jumlah deposit Simpan SSPN bagi tahun 2024 pula, sebanyak RM3.17 bilion telah diterima, iaitu 
pencapaian 99.10% berbanding sasaran KPI sebanyak RM3.2 bilion. Jumlah keseluruhan deposit ini merangkumi 
deposit Simpan SSPN Prime sebanyak RM2.82 billion dan Simpan SSPN Plus sebanyak RM346.68 juta. Di samping 
itu, pelbagai inisiatif serta kempen turut dilaksanakan dalam merancakkan misi penabungan seterusnya mendorong 
prestasi cemerlang deposit Simpan SSPN. Antara kempen promosi penabungan yang dilaksanakan sepanjang 
tahun 2024 ialah: 

(i) 	 Kempen Cabutan WOW! Simpan SSPN 2024 

(ii) 	 Kempen Cabutan Siri WOW! Gong Xi Ang Pow 

(iii) 	 Kempen Cabutan Siri WOW! Syoknya Raya 

(iv) 	 Kempen Cabutan Siri WOW! Kasih 

(v) 	 Kempen Cabutan Siri WOW! Merdeka 

(vi) 	 Kempen Cabutan Siri WOW! Superheroes 

8.	 Program Utama Tahun 2024
	 8.1.	 Majlis Pengumuman Dividen Simpan SSPN 2023 

Majlis pengumuman pemberian dividen bertujuan untuk memastikan hebahan yang lebih meluas dan 
menyeluruh kepada masyarakat Malaysia mengenai keistimewaan Simpan SSPN yang ditawarkan kepada 
pendeposit sekali gus sebagai satu rangsangan agar masyarakat Malaysia sedar bahawa pelan simpanan 
Simpan SSPN ialah instrumen yang terbaik demi masa depan anak-anak.  

Pengumuman dividen telah disempurnakan oleh Menteri Pendidikan Tinggi, YB Dato’ Seri Diraja Dr. Zambry 
Abd Kadir di Lobi KPT pada 5 April 2024. Turut hadir Timbalan Menteri KPT, YB Datuk Ts. Mustapha Sakmud; 
Ketua Setiausaha KPT, YBhg. Dato’ Seri Ir. Dr. Zaini Ujang; Pengerusi PTPTN YBhg. Datuk Norliza Abdul 
Rahim; Ketua Eksekutif PTPTN, YBrs. Encik Ahmad Dasuki Abdul Majid; Pengurusan tertinggi KPT; serta 
Pengurusan PTPTN. 

Kadar dividen Simpan SSPN yang telah diumumkan adalah sebanyak 3.60 peratus dengan peruntukan 
berjumlah RM357.65 juta yang memberi manfaat kepada 6.25 juta akaun. Ini menjadikan jumlah keseluruhan 
agihan dividen ialah RM1.69 billion sejak Simpan SSPN diperkenalkan pada tahun 2004. Ini sekali gus 
menunjukkan kecekapan PTPTN dalam pengurusan dana simpanan dengan efektif berlandaskan tadbir 
urus yang cemerlang, berintegriti dan strategik bagi memastikan pulangan yang optimum diberikan kepada 
para pelanggan. 

Majlis ini memberi impak yang tinggi dalam meningkatkan keyakinan masyarakat untuk menabung dalam 
Simpan SSPN.

Menteri Pendidikan Tinggi, YB Dato’ Seri Diraja Dr. Zambry Abd Kadir bersama 
Pengerusi PTPTN, YBhg. Dato’ Seri Norliza Abdul Rahim dan Pengurusan 

Tertinggi KPT menunjukkan plakad dividen Simpan SSPN 2023

Menteri Pendidikan Tinggi, YB Dato’ Seri Diraja Dr. Zambry Abd Kadir 
menunjukkan jumlah dividen Simpan SSPN 2023 berjumlah 3.60 peratus

8.2.	 myWaqafPTPTN 

myWaqafPTPTN merupakan produk wakaf pendidikan tinggi hasil kerjasama strategik antara PTPTN dan 
Yayasan Waqaf Malaysia (YWM) yang merupakan entiti wakaf kebangsaan yang bertanggungjawab dalam 
membangun dan memajukan harta wakaf di seluruh negara. 

Pada 29 Mac 2024, PTPTN telah melakar sejarah baharu melalui pelancaran dana wakaf pendidikan tinggi 
iaitu myWaqafPTPTN. Inisiatif hasil kerjasama YWM ini ialah salah satu usaha mempelbagaikan sumber dana 
pembiayaan PTPTN bagi membantu mahasiswa dalam bentuk biasiswa pendidikan tinggi dan mengurangkan 
bebanan bayaran balik pinjaman oleh mahasiswa. 

Majlis pelancaran myWaqafPTPTN telah disempurnakan oleh Menteri di Jabatan Perdana Menteri (Hal Ehwal 
Agama), YB Senator Dato’ Setia Dr. Haji Mohd Na’im Haji Mokhtar, semasa Majlis Peluncuran Sambutan 
Bulan Wakaf Kebangsaan 2024 di Bank Negara Malaysia, Kuala Lumpur. 

Turut hadir dalam majlis ini ialah Pengerusi PTPTN, YBhg. Dato’ Seri Norliza Abdul Rahim; Ketua Pengarah 
Jabatan Wakaf, Zakat dan Haji (JAWHAR), YBhg. Dato’ Selamat Paigo; Ketua Pegawai Eksekutif YWM,  
YBrs. Dr. Ridzwan Bakar; dan Ketua Eksekutif PTPTN, YBrs. Encik Ahmad Dasuki Abdul Majid. 

Tujuan penubuhan myWaqafPTPTN adalah sebagai salah satu inisiatif untuk mempelbagaikan sumber dana 
PTPTN bagi tujuan pendidikan tinggi selain melalui pinjaman pendidikan sedia ada. 

Sehingga 31 Disember 2024, myWaqafPTPTN telah berjaya menerima sumbangan wakaf sebanyak lebih 
RM380,000. Bagi Kelompok Pertama, seramai 66 orang pelajar telah ditawarkan Biasiswa myWaqafPTPTN.  

Majlis ini berjaya memberi pendedahan luas kepada masyarakat mengenai kepentingan dan potensi wakaf 
tunai sebagai satu mekanisme pembiayaan pendidikan yang mampan. 

Pelancaran myWaqafPTPTN sebagai instrumen bagi membolehkan sumbangan diterima daripada orang 
ramai, syarikat korporat atau organisasi untuk sama-sama berkongsi tanggungjawab dalam memperkasakan 
akses kepada pendidikan tinggi negara terutamanya kepada golongan yang benar-benar memerlukan. 

Majlis pelancaran myWaqafPTPTN telah mencapai objektif utamanya dengan cemerlang dan memberi 
impak yang signifikan dalam meningkatkan kesedaran serta sokongan masyarakat terhadap pembiayaan 
pendidikan berasaskan wakaf. Inisiatif ini diyakini mampu menjadi pemangkin kepada pembangunan modal 
insan dan pendidikan negara secara menyeluruh.

Pengurusan PTPTN dan YWMYBhg Dato’ Setia Dato’ Dr. Haji Mohd Na’im Haji Mokhtar melancarkan 
myWaqafPTPTN

Pengurusan PTPTN dan YWM bersama tetamu yang hadir pada majlis pelancaran myWqaqafPTPTN

8.3.	 Majlis Pelancaran Cabutan WOW! Simpan SSPN 2024 

Majlis ini diadakan bagi memperkenal dan mempromosikan Kempen Cabutan WOW! Simpan SSPN bagi 
tahun 2024. Kempen Cabutan WOW! Simpan SSPN yang merupakan program signature tahunan PTPTN 
sejak tahun 2015. Selain itu, penganjuran kempen ini juga adalah sebagai tanda penghargaan PTPTN kepada 
pendeposit Simpan SSPN kerana memilih Simpan SSPN sebagai pilihan utama untuk simpanan pendidikan 
anak-anak. 

Majlis telah diadakan pada 29 Januari 2024 bertempat di Hotel Royale Chulan Damansara, Petaling Jaya 
Selangor dan disempurnakan oleh Pengerusi PTPTN, YBhg. Dato’ Seri Norliza Abdul Rahim.

Kempen Cabutan WOW! Simpan SSPN 2024 menawarkan hadiah yang lumayan bernilai lebih RM1.3 juta 
untuk dimenangi oleh 983 orang pemenang. Tempoh kempen bermula pada 1 Januari-31 Disember 2024.  

Jumlah deposit Simpan SSPN yang diterima bagi tahun 2024 adalah sebanyak RM3.17 bilion, iaitu pencapaian 
99.10% berbanding sasaran sebanyak RM3.2 bilion. Jumlah ini juga menunjukkan peningkatan sebanyak 
24.37 juta atau 0.77% berbanding pencapaian tahun 2023 iaitu sebanyak RM3.15 bilion. 

Majlis telah mendapat liputan meluas pihak media sekali gus meningkatkan imej PTPTN sebagai institusi 
penabungan yang unggul.

Pelancaran Cabutan WOW! Simpan SSPN 2024 oleh 
Pengerusi PTPTN, YBhg. Dato’ Seri Norliza Abdul 

Rahim diiringi Ketua Eksekutif PTPTN, 
YBrs. Encik Ahmad Dasuki Abdul Majid

Pengerusi PTPTN, 
YBhg. Dato’ Seri Norliza 
Abdul Rahim bersama Ketua 
Eksekutif PTPTN, 
YBrs. Encik Ahmad Dasuki 
Abdul Majid bergambar 
bersama hadiah utama 
Cabutan Tahunan Kategori 
Platinum, Cabutan WOW! 
Simpan SSPN 2024

Pemenang hadiah utama, 
kedua dan ketiga Cabutan 
WOW! Simpan SSPN 
2023 Kategori Cabutan 
Tahunan bergambar 
bersama Pengerusi 
PTPTN, YBhg. Dato’ Seri 
Norliza Abdul Rahim dan 
Ketua Eksekutif PTPTN, 
YBrs. Encik Ahmad Dasuki 
Abdul Majid semasa Majlis 
Pelancaran Cabutan 
WOW! Simpan SSPN 
2024

8.4.	 Bulan Menabung Simpan SSPN (BMS) 2024 

Program Bulan Menabung Simpan SSPN (BMS) telah dianjurkan oleh PTPTN semenjak tahun 2018 lagi. 
Program ini merupakan program signature PTPTN bagi memupuk amalan penabungan dan mempromosikan 
Simpan SSPN sebagai produk penabungan pilihan utama untuk Masyarakat Malaysia. Program ini diadakan 
sempena sambutan Hari Tabungan Sedunia (World Savings Day) yang disambut pada 31 Oktober setiap 
tahun. 

Program BMS 2024 bermula di peringkat nasional pada 26-29 September 2024 dengan majlis pelancaran 
pada 28 September 2024 yang turut diadakan serentak di seluruh negara. Majlis pelancaran diadakan di 
MyTown Shopping Centre Kuala Lumpur. Manakala majlis penutup bertempat di Paradigm Mall, Petaling 
Jaya Selangor pada 26 Oktober 2024 

BMS pada kali ini bertemakan Fantasi bersempena Hari Impian Sedunia yang disambut pada 25 September 
setiap tahun dan mengekalkan tagline Jom Jadi Superhero Anak Anda. Tema ini mengangkat idea dan 
kreativiti untuk merangsang daya imaginasi dan perkembangan fikiran kanak-kanak bagi meneroka ilmu dan 
pengalaman baharu serta menyerlahkan potensi mereka.  

Tema ini juga sangat signifikan dengan moto PTPTN “Peluang Kejayaan Anda” iaitu memenuhi impian 
anak-anak untuk mengecapi kejayaan dengan usaha yang bersungguh-sungguh dan membuat persediaan 
kewangan yang baik. 

Pelbagai aktiviti menarik disediakan untuk disertai oleh ibu bapa dan anak-anak antaranya Pertandingan 
Mewarna Simpan SSPN, Pertandingan Simpan SSPN Got Talent, Pertandingan Pakaian Beragam Simpan 
SSPN, Jenga Family Competion Simpan SSPN, penampilan khas P&T Simpan SSPN, penampilan khas Didi & 
Friends, Snap & Win dan Happy Hour, selebriti jemputan dan banyak lagi. Orang ramai yang berkunjung ke 
kaunter PTPTN turut berpeluang untuk mendapatkan tabung edisi khas BMS dan cenderahati eksklusif yang 
menarik melalui penabungan dalam Simpan SSPN. 

Program telah mendapat sambutan yang menggalakkan daripada orang ramai dan mencatat kejayaan dengan 
terimaan deposit Simpan SSPN berjumlah RM256.18 juta atau 116.45% berbanding sasaran awal sebanyak 
RM220 juta. Pencapaian ini mencerminkan kesedaran yang semakin tinggi dalam kalangan masyarakat 
Malaysia mengenai kepentingan membuat penabungan demi masa depan pendidikan tinggi anak-anak. 

Program ini akan diteruskan lagi pada masa akan datang sebagai program tahunan PTPTN dalam 
membudayakan amalan penabungan secara lebih meluas kepada masyarakat Malaysia.

Perasmian Majlis Pelancaran Bulan Menabung Simpan SSPN (BMS) 2024 oleh 
Pengerusi PTPTN, YBhg. Dato’ Seri Norliza Abdul Rahim 

YBhg. Dato’ Seri Norliza Abdul Rahim menyerahkan replika kad berjumlah 
RM10,000 kepada pemenang utama Cabutan Siri WOW! Kasih

Juara Pertandingan Action Song Simpan SSPN 2024 menerima replika kad berjumlah RM3,750 daripada Pengerusi PTPTN, YBhg. Dato’ Seri Norliza Abdul Rahim 

8.5.	 MoU Antara PTPTN dan IPTA 

Kerjasama antara PTPTN dan Institusi Pendidikan Tinggi Awam (IPTA) melalui pemeteraian Memorandum 
Persefahaman (MoU) merupakan satu langkah strategik dalam usaha memperkukuh ekosistem pembiayaan 
pendidikan tinggi negara.  

MoU ini bertujuan mengeratkan hubungan kerjasama dalam pelbagai aspek termasuk penyebaran maklumat 
berkaitan kemudahan pinjaman pendidikan, galakan penabungan melalui Skim Simpanan Pendidikan Nasional 
(Simpan SSPN), meningkatkan kesedaran dan pemahaman pelajar terhadap perancangan kewangan dan 
bayaran balik pinjaman demi kelangsungan dana pinjaman kepada generasi akan datang serta pelaksanaan 
program bersama yang memberi manfaat kepada pelajar, ibu bapa dan pihak institusi. Melalui inisiatif ini, 
PTPTN dan IPTA dapat bersama-sama menyumbang ke arah kelestarian kewangan pendidikan sekali gus 
menyokong agenda pembangunan modal insan negara. 

Pada tahun 2024 PTPTN telah mementerai MoU dengan lima (5) IPTA iaitu Universiti Kebangsaan Malaysia 
(UKM), Universiti Sains Islam Malaysia (USIM), Universiti Malaysia Pahang Al-Sultan Abdullah (UMPSA), 
Universiti Pendidikan Sultan Idris (UPSI) dan Universiti Putra Malaysia (UPM).  

(i) 	 Majlis menandatangani MoU antara PTPTN dan UKM : 4 Mac 2024  

(ii)	 Majlis menandatangani MoU antara PTPTN dan USIM : 19 Mac 2024  

(iii) 	 Majlis menandatangani MoU antara PTPTN dan UMPSA : 27 Ogos 2024  

(iv)	 Majlis menandatangani MoU antara PTPTN dan UPSI : 2 Julai 2024  

(v)	 Majlis Pertukaran MoU antara PTPTN dan UPM : 28 November 2024  

Kerjasama strategik antara PTPTN dan IPTA telah memberi beberapa impak positif yang signifikan antaranya: 

(i)	 Peningkatkan kemahiran dan pengetahuan pelajar dan graduan yang berkualiti agar berupaya  
	 memenuhi keperluan industri bagi meningkatkan peluang pekerjaan dan sekaligus dapat membayar 
	 balik pinjaman pendidikan PTPTN; 

(ii)	 Pembudayaan penabungan melalui Skim Simpanan Pendidikan Nasional (Simpan SSPN) melalui  
	 pelbagai program di peringkat institusi; 

(iii) 	 Penyampaian informasi dan promosi menerusi medium hebahan yang bersesuaian; 

(iv)	 Penyelidikan dan pembangunan idea-idea baharu bagi meningkatkan kefahaman pelajar terhadap  
	 bayaran balik pinjaman dan kepentingan penabungan; 

(v)	 Peningkatan kesedaran literasi kewangan dalam kalangan pelajar dan ibu bapa melalui program  
	 celik kewangan dan taklimat bersama; 

(vii)	 Peningkatkan kesejahteraan warga IPTA melalui pelbagai program di bawah tanggungjawab sosial 	
	 korporat (CSR) dan pembangunan pelajar secara bersama; dan 

(viii)	Peningkatan kerjasama antara agensi kerajaan dan IPTA yang membuka peluang kepada pelaksanaan 
	 inisiatif bersama pada masa hadapan.

Secara keseluruhannya, kerjasama strategik antara PTPTN dan IPTA melalui pemeteraian MoU merupakan 
satu langkah proaktif dalam memperkukuh sistem pembiayaan dan perancangan kewangan pendidikan tinggi 
di Malaysia. Inisiatif ini bukan sahaja memberi manfaat langsung kepada pelajar dan ibu bapa, malah turut 
memperkasakan peranan IPT sebagai rakan strategik kerajaan dalam pembangunan modal insan negara. 
Adalah diharapkan kerjasama ini dapat diteruskan dan diperluas bagi memastikan akses kepada pendidikan 
tinggi kekal inklusif, berkualiti dan mampan.

Naib Canselor UKM, YBhg. Prof Dato’ Gs Ts Dr Mohd 
Ekhwan Toriman bertukar MoU bersama Ketua Eksekutif 

PTPTN, YBrs. Encik Ahmad Dasuki Abdul Majid

Naib Canselor UPM, YBhg. Dato’ 
Profesor Ir. Dr. Ahmad Farhan 

Mohd Sadullah dan Ketua Eksekutif 
PTPTN, YBrs. Encik Ahmad Dasuki 
Abdul Majid bergambar bersama 

selepas pertukaran MoU

Naib Canselor UMPSA, YBhg. Profesor Dato’ Ts. Dr. Yuserrie 
Zainuddin bertukar MoU bersama Ketua Eksekutif PTPTN, YBrs. 

Encik Ahmad Dasuki Abdul Majid

Naib Canselor UPSI, YBhg. Prof. Dato’ Dr. Md Amin bin Md Taff bertukar MoU 
bersama Ketua Eksekutif PTPTN, YBrs. Encik Ahmad Dasuki Abdul Majid

Naib Canselor USIM, YBhg. Profesor Dato’ Ts. Dr. Sharifudin Md. 
Shaarani bertukar MoU bersama Ketua Eksekutif PTPTN, YBrs. 

Encik Ahmad Dasuki Abdul Majid

8.6.	 Majlis Penyerahan Wang Pendahuluan Pinjaman (WPP) PTPTN  

Majlis ini diadakan bagi penyerahan Wang Pendahuluan Pinjaman (WPP) PTPTN kepada pelajar yang berjaya 
mengikuti pengajian ke peringkat Diploma dan Ijazah Sarjana Muda di IPTA dan Politeknik.  

WPP sebanyak RM1,500 ini disediakan kepada pelajar-pelajar warganegara Malaysia yang telah memberikan 
persetujuan menerima WPP semasa membuat permohonan kemasukan IPTA melalui UPUOnline atau melalui 
portal kemasukan IPTA. Selain itu, ibu bapa atau penjaga pelajar juga merupakan penerima Sumbangan 
Tunai Rahmah (STR) serta memenuhi kriteria kelayakan yang telah ditetapkan. 

Kemudahan WPP ini diagihkan kepada pelajar bertujuan meringankan beban kewangan dan membantu 
pelajar membuat persediaan awal bagi pendaftaran di IPTA dan Politeknik. 

Kemudahan WPP ini telah membantu meringankan beban ibu bapa dan pelajar sekali gus memastikan tiada 
pelajar yang tercicir ke IPT kerana masalah kewangan.

Menteri Pendidikan Tinggi, YB Dato’ Seri Diraja Dr. Zambry Abd Kadir 
menyerahkan replika kad WPP berjumlah RM1,500 kepada salah seorang pelajar

Menteri Pendidikan Tinggi, YB Dato’ Seri Diraja Dr. Zambry Abd Kadir beramah 
mesra bersama para pelajar yang merupakan penerima WPP

Penerima WPP bergambar 
bersama Menteri Pendidikan Tinggi 
dan Pengerusi PTPTN ketika Majlis 
Penyerahan WPP PTPTN di Ritz 
Garden Hotel Manjung Perak

8.7.	 Program Bantuan Pengajian KPT – PTPTN Prihatin 

Program ini diadakan untuk menyalurkan bantuan sara hidup kepada pelajar yang kurang berkemampuan di 
Institusi Pendidikan Tinggi (IPT). 

Program ini telah diadakan di Universiti Teknologi Malaysia (UTM) Johor Bahru dan Universiti Malaysia 
Kelantan (UMK). Bantuan ini melibatkan peruntukan sebanyak RM42,500 kepada 85 pelajar yang layak 
di UTM Johor Bahru. Manakala di UMK melibatkan peruntukan sebanyak RM66,000 kepada 132 pelajar 
yang layak. Setiap pelajar telah menerima bantuan berjumlah RM500 secara one off yang akan disalurkan  
ke dalam akaun bank pelajar bagi meringankan beban kewangan dalam tempoh pengajian di IPT. 

Program ini dapat meningkatkan hubungan baik di antara PTPTN dengan pelajar dalam membantu 
mengurangkan beban kewangan pelajar di IPT serta dapat mendorong pelajar berusaha bersungguh-
sungguh bagi mencapai keputusan yang cemerlang sekali gus mendapat pekerjaan yang baik dan dapat 
mengubah nasib keluarga untuk menikmati kehidupkan yang lebih selesa.

Pengerusi PTPTN menyerahkan replika kad Bantuan Pengajian KPT-PTPTN 
Prihatin kepada Naib Canselor UMK, YBhg. Dato’ Prof. Dr. Razli Che Razak

Ketua Eksekutif PTPTN menyerahkan replika kad Bantuan Pengajian 
KPT-PTPTN Prihatin kepada Naib Canselor Universiti Teknologi 
Malaysia (UTM), YBhg. Profesor Datuk Dr. Ahmad Fauzi Ismail

Ketua Eksekutif PTPTN bergambar bersama para penerima Bantuan Pengajian KPT-PTPTN 
Prihatin

Pengerusi PTPTN bergambar bersama para penerima 
Bantuan Pengajian KPT-PTPTN Prihatin

8.8.	 Program Imarah Ramadan PTPTN (IMRAN) Tahun 2024 

Program IMRAN merupakan inisiatif signature di bawah tanggungjawab sosial korporat (CSR) PTPTN sejak 
tahun 2021 bagi menjalinkan hubungan baik dengan masyarakat khususnya pelajar, pengurusan dan warga 
IPT, sambil meraikan golongan memerlukan serta yang kurang bernasib baik. Pelaksanaan program diadakan 
pada 19 Mac hingga 2 April 2024. 

Program ini melibatkan aktiviti gotong-royong antara kakitangan PTPTN dan IPT, anggota Majlis Perwakilan 
Pelajar (MPP) serta para pelajar sendiri dalam menyediakan bubur lambuk untuk diagihkan kepada warga 
IPT dan masyarakat setempat. 

Pada tahun 2024, program IMRAN tidak terhad kepada penyediaan bubur lambuk semata-mata, sebaliknya 
turut diperluaskan dengan menyediakan juadah untuk berbuka puasa. Dianggarkan sebanyak 10,500 bekas 
bubur lambuk dan juadah berbuka puasa diagihkan melibatkan 14 IPT di seluruh negara. 

Program ini memberi impak dalam menjalin hubungan baik dengan masyarakat khususnya pelajar, pengurusan 
dan warga IPT sambil meraikan golongan memerlukan serta yang kurang bernasib baik. 

Program ini akan diteruskan lagi pada masa akan datang bagi menyemarakkan penghayatan bulan ramadan 
dengan konsep saling bantu membantu dan berkongsi rezeki.  Selain itu juga dapat mengeratkan ukhuwah 
silaturahim PTPTN bersama pelajar dan kakitangan IPT serta masyarakat setempat.

Pengerusi PTPTN 
melengkapkan hidangan 
bubur lambuk sebelum 
diagihkan pada Program 
IMRAN di Universltl 
Sains Malaysia (USM) 
sambil dibantu oleh 
Naib Cancelor USM, 
YBhg. Prof. Datuk Seri 
Dr. Abdul Rahman 
Mohamed

Ketua Eksekutif 
PTPTN 
mengagihkan 
bubur lambuk 
kepada pelajar di 
Universiti Sains 
Islam Malaysia 
(USIM)

YBrs. Puan Mastura 
Mohd Khalid dibantu 
Timbalan Naib 
Canselor Hal Ehwal 
Pelajar Universiti 
Malaya (UM), Prof. 
Dr. Sabri Musa 
memasukkan bubur 
lambuk ke dalam bekas 
setelah selesai proses 
memasak di UM

Ketua Eksekutif PTPTN 
dan Pengurus Besar, 
Encik Syerman Salleh 
menyediakan juadah 
berbuka puasa untuk 
diagihkan kepada 
kakitangan dan pelajar 
Universiti Sultan Zainal 
Abidin (UniSZa)

8.9.	 Majlis Mesra Bersama Pelanggan 2024 

Majlis Mesra Bersama Pelanggan 2024 diadakan sebagai tanda penghargaan PTPTN atas sokongan dan 
kerjasama padu rakan-rakan berkepentingan serta para pelanggan PTPTN dalam memastikan kualiti 
perkhidmatan PTPTN sentiasa di tahap yang terbaik. 

Majlis telah disempurnakan oleh Pengerusi PTPTN, YBhg. Dato’ Seri Norliza Abdul Rahim. Turut hadir Ketua 
Eksekutif PTPTN, YBrs. Encik Ahmad Dasuki Abdul Majid; Lembaga Pengurusan PTPTN serta Pengurusan 
Tertinggi KPT dan PTPTN.  Majlis ini berlangsung di Hotel Royale Chulan Kuala Lumpur dengan kehadiran 
tetamu yang terdiri daripada wakil-wakil Kementerian, agensi, Kerajaan, agensi swasta, SAHABAT PTPTN, 
rakan strategik dan rakan-rakan media. 

Bersempena majlis ini, PTPTN turut menerima sumbangan myWaqafPTPTN berjumlah RM110,000.00 
daripada lima (5) buah syarikat korporat iaitu UOB Islamic Asset Management Sdn Bhd, Saturna Sdn Bhd, 
Uda Holdings Berhad, Principal Islamic Asset Management Sdn Bhd dan Ninja Logistics Sdn Bhd. 

Pada majlis yang sama, PTPTN telah memberikan sumbangan CSR berjumlah RM5,000 dalam bentuk akaun 
Simpan SSPN Prime kepada 10 orang pelajar istimewa iaitu lima (5) orang pelajar Universiti Kebangsaan 
Malaysia (UKM) dan lima (5) orang pelajar Universiti Sains Islam Malaysia (USIM).  

Majlis ini dilihat sangat signifikan dalam mengukuhkan hubungan antara PTPTN dan pelbagai pihak 
berkepentingan selain mampu menjadi landasan bagi meneroka peluang-peluang kerjasama baharu bagi 
manfaat bersama. 

Kejayaan penganjuran Majlis Mesra Bersama Pelanggan 2024 membuktikan komitmen PTPTN dalam 
memberikan perkhidmatan yang cekap, telus, dan mesra pelanggan, selari dengan matlamat untuk terus 
memperkasakan pendidikan tinggi negara.

Pengerusi PTPTN bergambar bersama pelajar-pelajar istimewa yang menerima sumbangan akaun Simpan SSPN Prime

8.10.	 Kayuhan Sejuta Kasih PTPTN Bersama Raja Muda Perlis 

Perbadanan Tabung Pendidikan Tinggi Nasional (PTPTN) julung kalinya menganjurkan Program Kayuhan 
Sejuta Kasih PTPTN bersama Duli Yang Teramat Mulia (DYTM) Raja Muda Perlis, Tuanku Syed Faizuddin 
Putra Ibni Tuanku Syed Sirajuddin Jamalullail. Program ini telah mendapat perkenan baginda yang turut 
berangkat menyertai aktiviti kayuhan. Penganjuran program ini merupakan salah satu inisiatif Tanggungjawab 
Sosial Korporat (CSR) PTPTN kepada masyarakat bagi membantu golongan yang memerlukan selain 
mempromosikan Negeri Perlis bersempena dengan Tahun Melawat Perlis 2024. 

Program Kayuhan Sejuta Kasih PTPTN melibatkan 100 orang peserta yang terdiri daripada DYTM Tuanku 
Raja Muda Perlis, YAM Syed Sirajuddin Areeb Putra Jamalullail, Pengerusi PTPTN, YBhg. Datuk Norliza Abdul 
Rahim, Pengurusan PTPTN, Pengarah Negeri Pejabat PTPTN Negeri, agensi kerajaan dan swasta. 

Semasa Program Kayuhan Sejuta Kasih PTPTN, DYTM Tuanku Raja Muda Perlis turut mengurniakan 
sumbangan kotak makanan kepada 18 keluarga asnaf. Selain itu, PTPTN turut menyampaikan sumbangan 
wang tunai berjumlah RM5,000 kepada Pertubuhan Kebajikan Anak Yatim Perlis dan sumbangan akaun 
Simpan SSPN Prime kepada 24 orang anak yatim dengan masing-masing menerima RM100 setiap 
seorang. PTPTN terus prihatin membantu mereka yang memerlukan tanpa mengira latar belakang dengan 
menyampaikan sumbangan wang tunai berjumlah RM5,000 kepada Rumah Seri Kenangan Kangar. 

Pada program yang sama, turut diadakan penyampaian sumbangan Bantuan Pengajian KPT-PTPTN Prihatin 
dengan jumlah keseluruhan bernilai RM15,000. Sumbangan ini telah diberikan kepada 30 orang pelajar 
miskin tegar daripada Universiti Malaysia Perlis (UniMAP), Universiti Teknologi MARA (UiTM) Kampus Arau, 
Perlis dan Politeknik Tuanku Syed Sirajuddin (PTSS) dengan setiap pelajar menerima wang tunai berjumlah 
RM500. 

Program kayuhan ini menjadi platform untuk mengeratkan hubungan antara pemimpin, masyarakat, dan 
warga PTPTN dalam suasana yang santai dan sihat. 

Program ini bukan sahaja menyatukan pelbagai lapisan masyarakat dalam aktiviti sihat, malah menjadi 
platform yang efektif untuk menyebarkan maklumat berkaitan perkhidmatan PTPTN. Dengan sokongan dan 
sambutan menggalakkan, Kayuhan Sejuta Kasih PTPTN membuktikan komitmen PTPTN dalam memperkasa 
pendidikan tinggi negara melalui pendekatan yang lebih dekat dengan masyarakat.

PERBADANAN TABUNG PENDIDIKAN 
TINGGI NASIONAL (PTPTN) 

DYTM Tuanku Raja Muda Perlis, Tuanku Syed Faizuddin Putra berkenan menyertai aktiviti 
kayuhan sempena Program Kayuhan Sejuta Kasih PTPTN

Pengerusi PTPTN menyampaikan replika kad sumbangan kepada 
Pengerusi Ahli Lembaga Pelawat Rumah Seri Kenangan Kangar, Datin 
Fadzilah Abu Bakar dan disaksikan DYTM Tuanku Raja Muda Perlis, 

Tuanku Syed Faizuddin Putra

DYTM Tuanku Raja Muda Perlis, Tuanku Syed Faizuddin Putra berkenan bergambar bersama penerima sumbangan Bantuan Pengajian KPT-PTPTN Prihatin

DYTM Tuanku Raja Muda Perlis, Tuanku Syed Faizuddin Putra berkenan bergambar bersama Pengurusan PTPTN dan urus setia 
Program Kayuhan Sejuta Kasih PTPTN

PERBADANAN TABUNG PENDIDIKAN 
TINGGI NASIONAL (PTPTN) 

8.11.	 PTPTN Run 2024 

PTPTN Run 2024 yang berkonsepkan fun run bagi menggalakkan masyarakat Malaysia mengamalkan gaya 
hidup sihat serta mengeratkan hubungan silaturahim. Acara larian berorientasi riadah ini berlangsung di 
Dataran DBKL, Kuala Lumpur. 

PTPTN Run 2024 melibatkan jarak larian sejauh 3 kilometer, 5 kilometer dan 7 kilometer dapat menerapkan 
budaya hidup yang lebih sihat dan cergas. Penganjurannya juga merupakan salah satu program tanggungjawab 
sosial korporat (CSR) PTPTN dalam menggalakkan masyarakat untuk mengamalkan gaya hidup sihat melalui 
sukan untuk semua. Ia juga diadakan sebagai menghargai para pelanggan yang tidak pernah jemu memberi 
sokongan kepada PTPTN. 

Program dimulakan dengan pelepasan atau flag off kayuhan basikal melibatkan 200 orang peserta 
anjuran Dewan Bandaraya Kuala Lumpur (DBKL) dan pelepasan peserta larian yang disempurnakan oleh  
Ahli Lembaga Pengurusan PTPTN, YBhg. Datuk Haji Ruji Haji Ubi. Hadir sama, Ketua Eksekutif PTPTN, YBrs. 
Encik Ahmad Dasuki Abdul Majid; Timbalan Pengerusi Koperasi PPZ (KoPPZ), YBrs. Tuan Haji Khairulazhar 
Samsudin; Timbalan Ketua Setiausaha (Dasar), Kementerian Pendidikan Tinggi (KPT), YBhg. Dato’ Dr. Haji 
Megat Sany Megat Ahmad Supian; Ahli Lembaga KoPPZ YBrs. Tuan Haji Mohd Saufiyuddin Abu Bakar; Ahli 
Lembaga Pengurusan PTPTN; Pengurusan dan kakitangan PTPTN; wakil-wakil kementerian; rakan-rakan 
strategik PTPTN serta pihak media. 

Program ini telah berjaya menarik 3,000 penyertaan yang terdiri daripada kanak-kanak, dewasa dan warga 
emas. Selain itu, pelbagai aktiviti turut diadakan seperti senamrobik, slot kuiz PTPTN, pembukaan booth 
PTPTN dan acara cabutan hadiah dengan sepuluh (10) hadiah lumayan berjumlah RM10,000 untuk para 
peserta. 

Ahli Lembaga Pengurusan PTPTN, Ketua Eksekutif PTPTN, Timbalan Ketua 
Setiausaha (Dasar) KPT dan dif kehormat bergambar bersama Pemenang 
Cabutan Hadiah PTPTN Run 2024 berupa motosikal Modenas Kris MR3

Ketua Eksekutif PTPTN menyampaikan hadiah kepada 
Pemenang Cabutan Hadiah PTPTN Run 2024

Ahli Lembaga Pengurusan PTPTN, Ketua Eksekutif PTPTN, Timbalan Ketua Setiausaha (Dasar) KPT dan dif kehormat bergambar bersama perserta PTPTN Run 2024

Sesi Flag Off Larian PTPTN Run 2024 di Dataran DBKL, Kuala Lumpur

1.	 Pengenalan
Education Malaysia Global Services (EMGS) adalah Syarikat Berhad Mengikut Jaminan (Company Limited by 
Guarantee (“CLBG”)) di bawah kawal selia Kementerian Pendidikan Tinggi (KPT) Malaysia yang ditubuhkan pada 13 
April 2012. EMGS merupakan sebuah organisasi yang bertanggungjawab untuk mempromosikan Malaysia sebagai 
hab pendidikan tinggi pilihan pelajar antarabangsa. Ia juga merupakan badan utama yang menguruskan pergerakan 
pelajar antarabangsa di Malaysia, termasuk pemprosesan visa.

2.	 Objektif/ Fungsi
(i)	 Promosi – Mempromosikan Malaysia sebagai hab pendidikan tinggi pilihan pelajar antarabangsa;

(ii)	 Proses – Memproses Visa Pelajar Antarabangsa di Malaysia;

(iii)	 Libat Urus – Sesi libat urus bersama Pembuat Dasar, Kedutaan & Pemegang Taruh; dan

(iv)	 Sokong – Menyokong Institusi Pendidikan Tinggi (IPT) dan pelajar antarabangsa di Malaysia.

3.	 Program Utama Tahun 2024
3.1.	 Memorandum Persefahaman (MoU) di Antara Education Malaysia Global Services (EMGS) Bersama  
	 Badan-	Badan Penyedia Biasiswa Dalam dan Luar Negara

(i)	 Memorandum yang dimeterai bersama empat (4) badan penyedia biasiswa ini merupakan 
inisiatif biasiswa pembiayaan bersama atau co-funding EMGS dalam menarik minat pelajar 
antarabangsa yang berkualiti untuk menyambung pendidikan tinggi di Malaysia. Menerusi 
inisiatif tersebut, EMGS akan berperanan sebagai fasilitator di antara IPT di Malaysia dengan 
penyedia biasiswa dalam dan luar negara dalam memberikan bantuan kewangan kepada 
pelajar antarabangsa yang layak untuk melanjutkan pengajian di Malaysia. Ruang lingkup 
kemudahan kewangan yang diberikan adalah berdasarkan keputusan kerjasama yang dicapai 
antara EMGS dan badan penyedia terlibat. Inisiatif yang bersifat dua hala ini akan memberikan 
impak signifikan yang kelak akan memberikan kelebihan secara holistik terutama di dalam 
memperkasakan sistem pendidikan tinggi di kedua-dua buah negara. Pertukaran MoU ini juga 
telah disaksikan oleh Menteri Pendidikan Tinggi, YB Dato’ Seri Diraja Dr. Zambry Abd Kadir 
yang telah berlangsung semasa Putrajaya Festival of Ideas (Putrajaya FOI 2024) anjuran pihak 
KPT di Putrajaya International Convention Centre (PICC). Jadual di bawah adalah perincian 4 
memorandum yang telah dimeterai sepanjang tahun 2024:

Education Malaysia Global Services (EMGS)

Kerajaan Republik 
Maldives

Human Capital 
Development 
Fund (FDCH) 
Timor Leste

University Grants 
Commission 

(UGC) Bangladesh

NAMA 
Foundation

Peringkat Pengajian Prasiswazah & 
Pascasiswazah

Prasiswazah & 
Pascasiswazah Pascasiswazah Prasiswazah

Anggaran nilai 
biasiswa (Tahunan) RM 5.1 juta RM 5.6 juta RM 516,000 RM 6.4 juta

Pertukaran MoU 
EMGS bersama 
University Grants 
Commission 
(UGC), 
Bangladesh, 
disaksikan 
oleh High 
Commissioner, 
The Hon. H.E. Mr. 
Md. Shameem 
Ahsan dan 
Pengerusi UGC, 
Prof. S.M.A. Faiz

Pertukaran 
MoU EMGS 
bersama NAMA 
Foundation, 
disaksikan oleh 
Timbalan Ketua 
Setiausaha 
Dasar, KPT, 
YBhg. Dato’ Dr. 
Haji Megat Sany 
Megat Ahmad 
Supian dan 
Ketua Pegawai 
Eksekutif, NAMA 
Foundation, 
Dr. Saleh Mubarak 
Bazead

Pertukaran MoU EMGS bersama FDCH, disaksikan Ambassador, 
The Hon. H.E. Lisualdo Menezes Coimbra Gaspar dan 

Executive Director, FDCH, Julio Aparicio

Jadual adalah perincian empat (4) memorandum yang telah dimeterai sepanjang tahun 2024

Pertukaran MoU EMGS bersama State Minister, Republic of Maldives, 
Hon. Dr. Abdul Raheem Hasan dan Ketua Pegawai Eksekutif, 

Maldives Qualification Authority (MQA), Puan Mariyam Fizaana Rashyd

EDUCATION MALAYSIA GLOBAL 
SERVICES (EMGS)

Impak Program

(i)	 Menyasarkan 500 pelajar antarabangsa, meliputi peringkat Ijazah Sarjana Muda (UG) dan 
Pascasiswazah (PG) 

MoU bersama Kerajaan Republik Maldives dan NAMA Foundation masing-masing menyumbang 
kepada peningkatan ketara bilangan pelajar antarabangsa yang berkualiti melalui penyediaan 
biasiswa ke IPT di Malaysia.

(ii)	 Sokongan kepada Inisiatif Serantau melalui tajaan kepada 300 pelajar Timor-Leste

MoU bersama Human Capital Development Fund (FDCH), Timor Leste menyokong usaha negara 
itu untuk menjadi anggota ASEAN.

(iii)	 Memperkasa Pendidikan Pascasiswazah Antarabangsa melalui penajaan 25 pelajar 
Bangladesh

MoU dengan University Grants Commission (UGC), Bangladesh memberi fokus kepada penajaan 
pelajar antarabangsa di peringkat Pascasiswazah (PG) di IPT Malaysia.

(iv)	 Pengukuhan Kerjasama Strategik dan Pembiayaan Pendidikan

Kesemua MoU memperlihatkan pendekatan pembiayaan bersama (co-funding) yang 
merangkumi kos sara hidup, yuran pengajian, dan perbelanjaan perjalanan (sekali sahaja).

Ini secara langsung mengurangkan beban kewangan pelajar dan memudahkan akses kepada 
pendidikan tinggi berkualiti di Malaysia.

(v)	 Peningkatan Imej Malaysia sebagai Hab Pendidikan Global

Pelaksanaan MoU ini memperkukuh imej Malaysia sebagai destinasi pilihan bagi pelajar 
antarabangsa, selari dengan aspirasi negara untuk menjadi hab pendidikan tinggi global.

3.2.	 Pameran Pendidikan “Study In Malaysia” Seluruh Dunia

Program “Study in Malaysia” anjuran EMGS telah dilaksanakan secara intensif di beberapa negara di Central 
Asia dan India, South East Asia, Middle East and North Africa (MENA), serta South Asia and Africa sepanjang 
tahun 2024. Program ini bertujuan meningkatkan pengantarabangsaan pendidikan tinggi Malaysia dan 
memperkukuhkan jenama Malaysia sebagai destinasi pendidikan utama.

Pelaksanaan 19 pameran Study in Malaysia (SIM) - EMGS Fair di 15 buah negara telah berjaya menarik 17,780 
pengunjung, dan mencatatkan 889 (COLs) pelajar antarabangsa yang mendaftar untuk melanjutkan pengajian 
di Malaysia. Pameran ini telah berjaya meningkatkan minat dan kesedaran tentang peluang pendidikan tinggi 
di Malaysia, sekali gus memperkukuhkan kedudukan Malaysia sebagai destinasi pendidikan.

Impak Program

Pelaksanaan 19 pameran Study in Malaysia (SIM) - EMGS Fair di 15 buah negara telah memberikan kesan 
yang signifikan kepada usaha mempromosikan Malaysia sebagai destinasi pendidikan tinggi bertaraf 
antarabangsa. Impak program ini dapat dilihat melalui beberapa aspek berikut:

(i)	 Peningkatan Jumlah Pendaftaran Pelajar Antarabangsa

Sebanyak 889 pelajar antarabangsa telah mendaftar untuk melanjutkan pengajian di IPT di 
Malaysia hasil daripada pendedahan yang diperoleh melalui pameran ini. Jumlah ini menunjukkan 
keberkesanan pendekatan promosi secara bersemuka dan interaktif dalam menarik minat 
pelajar luar negara.

(ii)	 Peningkatan Kesedaran dan Pendedahan Global

Pameran ini telah berjaya menarik 17,780 pengunjung dari pelbagai latar belakang termasuk 
pelajar, ibu bapa, agensi pendidikan dan pemegang taruh lain. Ini sekali gus meningkatkan 
kesedaran global mengenai kelebihan sistem pendidikan Malaysia, termasuk kepelbagaian 
program, kos pendidikan yang berpatutan, serta suasana pembelajaran yang kondusif dan 
inklusif.

(iii)	 Pemerkasaan Jenama Malaysia Sebagai Hab Pendidikan Serantau

Melalui penglibatan aktif di 15 buah negara, pameran ini telah membantu memperkukuh 
kedudukan Malaysia sebagai pusat kecemerlangan pendidikan tinggi. Ia juga menyumbang 
kepada pembinaan jaringan antarabangsa serta mengukuhkan kepercayaan terhadap kualiti 
pendidikan di Malaysia dalam kalangan masyarakat global.

(iv)	 Sokongan kepada Aspirasi Pendidikan Negara

Usaha ini seiring dengan matlamat KPT dan EMGS untuk menarik lebih ramai pelajar antarabangsa 
ke Malaysia selaras dengan aspirasi menjadikan negara sebagai destinasi pilihan utama dalam 
bidang pendidikan tinggi, seterusnya memberi impak positif kepada pembangunan ekonomi 
dan diplomasi pendidikan negara.

EDUCATION MALAYSIA GLOBAL 
SERVICES (EMGS)

3.3.	 “Malaysia Higher Education Mobility Carnival In Malaysia Fair 2024” di Tokyo, Japan

EMGS telah mengadakan satu program baharu yang mengetengahkan program mobiliti secara jangka pendek 
dan jangka panjang di bawah tempoh pengajian 12 bulan. Selain daripada Program Sepenuh Masa, Program 
Mobiliti juga merupakan salah satu pilihan program pengajian jangka pendek yang penting dalam menarik 
minat pelajar antarabangsa, sekali gus menyumbang kepada peningkatan kemasukan pelajar antarabangsa 
ke IPT di Malaysia. Program ini memberikan peluang kepada pelajar antarabangsa dari seluruh dunia untuk 
belajar melalui pengalaman mengenai kepelbagaian pendidikan dan budaya di Malaysia.

Program ini telah diadakan pada 2 dan 3 November 2024 di Toyosu Park and Urban Dock Lalaport Toyosu, 
Japan di mana EMGS telah menjadi sebahagian daripada pempamer daripada program induk iaitu Malaysia 
Fair 2025 yang telah dihoskan oleh Kedutaan Malaysia di Jepun. Seramai hampir 500 pengunjung telah hadir 
ke reruai EMGS bagi mendapatkan maklumat mengenai pengajian dan institusi di Malaysia. Senarai IPT yang 
mengambil bahagian dalam karnival tersebut adalah:

(i)	 Universiti Sains Malaysia (USM);

(ii)	 Universiti Kebangsaan Malaysia (UKM);

(iii)	 Asia Pacific University of Technology & Innovation (APU);

(iv)	 INTI International University;

(v)	 Swinburne University of Technology Sarawak;

(vi)	 University of Technology Sarawak;

(vii)	 Kolej UNITI; dan

(viii)	 Ministry of Education, Innovation & Talent Development, Sarawak.

EDUCATION MALAYSIA GLOBAL 

Beberapa program sampingan lain turut diadakan bersama program tersebut iaitu:

(i)		 U2U Networking Seminar Mobility Carnival;

(ii)	 Participation & EMGS Mobility Talk in Malaysia Fair 2024;

(iii)	 Media Interview Mobility Carnival;

(iv)	 Networking Dinner with Alumni & Delegates; dan

(v)	 Strategic Engagements.

Malaysia Higher Education Mobility Carnival in Malaysia Fair 2024 
di Tokyo, Japan

U2U Networking Seminar Bersama EMGS dan Universiti di Jepun Lawatan EMGS ke University of Tsukuba, Japan

U2U Networking Seminar Bersama EMGS dan Universiti di Jepun

3.4.	 Penyertaan EMGS di “Asia-Pacific Association for International Education (APAIE 2024)” Program  
	 Kolaborasi Antara Jawatankuasa Pengarah Antarabangsa Universiti Awam (JKPA) Bersama EMGS

Seminar APAIE 2024 merupakan program tahunan yang diadakan untuk mempromosikan pendidikan tinggi 
dan menggalakkan kerjasama di antara institusi bagi menyokong usaha pengantarabangsaan dalam kalangan 
peserta di peringkat Asia Pasifik. JKPA melihat usaha ini sebagai salah satu peluang yang perlu digunakan 
untuk memperkenalkan Universiti Awam di Malaysia ke peringkat global bertepatan dengan matlamat 
EMGS untuk menjadikan Malaysia sebagai hab pendidikan tinggi pilihan seterusnya meletakkan Malaysia 
di kedudukan tertinggi sebagai destinasi pengajian tinggi di dunia. APAIE 2024 telah diadakan di Perth 
Convention & Exhibition Centre, Australia pada 4 hingga 8 Mac 2024. Dengan bertemakan Collaborating for 
Sustainable Impact: Partnerships Across the Asia Pacific, APAIE 2024 mensasarkan lebih banyak 
kolaborasi di antara institusi dapat direalisasikan melalui seminar kali ini. Di antara aktiviti yang telah 
dijalankan sepanjang APAIE 2024 bertemakan “Collaborating for Sustainable Impact: Partnerships Across 
the Asia Pacific”:

(i)	 Jumlah Delegasi : Lebih daripada 2,500 peserta

(ii)	 Institusi Terlibat : Lebih 1,100 institusi dari 70 buah negara

(iii)	 Pempamer : Lebih 500 organisasi mengambil bahagian dalam pameran pendidikan

(iv)	 Pameran dan Seminar Pendidikan
Meningkatkan jalinan kerjasama antara institusi terutama dalam meningkatkan kerjasama melalui 
penyelidikan dan menggalakkan aktiviti mobiliti dikalangan pelajar institusi masing-masing.

(v)	 Malaysia Hour
Memperkenalkan Malaysia kepada para peserta melalui aktiviti bermain permainan tradisional 
dan sebagainya.

(vi)	 Bengkel bersama Acumen dan Australian Department of Education yang mana CEO EMGS 
telah dijemput sebagai panel untuk membincangkan isu berkenaan pengurusan pelajar 
antarabangsa, kelestarian landskap pendidikan tinggi dan Pendidikan Transnasional  
(Transnational Education, TNE).

(vii)	 Sesi bersama Times Higher Education
Membincangkan berkenaan liputan dan promosi media berkaitan dunia pendidikan tinggi global.

(viii)	 Penyertaan APAIE 2024 melibatkan 11 universiti awam dan 3 institusi pengajian tinggi swasta 
seperti berikut:

(a)	 Universiti Kebangsaan Malaysia (UKM)
(b)	 Universiti Malaya (UM)
(c)	 Universiti Sains Malaysia (USM)
(d)	 Universiti Teknologi Malaysia (UTM)

(e)	 Universiti Malaysia Sabah (UMS)
(f)	 Universiti Putra Malaysia (UPM)
(g)	 Universiti Utara Malaysia (UUM)
(h)	 Universiti Teknikal Malaysia Melaka (UTeM)
(i)	 Universiti Malaysia Perlis (UniMAP)
(j)	 Universiti Malaysia Pahang Al-Sultan Abdullah (UMPSA)
(k)	 Universiti Tun Hussein Onn (UTHM)
(l)	 Universiti Teknologi Petronas (UTP)
(m)	 Multimedia University (MMU)
(n)	 Management & Science University (MSU)

3.5.	 Sesi Town Hall Bersama Universiti Awam (UA) dan Institusi Pendidikan Tinggi Swasta (IPTS) Bagi Zon 
	 Sarawak, Zon Tengah, Zon Utara, Zon Selatan dan Zon Timur Berkaitan Pengurusan Pelajar  
	 Antarabangsa 	Melalui International Student Management Services (ISMS), EMGS

Sesi taklimat kepada Universiti Awam dan Institusi Pendidikan Tinggi Swasta (IPTS) ini diadakan bagi 
memperkukuh pengetahuan terhadap prosedur dan garis panduan semasa berkaitan permohonan pas 
pelajar antarabangsa.

Di samping itu, sesi ini turut menjadi platform untuk menyampaikan maklumat terkini serta penambahbaikan 
berkaitan pengurusan pas pelajar antarabangsa kepada semua pihak terlibat, ke arah mewujudkan 
pemahaman dan interpretasi yang seragam dalam menilai setiap permohonan. Sesi ini juga berfungsi 

EDUCATION MALAYSIA GLOBAL 

sebagai ruang perbincangan untuk perkongsian maklumat, pandangan dan cadangan bagi memperkemas 
serta meningkatkan kecekapan keseluruhan proses permohonan pas pelajar antarabangsa.

Usaha ini merupakan antara inisiatif berterusan EMGS dalam memastikan urusan permohonan pas pelajar 
dilaksanakan secara lancar, bersistematik dan berintegriti, selaras dengan matlamat untuk menyokong 
pertumbuhan dan kelestarian industri pendidikan negara.

3.6.	 Permohonan Pengambilan dan Pengurusan Pelajar Antarabangsa yang Mengikuti Pengajian Secara  
	 Open Distance Learning (ODL) Melalui EMGS

Open and Distance Learning (ODL) atau Pembelajaran Terbuka dan Jarak Jauh merujuk kepada peluang 
pembelajaran yang fleksibel dari segi akses serta pelbagai mod pemerolehan pengetahuan. EMGS telah 
diberi mandat oleh Jabatan Pendidikan Tinggi (JPT) untuk memproses permohonan pengambilan dan 
pengurusan pelajar antarabangsa yang mengikuti pengajian secara ODL.

Melalui permohonan pelajar antarabangsa yang berpusat ini, EMGS dapat membantu JPT memproses 
permohonan dan memastikan kualiti pelajar ODL di Malaysia yang diterima mengikut syarat kelayakan yang 

Sesi Town hall bersama UA dan IPTS bagi Zon Selatan bertempat 
di Universiti Teknikal Malaysia (UTeM) pada 27 Jun 2024

Sesi Town hall bersama UA dan IPTS bagi Zon Sarawak bertempat 
di Universiti Malaysia Sarawak (UNIMAS) pada 29 Februari 2024

Sesi Town hall bersama UA dan IPTS bagi Zon Timur bertempat 
di Universiti Malaysia Kelantan (UMK) pada 7 Ogos 2024

Sesi Town hall bersama UA dan IPTS bagi Zon Tengah bertempat 
di Asia Pacific University (APU) pada 25 April 2024

telah ditetapkan. Dengan cara ini juga, ia dapat mengenal pasti kesahihan pelajar yang mengikuti pengajian 
tersebut, sekali gus menyeragamkan proses saringan kemasukan pelajar antarabangsa ke Malaysia.

Pelaksanaan mandat ini turut disokong dengan tiga (3) objektif utama, iaitu:

(i)	 Mewujudkan sistem yang mesra pelanggan;

(ii)	 Memperkasakan kebolehupayaan sistem didalam melayani keperluan industri; dan

(iii)	 Mewujudkan pangkalan data yang komprehensif supaya informasi yang diberikan kepada 
pihak berkepentingan sentiasa relevan.

3.7. 	 Inisiatif Promosi Pemasaran Digital dan Penjenamaan EMGS 2024

3.7.1.	 EMGS Digital Marketing Task Force

Dalam menyokong inisiatif baharu EMGS dalam Pemasaran Digital bagi tahun 2024, EMGS telah 
menganjurkan mesyuarat pertama “EMGS Digital Marketing Task Force” bersama wakil IPT awam 
dan swasta di Malaysia, sebagai inisiatif penting untuk menyelaras strategi pemasaran digital dalam 
mempromosikan jenama “Study in Malaysia” di peringkat global. Sesi undian turut diadakan bagi 
melantik ahli pasukan petugas yang akan bertindak sebagai Jawatankuasa Perhubungan dalam 
melaksanakan inisiatif tersebut, dengan mesyuarat berkala dirancang bagi menyelaras usaha 
promosi dan inisiatif berterusan.

Justeru, EMGS juga telah melaksanakan penambahbaikan besar pada laman web rasminya dengan 
reka bentuk antara muka yang lebih mesra pelajar dan intuitif, serta mengintegrasikan Platform Data 
Pelanggan (CDP) dan Sistem Automasi Pemasaran (MAS) yang lebih canggih.

CDP berfungsi sebagai pusat sehenti bagi data pemohon, membolehkan penjejakan permohonan 
secara lancar, penjanaan maklumat berasaskan data, dan sokongan pelajar yang diperibadikan.

Sementara itu, MAS membolehkan EMGS menyampaikan komunikasi yang lebih pintar dan tepat 
pada masanya melalui emel automatik, peringatan, serta bantuan berasaskan chatbot. Daripada 
tarikh akhir permohonan hingga kemas kini visa, pelajar akan menerima sokongan yang tepat 
tanpa kelewatan, sekaligus mengurangkan beban kerja manual dan meningkatkan keseluruhan 
pengalaman pelajar.

3.7.2.	 Video Promosi “Study in Malaysia” Rantau Asia Tenggara dan Asia Selatan

Inisiatif besar yang kedua adalah penerbitan video promosi baharu di bawah kempen  
“Study in Malaysia” yang menyasarkan pasaran Asia Tenggara dan Asia Selatan. Video ini 
bertujuan untuk mengetengahkan kelebihan Malaysia sebagai destinasi pendidikan tinggi pilihan, 
dengan menampilkan elemen-elemen utama seperti suasana pembelajaran yang selamat dan 
inklusif, kepelbagaian budaya, kos pengajian yang berpatutan serta kemudahan kampus bertaraf 
antarabangsa. Usaha ini juga merupakan sebahagian daripada strategi pemasaran EMGS dalam 
memperkukuh jenama “Study in Malaysia” di peringkat serantau dan antarabangsa.

Program EMGS Digital Marketing Task Force 2024 Laman sesawang educationmalaysia.gov.my yang baharu

Video Baharu “Study in Malaysia” Rantau Asia Tenggara dan Asia Selatan

EDUCATION MALAYSIA GLOBAL 
SERVICES (EMGS)

3.8. 	 Penyertaan EMGS di Meet and Greet of International Students (MAGNET) di Putrajaya  
		 Festival of Ideas 2024

EMGS telah menyertai program Meet and Greet with International Students (MAGNET) pada  
27 November 2024 di Taman Botani Putrajaya. Program ini dianjurkan oleh KPT dan Universiti 
Pertahanan Nasional Malaysia (UPNM) dan telah dirasmikan oleh Menteri Pendidikan Tinggi,  
YB Dato’ Seri Diraja Dr. Zambry Abd Kadir.

EMGS turut berbangga menjadi hos kepada salah satu reruai utama dalam program ini yang 
menampilkan aktiviti menarik seperti permainan “Spin and Win” dan pertandingan Photobooth yang 
menyeronokkan. Aktiviti-aktiviti ini berjaya menghimpunkan para pelajar antarabangsa, merapatkan 
hubungan dan mencipta kenangan yang bermakna.

Inisiatif ini bertujuan mengukuhkan 
hubungan dalam kalangan pelajar 
antarabangsa di Malaysia, memupuk 
kefahaman silang budaya, serta 
membina jalinan yang berpanjangan 
dengan komuniti tempatan. Para 
peserta berpeluang mengenali 
budaya masing-masing dalam 
suasana yang meriah dan pelbagai 
budaya.

Acara ini turut menampilkan 20 
reruai bertemakan negara yang 
mempamerkan warisan dan tradisi 
unik masing-masing, selain pelbagai 
aktiviti menarik seperti Explorace 
yang berperanan merapatkan 
jurang budaya antara peserta dan 
masyarakat Malaysia.

EDUCATION MALAYSIA GLOBAL 
SERVICES (EMGS)

Reruai terbesar di MAGNET oleh EMGS

3.9.	 Forum Literasi Jenayah Rasuah, Pelancaran Buku Pelan Antirasuah Organisasi (OACP) dan Majlis  
		 Ikrar Bebas Rasuah Sempena Hari Integriti EMGS 2024

#EMGSTeam telah berjaya menganjurkan Hari Integriti EMGS dengan kerjasama Suruhanjaya 
Pencegahan Rasuah Malaysia (SPRM). Acara ini merupakan satu pencapaian penting dalam komitmen 
EMGS terhadap amalan beretika, di mana seluruh warga kerja EMGS bersatu menegaskan iltizam 
mereka untuk mewujudkan persekitaran kerja yang bebas rasuah. Lafaz Ikrar Bebas Rasuah (IBR) 
yang diketuai oleh Ketua Bahagian Jaminan Korporat, Encik Mohd Faiz Mohd Noh dan disaksikan 
secara rasmi oleh AC Tan Li Chu daripada SPRM telah menjadi detik bermakna dalam usaha ini.

Kemuncak acara ialah pelancaran Buku Pelan Antirasuah Organisasi (OACP) EMGS, sebuah dokumen 
komprehensif yang menggariskan pendekatan strategik EMGS dalam usaha mencegah rasuah. 
Inisiatif ini mencerminkan komitmen berterusan EMGS dalam membudayakan kejujuran, akauntabiliti 
dan tingkah laku beretika di semua peringkat.

3.10. 	 Penglibatan Education Malaysia Global Services (EMGS) di Dalam Penganjuran Pameran dan  
		 Ekspo Antarabangsa Bersama Rakan Strategik di Bawah Segmen Biasiswa

3.10.1.	 BMI MENA & Central Asia Scholarship Forum

Program yang dianjurkan bersama Times Higher Education (THE) ini telah berlangsung 
di Istanbul pada 3-4 Oktober 2024. Program ini telah mengumpulkan penyedia-penyedia 
biasiswa utama yang terdiri daripada kementerian, agensi kerajaan, institusi kewangan dan 
IPT daripada rantau Timur Tengah, Asia Tengah dan Afrika Utara. Platform ini telah menjadi 
medium utama perbincangan di antara penyedia biasiswa dan juga peserta forum dalam 
membincangan strategik kolaborasi yang memberi fokus kepada penajaan pendidikan tinggi 
antarabangsa. Melalui sesi ini, EMGS telah melaksanakan pelbagai sesi libat urus bersama 
rakan strategik yang berpotensi dalam menyediakan fasiliti kewangan kepada pelajar 
antarabangsa yang akan melanjutkan pendidikan tinggi di Malaysia.

Majlis Ikrar Bebas Rasuah Sempena Hari Integriti EMGS 2024

EDUCATION MALAYSIA GLOBAL 
SERVICES (EMGS)

3.10.2. 	ICEF Middle East Scholarship and Partnership Summit 2024

Penganjuran program ini yang merupakan kerjasama strategik daripada Kementerian 
Pendidikan, Penyelidikan dan Inovasi, Oman pada 18-19 Februari 2024 telah menjadi platform 
utama bagi delegasi antarabangsa untuk memulakan sebarang perbincangan berstrategi 
bersama penyedia biasiswa daripada Gulf Cooperation Council (GCC) daripada Bahrain, 
Iraq, Kuwait, Oman, Qatar, Saudi Arabia dan United Arab Emirates (UAE). EMGS selaku 
agensi di bawah KPT yang bertindak sebagai fasilator bagi inisiatif pembiayaan bersama 
atau co–funding telah melaksanakan libat urus bersama rakan strategik yang berpotensi 
bagi mencari peluang kolaborasi yang akan memberikan impak positif kepada kemasukan 
pelajar antarabangsa berkualiti daripada rantau Asia Barat.

3.11.	 Sesi Libat Urus Bersama Perwakilan Negara Asing di Malaysia

3.11.1.	 EMGS Iftar Bersama Duta, Pesuruhjaya Tinggi dan Perwakilan Asing Afrika di Malaysia

Majlis iftar ini yang dilaksanakan pada 5 April 2024 merupakan inisiatif berterusan EMGS 
dalam memperkasakan hubungan dua hala bersama perwakilan asing yang berada di 
Malaysia. Pada tahun 2024, EMGS telah memilih negara-negara Afrika sebagai negara fokus 
dalam mempamerkan mutu dan kualiti pendidikan tinggi Malaysia. Sesi ini telah menjadi 
medium perkongsian maklumat dan perbincangan isu berbangkit di antara dua belah pihak 
bagi memperhalusi mutu penyampaian EMGS menerusi perkhidmatan yang diterima oleh 
pelajar antarabangsa daripada Afrika ketika berada di Malaysia.

3.11.2.	 Sesi Libat Urus Berkala

Sepanjang tahun 2024, EMGS turut mengadakan sesi libat urus secara berkala bersama 
perwakilan asing di Malaysia sebagai salah satu inisiatif dalam menambahbaik hubungan 
strategik EMGS bersama pihak perwakilan dalam meletakkan Malaysia sebagai hub 
pendidikan tinggi global. Sesi ini adalah penting bagi pihak perwakilan berkongsi isu dan 
matlamat daripada negara masing-masing bagi segmen pengantarabangsaan pendidikan 
tinggi yang kemudiannya akan mewujudkan satu ekosistem yang saling melengkapi. 
Sehingga Disember 2024, EMGS telah berjaya melaksanakan sesi ini bersama 18 perwakilan 
asing di Malaysia.

3.12.	 Sesi Libat Urus Bersama Kementerian, Agensi dan Pihak Berkuasa Tempatan

3.12.1.	 Sesi Libat Urus Bersama Pejabat Hal Ehwal Dalam Negeri dan Penyelidikan Negeri Sabah

Sesi libat urus di antara EMGS bersama Pejabat Hal Ehwal Dalam Negeri dan Penyelidikan 
Negeri Sabah telah diadakan pada 10 Disember 2024 bagi membincangkan isu, cabaran 
dan cadangan penambahbaikan pengurusan proses kemasukan pelajar antarabangsa 
ke negeri Sabah. Fokus utama sesi ini turut merangkumi beberapa perkara terutamanya 
dari sudut permohonan visa dan pas pelajar antarabangsa di peringkat Kerajaan Negeri 
Sabah, dasar keselamatan dan kawalan kemasukan serta kerjasama antara agensi dan 
pihak berkepentingan. Kerjasama seperti ini dilihat sebagai satu usaha yang amat baik bagi 
mewujudkan kerjasama erat di antara agensi dan kerajaan negeri bagi melancarkan urusan 
kemasukan pelajar antarabangsa ke negeri Sabah secara khususnya.

EDUCATION MALAYSIA GLOBAL 
SERVICES (EMGS)

Sesi Libat Urus Bersama Pejabat Hal Ehwal Negeri dan Penyelidikan Negeri Sabah

1.	 Pengenalan 
Yayasan Perkasa Siswa (YPS) merupakan badan rasmi di peringkat nasional yang berperanan mengurus dan 
menyelaras hal ehwal pemerkasaan, kebajikan dan kesejahteraan mahasiswa secara bersepadu. Yayasan telah 
diperbadankan di bawah Akta Pemegang Amanah (Pemerbadanan) 1952 [Akta 258].  

2.	 Objektif/ Fungsi  
(i)	 Menyatukan semua urusan berkaitan pemerkasaan, pembangunan, kebajikan dan kesejahteraan 

mahasiswa di bawah badan khusus di peringkat nasional. 

(ii)	 Mengurus dan menyelaras inisiatif dan aktiviti pemerkasaan, pembangunan, kebajikan dan 
kesejahteraan mahasiswa oleh pihak kerajaan, swasta, badan bukan kerajaan, orang perseorangan 
dan sebagainya melibatkan semua Institusi Pendidikan Tinggi (IPT) secara teratur, sistematik, telus 
dan menyeluruh. 

3.	 Program Utama Tahun 2024  
	 3.1.	 Sesi Ziarah dan Penyerahan Sumbangan Khairat Kematian Kepada Waris Pelajar Institusi Pendidikan  
		  Tinggi (IPT) Yang Meninggal Dunia 

(i)	 YPS sentiasa cakna dengan kebajikan dan hal ehwal pelajar di IPT. Selaras dengan kluster kebajikan 
yang ditetapkan, Yayasan telah berjaya menyalurkan sebanyak RM182,000.00 kepada waris pelajar 
yang telah meninggal dunia samada di dalam mahupun di luar IPT.   

(ii)	 Bantuan Khairat kematian ini diberikan kepada keluarga dengan harapan dapat meringankan beban 
keluargadalam menghadapi ujian kehilangan insan tersayang.

(iii)	 Bantuan Khairat Kematian dapat memastikan Yayasan sebagai wakil kepada Kementerian 
Pendidikan Tinggi (KPT) terus dekat dengan pelajar dan membantu keluarga dalam menempuhi 
ujian kehilangan insan tersayang.

Penyerahan sumbangan kepada waris pelajar IPT

Yayasan Perkasa Siswa (YPS)

YAYASAN PERKASA SISWA (YPS)

3.2.	 Bantuan Pendidikan Kepada Pelajar Institusi Pendidikan Tinggi (IPT) 

(i)	 Bantuan Pendidikan ini ialah bantuan yang dikhususkan untuk mahasiswa yang kurang 
berkemampuan dalam menjelaskan yuran pengajian dan yuran-yuran berkaitan pembelajaran. 
Selain itu, bantuan ini juga diberikan kepada pelajar yang kurang berkemampuan dan mempunyai 
kekangan dalam m eneruskan pengajian di IPT. 

(ii)	 Bantuan Pendidikan ini diberikan bagi memastikan pelajar-pelajar dapat meneruskan pengajian 
tanpa perlu merisaukan kewangan yang tidak mencukupi. Selain itu, bantuan ini dilihat sebagai 
nafas baru kepada pelajar yang mempunyai semangat untuk menyambung pengajian tetapi 
tidak mampu kerana mempunyai kekangan kewangan. Bagi sesi akademik 2024/ 2025, seramai 
78 orang pelajar IPT telah diberikan bantuan melalui inisiatif ini melibatkan jumlah keseluruhan 
sebanyak RM78,500.00.

Penyerahan Bantuan Pendidikan kepada pelajar UMT dan UniSZA
oleh Menteri Pendidikan Tinggi, Dato’ Seri Diraja Dr. Zambry Abd Kadir

Penyerahan Bantuan Pendidikan kepada Timbalan Naib Canselor Hal Ehwal 
Pelajar dan Alumni UPSI, YBrs. Prof. Dr. Norkhalid Salimin

oleh Menteri Pendidikan Tinggi, YB Dato’ Seri Diraja Dr. Zambry Abd Kadir

Penyerahan Bantuan Pendidikan pelajar UUM oleh Menteri Pendidikan Tinggi, 
YB Dato’ Seri Diraja Dr. Zambry Abd Kadir

	 3.3.	 Bantuan Bencana Kepada Pelajar Institusi Pendidikan Tinggi (IPT) 

(i)	 Bantuan bencana ini disumbangkan kepada pelajar-pelajar yang ditimba bencana tidak kira di luar 
mahupun di dalam kampus. Bantuan ini diberikan bertujuan bagi mengurangkan beban pelajar dalam 
menghadapi situasi sukar yang menimpa mereka.  

(ii)	 	Bantuan Bencana ini diberikan kepada pelajar yang ditimpa musibah atau bencana samada di luar atau 
di dalam kampus. Bantuan dapat membantu mereka meneruskan pengajian setelah banyak kerosakan 
berlaku pada alat bantuan pelajaran dan fasiliti mereka. Bagi sesi akademik 2024/2025, Yayasan telah 
menyalurkan sumbangan sebanyak RM 74,000.00 melibatkan 108 orang pelajar IPT sebagai penerima.

Penyampaian Bantuan Bencana kepada Naib Canselor UMK oleh Ketua Pegawai Eksekutif YPS, Encik Hirman Awang

YAYASAN PERKASA SISWA (YPS)

	 3.4.	 Sumbangan Yayasan Perkasa Siswa Bagi Program Pembangunan Pelajar di Institusi Pendidikan Tinggi 	
		  (IPT) 

Yayasan telah terlibat dalam agenda pemerkasaan mahasiswa melalui sumbangan kepada Program 
Pembangunan Pelajar samada di peringkat IPT, nasional mahupun antarabangsa. Sepanjang tahun 2024, 
Yayasan telah menyumbang kepada pelbagai program pembangunan pelajar di IPT seperti yang dinyatakan 
berikut:

Sumbangan Yayasan 
kepada Pembangunan Pelajar di IPT

160 Program 
Pembangunan 
Pelajar

Melibatkan 
25,441 
Pelajar IPT

Keseluruhan 
sumbangan 
sebanyak 
RM2,972,143.30

Festival Idea Putrajaya (FOI) 2024
1.	 Pengenalan

 
Festival Idea Putrajaya (FOI) 2024 telah diadakan selama 3 hari bermula 27-29 November 2024 bertempat Pusat 
Konvensyen Antarabangsa Putrajaya (PICC), Taman Botani Putrajaya dan Masjid di bawah Jabatan Kemajuan 
Islam Malaysia (JAKIM) serta masjid di Institusi Pendidikan Tinggi (IPT) di seluruh negara. Festival Idea Putrajaya  
2024 telah diluncurkan oleh YAB Perdana Menteri pada 28 November 2024. Penganjuran festival ini merupakan 
satu inisiatif penting dalam usaha merakyatkan idea dalam bentuk pemikiran, solusi, inovasi dan aplikasi secara 
besar-besaran dan pendidikan tinggi serta mempromosi Malaysia sebagai pusat wacana intelektual dan inovasi di 
peringkat serantau dan global melalui pendekatan the whole of government.

Festival ini bertujuan untuk menghimpunkan pemimpin pemikir, pakar, pembuat dasar, ahli akademik, industri 
dan masyarakat umum dalam satu platform berprestij bagi membincang dan berkongsi idea-idea inovatif serta 
penyelesaian terhadap cabaran-cabaran semasa yang dihadapi oleh negara dan dunia. Festival ini untuk menggarap 
kegemilangan budaya ilmu dalam masa yang sama membawa semua idea dan penyelidikan, dikumpulkan dalam satu 
platform untuk dikongsikan. Platform ini berperanan mengetengahkan kearifan lokal dan kebijaksanaan tempatan 
yang turut menyumbang dalam usaha membina masyarakat MADANI yang maju dan bertamadun berasaskan ilmu 
pengetahuan, tradisi dan khazanah.

Festival ini juga dihasratkan dapat melahirkan masyarakat yang menghargai ilmu dan budaya. Sehingga kini, belum 
terdapat sebarang koordinasi di peringkat kebangsaan yang dilaksanakan bagi menghimpunkan hasil kejayaan 
serta pencapaian Malaysia. Maklumat ini penting untuk dikongsikan dengan masyarakat dunia dan merangka masa 
depan negara melalui “The Malaysian Success Story”.

2.	 Pengisian dan Aktiviti Festival Idea Putrajaya (FOI) 2024
Antara aktiviti dan pengisian Festival ini adalah Sidang Idea Malaysia (MyIDEAS). Aktiviti ini merupakan satu 
daripada dua (2) komponen di bawah Putrajaya FOI 2024. MyIDEAS diisi dengan satu sesi Titah Diraja dan diikuti 
bual bicara, lima (5) forum, Putrajaya FOI Talk bersama YAB Perdana Menteri, Sesi Perkongsian Idea Kontemporari,  
10 sidang selari dan Putrajaya FOI Talk bersama Anak Muda Malaysia. Duli Yang Maha Mulia Paduka Seri Sultan 
Perak Darul Ridzuan telah berangkat mencemar duli bagi menyampaikan Titah Diraja pada 29 November 2024. 
Seramai 91 orang tetamu kehormat, pengerusi forum, penceramah dan moderator telah menyampaikan pengucapan 
di bawah MyIDEAS. Putrajaya FOI 2024 turut diserikan dengan kehadiran Duli Yang Maha Mulia Paduka Seri Sultan 
Perak Darul Ridzuan, Perdana Menteri, Timbalan Perdana Menteri, Menteri dan Timbalan Menteri.

Seterusnya adalah MyIDEAS Connect yang terdiri daripada Pameran Inovasi, Seni dan Idea Kreatif, Perkhidmatan 
MADANI IPT@Komuniti, Karnival Kerjaya MADANI serta Cabaran Idea dan Inovasi. Di bawah Pameran Seni 
dan Idea Kreatif, ia terbahagi kepada pameran di bawah MOHE-IPT, MOHE-Industri, MOHE-Rakan Strategik, 
persembahan Puisi dan Lagu Rakyat (PULARA) dan Persatuan Penulis Nasional Malaysia (PENA) dan  
Meet and Greet with International Students (MAGNET) serta pertukaran Memorandum Persefahaman (MoU),  

Perjanjian Persefahaman (MoA), Surat Setuju Terima (LoA) dan pelancaran produk, buku termasuk Al-Quran. 
Pameran MOHE-IPT terdiri daripada lima (5) khutbah, iaitu Bakat dan Teknologi, Hospitaliti dan Warisan, Seni Kreatif 
dan Media, Kesihatan dan Kesejahteraan serta Pertanian dan Keterjaminan Makanan.

Pengisian Festival ini juga meliputi platform untuk rakyat menyumbangkan idea yang disusun dalam bentuk 
pertandingan dan dijenama sebagai IdeaVault. Festival ini turut menyokong keperluan masa depan negara 
memupuk minat dalam Sains, Teknologi, Kejuruteraan dan Matematik (STEM) dan Pendidikan dan Latihan Teknikal 
dan Vokasional (TVET) melalui Pertandingan Robotik U-Rock.

Bacaan khutbah bersempena Festival Idea Putrajaya FOI bertajuk “Menuntut Ilmu, Syurga Menunggu” telah diadakan 
pada 29 November 2024 di bawah seliaan di bawah JAKIM, iaitu Masjid Putra, Masjid Sultan Zainal Abidin, Putrajaya 
dan Masjid Negara termasuk siaran langsung menerusi Radio Televisyen Malaysia (RTM) serta 16 buah masjid 
Universiti Awam seluruh negara. Jumlah jemaah dianggarkan melebihi 200,000 orang.

3.	 Hasil Penganjuran Festival Idea Putrajaya 2024
Penjenamaan Putrajaya sebagai “City of Ideas”. Ia bukan sahaja dapat memperkukuhkan imejnya sebagai pusat 
intelektual negara, tetapi juga dapat menarik perhatian di peringkat antarabangsa sebagai destinasi bagi memperkaya 
wacana ilmu dan inovasi serantau dan antarabangsa. Sesi wacana keilmuan berjumlah 18 dalam bentuk forum, 
sidang selari, dialog dari tokoh terkemuka dan pakar bidang yang dibawa menyediakan platform keilmuan yang amat 
tinggi nilainya. Selain itu, Festival ini menarik penyertaan melebihi 100,000 orang, melibatkan sekurang-kurangnya 
27 Kementerian dan agensi pusat dan penyertaan antarabangsa melibatkan delegasi duta, wakil kedutaan dan 
tetamu jemputan serta para pelajar dari 86 buah negara iaitu 45% dari keseluruhan negara di dunia.

MoU, MoA, LoA, Produk, Buku dan Al-Quran sebanyak 97 bernilai lebih RM100 juta dan Karnival Kerjaya MADANI 
disertai oleh lebih 141 majikan menawarkan peluang pekerjaan melebihi 10,000 tempat telah dihadiri oleh lebih 
5,000 pengunjung. Daripada jumlah tersebut, lebih 500 peserta berjaya mendapat tawaran pekerjaan, lebih 1,000 
melepasi saringan temuduga ke peringkat seterusnya dan lebih 1,000 mendapat tempat latihan industri. Seterusnya, 
Bank Idea melebihi 1,000 cadangan dikumpulkan di peringkat awal dan diteruskan pada masa akan datang dan 
Khidmat MADANI IPT@Komuniti sebanyak 41 perkhidmatan. Antara perkhidmatan baharu yang dilancarkan adalah 
kemudahan Mamogram bergerak dengan program dijenama sebagai CEMPAKA. Inisiatif ini dapat memperluas 
akses dan liputan rakyat mendapatkan perkhidmatan kesihatan terutama dalam saringan dan pengesanan kanser 
payudara dengan nilai termasuk kepakaran melebihi RM2.4 juta.

Festival ini juga telah menarik minat dan keyakinan serta membuahkan hasil dengan jangkaan pulangan sebanyak 
hampir RM500 juta dalam aspek pengantarabangsaan pendidikan tinggi. Sebanyak empat buah negara, iaitu Timor 
Leste, Bangladesh, Maldives dan Palestin telah bersetuju untuk menghantar 1,111 orang pelajar tajaan melanjutkan 
pengajian di Malaysia. Jumlah ini bertambah daripada bilangan asal yang dipersetujui sebelum penganjuran festival.

